
Sámi oahpahus – sámi dutkan – sámi ásahus
Sámi allaskuvla 20 jagi

Sámi allaskuvlla almmolaš rahpan dáhpáhuvai skábmamánu 1. beaivvi 1989. Dál leat 20 jagi
vássán. 20-jagi ávvudeapmi lea vuogas dilálašvuohta čohkket ja čállit vássán dáhpáhusaid
birra. 

Dát ávvugirji ii leat oaivvilduvvon Sámi allaskuvlla dievaslaš historján, muhto buktit ovdan
soames vásáhusaid fágalaš ja hálddahuslaš bargguin. Seammás doaivut ávvogirjji addit
duogáža árvvoštallat allaskuvlla otná dili ja boahtteáiggi hástalusaid ja
vejolašvuođaid. 

Girjji esseaid ja artihkkaliid leat čállán Sámi allaskuvlla dála ja ovddeš rektorat, dála profes-
sorat ja guvttešvirgehasat ja allaskuvlla ovddeš guvttešvirgehasat. Sámi allaskuvlla ávvuduojár
Jon Ole Andersen lea govvejuvvon dujiidisguin čiŋahan girjji ja Sámi allaskuvlla
ávvuoahpaheaddji Edel Hætta Eriksen lea searvan juogadit iežas vásáhusaid ja jurdagiid
ávvogirjji lohkkiiguin. 

Sámi education – Sámi research – Sámi institution
Sámi University College 20 years

The official opening of the Sámi University College took place on November 1st 1989. 20
years have now passed.  This 20-year anniversary is an appropriate occasion for collecting
stories and writing about past events. 

Even though this anniversary book is not intended to represent the entire history of the Sámi
University College, it still brings forward a few stories from the academic- and administrative
worlds. We hope that the texts, in the context of past events, will provide an opportunity to
critically assess the present situation of the Sámi University College and its future challenges
and possibilities.

The essays and articles are written by current and previous Rectors, current professors and
adjunct professors II, as well as the previous adjunct assistant professors of the Sámi University
College. The Sámi University College Honorary Teacher Edel Hætta Eriksen shares her
experiences and thoughts with the readers in the book, which has been illustrated with photo-
graphs of the works of the Sámi University College Honorary Duojár (arts and crafts artist)
Jon Ole Andersen.

Sámi allaskuvlla almmolaš rahpan dáhpáhuvai skábmamánu 1. beaivvi 1989. Nu ollášuvai
sámiid gaskkas guhkit áiggi sávaldat fállat sámi oahpaheaddjioahpu - ja das maŋŋil eará ge
alit dási oahpuid – sámegillii sámegielat birrasis. Sierra sámi allaskuvla attii maiddái
vejolašvuođa ovdánahttit fálaldagaid mat buorebut vástidit sámi servvodaga dárbbuide.

Dál leat 20 jagi vássán.

20-jagi ávvudeapmi lea vuogas dilálašvuohta čohkket ja čállit vássán dáhpáhusaid birra. Dát
ávvugirji ii leat oaivvilduvvon Sámi allaskuvlla dievaslaš historján, muhto buktit ovdan
soames vásáhusaid fágalaš ja hálddahuslaš bargguin. Seammás doaivut ávvugirjji addit
duogáža ja vejolašvuođa árvvoštallat allaskuvlla otná dili ja boahtteáiggi hástalusaid ja
vejolašvuođaid.

Sámi oahpahus ja sámi dutkan lea leamašan sihke vuođđun ja eaktun sámi allaskuvlla doibmii.
Danne dadjat dávjá Sámi allaskuvlla leahkit sámi ásahussan. Vuođđudeami rájes leat Sámi
allaskuvlla fálaldagat ja doaimmat mealgat viiddiduvvon. Nu lea Sámi allaskuvla searvan
sámi servodaga nanusmahttimii. Sámi dutkan lea seamma áigodagas oppalaččat sakka rievdan
ja viiddiduvvon ja dan ovdáneamis lea Sámi allaskuvla leamašan guovddažis ovttas eará ása-
husaiguin.

Sámi allaskuvla ja Sámi Instituhtta ovttastahttojuvvuiga 2005:s. Ođastuvvon ásahus Sámi
allaskuvla beassá viimmat dál čohkket iežás doaimmaid Diehtosiidii. Sisafárren buktá ođđa
vejolašvuođaid, muhto buktá maiddái ođđa fágalaš ja hálddahuslaš hástalusaid. Hástalussan
lea maiddái čatnat Sámi allaskuvlla ain nannoseappot sámi servodahkii. Sisafárren Diehtosiidii
rahpá maiddái vejolašvuođa doallat lagat oktavuođa eará sámi ásahusaiguin geaiguin alla-
skuvlla juogada Diehtosiidda.

Doaimmahuslávdegoddi lei bovden Sámi allaskuvlla dála ja ovddeš rektoriid, dála professoriid
ja guvttešvirgehasaid, allaskuvlla ovddeš guvttešvirgehasaid ja studeantaáirasiid searvát
ávvugirjái čállosiiguin. Mii giitit sin guđet gávdne vejolašvuođa čállit ávvugirjái.

Sámi allaskuvlla ávvuduojár Jon Ole Andersen lea govvejuvvon dujiidisguin čiŋahan girjji ja
Sámi allaskuvlla ávvuoahpaheaddji Edel Hætta Eriksen lea searvan juogadit iežas vásahusaid
ja jurdagiid ávvugirjji lohkkiiguin.

Ovdasátni

Sámi oahpahus – sámi dutkan 
– sámi ásahus



Mii giitit maiddái doaimmahusčálli Brita Stina Sjaggo, jorgaleddjiid ja giellabassiid buori
barggu ovddas. Giitit vel sin geat ruđalaččat leat dorjon girjji almmuheami. 

Guovdageaidnu, borgemánnu 2009
Sámi allaskuvlla 20 jagi ávvugirjji doaimmahuslávdegoddi

Jan Henry Keskitalo Kristine Nystad Torunn Pettersen
jođiheaddji miellahttu miellahttu



The official opening of the Sámi University College took place on November 1st 1989. This
occasion meant that a long time wish among the Sámi people to have a Sámi teacher training
program was fulfilled. This was later followed by the creation of other higher education pro-
grams taught in a Sámi language in a Sámi setting. An independent Sámi University College
also provided opportunities to develop educational alternatives better suited to meet the needs
of the Sámi communities.

20 years have now passed.

This 20-year anniversary is an appropriate occasion for collecting stories and writing about
past events. Even though this anniversary book is not intended to represent the entire history
of the Sámi University College, it still brings forward a few stories from the academic and
administrative worlds. We also hope that the texts, in the context of past events, will provide
an opportunity to critically assess the present situation of the Sámi University College and its
future challenges and possibilities.

Sámi education and Sámi research both lay the grounds and stipulate the activities at the Sámi
University College. This is why we often claim that the Sámi University College is a Sámi
institution. The opportunities and activities at the Sámi University College have greatly
expanded since the foundation of the college. The college has in this way taken part in strengt-
hening the Sámi society. Sámi research has during the same time changed to a great degree
and it has also obtained a broader scope. The Sámi University College, along with other 
institutions, has played a central role in this process.

The two institutions Sámi University College and Nordic Sami Institute were consolidated in
2005. The renewed institution, the Sámi University College, can now finally concentrate its
activities from one common building, Diehtosiida. This move provides possibilities; however,
it is also more demanding academically and administratively. Another challenge is to intensify
the collaboration between the Sámi University College and the Sámi communities. Moving
into the Diehtosiida also makes it easier to maintain a close relationship with the other Sámi
institutions with which the college shares the building.

The editorial board has welcomed the current and previous Rectors, current professors and
adjunct professors II, as well as the previous adjunct assistant professors and students of the
Sámi University College to participate with their texts. We wish to thank the contributors who
took the opportunity to be a part of this anniversary book. 

Preface

Sámi education – Sámi research 
– Sámi institution



The Sámi University College Honorary Teacher Edel Hætta Eriksen shares her experiences
and thoughts with the readers in the book, which has been illustrated with photographs of the
works of the Sámi University College Honorary Duojár (arts and crafts artist) Jon Ole
Andersen. 

We would like to thank the editorial secretary Brita Stina Sjaggo, the translators and
proofreaders. We would also like to thank the financial contributors who supported the
publication of the book. 

Guovdageaidnu, August 2009
The editorial board of the Sámi University College’s 20-year anniversary book

Jan Henry Keskitalo Kristine Nystad Torunn Pettersen
Chief editor Co-editor Co-editor

Sámi allaskuvllas álggahuvvui dábálaš doaibma čakčat 1989, ja ásahusa virggálaš
rahpandoalut lágiduvvojedje 01.11.1989. Sámi allaskuvlla ásaheapmi ja rahpan lei guhkes
proseassaid boađusin. Dál, Sámi allaskuvlla 20-jagi ávvudeami oktavuođas, heive ge loktet
oidnosii daid bargguid, mat ledje vuođđun Sámi allaskuvlla ásaheapmái. Dasa lassin geahčadit
dás dieđuid ja loguid mat čájehit allaskuvlla ovdáneami, ja logahallat vel ásahusa stuorimus
dáhpáhusaid ásaheami rájes. 

Sámi allaskuvlla ásaheapmi

Sámi allaskuvla (SA) lea dieđalaš allaskuvla, mii lea ásahuvvon dustet sámi servodaga
alitoahpahusa- ja dutkandárbbuid.1
(Samisk høgskole, Plandokument Del 1, 1988: 1)

Leat geahččaluvvon ollu čovdosat hábmet sámiide skuvla- ja oahpahusvuogádaga, áramus
čovdosat geahččaluvvojedje juo máŋgga čuođi jagi áigge. Dán artihkkala oktavuođas šaddá
liiggás namuhišgoahtit buot dáid čovdosiid. Dás álgit baicce daiguin doaimmaiguin mat
njuolga leat váikkuhan Sámi allaskuvlla ásaheapmái. 

Lei guhká leamaš hástalussan háhkat Sis-Finnmárkku ja eará sámi guovlluid skuvllaide
oahppan oahpaheddjiid, geain maiddái lei gelbbolašvuohta sámegielas ja sámi kultuvrras. Dan
dihte nammadii Oahpaheaddjeoahpahusráđđi 1972 lávdegotti, mii galggai guorahallat
vejolašvuođaid oahpahit sámegielat oahpaheddjiid. Dr. philos Anton Hoëm, gii dalle lei
vuosttašamanueansa Oslo universitehtas, jođihii lávdegotti, mii oanehaččat gohčoduvvui
Hoëm I-lávdegoddin. Lávdegotti mandáhttan lei earret eará guorahallat dárbbu ásahit sierra
sámi oahpaheaddjeoahpu ja dasa lassin árvalit dakkár oahpu guovddáš sisdoalu. Hoëm I-
lávdegoddi geigii árvalusas ođđajagimánu 1973, ja earret eará dát árvalus šattai vuođđun Álttá
oahpaheaddjeskuvlla ásaheapmái čakčat 1973. Dalle ásahuvvui maid vuosttaš bistevaš
oahpaheaddjeoahppofálaldat Finnmárkui. Álttá oahpaheaddjeskuvlla earenoamáš ovddas-
vástádussan lei oahpahit oahpaheddjiid boaittobeale guovlluide, ja doaibma viiddiduvvui
sierra ossodagain, man ovddasvástádussan lei oahpahit oahpaheddjiid sámeguovlluid várás. 

Álttá oahpaheaddjeskuvllas, mii maŋŋil de molssui nama Álttá oahpaheaddjeallaskuvlan, fálle
sámegieloahpahusa iešguđet dásiin ja iešguđet viidodagain, muhto oahppojagi 1981/82 rájes
lei sámegiela jahkebealeovttadat áidna fálaldat mii fállojuvvui vuođđooahpus (dábálaš- ja
ovdaskuvlaoahpaheaddjeoahpus). Lei maid leamaš sámegiela joatkkaoahppofálaldat 1975
rájes, muhto vuollegis studeantaloguid ja unnán oahpahannávccaid geažil ii lean dát

20 jagi Sámi allaskuvlla ásaheami rájes

PROREKTOR MARIT B. HENRIKSEN, 
OVTTASRÁĐIID ALLASKUVLADIREKTORAIN ANDERS J. H. EIRAIN JA 
SENIORKONSULEANTTAIN RUTH HÆTTAIN

1 «Samisk høgskole (SH) er en vitenskapelig høgskole grunnlagt for å ivareta det samiske samfunns behov for høyere 
utdanning og forskning.» (Samisk høgskole, Plandokument Del 1, 1988: 1)



fálaldahkan juohke jagi. Sámi ossodagas lei eahpečielga stáhtus Álttá oahpaheaddjeskuvllas.
Earret eará dovde bargit ahte sis eai lean resurssat ii ge vejolašvuohta deavdit sámi servodaga
vuordámušaid sámi oahpaheaddjeohppui, ja studeanttat dovde ahte sii eai ožžon dan oahpu
maid sii dárbbašedje. 

Dáid hástalusaid dihte oaččui Finnmárkku guovloallaskuvlastivra bargun guorahallat
vejolašvuođaid ásahit sierra sámi oahpaheaddjeoahpu, Kultur- ja dieđadepartemeantta
gohččuma vuođul beaiváduvvon 26.3.1982. Seamma jagi nammadii guovloallaskuvlastivra
Hoëm II guorahallanlávdegotti, maid Oslo universitehta doseanta Anton Hoëm jođihii. Hoëm
II-lávdegoddi galggai earret eará guorahallat Álttá oahpaheaddjeallaskuvlla fálaldaga sámi
studeanttaide, ja gaskavuođa gaskal Álttá oahpaheaddjeallaskuvlla ja dan sámi ossodaga.
Lávdegotti konklušuvdna lei ahte oahpaheaddjeoahppu mii fállojuvvui Álttás ii lean šaddan
sámi oahpaheaddjeoahppun daid eavttuid vuođul, mat ledje biddjon – oahppu lei šaddan
dábálaš norgga oahpaheaddjeoahppun, mas ledje sámi oasit. 

Hoëm II-lávdegoddi árvalii čoavddusin ahte Álttá oahpaheaddjeallaskuvlla sámi fálaldat
ovdánahttojuvvošii sierra Sámi allaskuvlan, ja lávdegoddi oaivvildii vel ahte dakkár allaskuvla
galggašii guhkitáigge perspektiivvas ovdánahttojuvvot oktasaš davviriikkalaš sámi dieđalaš
allaskuvlan.

Maŋŋil go Finnmárkku guovloallaskuvlastivra lei dohkkehan Hoëm II-lávdegotti árvalusaid
giđđat 1984, meannuduvvui ášši Stuoradikkis oktii buot golmma geardde. Vuosttaš háve
namuhuvvui ášši dan olis go meannuduvvui Stuoradikkedieđáhus nr. 66 (1984-85) Om høyere
utdanning, ja dasa gullevaš lassidieđáhus. Ráđđehus lei dieđáhusas árvalan ahte Álttá
oahpaheaddjeallaskuvlla fálaldat galggai nannejuvvot, muhto Stuoradikkis ledje máŋga áirasa
geat dorjo árvalusa ásahit sierra sámi allaskuvlla Sis-Finnmárkui. Stuoradiggi meannudii ášši
nuppes Stuoradikkeproposišuvnna 103, 1986–87 Finnmark som egen utdanningsregion
oktavuođas. Dán proposišuvnnas boahtá ovdan ahte árvvoštallojuvvo ásahit sierra sámi alla-
skuvlla Sis-Finnmárkui. Ášši lei goalmmát háve meannudeapmái Stuoradikkis Stuoradikke-
proposišuvnna 1, 1987-88 Forslag til statsbudsjett oktavuođas. Bušeahttaproposišuvnnas
namuhuvvui sierra sámi allaskuvla, muhto ráđđehus ii lean gávdnan dasa ruhtadanvejolaš-
vuođa. Girku- ja oahpahuslávdegotti eanetlohku goitge árvalii juolludit plánenruđa dán
doibmii, ja Stuoradiggi juolludii ge 1988 Stáhtabušeahtas 1,7 mill. ruvnno plánenruhtan Sámi
allaskuvlla ásaheapmái. 

Reivve bokte 26.01.1988 attii Kultur- ja dieđadepartemeanta Finnmárkku guovloallaskuvla-
stivrii fápmudusa plánegoahtit Sámi allaskuvlla ásaheami. Guovloallaskuvlastivra nammadii
dasto plánenjoavkku, maid Álttá oahpaheaddjeallaskuvlla dalá rektor, Jan Henry Keskitalo,
jođihii. Plánenjoavkkus lei bargun ráhkkanahttit Álttá allaskuvlla sámi ossodaga bargiid,
studeanttaid ja resurssaid sirdima Sámi allaskuvlii Guovdageidnui. (NOU 2000:3, 24 – 28.)

Sámi allaskuvla ásahuvvui formálalaččat ođđajagimánu 1. beaivvi 1989. Allaskuvllas ledje
dábálaš doaimmat jođus 1989 čavčča rájes, ja Sámi allaskuvlla doaimmat álggahuvvojedje
virggálaččat rahpandoaluiguin 1.11.1989.

Sámi allaskuvlla plánadokumeanttas (1988) čilgejuvvojit guovddáš doaibmajurdagat ja
váldoulbmilat ásaheami oktavuođas, ja deattuhuvvo ahte sámi álbmogis lea vuoigatvuohta

sihkkarastit boahtteáiggiset iežaset kultuvrra vuođul. Dokumeanttas čujuhuvvo sámi
servodaga nuppástusaide, ja ahte dát rievdadusat leat jávkadeame sámi servodaga guovddáš
servodatdovdomearkkaid. Vai eastadit dáid servodatdovdomearkkaid jávkama, lea doai-
bmabidjun ásahit alitoahppoásahusaid, mat oahpahusa ja dutkama bokte dustejit sámi
servodaga dárbbuid. Sámi allaskuvla lea ge ásahuvvon dan váste. 

Plánadokumeanttas deattuhuvvo muđui ahte máŋggakultuvrralaš servodagas ferte leat
ulbmilin fállat ovttadássásaš oahpu, beroškeahttá kulturgullevašvuođas. Sámi allaskuvla galgá
fállat oahpuid, mat addet ovttadássásaš ja dievaslaš gelbbolašvuođa doaibmat earenoamážit
sámi servodagas ja oppalaččat stuoraservodagas. Plánadokumeanttas váldo maid ovdan
globála álgoálbmotperspektiiva. 

Sámi allaskuvlla huksen- ja ovdánahttinstrategiija lea plánadokumeanttas čilgejuvvon
čuovvovaš cehkiiguin:
• vuosttaš ceahkki (1989–92) – allaskuvla ásaha oahpaheaddjeoahpuid ja daidda gullevaš

čiekŋudanoahpuid, ja čađaha dutkan- ja ovdánahttinbargguid mat dorjot oahpahusdoaimma.
• nubbi ceahkki – allaskuvla hukse eará allaskuvladási oahpposurggiid, ja seammás

ovdánahttá dutkandoaimma mii doarju ođđa surggiid. Dát ovdánahttinbargu dahkko ovttas-
bargun Sámi Instituhtain.

• goalmmát ceahkki – Sámi allaskuvla ja Sámi Instituhtta ovttas ovdánahttojuvvojit Sámi
dieđalaš allaskuvlan 

Sámi allaskuvlla giellapolitihkka lea biddjon sierra doaibmasuorgin plánadokumeanttas.
Deattuhuvvo earenoamážit ahte sámegiella galgá leat váldogiellan buot Sámi allaskuvlla 
doaimmain, ja ahte ásahusa oahpahus- ja hálddahusgiella lea sámegiella. Dáid giella-
prinsihpaid vuođul mearriduvvojedje maid giellagáibádusat virgáibidjamiid oktavuođas, ja
giellaprinsihpat sihke ásahusa siskkobeale ja ásahusa olggobeale gulahallamii ja
diehtojuohkimii. Oahpahus-, hálddahuslaš- ja áššemeannudanvirggiide mearriduvvui gáibádussan
ahte virgehas hálddaša sámegiela njálmmálaččat ja čálalaččat, nu ahte virgehas duođašta
alitoahpu dási eksámena sámegielas, unnimustá jahkebealeovttadagas. Maiddái kantur-
virggiide mearriduvvui gáibádussan ahte virgehas hálddaša sámegiela njálmmálaččat ja
čálalaččat, nu ahte virgehas duođašta joatkkaskuvladási giellagelbbolašvuođa. Teknihkalaš
virggiide mearriduvvui gáibádussan ahte virgehas hálddaša sámegiela njálmmálaččat. (Samisk
høgskole, Plandokument Del 1, 1988: 1, 2, 7.)

Sámi allaskuvlla ovdáneapmi 1989–2009, dieđut ja logut

Dan rájes go Sámi allaskuvla álggahuvvui 1989, lea ásahus ollu ovdánan. Leat dás válljen
čájehit álggus juohke viđát jagi dieđuid ja loguid, jagiin 1989, 1994, 1999, ja dasto juohke
jagi loguid 2004 rájes 2009 rádjái. Dás váldit ovdan dieđuid ja loguid allaskuvlla ekonomiijas,
bargoveagas, oahpuid birra ja kandidáhttaloguin. Dasa lassin lea sierra oassi allaskuvlla visttiid
birra.

Sámi allaskuvlla ekonomiija

Sámi álbmogis lea vuoigatvuohta sihkkarastit boahtteáiggiset iežaset kultuvrra vuođul.
Dát leat dohkkehuvvon almmolaš politihkka. Lea celkojuvvon ahte lea almmolašvuođa

ovddasvástádus láhčit dárbbašlaš vejolašvuođaid, formálalaččat ja ekonomalaččat, vai dát
sáhttá duohtan dahkkojuvvot.2
(Samisk høgskole, Plandokument Del 1, 1988: 0)

Vuosttaš juolludeapmi Sámi allaskuvlla doibmii lei go Stuoradiggi juolludii 1,7 mill. ruvnno
allaskuvlla plánemii ja ásaheapmái 1988 Stáhtabušeahtas. 1989 rájes lea Sámi allaskuvla
leamaš fásta poasta Stáhtabušeahta universitehtaid ja allaskuvllaid kapihttalis. Jagi 1989
juolludeapmi Sámi allaskuvlii lei NOK 8,8 mill. 

Čuovvovaš govus čájeha allaskuvlla ekonomalaš ovdáneami áigodagas 1989 – 2009. Govvosis
earuhuvvojit vuođđojuolludeamit stáhtabušeahta bokte ja allaskuvlla sisaboađut olggobeale
ruhtagálduid bokte (sisaboađut olggobeale vuođđojuolludeami).

Govus 1: Sámi allaskuvlla ekonomiija áigodagas 1989–2009.

Nu go govvosis boahtá ovdan, de lea allaskuvlla oppalaš bušeahtas leamaš stuora lassáneapmi
áigodagas 2004–2009. Earret eará ásahusrievdadusat ja olggobeale ruhtaduvvon doaimmaid
viiddideapmi leat váikkuhan dán bušeahttalassáneapmái. Sámi Instituhtta oktiiorganiserejuvvui
Sámi allaskuvllain 2005 rájes, ja dat mielddisbuvttii lasáhusaid sihke ásahusa vuođđo-
juolludeapmái ja olggobeale ruhtaduvvon oassái (mii lea Davviriikkalaš Ministerráđi oassi).
Áigodagas 2004–2009 lea allaskuvla maid doaimmahan stuora prošeavttaid, mat leat ruhtaduvvon
vuođđojuolludeami olggobealde, omd. Našunála geahččalemiid (áigodagas 2004–2007),
EALÁT-prošeavtta (bušeahtas 2007 rájes) ja Árbediehtoprošeavtta (bušeahtas 2008 rájes). 

2007 ja 2008 lassáneapmi boahtá maiddái das, go dáin juolludemiin leat fárus vies-
sogálvoinvesterenruhta Diehtosiidii. Jagi 2009 vuođđojuolludeamis fas lea fárus Diehtosiidda
viessoláigoruhta jahkebeali juolludemiin. Dát juolludeamit bohtet ovdan govvosis sierra ivnniin.

Sámi allaskuvlla bargoveahka

SA váldogiellan galgá leat sámegiella. Galgá ovdánahttojuvvot prográmma allaskuvlla
giellaulbmilii, mii galgá vástidit sámi giellalága ja sámi servodaga dárbbuid. SA bargiide
biddjojit giellagáibádusat virggiid oktavuođas, ja sii galget positiivvalaččat váikkuhit
sámegiela geavaheapmái. Sii galget maid aktiivvalaččat bargat giellagáhttemiin.3
(Samisk høgskole, Plandokument Del 1, 1988: 1)

2 «Den samiske folkegruppen har rett til å få sikret en framtid basert på egen kulturell bakgrunn. Dette er anerkjent offisiell politikk. Det

(Samisk høgskole, Plandokument Del 1, 1988: 0)



Sámi allaskuvlla bargoveahka boahtigođii sadjái juo 1988. Plánenjoavkkus, mii bargagođii
giđđat 1988, ledje Jan Henry Keskitalo (jođiheaddji), Edel Hætta Eriksen, Liv Østmo, Elina
Helander ja Ellen Inga O. Hætta. Sii álggahedje bargguset čoahkkimiin 21.03.1988, ja dasto
deaivvadedje jámma 1988 giđa ja geasi mielde. 

Jan Henry Keskitalo álggii virgái Sámi allaskuvlla rektorin 1.10.1988. Plánenjoavku ja rektor
dárbbašedje huksegoahtit hálddahuslaš bargoveaga, ja vuosttaš hálddahusbargi gii bargagođii
Sámi allaskuvlla ovddas lei Ruth Hætta. Son engašerejuvvui vuosttaškonsuleantavirgái, ja álggii
plánenjoavkku čállin ja áššemeannudeaddjin 13.06.1988. Son álggii maŋŋil bistevaš virgái alla-
skuvlla hálddahussii, ja bargá dál ekonomiija- ja personalhálddahusa seniorkonsuleantan.

Čakčat 1988 sirdigohte bargit Álttá oahpaheaddjeallaskuvlla sámi ossodagas Sámi allaskuvlii
Guovdageidnui. Vuosttaš fágabargit, geat 1989 sirde Álttá oahpaheaddjeallaskuvllas Sámi alla-
skuvlii, ledje: Inga Hermansen Hætta (allaskuvlaoahpaheaddji duojis), Gunvor Guttorm (alla-
skuvlaoahpaheaddji duojis), Piera Jovnna Jernsletten (allaskuvlalektor sámegielas). Dáidda
lassin ásahuvvojedje vel ođđa virggit: Sámegielas ásahuvvui doseantavirgi masa virgáibiddjui
Ole Henrik Magga, dárogielas fas allaskuvlalektorvirgi masa virgáibiddjui Jon Todal, ja 
pedagogihkas vuosttašamanueansavirgi masa virgáibiddjui Einar Bergland. Duojis lei vel alla-
skuvlaoahpaheaddjevirgi, mas barggai Inger Anita Smuk.

Teknihkalaš-hálddahuslaš virgehasat, geat bargagohte allaskuvllas juo 1988 čakčamánu, leigga
viessobearráigeahčči Mikkel Anders Eira ja Kirsten Sara Turi Eira, gii dalle barggai buhtis-
teaddjin. Liv Østmo lei álggu rájes fárus plánenjoavkkus, ja álggii oahppodárkkisteaddjin
1.8.1989. Eará teknihkalaš-hálddahuslaš virggit 1989 rájes lei girjerájusjođiheaddjevirgi masa
álggii Torunn Pettersen ja girjerájusvirgi, masa álggii Aslak J. Gaup. 1989 ledje allaskuvllas
oktii buot 8 virgehasa oahpahus- ja dutkanvirggiin ja 5 virgehasa eará virggiin (rektor,
dutkanbagadalli, hálddahusvirggit).

Čuovvovaš govvosiin boahtá ovdan allaskuvlla bargoveaga lassáneapmi áigodagas 1989–2009.
Govvosiin earuhuvvojit fágavirggit ja hálddahusvirggit. Stipendiáhttavirggit leat merkejuvvon
sierra.

Govus 2: Sámi allaskuvlla bargoveahka áigodagas 1989–2009.

3 «SH skal ha samisk som hovedspråk. Det skal utvikles program for høgskolens språkmål som skal samsvare med samisk språklov og det
samiske samfunnets behov. SH's tilsatte skal gjennom sin tjeneste pålegges språkkrav, og de skal fremme positive holdninger til bruk av
samisk språk. De skal også arbeide aktivt med språkrøkt.» (Samisk høgskole, Plandokument Del 1, 1988: 1)



Áigodagas 1989 – 1994 lei rektor allaskuvlla bajimus jođiheaddji. Dán áigodagas lei Finnmárkku
guovloallaskuvlastivra sihke Finmmárkku guovloallaskuvlla, Álttá oahpaheaddjeallaskuvlla,
Finnmárkku buohccidikšarskuvlla ja Sámi allaskuvlla oktasaš stivran. Universitehtaid ja alla-
skuvllaid nuppástuhttinproseassa olis lea 1994 rájes leamaš sierra stivra Sámi allaskuvllas.
Dalle ásahuvvui maiddái allaskuvladirektoravirgi Sámi allaskuvlii, nu ahte 1994 rájes lea
allaskuvllas leamaš juhkkojuvvon jođiheapmi – válljejuvvon rektor, gii lea ásahusa bajimus
fágalaš jođiheaddji ja stivrra jođiheaddji, ja virgáibiddjon allaskuvladirektora gii lea ásahusa
bajimus hálddahuslaš jođiheaddji. Áigodagas 1998–2007 lea allaskuvllas leamaš dekánadoai-
bma válljejuvvon oasseáiggedoaibman. Sámi Instituhta ja Sámi allaskuvlla oktiilaktima olis
lea leamaš instituhttajođiheaddjevirgi, dutkandirektor 2005 rájes, man ovddasvástádussan lea
beaivválaččat jođihit ásahusa dutkandoaimmaid. Lei ovddeš Sámi Instituhta direktoravirgi,
mii rievdaduvvui instituhttajođiheaddjevirgin. Nubbi instituhttajođiheaddjevirgi ásahuvvui
maiddái 2007, vállje-juvvon dekánadoaimma sadjái, ja dán virggi ovddasvástádussan lea gis
beaivválaččat jođihit oahpahusdoaimmaid. 1.8.2007 rájes lea Sámi allaskuvllas leamaš
davviriikkalaččat oktiibiddjon stivra, mii speadjalastá dan ahte ásahusa davviriikkalaš doaibma
ain nannejuvvui maŋŋil go Sámi Instituhtta laktojuvvui Sámi allaskuvlii.

Sámi allaskuvla lea álggu rájes vuoruhan hukset alla dási oahpahus- ja dutkanbargoveaga, ja
lea deattuhan gelbbolašvuođaloktendoaimmaid. Juo 1990 rájes geavahuvvojedje guokte alla-
skuvlaoahpaheaddjevirggi fágalaš kvalifiseremii, vai bargit jokse lektorgelbbolašvuođa
(váldofágadási). 1992 rájes leat allaskuvllas leamaš stipendiáhttavirggit (fágalaš kvalifiseren-
virggit) mat leat ruhtaduvvon vuođđojuolludeami rámma siskkobealde, ja stipendiáhttavirggiid
lohku lea jámma lassánan. 

Professor emeritus Anton Hoëm dovdá Sámi allaskuvlla áibbas álggu rájes, ja son lea leamaš
ásahusa professor II4 ja dutkanbagadalli 1.11.1989 rájes. Professor II-lohku lea lassánan, ja
2009 loguid mielde leat allaskuvllas 5 professora II-virggiin. Sámi allaskuvlla vuosttaš profes-
soráhtta rahppui sámegielas, ja dasa bovdejuvvui Ole Henrik Magga 1997. Dan rájes leat
ásahuvvon professoráhtat sámi máhtus ja ipmárdusas, masa Nils Oskal álggii 2005; sámi
girjjálašvuođas ja skuvladutkamis, masa Vuokko Hirvonen álggii 2007 ja guovttegielatvuođas
ja giellavitaliseremis, masa Jon Todal álggii 2008. Allaskuvllas lea maid gelbbolaš-
vuođaloktenvirgi professorin sámegielas ja álgooahpahusas, masa Nils Øivind Helander álggii
borgemánu 2009. Sámi allaskuvlla oahpahus- ja dutkanbargoveahka rievddada veahá oahpa-
hus- ja dutkandárbbuid vuođul, muhto Sámi allaskuvllas lea alla vuosttašvirgehaslohku5 ollislaš
bargoveaga ektui, vrd. ee. Stjernø-lávdegotti čielggadeami, mas boahtá ovdan ahte Sámi alla-
skuvlla vuosttešvirgehaslohku lea 32% bargoveagas (NOU 2008:3, 227).

Sámi allaskuvlla dutkan- ja ovdánahttinbarggut

SA galgá ásahit buriid oktavuođaid áigeguovdilis ovttasbargoásahusaiguin, earenoamážit
Sámi Instituhtain. Lea lunddolaš ja dehálaš ovttasbargat sihke doaimmaid čađaheamis ja
dutkiid-skuvlejumis.6
(Samisk høgskole, Plandokument Del 1, 1988: 5)

Sámi allaskuvla dutkandoaimmat leat álggu rájes čujuhuvvon vuoruhuvvon surggiide. Ása-
husa vuosttaš doaibmaáigodagas válljejuvvojedje vuosttažettiin dakkár dutkandoaimmat mat
dorjo allaskuvlla oahpahusdoaimmaid. 

4 Professor II mearkkaša ahte professoris lea váldovirgi eará ásahusas, ja oassevirgi (ng. «guvttešvirgi», dábálaččat 20 % virgi) Sámi alla-
skuvllas.

5 Vuosttašvirgehasat leat 1.lektorat, amanueanssat, 1.amanueanssat ja professorat.
6 «SH skal arbeide for å etablere gode kontakter med aktuelle samarbeidspartnere, spesielt Samisk institutt. Det er naturlig og viktig at det

samarbeides både om utførelse av oppgaver og forskerutdanning.» (Samisk høgskole, Plandokument Del 1, 1988: 5)



Nu go boahtá ovdan bajábealde (bargoveaga huksema birra), de lea allaskuvla álggu rájes
vuoruhan gelbbolašvuođaloktendoaimmaid. Dan lea ásahus dahkan earret eará fágalaš
kvalifiserenvirggiid bokte. Sámi allaskuvlla álgoáigodagas ásahii allaskuvla kvalifiseren-
virggiid iežas bušeahttarámma siskkobealde, sihke váldofága- ja doavttirgrádakvalifiseremii.
Allaskuvla lea maŋŋil ožžon doavttirgrádastipendiáhttavirggiid, maid Máhttodepartemeanta
ruhtada vuođđojuolludeami bokte. Lea allaskuvlla stivra mii mearrida makkár surggiide áiggis
áigái vuoruhuvvojit dát doavttirgrádastipendiáhtat. 2009 loguid mielde leat allaskuvllas 9
virgehasa dákkár stipendiáhttavirggiin. Dasa lassin leat allaskuvllas jámma moadde
stipendiáhttavirggi jahkái, mat leat ruhtaduvvon olggobeale ruhtagálduid bokte, dábálaččat
Norgga Dutkanráđi bokte.

Nubbi guovddáš kvalifiserendoaibma lei ahte juolluduvvui dutkan- ja ovdánahttinbargoáigi
buot fágavirgehasaide. Dát ortnet bisttii gitta 2003 rádjái. Departemeantta gáibádusaid vuođul
rievddai vuogádat dalle, nu ahte fágabargiide juolluduvvo dát dutkan- ja ovdánahttináigi
ohcama vuođul. 

Sámi allaskuvla lea gelbbolašvuođaloktemis ja dutkan- ja ovdánahttinbargguin vuoruhan
bargguid ja dutkamiid earret eará dáin surggiin: skuvla ja oahpaheaddjeoahpahus, sámegiella/
gielladieđa, guovttegielatvuohta ja máŋggakultuvrralaš áddejupmi, estehtalaš fágat (duodji,
juoigan ja muitaleapmi), servodatdieđalaš fáttát (omd. boazodoalloáššit), filosofiija ja
oskkoldatdieđa.

Go Sámi Instituhtta oktiilaktojuvvui Sámi allaskuvllain 2005, de dan bokte viiddiduvvui ása-
husa ollislaš dutkandoaibma, earret eará riektedutkamiin. Sámi allaskuvlla dutkandoaimmat
fátmmastit dál čuovvovaš surggiid: filosofiija, juridihkka/riektedutkan, historjá, pedagogihkka,
sosiologiija ja gielladieđa ja duodji. Lassin dáidda leat ásahusas leamaš ovttaskas prošeavttat
omd. arkitektuvrras, biologiijas ja statistihkas. Ásahusas leat vel muhtun stuorat
dutkanprošeavttat, namalassii EALÁT mii lea fágaidrasttideaddji IPY7-prošeakta mas
dutkojuvvojit dálkkádatrievdamiid váikkuhusat boazodollui, Samisk språkoverføring i ulike
kontekster mii lea sosiolingvisttalaš IPY-prošeakta, man oassin leat guokte doavttir-
grádaprošeavtta davvisámegielas ja masa praktihkalaš ovttasbarggus maid laktása lulli
sámegiela doavttirgrádaprošeakta, ja Árbediehtu-prošeakta mii lea stáhta ja Sámedikki
ruhtaduvvon prošeakta man ulbmilin lea kártet, dokumenteret ja seailluhit sámi árbedieđu.

Sámi allaskuvlla oahppofálaldagat

Juohke servodagas fertejit dahkkot servodatlaš vuoruheamit. Muhtun doaimmat fertejit
vuoruhuvvot. Sámi oahpaheaddjeoahpu ásaheapmi SA:s speadjalastá servodatlaš doaimma
vuoruheami. Dán ii galgga goitge dulkot nu, ahte ii leat dárbu eará oahppofálaldagaide.8
(Samisk høgskole, Plandokument Del 1, 1988: 0)

Sámi allaskuvla ásahuvvui go čielggadanbarggut čájehedje ahte sámi servodagas váilo
fágaolbmot eanas oahpposurggiin. Sihke čielggadanbargguin ja plánabargguin gessojuvvui
oahpaheaddjedárbu ovdan earenoamážit. Dan vuođul vuoruhuvvojedje oahpaheaddjeoahput
álggus, seammás go plánadokumeanttas deattuhuvvo ahte maiddái eará oahpposuorggit leat
dehálaččat.

7 IPY – International Polar Year
8 Ethvert samfunn står overfor behov for å måtte foreta samfunnsmessige prioriteringer. Enkelte tiltak må gis prioritet. Etablering av

samisk lærerutdanning ved SH er et uttrykk for en samfunnsmessig prioritering av tiltak. Det må imidlertid ikke tas som uttrykk for at
øvrige studietilbud ikke er nødvendige. (Samisk høgskole, Plandokument Del 1, 1988: 0)



Sámi allaskuvllas álggahuvvojedje álggus oahpaheaddjeoahpu prográmmat ja joatkkaoahppo-
fálaldagat, mat ledje earenoamážit jurddašuvvon oahpaheddjiid váste:

• dábálašoahpaheaddjeoahppu, ođđa studeantajoavku váldui sisa 1989, ja dasa lassin ledje
oahpaheaddjestudeanttat sirdojuvvon Álttá oapaheaddjeallaskuvllas Sámi allaskuvlii

• ovdaskuvlaoahpaheaddjeoahppu 1989 rájes
• duoji joatkkaoahppofálaldat oahppojagi 1988/89, ja dasto 1991 rájes
• sámegiela joatkkaoahppofálaldat (vuođđofágadási oahput) 1992 rájes

Sámi allaskuvla lea dađistaga viiddidan sihke oahppoprográmmafálaldaga ja joatkkaoahppo-
fálaldagaid. Journalistaoahpu ovdakursa, mii fállojuvvui vuosttaš geardde 1991, lei
ráhkkaneapmi sámi journalistaoahpu álggaheapmái. Go ii gávdnon sierra sámi journalista-
oahppofálaldat, de galggai ovdakursa ráhkkanahttit sámi studeanttaid álgit journalistaohppui,
mii fállojuvvui muđui ge Norgga allaskuvlavuogádagas. Eanas studeanttat geat čađahedje dán
ovdakurssa, manne viidáseappot journalistaohppui, maid Bådåddjå allaskuvla fálai, ja masa
lei mearriduvvon sierra sámi sisaváldinearri. Jagi 2000 beasai Sámi allaskuvla bidjat johtui
sierra sámi journalistaoahpu, mii lei 2-jagáš allaskuvlakandidáhttaoahppu. Jagi 2006 rájes lea
leamaš vejolaš váldit Bachelorgráda journalistihkas Sámi allaskuvllas. 

Sámi allaskuvla lea maid heivehan ja viiddidan sámegielfálaldagaid servodaga dárbbuid
mielde. Sámelága giellanjuolggadusaid olis bođii dárbu fállat sámegieloahpu hálddahus-
bargiide, ja allaskuvla fálai ge diekkár oahppofálaldaga áigodagas 1991–1993. Allaskuvla lea
maid álggu rájes fállagoahtán kurssaid sidjiide, geat eai leat beassan oahppat sámegiela
skuvllas (lohkangelbbolašvuođakursa, mii maŋŋil rievddai lohkanbadjeoahppun) ja sámiide
ja eará studeanttaide geat eai hálddaš sámegiela (sámegiela álgokurssat). Allaskuvla lea fállan
lohkangelbbolašvuođakurssaid/lohkanbadjeoahpu 1992 rájes ja álgokurssaid 1995 rájes. Jagi
1998 rájes leat maid fállan sámegiela gaskafágalasáhusa lassin sámegiela vuođđofágii. 

Bolognaproseassa olis leat universitehtat ja allaskuvllat heivehan iežaset oahppoprográmmaid
Bachelorgrádaide, ja Sámi allaskuvla fállá dál bachelorgrádaoahpu sihke sámegielas, duojis,
boazodoallofágain ja journalistaoahpus. Ođđaseamos bachelordási prográmmat biddjojedje
johtui čakčat 2008, namalassii duoji ja boazodoallofágaid bachelorgrádaprográmmat. 2009
beasai Sámi allaskuvla bidjat johtui ásahusa vuosttaš sierra mastergrádaoahpu, namalassii
sámegiela ja sámi girjjálašvuođa mastergráda, man Nasjonalt organ for kvalitet i utdanningen
(NOKUT) lei dohkkehan geasset 2008. 

Allaskuvla áigu ain viiddidit prográmmafálaldagaid, ja plánejuvvojit earret eará dát oahppo-
fálaldagat:

• bachelorgrádaprográmmat iešguđet oahpposurggiin 
• mastergrádaprográmma eamiálbmotdiehtagis
• mastergrádaprográmma sámi- ja eamiálbmotjournalistihkas
• mastergrádaprográmma duojis ja dáidagis
• doavttirgrádaprográmma sámegielas ja sámi girjjálašvuođas

Sámi allaskuvllas lea áigumuššan šaddat dieđalaš allaskuvlan, ja áiggi mielde Sámi universitehtan,
ja oahppoprográmmafálaldaga viiddideapmi lea earret eará čadnon dáidda áigumušaide.

Sámi oahpahus – sámi dutkan – sámi ásahus

Sámi allaskuvlla studeanttat

Hábmen dihte sámi boahtteáiggi dárbbaša sámi servodat fágaolbmuid geain lea buorre ja
áigeguovdilis fágaoahppu, seammás go sis lea duogáš mainna sáhttet áimmahuššat
servodaga ja ovttaskas olbmo dárbbuid gaskkustit árbevieruid ja ásahit ođđa sámi árvvuid.
Alitoahpahusásahusat fertejit ovdánahttit fágaoahpuid mat sihkkarastet oppalaš
gelbbolašvuođa seammás go sihkkarastet árbevieruid gaskkusteami ja ođasmahttima.9
(Samisk høgskole, Plandokument Del 1, 1988: 0)

Sámi allaskuvlla vuosttaš studeanttat ledje sajis ovdal go allaskuvllas lei dievas doaibma.
Ledje guhtta studeantta, geat čađahedje jahkeovttadaga duojis. Sii ledje váldon sisa Álttá
oahpaheaddjeallaskuvlii, muhto sii sirde Guovdageidnui ja čađahedje oahpuset Sámi alla-
skuvllas 1988/89 dálvvi, seammás go plánen-, huksen- ja ođastanbarggut ledje jođus.
Oahppojagi 1989/90 ledje allaskuvllas guokte oahppofálaldaga, namalassii dábálašoahpaheaddje-
oahppu ja ovdaskuvlaoahpaheaddjeoahppu. Dáin fálaldagain ledje oktii buot 41 studeantta,
31 dábálašoahpaheaddjeoahpus, ja 10 ovdaskuvlaoahpaheaddjeoahpus.

Sámi allaskuvlla ásaheami olis gehččojuvvui earenoamáš dehálažžan oahpahit dábálaš-
oahpaheddjiid ja ovdaskuvlaoahpaheddjiid sámi servodahkii. Allaskuvlla statistihkaid mielde
boahtá ovdan ahte áigodagas 1989–2009 leat 147 kandidáhta geargan dábálašoahpaheaddje-
oahpuin ja 72 kandidáhta geargan ovdaskuvlaoahpaheaddjeoahpuin. 

Mediaid servodatdoaibma lea mávssolaš, ja Sámi allaskuvlla goalmmát profešuvdnaoahppo-
fálaldat lei ge sámi journalistaoahppu, mii álggahuvvui jagi 2000. Dan rájes leat 26 journalistta
geargan journalistaoahpuin Sámi allaskuvllas. 

Sámegielafáladagat leat leamaš dehálaččat, sihke sierra fágan, ja doarjjafágan olbmuide geat
barget iešguđet ge surggiin ja ámmáhiin. Sámi allaskuvla lea oahpahan ollu kandidáhtaid
sámegielas, iešguđet oahppodásiin álgokurssaid rájes gitta bachelorgrádadássái (ovddeš
vuođđofága- ja gaskafágadássái). 

Govus 3 čájeha allaskuvlla kandidáhttaprodukšuvnna áigodagas 1989–2009 namuhuvvon
golmma profešuvdnaoahppoprográmmain, sámegielfálaldagain ja duojis. Fuomášahttit ahte
duodjekandidáhttalogus eai leat fárus dat kandidáhtat geat leat čađahan duodjemodulaid mat
leat oahpaheaddjeoahpuid oassin.

Sámi servodahkii lea leamaš ávkin fállat sámi oahpaheaddjeoahpuid. Dan oaidnit, go
oahpaheaddjedilli lea buorránan, earenoamážit Sis-Finnmárkku suohkaniin. Mii diehtit goitge
ahte ain lea stuora dárbu sámi dahje sámegielat oahpaheddjiide. Hástalussan lea gávdnat
vugiid mo buoridit oahpaheaddjedili maiddái eará sámi guovlluin, nu go lullisámis, julevsámis
ja muđui dain guovlluin gos sámegiella lea rašes dilis. 

Sámi allaskuvllas leat eanas áigge leamaš stuora studeantajoavkkut sámegielfálaldagain. Dát
čájeha ahte sámi servodagas lea leamaš sihke vuordámuš ja dárbu dakkár giellafálaldagaide.
Maiddái sámegielfálaldagaid dáfus lea hástalus joksat studeanttaid dain guovlluin gos
sámegiella lea rašes dilis, vai gielladilli nannejuvvo maiddái dain guovlluin.

Sámi allaskuvla 20 jagi

Go ásahuvvui Sámi allaskuvla, de lei maid dárbu áimmahuššat studeanttaid čálgofálaldat-
dárbbuid. Álggus álggahii Finnmárkku Studeanttaid Ovttastus (Álttás) sierra vuođđudusa
Guovdageidnui. Vuođđudus, mii ásahuvvui čakčat 1989, gohčoduvvui Guovdageainnu
Studeantaviesuid Lihttun (GSL). GSL lágidii ássanlanjaid ja ásodagaid, mánáidgárddi ja
kantiinna studeanttaide. Borgemánu 1995 heaittihuvvui GSL, ja dalle ásahuvvui sierra
vuođđudus, Sis-Finnmárkku Studeanttaid Ovttastus (SSO), mii fállá čálgofálaldagaid Sámi
allaskuvlla studeanttaide. SSOas lea sierra stivra, mas studeanttat leat eanetlogus, ja fállá
vuosttažettiin ássanlanjaid/ásodagaid, mánáidgárdesajiid ja kantiidnafálaldagaid.

Seminarii Laponici Fond lea historjjálaš foanda, mii gonagaslaš gohččuma vuođul ásahuvvui
Troandimii 24.3.1752. Foandda bearráigeahčču ja hálddašeapmi lei álggus Lulli-Trøndelága
fylkamánnis, muhto sirdojuvvui vuos Tromssa fylkamánnái (1985), ja dasto Finnmárkku
fylkamánnái (1997). Finnmárkku fylkamánni mearrádusa vuođul lea Sámi allaskuvla leamaš
foandda hálddašansadji 1997 rájes. Foandda stivrras leat Davvi-Trøndelága, Bådåddjå,
Tromssa ja Sámi allaskuvllaid rektorat, ja foandda dietnasis juolluduvvojit stipeanddat
studeanttaide, geat lohket sámegiela oahpaheaddjeoahpu oassin.

Sámi oahpahus – sámi dutkan – sámi ásahus

20 Kandidáhtat

Govus: 3. Kandidáhttalogat áigodagas 1989–2009.

OOahppu
Kandi-
dáhtta-
lohku

Mearkkašumit

Sámi dábálašoahpaheaddjeoahppu 147   

Sámi ovdaskuvlaoahpaheaddjeoahppu 72

Sámi journalistaoahppu 26   

Sámegiela álgokursa 1 116   

Sámegiela álgokursa 2 87   

Sámegiela lohkanbadjeoahppu 301   

Sámegiella hálddahusbargiide 35 Oahppu sáhtii leat oassin ovddeš vuođđofágas  

Sámegiella 1 258 Oassin ovddeš vuođđofágas dahje dálá Bachelorgrádas  

Sámegiella 2 206 Oassin ovddeš vuođđofágas dahje dálá Bachelorgrádas  

Sámegiella 3 64 Ovddeš gaskafágalasáhus, oassin dálá Bachelorgrádas  

Duodji 130
Kandidáhtat geat leat čađahan eksámena bachelor-
grádadási kurssain  

Duodji 3 Váldofága  



Sámi allaskuvlla visttit

Oktiilokaliseren attášii fágalaš ovttasbargoovdamuniid dan bokte, ahte eanet fágabirrasat
čohkkejuvvojit seamma vistái. Dát birrasat ožžot vejolašvuođa nannet, doarjut ja ávkkás-
tallat iešguđet birrasiid fágalaš gelbbolašvuođa. Dát lea earenoamáš áigeguovdil dutkama,
dutkangaskkusteami ja alit oahppodási oahpahusa oktavuođas.10

(Samisk vitenskapsbygg i Kautokeino – Arealbehov og romprogram 1999: 7)

Sámi allaskuvla álggahii doaimmaidis ovddeš Áibmosuodjalusa visttiin, ja válddii 1988 geasi rájes
atnui hálddahus- ja kantiidnavistti, kaserne- ja gievkkanvistti, befálavistti, 5 bearašásodaga
ja olgovistti. Dát visttit eai lean heivehuvvon oahpahusdoaibmii, nu ahte visttit leat álggu rájes
juo ollu divoduvvon ja rievdaduvvon allaskuvlla dárbbuid mielde. Vuosttaš bušeahtta-
juolludeamis juo várrejuvvui ruhta visttiid divodeapmái ja heiveheapmái, ja dát bargu
čađahuvvui geasset ja čakčat 1988. 

Geasset 1988 álggahuvvui maid proseassa plánet ja hukset lasi areálaid. Ođđa oassi, mii sisttis-
doalai girjerádjosa, luohkkálanja, ovdakantuvrra ja eará kantuvrraid, gárvánii oahppojagi
1991/92.

Go Sámi allaskuvla lea viiddidan doaimmaid, de lea leamaš dárbu iešguđetlágan gas-
kaboddosaš čovdosiidda. Earret eará lea allaskuvla láiguhan oahpahuslanjaid márkanis, ja
ovddeš ássanlanjat ja eará areálat leat heivehuvvon luohkkálatnjan ja kantuvran. 1990-logus
plánegođii allaskuvla ođđa dieđavistti Guovdageidnui ovttas eará ásahusaiguin. Jurdda
dieđavisttiin lei čohkket oahpahus-, dutkan- ja eará fágabirrasiid sierra dieđavistái, ja álgo-
plánemis ledje mielde Sámi allaskuvla, Sis-Finnmárkku Studeanttaid Ovttastus, Sámi 
Instituhtta (mii dál lea oassin Sámi allaskuvllas), Sámi Arkiiva ja Sámi Báikenammanevvohat
(mii dál gullá Sámedikki vuogádahkii). Geasset 1999 almmuhuvvui ng. latnjaprográmma,
mas čilgejuvvojedje ásahusaid doaimmat ja areáladárbbut. Latnjaprográmma lei vuođđun 
politihkalaš bargui ja plánemii, mii mielddisbuvttii čuovvovaš huksenprogrešuvnna:

• 2001 dohkkehii Oahpahus- ja dutkandepartemeanta dieđavistti rámmaprográmma
• 2004 almmuhuvvui huksenprográmma ja arkiteaktagilvu. Arkiteaktagilvvu vuittii

arkiteaktafilnodat Reiulf Ramstad Arkitekter AS.
• 2005 gárvánii árvalusprošeakta ja ovdaprošeakta, ja Stuoradikkis bođii álggahan-

juolludeapmi dieđavistái
• 2006 gárvánii dárkilis prošeakta ja fálaldatháhkanvuođđu. Dán jagi čađahuvvui maid 

árbevirolaš huksenlobi jearranproseassa huksensajis ovdal go álggahuvvui huksensaji
rogganbargu.

• 2007 vižžojuvvojedje ja válljejuvvojedje huksenfálaldagat. Gonagas Harald V bijai
dieđavistti vuođđogeađggi 10.06.07. Dieđavistti nammagilvvu vuođul válljejuvvui
Diehtosiida ođđa vistti almmolaš namman, Rauna Kuokkanen árvalusa vuođul.

• 2007 - 2009 lea leamaš huksenáigodat
• 2009 giđa leat bargit fárren sisa Diehtosiidii, ja 2009 čavčča mielde ollásit gárvána

Diehtosiida ja Diehtosiidda olgoareála

Diehtosiidda bruttoareála lea 9367 m2 (nettoareála lea 5297 m2). Diehtosiiddas leat 163
kantursaji, oahpahusareálat, oktasaš čoahkkinlanjat ja eará oktasaš areálat. Sámi allaskuvla,

oktiilaktojuvvon Sámi Instituhtain, geavaha stuorimus oasi Diehtosiiddas (73 % areálain).
Eará geavaheaddjit leat Sis-Finnmárkku Studeanttaid Ovttastus, Stáhta earenoamáš-
pedagogalaš doarjalus (SEAD) (Sámi allaskuvlla ovttadat), Sámedikki oahpahusossodat,
Álgoálbmot guovddáš (Gáldu), Máilmmi boazoálbmogiid fágaguovddáš (ICR) ja Sámi
arkiiva. Diehtosiidda huksema gollorámma lea NOK 380,6 mill., dáiddalaš čiŋaheapmái
geavahuvvo NOK 2,7 mill., ja geavaheaddjerustegiidda (viessogálvu jna.) geavahuvvo NOK
40 – 45 mill.

Ulbmilin lea ahte Diehtosiidda hápmi, materiálageavaheapmi ja čiŋaheapmi galgá speadjalastit
sámi historjjá, kultuvrra ja identitehta, Barents- dahje sirkumpolára guovllu iešvuođaid, ja
čájehit sámi kultuvrra máŋggabealátvuođa. Muhtun earenoamášvuođat dán oktavuođas leat
omd. dollasadji, šillju fága- ja oahppanarenan, «lávvolatnja» mas sáhttá čađahit oahpahusa,
ja ođđaáigasaš duodjeareálat - buot dát čovdosat gávdnojit Diehtosiiddas dahje Diehtosiidda
lahka.

Lihkku beivviin! 

Sámi allaskuvla lea njunuš eamiálbmot dutkan- ja alitoahppoásahus mii seailluha ja
ovddida sámegiela, kultuvrra ja servodateallima. Njálmmálaš árbevierut, luondduvuđot
máilmmeipmárdus ja árbevirolaš dábit leat eavttut min vuoiŋŋalaš árbái ja birgejupmái.
Dieđalašvuohta ja árbevirolaš máhttu giehtalaga boahttevaš buolvvaide. 
(Sámi allaskuvlla strategiplána 2006–2011: 3)

Lea beroštahtti geahčadit Sámi allaskuvlla álgo plánadokumeanttaid, ja oaidnit ahte dat, mat
leat dálá strategiijaáigodaga (2006–2011) váldo strategalaš ulbmilat čuovvut daid váldo-
sárgosiid mat biddjojedje allaskuvlla ásaheami olis.

Sámi allaskuvlla dálá strategiplánas čilgejuvvojit višuvnnat, áigumušat ja mihttomearit
áigodahkii 2006–2011. Dán strategiijaáigodaga guovddáš fágastrategalaš mihttomearri lea
dat, ahte allaskuvla galgá dohkkehuvvot Sámi dieđalaš allaskuvlan ja nu hukset vuođu šaddat
boahtteáiggi Sámi universitehtan. Dát lea mihttomearri mii gáibida sihke fágalaš, infra-
struktuvrralaš ja politihkalaš «lávkkiid» ja olahusaid. Buot barggut ja doaimmat mat
čađahuvvojit Sámi allaskuvllas leat mielde ráhkkanahttime ásahusa dien mihttomeari guvlui.
Dás namuhit muhtun stuorát olahusaid, mat movttiidahttet min geahččat ovddasguvlui:

Sámi allaskuvla lea 2008 akkrediterejuvvon eamiálbmot alit oahppo- ja dutkanásahussan
World Indigenous Nations Higher Education Consortium- (WINHEC) vuogádaga bokte. 
Akkrediterema olis lea WINHEC ávžžuhan ahte Sámi allaskuvla bargá viidáseappot joksat
dohkkeheami Sámi universitehtan. Sámi allaskuvlla lektor Jan Henry Keskitalo válljejuvvui
WINHEC ođđa jođiheaddjin juovlamánu 2008, ja WINHEC-vuogádaga čállingoddi lea maid
dál sirdojuvvon Sámi allaskuvlii.

Stuoradiggi lea 2009 mearridan ahte Sámi allaskuvla galgá oažžut fápmudusa mearridit sámi
oahpaheaddjeoahpu rámmaplána/oahppoplána bajitdási našunála mearrádusaid (láhkaásahusa)
siskkobealde. Dát mearrádus lea boađusin dain bargguin maid Sámi allaskuvlla bargit, ovttas
eará fágabirrasiiguin, leat čađahan ovdánahttin dihte sierra sámi oahpaheaddjeoahpu,
ovdamearkan sáhttá namuhit Norgga almmolaš čielggadus 2000: 3 Sámi oahpaheaddjeoahppu

Sámi oahpahus – sámi dutkan – sámi ásahus

22



– iešguđetlágan máhttovieruid gaskkas, dat barggut mat váikkuhedje ahte Sámi allaskuvla
vuittii Oahppo- ja dutkandepartemeantta oahppokvalitehtabálkkašumi 2005, ja buot dan
barggu ja áŋgiruššama mii beaivválaččat ovdánahttá oahpaheaddjeoahpu čađaheami Sámi
allaskuvllas.  

Sámiráđđi, Sámiid konferánsa ja Sámi Parlamentáralaš Ráđđi (SPR) leat buohkat cealkán,
ahte Sámi allaskuvla berre ovddiduvvot Sámi universitehtan. 

Dál ávvudit ásahusa 20 jagi ávvudeami, ja leat seammás beassan ávvudit ahte leat olahan dán
strategiijaáigodaga deháleamos infrastruktuvrralaš mihttomeari – namalassii dat, ahte leat
huksen Diehtosiidda, fárren sisa ja leat dál váldime vistti atnui. Dát lea stuora dáhpáhus sihke
Sámi allaskuvlii ja eará ásahusaide, mat leat fárren sisa ođđa areálaide.

Sávvat Sámi allaskuvlii ja buot ásahusa bargiide ollu lihku beivviin, ja hui ollu giitit sin, geaid
áŋgiruššama vuođul ásahuvvui Sámi allaskuvla 20 jagi áigge!

Girjjálašvuohta

NOU 2000: 3: Samisk lærerutdanning – mellom ulike kunnskapstradisjoner. 
Statens forvaltningstjeneste, Informasjonsforvaltning. Oslo 2000.

NOU 2008: 3: Sett under ett. Ny struktur i høyere utdanning. Departementenes servicesenter,
Informasjonsforvaltning. Oslo 2008. 

Sámi allaskuvlla strategiplána 2006–2011.

Samisk høgskole (1988): Plandokument Del 1.

Vitenskapen samlet under ett tak – Samisk vitenskapsbygg i Kautokeino. Arealbehov og rom-
program. Sámi allaskuvla, Guovdageaidnu 1999.

20 years with Sámi University College
This paper is presented on the occasion of the 20th anniversary of Sámi University College
(SUC). SUC was officially opened on November 1st 1989. This presentation starts with a
brief look at the processes and decisions that led to the establishment of SUC, including the
practical preparations that took place before SUC was able to receive staff and students and
start offering educational programs. The very first programs that were offered, were duodji
(sami handicraft and applied art), actually even before the official opening, sami teacher 
training and sami preschool teacher training. 

This paper includes a brief survey of key facts and numbers/figures on how SUC activities
have developed over the period 1989–2009, including economic figures, facts on faculty and
staff, research- and educational activities and numbers of candidates. There is a separate part
dealing with infrastructure, and the process leading to the construction – and now, the opening
– of the new campus Diehtosiida.

As a conclusion, there is a glance at some important academic and infrastructural measures –
some that we have fulfilled, and some that we are working to fulfill, one of these is the measure
of becoming accredited as Sámi University. 

With congratulations on the 20th anniversary of the Sámi University College, and with 
acknowledgement and gratitude to those who made the establishment of the Sámi University
College possible 20 years ago! 

Goas

1972 Oahpaheaddjeoahpahusráđđi nammadii Hoëm I-lávdegotti
1973 Ásahuvvui Álttá oahpaheaddjeskuvla, mas lei sámi ossodat
1978 Sámi Instituhtta čielggada sámi oahpaheaddjeoahpu Norggas, Suomas ja Ruoŧas
1982 Finnmárkku guovlluallaskuvlastivra nammadii Hoëm II-lávdegotti
1988 Stuoradiggi juolludii ruđa sámi allaskuvlla plánenbargui

Finnmárkku guovlluallaskuvlastivra nammadii sámi allaskuvlla plánenjoavkku
Vuosttaš bargit (hálddahusbargit ja doarjjadoaimmat) ledje sajis ovddeš suodjalusa
visttiin čavčča rájes

1989 Ođđajagimánu 1. beaivvi ásahuvvui Sámi allaskuvla formálalaččat, 
Finnmárkku guovloallaskuvlastivrra vuollásaš ásahussan
Čavčča rájes (1989) lei Sámi allaskuvla dábálaš doaimmas
Sámi allaskuvlla almmolaš rahpan 1.11.1989
Finnmárkku Studeanttaid Ovttastus ásahii vuođđudusa Guovdageainnu 
Studeantaviesuid Lihtu (GSL) Guovdageidnui

1991/92 Ođđa oassi (girjerájusoassi) gárvvis
1994 Sámi allaskuvllas sierra allaskuvlastivra 01.08.1994 rájes. Ođđa hálddahusortnet 

allaskuvladirektorain ja ođđa stivrenortnet válljejuvvon rektoriin.
1995 Sis-Finnmárkku Studeanttaid Ovttastus (SSO) ásahuvvui sierra vuođđudussan
1999 Ođđa dieđavistti vuosttaš latnjaprográmma sáddejuvvui departementii
2000 NOU 2000: 3 Sámi oahpaheaddjeoahppu – iešguđetlágan máhttovieruid gaskkas
2002 Stuoradikkedieđáhus nr. 34 (2001-2002) Kvaliteahttaođastus. Alit sámi oahpu 

ja dutkama birra
2005 Sámi allaskuvlla ja Sámi Instituhta oktiiorganiserenproseassa álggahuvvui

Sámi allaskuvla vuittii Oahpahus- já dutkandepartemeantta 
oahppokvalitehtabálkašumi

2006 Diehtosiidda huksenbarggut álggahuvvojedje (vuođđobarggut)
2007 Gonagas Harald V bijai Diehtosiidda vuođđogeađggi
2008 NOKUT (Norsk organ for kvalitet i utdanningen) dohkkehii Sámi allaskuvlla 

kvalitehtasihkkarastinvuogádaga
WINHEC (World Indigenous Nations’ Higher Education Consortium) 
dohkkehii Sámi allaskuvlla álgoálbmot alitoahppoásahussan

2009 Diehtosiida gárvána
Diehtosiidda almmolaš rahpan
Sámi allaskuvlla 20 jagi ávvudeapmi

Gii

Sámi allaskuvlla rektorat

Jan Henry Keskitalo 1988 – 1996
Asta Balto 1996 – 2000
Kjell Kemi 2000 – 2003
Mai Britt Utsi 2003 – 2007
Steinar Pedersen 2007 –

Sámi allaskuvlla prorektorat

Vuokko Hirvonen 1995 – 1996 ja 1999 – 2000 
Asta Balto 1996 giđđalohkanbaji
Yngve Johansen 1996 – 1999
Johan Daniel Hætta 2000 – 2003
Kristine Nystad 2003 – 2007
Marit B. Henriksen 2007 –

Sámi allaskuvlla direktorat

Aslak Nils Sara 1994 – 1996
Máret Guhttor 1996 – 1999
Johan Klemet Hætta 1999 – 2002
Marit B. Henriksen miessemánu 2002 – njukčamánu 2004
Anders J.H.Eira 2005 –
Oanehit áigge direktora sadjásaččat leat leamaš Ruth Hætta, Jan Idar Solbakken, Isak Henrik
Eira, Gunn Elisabeth Kristensen ja Katarina Påve. 

Marit B. Henriksen
marit-breie.henriksen@samiskhs.no

Anders J. H. Eira
ante.eira@samiskhs.no

Ruth Hætta
ruth.haetta@samiskhs.no

Verdens eneste
samiske høgskole
FFra høsten vil  det  være 40–50 studenter på en nystartet samisk høgskole i  Kautokaino.  Mellom

18 og 20 ansat te vi l ha si tt  arbeidssted på skolen.  I  første omgang tar  man s ikte på å gi bare

lærerutdanning. Skolen tar sikte på å gi studiet ilbud t il  samer på tvers av landegrensene.  Dette

blir den eneste samiske høgskolen på Nordkalotten.  – Den eneste i  verden også,  legger Jan Henry

Keskitalo t il .

FD - Øystein Løland

Jan Henry Keskitalo er nå, sammen med

konsulent Ruth Hætta, ansatt i full stilling

for å forberede skolestarten til neste høst.

Allerede nå er de etabelert i Kautokeino i

nyoppussede lo kaler. De har overtatt Luft-

forsvarets bygninger.

17. og 18. november skal det samles til

«Dugandsarbeid» i Kautokeino. Da har

planleg gingsgruppen for høgskolen

invitert samarbeidspartene til drøftinger.

Det er allerede laget to utredninger om

samisk høgskole. — Det vi ønsker nå er å

konkretisere innholdet og driften av

skolen nærmere, sier Keskita lo. Han for-

teller at planleggingsgruppen foreslår at

det bare satses på å utdanne lærere de tre

første årene. I alt blir det 18 — 20 ansatte

ved skolen fra neste høst. 10 nye stillinger

opprettes. Fem stillinger overføres fra

samisk avdeling ved lærerhøgskolen i

Alta. Budsjettet for 1989 er på ca. fem

mill. kroner. Keskitalo forteller at 30

hybler nå er under oppussing. Både de og

10 familieleiligheter vil stå klar til høsten.

I desember måned skal det endelige inn-

hold i skolen drøftes av Det Regionale

Høgskolesty ret. Det planlagte idemøtet

17. og 18. er derfor en viktig forberedelse

i det planarbeidet som Keskitalo og resten

av gruppen jobber med.

— Vi ønsker også å bruke møtet som en

mulighet for å dri ve informasjon om det

som skal skje framover, sier Jan Henry

Keskitalo.

Fáksimila: Finnmark Dagblad, gask. skábmamánu 9. b. 1988 nr. 251.



Norgga alimusriekti celkkii jagis 2001 guokte duomu main lei stuorra mearkkašupmi sámi
vuoigatvuođaide, Selbu-ášši ja Čáhppesvuovde-ášši. Selbu-áššis lei gažaldat leago Essand ja
Riast/Hylling boazoorohaga boazodoalliin vuoigatvuohta jođihit boazodoalu priváhta
eatnamiin, ja boazodoallit ledje vuoittu bealde. Čáhppesvuovde-áššis ožžo doallit sámi gilis
Olmmáivákkis, Gáivuona gielddas oamastanvuoigatvuođa Čáhppesvuovddi meahcceguovlui.
Goappašiid duomuin laktásuvvojedje mearrádusat dološ áiggi rájes geavaheami regeliidda,
namalassii guhkesáiggi geavaheapmái, dan áddejumis ahte lei vuoigatvuohta dán
geavaheapmái. 

Vuoigatvuođaid cieggan dološ áiggi rájes geavaheami bokte lea dohkkehuvvon ja lea doaibmi
riekteásahussan Norggas, muhto ovdal 2001 mearrádusa leat máŋga ovdamearkka dasa ahte
sámi meahcceávkkástallaman lea leamaš váttis dohkkehit geavaheapmin mas sáhtášedje leat
vuoigatvuođat. Muhto ná ii leat álohii leamaš. Jus mannat moaddečuođi jagi ruovttoluotta,
de lei dohkkehuvvon ahte sápmelaččaid vieruiduvvan geavaheami bokte ledje ásahuvvon
vuoigatvuođat. Dán sáhttá earret eará čujuhit Lappekodisilla §:s 10. Dát lei dohkkehuvvon
oaivil gitta 1800-logu lohppii, geahča AR-duomu 1862 rájes (Rt. 1862 s. 654). 

Sámi geavahanguovlluid dáruiduhttima ja stuorraservodaga deattu oktavuođas šattai dakkár
oaidnu ahte sámi geavaheapmi lei gierdan geavaheapmi, mii galggai duvdiluvvot eará
beroštumiid ovddas. Dát boahtá čielgasit ovdan 1955 Marsfjell-duomus (Rt. 1955 s. 361) mas
Alimusriekti anii sápmelaččaid historjjálaš geavaheami gierdan geavaheapmin; dakkár
geavaheapmin mii fertii duvdiluvvot boanddaid beroštumiid ovddas, vaikke sápmelaččaid
geavaheapmi lei boarraset go boanddaid asáiduvvan dán guovllus. 

Sámi geavaheami ja vuoigatvuođaid nuppástuvvi oainnu álgu lea 1957 duomus (Rt. 1957 s.
860) mas alimusriektejustitiarius Terje Wold guhte lei uhcitlogus, muitala ahte «ii
konvenšuvdna iige láhka sáhte duohtadit boazosápmelaččaid boares vuoigatvuođaid nu go
dát dološ áiggi rájes leat doaimmahuvvon». 

Guokte duomu jagis 1968, Brekken-ášši ja Áltesjávre-ášši duomut, rievdadedje oainnu
sápmelaččaid geavaheami ektui ja dološ áiggi rájes geavaheami njuolggadusaid. Brekken-
áššis (Rt. 1968 s. 394) mii guoskkai bivddu ja guolásteami vuoigatvuhtii, celkkii Alimusriekti
ahte vaikke boazosápmelaččaid geavaheapmi lei molsašuddi, de lei dat «guhkit áiggi leat
leamaš dihto sajiin ja dan váibmosis nu cieggan ahte dan ii sáhte beare buohtastahttit dainna
mo doaimmahit sivahis ávkkástallanvuoigatvuođa dahje buohkaidvuoigatvuođa». Áltejávre-

áššis (Rt. 1968 s. 429) celkkii Alimusriekti ahte geavaheamis mii ruoŧa čearuin sogas sohkii
lea leamaš dán guovllus ovdal rádjageassima 1751, lei «ásahuvvon ja cieggadahttán dárbbašlaš
ealáhusgeavaheami». 

Brekken-ášši ja Áltejávre-ášši nanne ahte boazosápmelaččaid geavaheapmi sáhtii ásahit
vuoigatvuođaid dološ áiggi rájes geavahanregeliid olis. Muhto vaikke dán prinsihpa lea
Alimusriekti dohkkehan buot duomuin maŋŋil 1968, de čájehuvvui datte ahte máŋgga áššis
lei váttis – áinnas sámi geavahanguovlluid máddelamos osiid áššiin – dohkkehit boares
geavaheami suodjaluvvon geavahanvuoigatvuohtan. Máŋgga mearrádusain oaivvildii
duopmostuollu ahte geavaheapmi ii lean leamaš doarvái árjat ja bistán doarvái guhká dasa
ahte geavahanvuoigatvuođaid lei olahan. 

Sáhttá čujuhit 1981 Trollheimen-áššái (Rt. 1981 s. 1215), 1988 Korsjøfjell-aššái (Rt. 1988 s.
1217) ja 1997 Aursunden-áššái (Rt. 1997 s. 1608). Ii ovttage dán golmma áššis adnojuvvo
boazoguohtun dán guoskevaš guovllus doarvái árjat ásahit vuoigatvuođaid, muhto adnojuvvui
dušše nu gohčoduvvon veaiddalas guohtumiin. Dáid áššiin gopmohaddá Yngvar Nielsena 
historjáoaidnu vel duogábealde. 

Olu boazoguohtunáššit leat leamaš dikkiin. Muhto 1996 mearridii Alimusriekti muhtin áššis
Divttasvuonas mii guoskkai eanadoalliid vuoigatvuođaide dain mehciin maid sii álohii ledje
ávkkástallan (Rt. 1996 s. 12 32) . Sámi eanadoallit Divttasvuonas eai vuoitán Alimusrievttis,
muhto guovttis viđa duopmáris oaivvildeigga ahte doalut daid geavaheami bokte ledje ožžon
oamastanvuoigatvuođa mehciide. Mun geardduhan duomu man uhcitlogu oaidnu ovddastii:

Areála vuollin rittus lea hirbmat gárži eaige das leat olus gilvva- ja guohtunareálat. 
Doalut danne fertejedje ávkkástallat várrevilttiid earret eará guohtumiidda ja ládjui, ja
gávnnahan ahte várreguovlluid geavaheapmi lei áibbas dárbbašlaš Divttasvuona doaluide.
Dát boahtá das go daid 200-300 jagiid go doppe ledje ássit, de spiehkastagaid haga 
doaluid jođihedje sápmelaččat guđet árbevirolaččat ja kultuvrralaččat ledje hárjánan
ávkkástallat várremehciid resurssaid, ja guđet muhtinmuddui ávkkástalle eanetlágan
riggodagaid go ássit muđui, nugo gámasuidnema ja juomuid čoaggima.

Dat golbma duopmára mat nappo ledje eanetlogus Alimusrievttis, eai áigun dáid
geavahanvugiid seamma olu deattuhit. Eanetlogu oaivila mielde ledje várrameahcit buohkaide
ávkkástallamii, ja nugo ledje geavahuvvon earret eará gámasuidnemii, bivdui ja guolás-
teapmái, de dat ii lean doarvái árjat oamastanvuoigatvuođa čájehit. Jus galggai oažžut oamastan-
vuoigatvuođa dološ áiggi rájes geavaheamis, de gáibiduvvui dássedit meahcceávkkástallan
nugo oapmeguohtumii ja murremii eanetgo dállodoaluid murremii. Dat geavaheapmi mii
Divttasvuona doalliin lei leamaš dáid guoski mehciin, lei Alimusrievtti eanetlogu mielde
menddo unnán bidjat vuođu ásahit oamastanvuoigatvuođa. Oamastanvuoigatvuohta mehciide
ii dárbbašuvvon, go riggodagat han ledje das geavahanláhkai buohkaide. Seamma ákkain
gávnnahii eanetlohku ahte eai lean ásahuvvon geavahanvuoigatvuođat meahcceguovlluide. 

Duhátjahkemolsašumis sáhttit čoahkkáigeassit Alimusrievtti oainnu sámi geavaheapmái ná:
Sápmelaččaid geavaheami sáhtii prinsihpas jođihit dasa ahte háhká vuoigatvuođaid dološ
áiggi rájes geavaheami regeliid olis, muhto geavaheapmi adnojuvvui máŋgga háve menddo
unnán árjat ahte sáhtii ásahit vuoigatvuođaid. Muhto dát áddejupmi sámi geavaheamis nuppá-

stuvvui dan guovtti 2001 mearrádusa mielde. Geavaheami árjja gáibádus nugo dat lei rievdan
riektegeavada bokte máttanorgalaš eanadoallobirrasiin, ii sáhttán beare sirdit sámi boazodollui
ja eará sámi meahcásteapmái. 

Selbu-áššis (Rt. 2001 s. 769) man Alimusriekti mearridii dievasčoahkkimis, celkkii eanetlohku
(9 duopmára) ahte go ášši guoskkai boazoguohtunvuoigatvuhtii, de galgá váldit vuhtii daid
vásedin dilálašvuođaid mat leat boazodoalus. Gáibádusaid fertii heivehit dasa mo sápmelaččat
ja bohccot geavahit guovllu. Ferte váldit vuhtii ahte sápmelaččain lea leamaš johtti
eallinvuohki. Áššit geavaheami dáfus mat leat deattuhuvvon eará guohtunealliide, ii sáhte
beare sirdit boazoguohtumiidda. 

Uhcitlohku (6 duopmára) guorrasedje dáidda prinsihpalaš cealkámušaide. Sii almmatge 
oaivvildedje ahte 1889 Lappekomišuvdna lei atnán vuođđun loažžadit gáibádusa boazo-
guohtungeavaheapmái go dat mii guoskkai eará geavaheapmái. 

Čáhppesvuovde-áššis (Rt. 2001 s. 1229) mii mearriduvvui moadde mánu maŋŋil, oaivvildii
Alimusriekti ahte dat geavaheapmi mii lei leamaš dán meahcceguovllus, lei doarvái árjat
ásahit oamastanvuoigatvuođa. Geavaheapmi lei eanaš dat seamma go Divttasvuona-áššis,
muhto dievaslaš Alimusriekti (5 duopmára) oaivvildii nappo dál ahte geavaheapmi lei doarvái
viiddis ásahit oamastanvuoigatvuođa. 

Selbu-ášši nugo namuhuvvon mearriduvvui disseansain, muhto lea dehálaš čujuhit ahte
bohtosis lei dievaslaš Alimusriekti ovttamielalaš dasa ahte Riast/Hyllingas lei guođohan-
vuoigatvuohta dan riidoguovllus mii lei sin orohagas. Essandii lei seammaláhkai olles Alimus-
riekti ovttamielalaš dasa ahte Essandas lei guođohanvuoigatvuohta riidoguovllus stuorra osiin
sin orohagas. Selbu-ášši uhcitlohkuge lei rievdan ovddit diggemearrádusaid ektui. 

Galggašii leat miellagiddevaš oaidnit mo dat duopmárat Selbu-áššis guđet ovdal ledje leamaš
buohtalas áššiin nugo Korsjøfjell-áššis, Aursunden-áššis ja Divttasvuona-áššis, jienastivčče
dáid áššiin. Ii oktage duopmár gii lei mielde Trollheimen-áššis 1981:s lean šat Alimusrievttis
jagis 2001. 

1988 Korsjøfjell-ášši duopmáriin lei okta duopmár ain alimusriekteduopmár jagis 2001, muhto
sus – duopmáris Schei, guhte muđui lei vel mielde Aursunden-áššis – lei virgelohpi dalle go
Selbu-ášši lei Alimusrievttis. 

1997 Aursunden-ášši dáfus ledje golbma duopmára vel mielde Selbu-áššis. Guovttis dáin,
Rieber-Mohn ja Lund, gulaiga Selbu-ášši uhcitlohkui. Duopmár Matningsdal, guhte okto lei
uhcitlogus Aursunden-áššis, lei vuosttasjienasteaddji Selbu-áššis ja gulai dás uhcitlohkui.
1996 Divttasvuona-ášši duopmáriin ledje Gussgard, Lund ja Oftedal Broch maiddái mielde
Selbu-áššis. Duopmár Lund gulai eanetlohkui Divttasvuona-áššis ja nugo namuhuvvon dan
uhcitlohkui Selbu-áššis. Duopmár Gussgard gulai seammaláhkai eanetlohkui Divttasvuona-
áššis ja uhcitlohkui Selbu-áššis. Oftedal Broch gii ovddastii uhcitlogu oainnu Divttasvuona-
áššis, lei eanetlogus Selbu-áššis. 

Mun áiggun erenomážit mearkkašit ovtta duopmára guhte Selbu-áššis lei eanetlogus, namalassii
alimusriekteduopmára Flock. Son lei ovdal leamaš láhkaduopmár Frostating lágamánnerievttis

ja lei mielde Korsjøfjell-áššis go dat meannuduvvui lágamánnerievttis. Son gulai dás
uhcitlohkui gii ii áigun mieđihit boazosápmelaččaide guđege čuoggás, go uhcitlohku deattuhii
mearrideaddjin dan mo Lappekomišuvdna čilgii riidoguovllu boazoguođoheami. Uhcitlogu
oaidnu Lappekomišuvnna čilgemii fidnii ovttajienalaš guorraseami Alimusrievttis, ja
boazodoallit masse de boazoguohtunvuoigatvuođa Korsjøfjellas. 

Selbu-áššis lei duopmár Flock eanetlogu mielde. Eanetlohku ovddidii cuiggodeaddji
cealkámušaid Lappekomišuvnna dáfus ja čujuhii ahte čilgehusas ledje cealkámušat main
vuhttui ahte Lappekomišuvnnas lei viiddis oaidnu dán áiggi sámi boazodili árvui. Eanetlohku
čujuhii vel dasa ahte Lappekomišuvnnas ii lean sámi ovddasteddji, ja celkkii ahte «dál ii livčče
sáhttán oppa jurddašitge ahte sápmelaččat eai galgan leat ovddastuvvon vástideaddji
komišuvnnas.» Dasto deattuhii eanetlohku ahte eanaš dat protokollii čállojuvvon čilgehusat
ledje boahtán fástaássiin. Selbu-ášši uhcitlohku ii dáhtton bealistis doarjut eanetlogu
cuiggodeami Lappekomišuvnna bargui. Lea mearkkašanveara ahte duopmár Flock guorrasii
eanelogu cuiggodeaddji mearkkašumiide. 

Čáhppesvuovde-áššis lei ovttajienalašvuohta Alimusrievttis bohtosa hárrái. Dán ášši njeallje
duopmára ledje mielde Selbu-áššisge, viđát lei dalle aiddo nammaduvvon duopmár Stabel.
Dat njeallje eará duopmára Čáhppesvuovde-áššis gulle buohkat Selbu-ášši eanetlohkui; sii
ledje duopmárat Flock, Oftedal Broch, Dolva ja Matningsdal. Dat maŋimuš guhte lei vuostta-
sjienasteaddji Selbu-áššis, lei vuosttasjienasteaddji Čáhppesvuovde-áššisge. 

Gáttán lea hirbmat dehálaš Selbu-ášši bohtosii ahte ášši šattai plenumduopmun. Buot alimus-
riekteduopmárat ledje mielde ášši meannudeamis, ja sii ádjánedje guhká, masá gávcci vahku,
hábmet daid hirbmat viiddis duopmoprinsihpaid. Olles Alimusriekti lea danne leamaš mielde
digaštallamin vuođđogažaldagaid sámi vuoigatvuođaid birra. Dát lea fas vuorus mielde leamaš
mearkkašahttin dan ovttajienalaš dupmui mii lei Čáhppesvuovde-áššis. 

Dat áššit mat dás leat máinnašuvvon, gusket buot áššiide vuoigatvuođaid hárrái nannámis, ja
áiggun danne vel váldit ovdan ovtta ášši 1985:s guolástanvuoigatvuođa birra. Dát ášši (Rt.
1985 s. 247) lea seamma gielddas go Čáhppesvuovde-ášši, Gáivuonas Romssa fylkkas.
Elfápmohuksema geažil nuppástuvve jiekŋadilálašvuođat vuonas ja árbevirolaš vuotnabivdu
váttui. Guolásteaddjit geaidda dát čuzii gáibidedje buhtadusa, ja Alimusrievtti eanetlohku
mieđihii dasa. Eanetlohku gohčodii dán guolásteami dušše guoskat ássiide dárkilat
ráddjejuvvon guovllus. Vieris guolásteaddjit ledje duođai doahttalan ahte lei báikegotti
gođđodorskebivdu Gáivuona siskkit oasis. Alimusrievtti uhcitlohku (guokte duopmára) anii
guollebivddu buohkaidvuoigatvuohtan, mii ii sáhttán vuoigadahttit buhtadusa. Okta duopmár
áššis lei mielde Selbu-áššisge. Son lei duopmár Aasland guhte gulai eanetlohkui sihke
Gáivuona-áššis ja Selbu-áššis. Aaslandas lea muđui miellagiddevaš disseansa boazodoalliid
beali muhtin ráŋggáštusáššis 1988:s boazoguohtuma hárrái Hámmarfeasttas, geahča Rt. 1988
s. 1. 

Maŋŋil 2001 eai leat leamaš dakkár áššit Alimusrievttis mat gusket seammalágan gažaldagaide
go dat mat ledje Selbu-áššis ja Čáhppesvuovde-áššis. Dáin maŋimuš jagiin leat dattege
earalágan gažaldagat boazodoalu dáfus leamaš Alimusrievttis. Máŋga ášši leat vuolggahuvvon
Sis-Finnmárkku diggegottis – dan duopmostuolus mii ásahuvvui 2004, justa dan dihtii vai
duste sámi deasttaid sámegiela ja -kultuvrra dáfus riidduin duopmostuolus. 

Namahanveara leat guokte ášši mas gažaldat ahte leigo bohocco goddinmálle vuostá ealliid-
suodjaluslága vai galgágo dohkkehit sámi vierrun ILO-konvenšuvnna nr. 169 álgoálbmogiid
ja čearddaid iehčanas stáhtain 8 artihkkala olis. Áššit leat 2006 (Rt. 2006 s. 957) ja 2008 (Rt.
2008 s. 1789) rájes. Boazodoallit eai vuoitán ovttage áššis Alimusrievttis. 

Maŋimus mearrádusas lea Alimusrievttis viiddis ságaškuššan 8 artihkkala hárrái. Buot vihtta
duopmára gávnnahedje ahte heakkahuhttinvierru ii lean suodjaluvvon ILO-169, 8 artihkkalis.
Muhto Alimusriekti juohkásii eanetlohkui ja uhcitlohkui 8 artihkkala dárkilat áddejumi dáfus.
Eanetlohku (3 duopmára) oaivvildii ahte goddinvuogi ferte árvvoštallat 8 artihkkala nr. 1 olis,
ja ahte nr. 2 mearrádus ii lohkkojuvvon. 8 artihkkala mearrádus nr. 2 lei eanetlogu mielde
guoskevaš láhkaáddi válddi ektui muddedettiin siskkáldas gaskavuođaid sámi servodagas.
Muhto go dás lei sáhka láhkaaddimis mii guoskkai oppalaččat riikkas, de dušše nr. 1
mearrádus lohkkui. Uhcitlohku (2 duopmára) oaivvildii ahte 8 artihkkala áddejumis ii sáhttán
bidjat nu čielga rájá gaskal daid vieruid mat siskkilduvvojit nr. 1:s ja daid vieruid mat
máinnašuvvojit nr. 2:s. Uhcitlohku celkkii ahte lea sáhka dušše dásseerohusain «mas sámi
geavada deaddu norgga lágaid ektui lassána mađi lagabui lea sámeálbmoga siskkáldas eallima
ja kulturdoaimmaheami váibmosa». Ja joatkkašuvvo ná: 

Vihkkedallamis berre leat várrogas lasihit dasa iehčanas deattu ahte duohtadeapmi 
lea oppalaš dáža lágaid boađus, iige nappo lágaid mat leat njuolga jurddašuvvon sámi
álbmogii. Nuppegežiid sáhtášii duohtavuođas dihkkádit luotta seamma integrašunlinjái 
go ILO-konvenšuvnna nr. 169 – ja áinnas 8 artihkkala nr. 2 nuppástuhtedettiin – justa
áiggui rievdadit. (57 oassi). 

Hui berošteaddji leat guokte eará ášši, dásge lea nubbi 2006 ja nubbi fas 2008 rájes. 2008
rájes áššis (Rt. 2008 s. 1594) lei sáhka geatnegasvuođas sirdit eret bohccuid mat ledje muhtin
sullos mii ii gullan ovttage boazoorohahkii. Ášši lei ráŋggáštusášši ja boazodoallit
dubmejuvvojedje sihke diggegottis (Hámmarfeastta diggegottis) ja lágamánnerievttis, muhto
áššehuvvojedje Alimusrievttis. 

2006 ášši (Rt. 2006 s. 1382) guoskkai dasa ahte leago doalloovttadat massojuvvon go lea
leamaš váillálaš doaibma ja váillálaš raporteren boazodoalloeiseválddiide. Boazodoalli vuittii
Sis-Finnmárkku diggegottis, muhto vuoittáhalai lágamánnerievttis. Go ášši bođii Alimus-
riektái, de guorrasii Alimusriekti diggegotti oidnui ja boazodoalliide mieđihuvvui. Dás nappo
doahttalii Alimusriekti diggegotti duopmopremissaid – iige lágamánnerievtti árvvoštallamiid.
Alimusrievtti árvvoštallamat šaddet mearkkašahttin dán duomus maŋit sullasaš áššiide. 

Dán láhkai Sis-Finnmárkku diggegotti mearrádus juksá dan geográfalaš guovllu olggobeallai.
Dát «leavvanbeaktu» lei nu go doivo dán duopmostuolu ásahettiin, ja šaddá miellagiddevaš
čuovvut duopmostuolu doaimma ovddasguvlui. 

The Supreme Court and Sámi Rights
Since 2001, there have been two important Supreme Court decisions concerning Sámi land
rights: the Selbu case and the Svartskogen case. This essay gives a short overview of develop-
ments in the Supreme Court regarding these questions before 2001. The Selbu case was a

plenary decision. How judges in the Selbu case behaved in similar cases in previous years is
also examined. In more recent years, other questions relating to Sámi livelihoods have been
settled in the Supreme Court, and a short presentation is given. Of special interest is a decision
from 2008, regarding ILO convention No 169 article 8. 

Čálus lea jorgaluvvon dárogielas / The essay is translated from Norwegian.

Kirsti Strøm Bull
k.s.bull@jus.uio.no

Edel Berit Kristine Klemetsdtr. Hætta lea su olles namma, muhto mii dovdat su Edel Hætta
Eriksenin. Edel riegádii1921:s ja álggii juo nuorran oahpaheaddjin, lei aitto deavdán 18 jagi.
Moadde jagi maŋŋil, 1941:s, álggii son Nesna oahpaheaddjiskuvlii. Soađi geažil gaskkalduvai
su skuvlavázzin ja easka 1949:s lei sutnje vejolaš ollašuhttit oahpaheaddjioahpu. Guovdageainnu
vuođđoskuvla lei sus bargobáikin dassá go Sámi oahpahusráđđi ásahuvvui 1977:s. Sámi
oahpahusráđis barggai son guoktenuppelohkái ja bealle jagi direktevran ja manai ealáhahkii
1991:s. Edel lea maiddái leamašan áŋgiris servodatberošteaddji. Son lei mieldelahttu suohkan-
stivrras ja skuvlastivrras ja son lei vuosttáš nissonolmmoš guhte jođihii Guovdageainnu
skuvlastivrra. Minddar lea Edel leamašan mielde ollu eará ge iešguđet stivrrain ja lávdegottiin
mat leat bargan sámegiella-, skuvla- ja kulturáššiiguin. Son lea maiddái ožžon ollu
gudnebálkkašumiid. Alimus gudnebálkkašupmi maid lea ožžon, lea Ridder av 1. klasse av
Den Kongelige St.Olavs Orden. Dan oaččui 1988:s. 

Edela máŋga logi jagi barggu dihte sámi skuvlaáššiiguin ja su oassálastin Sámi allaskuvla
ásaheami bargojoavkkus, nammaduvvui son Sámi allaskuvlla ávvuoahpaheaddjin.
Ávvuoahpaheaddjin lea Edelis lunddolaš sadji Sámi allaskuvlla ávvugirjjis. 

Ovddeš bargoguoibmi jearahallá

Ávvugirjji doaimmahuslávdegotti lahttun ožžon mun dan gudni fitnat Edela luhtte ja suinna
ságastallat su oahpaheaddji – ja skuvladoaimmaid birra. Lean máŋga jagi bargan Edeliin
ovttas, álggos Guovdageainnu mánáidskuvllas gos Edel lei rektoriin ja maŋŋil máŋga jagi
dalá Sámi oahpahusráđis. Mun dovddan vehá balu go lean jođus iežan ovddeš oahpaheaddji
ja hoavdda ságastallamii. Bisánan feaskárii roahkkatvuođa vuordit ovdal go manan sisa.
Jurddašan lea go son muitime munno šiehtadusa. Lea dieđusge, ja son váldá mu bures vuostá,
ráhkada gáfe ja moai čohkkedetne humadit. Háliidan diehtit manne son šattai oahpaheaddjin
go eai lean galle nieidda dan áigge Guovdageainnus geat válljejedje oahpaheaddjibarggu dahje
oahpu obanassiige maŋŋil vuođđoskuvlla. Dás Edela muitut.

Vuosttaš oahpaheaddjibargu

Ledjen 12 jahkásaš go mearridin šaddat oahpaheaddjin. Mis lei oahpaheaddji gii lei hui
čeahppi oahpahit. Son lei lahka Kristiansándda eret. Son šaddái munnje ovdagovvan.
Muhtumin son jearrá mis ohppiin manin mii áiggošeimmet šaddat. Muittán muhtin vástádusaid.

Muhtin oahppi vástidii son áigu šaddat «sangerinne». De logai oahpaheaddji: «Kunstens vei
er lang og tornefull.» Muhtin ges áiggui buohccidivššárin. Mun vástidin: «Áiggun šaddat
oahpaheaddjin.» Mu niehku ollašuvai.

Mun ledjen 18 jahkásaš go vuohččan bessen bargat oahpaheaddjin. Ledjen geargan joatkka-
skuvllain ja ledjen dan jagi ruovttus. De riŋgii muhtin oahpaheaddji ja bivddii mu sadjásaš
oahpaheaddjin. Dalle ii lean rektor. «–Juo dieđusge boađán skuvlet,» lohken mun. 

Vaikko ledjen nuorra in ballan gal skuvlemis, muhto ballen veháš jus mánát badjelgehččet
mu. Mu áhččerohki lei nuorran skuvlen Álttás ja attii rávvaga munnje: «Muitte, ale njálmmar
mánáiguin. Ane čalmmiid vai duođasin váldet du.»

Mun bohten skuvlii, ja doppe lei muhtin mii attii munnje diibmoplána. Diibmoplána mielde
galggai luonddufága. Mannen skuvlalatnjii. Ledje 3. ja 4. luohká oahppit. Čájehedje leavssu
oahppogirjjis mii lei dárogillii: Åkersennep. Mun jerren: «Máhttibehtet go leavssu?» Muhtin
bártnáš ceggii gieđa, čuoččahii ja logai bajiloaivvi visot leavssu dárogillii. Mun de
jearahišgohten leavssu sisdoalu sámegilli. Ii oktage diehtán sisdoalu, ii son ge gii máhtii
leavssu bajiloaivvi. Dien mun gal dieđusge atnen váivin. Šadden maid skuvlet luohkáid gos
oahppit ledje dušše moadde jagi nuorat go mun. Manai bures. Ledjen oalle duođalaš diimmuin,
muhto friddjagoartiliin stohken olgun mánáiguin.

Oahpaheaddjioahppu

Álgen Nesna oahpaheaddjiskuvlii čakčat 1941. Skuvllas manai hui bures vaikko buot lei dárogillii.
Mu váhnemat leigga goappašagat gazzan oahpu, ja eaba soai máhttán dárogiela go álggiiga
ohppui. Oahpaheigga midjiide dárogiela, vai eat galgan boahtit seamma vártnuhis dillái go soai
leigga vásihan. Nie mun šadden guovttegielagin. Joatkkaskuvllas lei mus dárogieloahpaheaddji
mii álohii bilkidii mu. Čálii mu meattáhusaid távvalii ja dajai: «Det er ikke rart, du er jo finn.»
Bilkideapmi dagahii ahte mun bidjen meari oahppat čállit dárogiela albma ládje. 

Nesnas ledje čeahpes oahpaheaddjit, ja mis lei ollu pedagogihkka. Lei ollu sáhka
álgolohkanoahpu birra. Stávenvuohki lei dalle dábálaš. Ođas lei sátnevuohki. Mánát ohppe
smávva sániid, ja maŋŋil galge sirret ja oahppat bustávaid. Jietnavuohki lei maid anus. Mun
lean geavahan máŋga vuogi go lean oahpahan mánáid lohkat. Vuogi ferte heivehit oahppái.

Lei soahti, ja ovdal beassážiid 1942 válde duiskalaččat skuvlla, ja šattaimet vuolgit ruoktot.
Nuppi jagi eat beassan vuolgit Nesnai.

Čakčat 1943:s álgen fas oahpaheaddjiskuvlii, ja dan jagi bessen olles jagi leahkit skuvllas.
Čakčat 1944 bođii evakueren. Lihkus in hahppehan vuolgit skuvlii ovdal go evakuerensáhka
gullogođii, ja bessen ge iežan olbmuid fárus báhtarit meahccái. Livččii issoras leahkit nuppi
sajis ii ge diehtit maidege mo bearáš birge soahteroasuid siste. Gaskkalduvven ovttat ládje.
Easka 1949:s loahpahin iežan oahpaheaddjioahpu Tromssas.

Gaskaáigásaš barggut

Dan čavčča go in beassan oahpaheaddjiskuvlii, de skuvla bivddii mu sadjásašoahpaheaddjin.

Muhtin oahpaheaddji lei nasista, ja ovttat ládje bovdii mu hirdačoakkámiidda. Čálii vel ahte
oahpaheaddjin de lei mus geatnegasvuohta bohtit sin čoakkámiidda. Mun dihten ahte diet ii
lean duohta, muhto munnje šattai diet oalle váivin, ja heiten oahpaheaddjin. Leansmánni Arvid
Dahl bivddii mu kántorčállin, ja bargen de dan jagi leansmánni kantuvrras. Ođđabeaivimánus
1945:s rahpasii rádji Ruŧŧii, ja mun mannen Uppsalai gos oasálasten muhtin oahpaheaddji-
kurssas maid Norgga legašuvdna Ruoŧas ásahii. Kursa lei nuvttá ja dan maŋŋil ávžžuhedje
min skuvlet 2 jagi maŋŋil soađi, go dihte ahte Norggas váilo oahpaheaddjit. 

Bohten fas Guovdageidnui geasset 1945:s. Olbmot ledje boahtigoahtán ruoktot. Fylkamánni
lei nammadan mu áhči sátnejođiheaddjin, ja suohkan lei fas álgán doaibmat. Áhčči lei hui
skuvlaáŋgir ja čakčat 1945:s bijai johtui skuvlla sihke Mázii, Lahppoluobbalii ja márkanii.
Mázes eai lean boaldán buot viesuid. Alfred Larsen manai Mázii ja doalai skuvlla Klemet
Turi viesus. Duottarstohpu Lahppoluobbalis ii ge lean boldon. Anders Bongo manai dohko.
Mis lei golmmalanjat bráhkka márkanis. Juohke iđida gurriimet iežamet oađđenlanja ja
guttiimet dohko bevddiid ja stuoluid. Mun biddjojin oahpaheaddjin ja mus ledje nuppelohkái
oahppi. Juovllaide gearggai skuvlabráhkka. Dálvet 1946 skuvlii Alfred Larsen márkanis dan
ođđa skuvlabráhkas, Anders Bongo manai Mázii ja mun mannen Lahppoluobbalii. 

Lohpi oahpahit sámegillii

− Mii lei suohttaseamos du oahpaheaddjibarggus? Mun bargen skuvllas sullii 30 jagi. In
goassege lean váivi vuolgit skuvlii. Lei suohtas oaidnit go mánát ohppe. Dat movttiidahtii ja
lei vuoitun sihke mánnái ja oahpaheaddjái. Stuorimus dáhpáhus skuvllas lei go 1967:s šattai
lohpi oahpahit sámegillii. Mun ledjen oahpaheaddjin nuoraidskuvllas. Ledje unnán sámegielat
oahpaheaddjit ja jerre mus váldit vuosttaš luohká. Dasa dieđusge mihten. Gal dat lei oalle
miellagiddevaš. Mus ledje leamašan máŋga vuosttaš lohká ovdal, ja ledjen sámegielat mánáid
oahpahan lohkat amas gillii, dárogillii. Lávejedje sihke sámegielat ja dárogielat oahppit
seamma luohkás, ja oahppogirjjit dárogillii. Mun lávejin ráhkadit ollu govaid maid darvvihin
seinniide miehta lanja. Oahpahin sámegielat mánáide vehá dárogiela ovdal go ožžo girjji.
Dárogielat mánáid bidjen sárgut, ja ledje vel veahkkin munnje oahpahit dárogiela daidda geat
eai máhttán dárogiela. Dárogielat mánát jearahallagohte girjjiid ja váhnemat álge riŋget ja
jerre eai go mánát oaččo girjjiid. Gal dat ožžot, gal dat ožžot, vástidin. Manne gal vahkut
ovdal go oahppit ožžo girjjiid. Ii lean imáš ahte dárogielat váhnemat hárbme. 1967:s ožžon
lobi oahpahit mánáid sámegilli. Mánát ožžo girjjiid sámegillii, ja buohkat ohppe lohkat moatti
mánus. Ovdal manne jagit ovdal go buohkat ohppe lohkat. 

Oahppogirjevátnivuohta

− Mo dalle lei oahpponeavvodilli? Vaikko lei ge lohpi oahpahit sámegillii, de ledje unnán
oahppogirjjit sámegillii. Vuođđoskuvlaráđis lei ovddasvástádus ráhkadahttit girjjiid.
Muhtumin lei Sámi rádios TV-sátta Guovdageainnus. Mun ledjen rektor mánáidskuvllas, ja
bovdi mu oasálastit. Doppe šattai sáhka oahppogirjjiid birra, ja mun muitalin ahte mis váilot
oahppogirjjit sámegillii. Nuppi beaivvi ožžon telefovnna Vuođđoskuvlaráđis. Sivahalle mu
gielistan TV-sáddagis. Sii leat ráhkadeame girjjiid, muhto departemeanta ii juollut ruđa. Mun
galgen Osloi maŋit vahku, ja jerren lobi fitnat Vuođđoskuvlaráđis. Ovdal go mannen Osloi,
válden oktavuođa Oahpahusdepartemeanttain ja jerren beassat sin ságaide. Válde bures vuostá
ja lohpidedje prentenruđa Vuođđoskuvlaráđđái. De mannen Vuođđoskuvlaráđđái. Hoavda

sávai bures boahtima, ja mis lei oalle buorre ságastallan oahppogirjjiid birra. Maŋŋil muitalii
muhtun konsulentii Sámi oahpahusráđis: – Hun kom til Grunnskolerådet i sine pontifikalier,
sint som en (…), men hun var ikke så verst likevel. Mus lei gákti maid son gohččodii
pontifikalier.

Sámi oahpahusráđđi

− Don ledjet maiddái mielde Sámi oahpahusráđi ásaheame. Muital veahá dan birra. Skuvllaid
geahččaladdanráđđi (Forsøksrådet for skoleverket) nammadii 1972:s lávdegotti mii galggai
árvalit movt ovdánahttit skuvlla sámiide. Lávdegottis ledje Odd Mathis Hætta, Per Jernsletten,
Trygve Madsen ja mun. Lávdegotti deháleamos árvalus lei oaččuhit sierra ráđi sámi
skuvlaáššiid váste. 1973:s nammadii departemeanta mu mieldelahttun Geahččaladdanráđđái,
ja doppe de bessen ovddidit lávdegotti áigumušaid. Váldoáššin munnje šattai oaččuhit sierra
almmolaš sámi skuvlaráđi. Geahččaladdanráđi miellahtut dorjo mu. Gonagasa resolušuvdna
juovlamánu 8. beaivvi 1975 mearridii ásahit Sámi oahpahusráđi. Čállingoddi ásahuvui dálvet
1977:s ja mun álgen čállingotti jođihit.

Sámi allaskuvla

− Don ledje mielde Sámi allaskuvla ásaheamis? Manne lei dárbu sierra sámi oahpahead-
djioahpu bidjat johtui? Váilo sámegielat oahpaheaddji. Mun bessen mielde Hoëm-
lávdegoddái 1972:s. Anton Hoëm jođihii lávdegotti, ja lávdegottis ledje vel Odd Mathis Hætta,
Nils Jernsletten ja Trygve Madsen. Min váldoulbmil lei oaččuhit Sámi oahpaheaddjiskuvlla.
Vuosttaš lávki lei ásahit sámi oahpaheaddjioahppo-ossodaga Finnmárkku allaskuvlii. Ossodat
bođii johtui 1974. Sullii logi jagi maŋŋil bođii sáhka ásahit allaskuvlla Nuorta-Finnmárkui.
Sámi oahpahusráđđi oaivvildii: – Jus galgá nubbi allaskuvla Finnmárkui, de dat galgá Sámi
allaskuvla! Nu šattai.

− Dál lea Sámi allaskuvla doaibman 20 jagi. Lea go Sámi allaskuvllas du mielas leamašan
ávki? Dan ii sáhte eahpidit ge. Lea ávkkálaš go leat sámegielat oahpaheaddjit, muhto servodat
dárbbaša eambbo sámegielat oahpaheaddjit. Ii leat dohkálaš ahte váilot sámegielat
oahpaheaddjit go mis lea Sámi allaskuvla. Sámi allaskuvllas lea geatnegasvuohta oahpahit
doarvái sámegielat oahpaheddjiid!  

Ávvuoahpaheaddji – midjiide ovdagovvan ja movttiideaddjin

Go moai gerge ságastallamis ja gáfe juhkamis, de mun giittán su ja vuolggán fas allaskuvlii.
Váccidettiin jurddašan man árjjalaččat Edel lea álo bargan sámi skuvlaáššiid ovddidemiin. Ii
leat vuollánan vaikko ollu vuostehágu lea muosáhan. Edel lea leamašan midjiide ovdagovvan
ja movttiideaddjin. Su áŋgiris barggu lea duođai mearkkašan ollu sámi skuvla ovdáneapmái,
sihke dan ahte sámegillii dál lea lohpi ja vejolaš oahpahit, ii dušše vuođđoskuvllas, muhto
maiddái allaskuvladásis. Edel lea gállan midjiide bálgá. Mis lea árbi maid mii leat
geatnegahtton dikšut ja fievrridit viidáseappot.

Sámi oahpahus – sámi dutkan – sámi ásahus

36



«– I wanted to become a teacher and so I did...» The Honorary
Teacher of  Sámi University College remembers and reflects on
schooling and some Sámi educational issues

Edel Berit Kristine, known as Edel Hætta Eriksen was one of the first educated Sámi women
in Kautokeino when she graduated from a teachers college in 1949. She has been teaching in
the Primary School for 30 years, was the headmaster of the school for several years, but also
engaged in politics as a member of the local council and she was the first female leader of the
Local Education Authority. She points out that the most positive event in her teachers career
was in 1967. For the first time in her teaching career she could start using Sámi as a medium
of instruction. All children in the first grade learned to read during their first semester at school. 

Edel was also engaged in 1980 in the process of establishing the Sámi University College.
Edel also initiated the publishing of Sámi teaching materials when she was the director of the
Sámi Education Council and also initiated the development of the first Sámi curriculum, which
was adopted in 1989. 

In 1988 Edel was awarded the Norwegian Royal Orden of St. Olav.

The Sámi University College has played a central role in providing Sámi society with Sámi
teachers. Edel has also encouraged the College to further expand the teachers’ education pro-
grams. The lack of teachers in Sámi society is a challenge, this, however, should no longer be
the case due to the existence of the Sámi University College.

Edel Hætta Eriksen
edelhe@online.no

Kristine Nystad
kristine.nystad@samiskhs.no

Čuolddesmuorra/ Stick for preparing the Sámi shoes. Duojár/Artist: Jon Ole Andersen.
Priváhta oamastussan / private property. Govven/photo: Jon Ole Andersen.

Duodji lei vuosttas fága, mainna álggaheimmet Sámi allaskuvlla, go duodjesuorgi sirdojuvvui
Álaheajus Guovdageidnui čakčat 1988. Muitalan dán čállosis, mo lei bargat álgojagiid Sámi
allaskuvllas. Geahčadan maid, mii lea dáhpáhuvvan duodjeoahpuin dan rájes go mii smávvát
álggaheimmet dan. 

Finnmárkku guovlluallaskuvla ja duodjeoahppu

Čakčat 1986 álggahuvvui Àlttá oahpaheaddjeallaskuvlla geahččalanprošeakta fállat olles jagi
duodjeoahpu Álaheajus. Doppe ledje jo moadde jagi fállan joatkkaoahpuid oahppan
oahpaheaddjiide. Leimme guovttis, Inga Hermansen Hætta ja mun, geat nammaduvvuime
bargat oahpaheaddjin dan čavčča rájes. Iŋga lei muhtun jagiid oahpahan jo duodjeoahpuid.
Eanaš studeanttat geat ohce ohppui, ledje oahpaheaddjit. Oahppu lei heivehuvvon maiddái
vuođđoskuvlla duodjeohppui.

Mii leimmet buohkat gergosat ráhkadit buori oahpu. Ádjáneimmet guhká gávnnahit dakkár
duodjeoahpu, mii heive sihke duoji jurdagii ja maid olbmuide, geain lea jo pedagogalaš
hárjáneapmi skuvllas. Mu vuođđojurdda lei geahččalit čuovvut duoji ávnnasteames gárvves
duodjái. Danne geavaheimmet ollu áiggi háhkat ávdnasiid olles čavčča. Muhto fuomášeimmet
maid, ahte fertet viežžat duodječehpiid, geain leat erenoamáš čehppodagat, degomat
rátnogođđimii oaččuimet veahki olbmuin Almmáivákkis.

Munnje geas alddán ii lean nu ollu pedagogalaš hárjáneapmi, lei hástalussan gozihit, mo duodji
galggašii doaibmat skuvllas. Duodjefágaplána man mielde barggaimet, lei maiddái váldán
ovdamearkka vuođđoskuvlla plánas. Fágaplánas lei dárkilit čilgejuvvon, makkár ávdnasiiguin
galggai bargat ja makkár bargovugiid studeanttat galge oahppat. Plána mielde studeanttat
galge oahppat bargat dujiin álggu rájes, ávnnasteames gitta gárvves duodjái. Go lei ollesáigge
oahppu ja studeanttat ledje fárren Álahedjui oahpu gazzat, de sii geavahedje duodjelanjaid
olles áiggi. Studeanttain eai lean eará fágat maid galge fuolahit, ja orui ahte fertiimet ollu
bargguid «duvdit» sidjiide vai ledje duhtavaččat. Bázahusat dáid studeanttaid duddjonmovttas,
leat oaidnimis dál ain allaskuvllas. Sii ráhkadedje skuvlii omd. unna rátnogođđinmuoraid,
maid geavaheimmet moddii velá ovdal go reavžugohte. 

Mii juogadeimmet lanjaid «forming» ossodagain, muhto iešalddis Àlttá oahpaheaddjeallaskuvlla
lei sierra dállu, gos lei Sámi ossodat. Mii geahččaleimmet geavahit maid olggu oahpahus-
latnjan. Ávdnasiid vieččaimet lagaš birrasis, ja buot háviid ávnnastanbargu ii mannan áibbas

... ja de dolliimet Guovdageidnui

GUNVOR GUTTORM 

40 bárttiid haga. Muittán go vuosttas geardde vulggiimet osttuid viežžat. Vulgen eahketbeaivve
ohcat guovlluid lahka Álttá, gos dal livččii sáhttán ostet, ja gávdnen maid báikki, gos ledje
njulges ostomuorat iige dat lean nu guhkkin eret skuvllas. Váruhin ahte ii lean áidi birra ja nu
jáhkken, ahte eana lei stáhta. Nuppi beaivvi válden studeanttaid seamma báikái, muhto go
leimmet doaimmaid siste, de bođii almmái gii jearai, gii min lei suovvan njáskat su eatnamis.
Mii siseatnan olbmot eat lean ádden, ahte dán guovllushan olbmot oamastit maid rođuid.
Loahpaloahpas manai bures, ja almmái lei duhtavaš go veaháš njáskkaimet rođu amas oalát
vesáluvvat su eana. 

Fágagelbbolašvuođa nannen 

Go jurddašan dál maŋŋá, de oainnán ahte studeanttat, geat válde duoji dien áigge, fertejedje
duođaid leat ohcalan diekkár oahpu, go ii várra buot lean áibbas buorre min doaimmain.
Vaikko sii ledje duhtameahttumat, de eai goit dovddahan dan goassege. Muhto kollegiijas gal
hálaimet, man dárbbašlaš lea nannet fágalaš birrasa nu ahte duodji lea viidáset oahppu alla-
skuvlla dásis. 

Sámi Instituhtas lei váldo ovddasvástádus sámi kulturdutkamis, ja sis lei olmmoš barggus gii
gozihii duodjeáššiid. Earet eará lei Sámi instituhtta ja riikkaorganisašuvdna Sámi Duodji
oččodišgoahtán olbmuid váldit viidáset oahpu duojis, váldofága, nu ahte leat gelbbolaččat
oahpahit duoji allaskuvllas. Dahkkui soahpamuš Statens lærerhøgskole i forming, Oslos
(SLFO), mii galggai fállat duodjeoahpu. Sihke Sámi Duoji ja Sámi Instituhta bealis bođii ovdan
ahte sii, geat álge duodjeohppui, galge leat vázzán unnimusat jagi duodjeoahpu alla-skuvlla
dásis dahje jo eará láhkai sáhttit duođaštit duodjeduogáža. Dasa lassin ledje bidjan eaktun ahte
sii, geat álget ohppui, galge maid duođaštit iežaset lohkan sámegiela dahje ahte sis lei
sámegielat duogáš. Lei veaháš imaš mearrádus sámegiela dáfus, go oahpahus SLFOs lei
dárogillii, muhto jurdda lei deattuhit, ahte sámegielas leat dieđut mat sáhttet govvidit duoji ja
duodjejurddašeami. Sámi allaskuvla almmuhii duodjeváldofágastipendiáhta, ja Inga Hermansen
Hætta gii lei áŋgiruššan duodjeoahpuin Finnmárkku oahpaheaddjeskuvllas, álggii stipendiáhtan.
Ledje de moattis velá, geat álge SLFOs váldit duodjeváldofága, earret eará Maja Dunfjeld gii
dál lea 1. amanuensa Sámi allaskuvllas. Maja lei maid vuosttas studeanta, gii čađahii
duodjeváldofága 1989:s. (Mun álgen ohppui 1990 dan maŋŋá go ledjen moadde jagi bargan
Sámi joatkkaskuvllas ja boazodoalloskuvllas). Máhcan veaháš maŋŋelaš duoji váldofágaáššái.

Vuosttas jagi go leimmet Álaheajus, gáibidišgohte sii, geat válde oahpaheaddjioahpu, ahte
siige sáhtášedje váldit duoji dan sadjái go «forminga» iežaset oahpaheaddjioahpus. Čakčat
1987 de joatkašuvai fas jahkásaš viidáset oahppu oahppan oahpaheaddjiide, ja dasa lassin de
fidnejedje maid oahpaheaddjistudeanttat duoji fágan. Dál ledje maid ollu digaštallamat, ahte
leago áigi ásahit sierra Sámi allaskuvlla. Lei maiddái hirbmat ollu sáhka das, leago vejolaš
cegget alit oahpu doaresbeal báikái degomat Guovdageidnui. Seammás dáhpáhuvai maid ollu
Guovdageainnus, go militeara fárregođii eret doppe, ja guorranišgohte lanjat. Šaddagođii
čielggas, ahte allaskuvla ásahuvvo Guovdageidnui. 

Vuosttas lávki šaddat Sámi allaskuvlan

Čakčat 1988 ovdalgo skuvla álggii, árvaluvvui ahte maŋimuš duodjegeahččalanortnegis
čađahat oahpahusa Guovdageainnus. Eanaš studeanttat, geat ledje ohcan ohppui, ledje jogo

41Kárášjogas dahje Guovdageainnus eret, ja moai allaskuvllaoahpaheaddji guovttos, Inger Anita
gii lei boahtán Inga Hermansen Hætta sadjái ja mun, maiddái mieđiheimme fárret
Guovdageidnui. 

Mis šattai issoras hušša go mearrideimmet johttát Guovdageidnui. Duodjeohppui leimmet
čohkken veaháš dávviriid, saháid, jiehkkuid, gođđinmuoraid ja eará stuorát ja unnit 
duodjereaidduid, maid dal galggaimet sirdit Guovdageidnui. Liv Østmo ja Jan Henry Keskitalo
leigga stuorra veahkit gálgat mašiinnaid ja páhkket buot duodjeopmodaga fárrenbiilii. Ii várra
lean nu ollu, go fárrenbiilii čáhke velá mu ásodaga dávvirat. Ja nu de čavgiimet
Guovdageidnui, ja vuosttas lávkin loahpahit Sámi ossodaga Àlttá guovlluallaskuvllas ja šaddat
Sámi allaskuvlan lei dahkkon. Guokte duodjevirggi, mat ledje Àlttá oahpaheaddjeallaskuvllas,
sirdašuvve dál Sámi allaskuvlii. Duodjevirggiid lohku lea leamaš dássidit dan rájes Sámi alla-
skuvllas, earet muhtun jagiid go lea leamaš dušše okta virgehas dahje go lea fástavirgehas lea
leamaš stipendiáhtavirggis. Sámi allaskuvlla álggu rájes lea čuoččuhuvvon, ahte duodji lea
dehálaš fága ja fága masa galgá ollu návccaid bidjat. 

Lei erenoamáš leat «Sámi allaskuvlan» dál Guovdageainnus. Min «duodjelatnja» lei gievkkan
ja kantiidna ja šillju olggobealde, ja joatkkaskuvllas oaččuimet láigohit garraduodjelanjaid.
Erenoamážit beasaimet geavahit šilju, mii lei dárbbašlaš ávnnastettiin ja barggadettiin stuorát
duodjebargguid. Duodjeoahppu iešalddis ii rievdan nu sakka maŋŋil fárrema, ledje ain
ollesáiggi studeanttat geat gazze duodjeoahpu. Ođas lei ahte duodjestudeanttat eai buohkat
lean oahpaheaddjit, muhto baicce studeanttat geat háliidedje váldit duodjeoahpu allaskuvlla
dásis. Eatnašat sis geat ledje vuosttas studeanttat, jotke jogo allaskuvllas dahje válde
duodjeoahpu, muhtumat jotke oahpaheaddji- dahje ovdaskuvlla oahpaheaddjioahpuin. Okta
sis lei nu ollu ieš oahppan duddjot, ahte moadde jagi maŋŋil sáhtii váldit fágabreava duojis ja
maŋŋelis lea váldán váldofága duojis Sámi allaskuvllas. Okta sis lea dál loahpahaddamin iežas
vuođđoduodjeoahpu allaskuvllas, namalassii lea čađaheamen duodjebachelora. Dušše okta
sis válddii duodjeoahpu iežas dihtii ja oahpu maŋŋá jotkkii barggus bátnedivššárin. 

Duodji fágan oahpaheaddji- ja ovdaskuvllaoahpaheaddjioahpus

Go Sámi allaskuvla virggálaččat ásahuvvui 1989, lei duodjefága šaddan bákkolaš fágan sihke
oahpaheaddjioahpus ja ovdaskuvlla oahpaheaddjioahpus. Sámi allaskuvla fálai duodjeoahpu
maid joatkkaoahppun oahpaheaddjiide. Dát mielddisbuvttii, ahte fágalaš sisdoallu rievddai
earet eará nu ahte duodji lei fágan go studeanttat čađahedje bargohárjehallamiid skuvllain.
Fága lohkanmearri unnui nu ahte dál sáhtte studeanttat lohkat jogo 3 (dálá 9 oahppočuoggá),
5 (dálá 15 oahppočuoggá) dahje 10 (dálá 30 oahppočuoggá) čuoggá duoji . 

Dáiddaoahppu, gosa láhppui? 

Sámi allaskuvllas lei áigumuš viiddidit duodjeoahpu ja fidnet maiddái alit dáiddaoahpu
skuvlii. Sámi dáiddačehpiid searvi (SDS) lei jo 1979 álggahan jurdaga ásahit sierra
dáiddaoahppu Sápmái, ja 1986:a guorahallamis maid SDS ovttas Sámiráđiin čađahedje,
árvaluvvui sierra sámi duodje- ja dáiddaallaskuvla. Ovttas earet eará SDS:ain allaskuvla
čađahii 1997 guorahallama njealji jagi dáiddaoahpus ja sáddii ohcamuša departementii, muhto
ohppui ii juolluduvvon ruhta. Dan maŋŋáge lea SDS áŋgiruššan fidnet áigái alit dáiddaoahpu.
Sámi allaskuvla ii fidnen oahppu, danne go departemeanta ii háliidan juolludit ruđaid

42 erenoamáš ohppui. Dat baicce siđai, ahte Sámi allaskuvla fállá duodje- ja dáiddafágaid
ovttadagaid (modulaid) mielde ja dainna lágiin iská beroštumi oahpuide ja geahččala háhkat
eambbo studeanttaid duodjeohppui.

Soaitá ahte Sámi allaskuvla livččii lihkostuvvan buorebut fidnet maiddái dáiddaoahpu, jus
livččii dáiddalaš fágain stargaset sadji allaskuvllas. Nugo namuhin ovdalaš, de ii leat virggiid
lohku duojis rievdan masá dan 20 jagis go Sámi allaskuvla lea leamaš, guokte fásta virgehasa
ja de guosselogaldallit (mas lea maid iežas buorit bealit). Dat dahká maid ahte ii buot háviid
fidne fágalaš ságastallama. Doaimmat leat dattetge leamaš oalle viidát, nugo hutkat ođđa
oahppofálaldagaid, buoridit fágaplánaid ja čađahit iešguđetlágan doaimmaid, mat leat
dárbbašlaččat go fállá duoji alit oahppodásis. 

Sámi allaskuvlla nationála ja miehtá Sámi ovddasvástádus

Go gergen 1993 duoji váldofágain, de ohcen duodjeoahpaheaddji virggi Sámi allaskuvllas ja
fidnejin dan. Fásta virgái álgen 1994. Ledjen leamaš studeantan SLFO:as ja oaidnán, ahte
duodjeoahppu ii ollásit lihkostuva go lea čadnon ásahussii, mas ii leat nu ollu diehtu duojis.
Fálaldat ii lean ollásit jurddašuvvon, ovdamearkka dihtii lei hui buorre čuovvut oppalaš
fálaldagaid, mat ledje buot studeanttaide, muhto go ledje sierra «duodjefáttát», de dat oasit
ledje heivehuvvon sidjiide, geat eai nu ollu dovdan duoji eaige sámi diliid.

Sámi allaskuvla plánegođii sirdit váldofágaoahpu Sámi allaskuvlii, muhto lei ollu mii dagai,
ahte sirdin ii sáhttán dáhpáhuvvat ovdal go 2002, go Sámi allaskuvla ja Oslo allaskuvla
(ovddeš SLFO) fálle váldofágaoahpu Sámi allaskuvllas Guovdageainnus. Oslo allaskuvla ii
lean maŋimuš 8-10 jagi nagodan rekrutteret studeanttaid duoji váldofágii (Det kongelige ut-
dannings- og forskningsdepartementet 2002: 33). Dalle lei maiddái Sámi allaskuvla rekrutteren
easkka geargan duodjefágaid doaktára Maja Dunfjelda 1. amanueansan. Stuorradikke
dieđáhusas nr. 34. daddjo, ahte Sámi allaskuvla lea nannen duoji fágalaš gelbbolašvuođa go
lea bidjan virgái olbmo, geas lea doavttergráda ja go allaskuvllas lea doavttergrádastipendiáhta
duojis (1996 almmuhii Sámi allaskuvla duodjedoavttergráda stipendiáhta ja ledjen nu lihkkoš
ahte fidnejin dan stipendiáhta), ja dan láhkai de lea lunddolaš ahte Sámi allaskuvllas lea
váldoovddasvástádus alit duodjeohpus ja nu maiddái oažžu nationála ovddasvástádusa gárvet
kandidáhtaid (Det kongelige utdannings- og forskningsdepartementet 2002: 33-34). Sámi
allaskuvllas 2004 čađahedjege golbma studeantta váldofága duojis.

Man láhkai Sámi allaskuvla de lea hálddašan iežas nationála ovddasvástádusa alit
duodjeoahpus? Sámi allaskuvla lea čuoččuhan iežas leat miehtá Sámi allaskuvla. Vaikko
Norgga oahpahusdepartemeanta lea addán sierra nationála ovddasvástádusa duojis, de alla-
skuvllas lea maiddái leamaš ovddasvástádus oaidnit dárbbuid miehtá Sámi čalmmiiguin.
Bealistan dát oaidnu leamaš oalle dehálaš ja lean atnán dan bálggesčuovgan go lean oassálastán
plánemii. Go čielggai, ahte ii leat vejolaš fidnet sierra dáiddaoahppu, de nubbi lávki lei
čuovvolit árvalusaid, maid allaskuvla oaččui, viiddidit duodjefálaldagaid. 1997 álggahiige
guovttejagáš pedagogalaš oahpu duojáriidda ja dáiddáriidda, PPO oahpu. Prošeakta lágiduvvui
Interreg ruhtademiin. Dan lei álggahan Ruoŧa beale Sámi Duodji, mii maiddái buorremealgadii
ruhtadii prošeavtta. PPO oahppu geasuhii duojáriid ja dáiddáriid Norgga ja Ruoŧa bealde,
oktiibuot čiežas válde loahppaeksámena jahkásaš oahpus. Oahpu ulbmiljoavkun ledje oahppan
duojárat ja dáiddárat, geat dárbbašedje pedagogalaš oahpu, jogo danne go háliidedje oahpahit

43duoji dahje iežaset dihtii. PPO duojáriidda ja dáiddáriidda ulbmil lei buktit didákttalaš ja 
pedagogalaš jurddašeami, man lea vuolggasadjin duodji. 

Muhtun jagiid maŋŋelaš allaskuvla álggahii maid sárgun- ja hábmenoahppu, mii lei 15
oahppočuoggá. Fáladat lei vuosttas lávki oažžut duodjeohppui maid eará suorggi go aivve
duoji. Dáinna oahpuin álggaheimmet maid ovttasbarggu Beaivváš teáhteriin, go oahpus
deattuhuvvui teáhterčiŋaheapmi. Dán oahppofálaldaga šattaimet dađistaga divodit ja buoridit,
go das ledje ollu «mánáiddávddat». Álggaheimmet maiddái oahpu «Álgoálbmot duodje- ja
dáiddadiehtu», mii lei 30 oahppočuoggá viiddis. Dát oahpu lei maid Interregprošeakta ja Sámij
Åhpadusguovddásj Jåhkkåmåhkkes ja Sámi allaskuvlla gaskasaš ovttasbargu. Vaikko oassi
oahpus lágiduvvui Ruoŧa bealde, de eai lean studeanttat Ruoŧa beale Sámis, aivve Norgga ja
Suoma bealde. Dán fálaldaga ulbmil lei loktet oidnosii duoji teorehtalaš fágan, muhto maiddái
čalmmustahttit eará álgoálbmogiid duodje- ja dáiddadieđuid. 

Go šattai vejolaš fállat friija bachelora, de plánegođiimet Sámi allaskuvllas duodjebachelora
prográmma. Dán gárggus sáhtiimet geavahit ávkin daid vásáhusaid daid, maid oaččuimet
leimmet ráhkadan ođđa fálaldagaid, nugo sárgun ja hábmen, álgoálbmot duodje- ja dáidda-
diehtu. Ulbmil bacheloroahpuin lei fállat duodjeoahpu sidjiide, geat háliidit čiekŋut
duodjefágii ja oaidnit vejolašvuođa šaddat ollesáiggi duojárin. Plánedettiineamet duodjeba-
chelora, de álggiimet maid eanet bargat ovttas duodjeservviiguin miehtá Sámi oaidnindihti
makkár dárbbut lea sámi servodagas duoji dáfus. Čakčat 2008 álge vuosttas studeanttat duoji
bachelorohppui. 

Dál Sámi allaskuvla sáhttá fállat duodjeoahpu sidjiide, geat leat lohkamin oahpaheaddjin dahje
ovdaskuvllaoahpaheaddjin, ja dasa lassin bacheloroahpu. Go dát studeanttat gerget 2011, de
sis galgá leat vejolašvuohta álgit maid masterohppui. Skuvla ohcá NOKUT:as (Nasjonalt
organ for kvalitet i utdanningen) lobi beassat álggahit duodjemasteroahpu dalle. 

Boahtteáigi

Duodji lea sajáiduvvan fága Sámi allaskuvllas, ja boahttevaš Dieđavisttis duodjeoassi beassá
sierra lanjaide ja oažžu oalle buori saji. Leat dattege ollu čuolmmat, maid geažil duodji duodjin
ja fágan ii leat nu oidnosis Sámi allakuvllas, ja fága ja oahput eai nagot geasuhit studeanttaid
miehtá Sámi. Jus duoji geahččá siskkáldasat allaskuvllas, de dat ii leat oidnosis fysalaččat.
Mii eat leat leamaš doarvái čeahpit lágidit diliid nu, ahte go skuvlii čákŋalit olbmot, ležžet
dal studeanttat, bargit dahje guossit, de oidnet ovttatmanos, ahte min skuvla lea njunuš alit
duodjeoahppoásahus. Dát ii leat dušše duodjefágaolbmuid sivva, siihan eai leat nu gallis eaige
nagot gozihit sihke oahpahusa, plánema ja dutkama ja dasa lassin čalmmustahttit duoji. Sámi
allaskuvla lea vuosttažettiin ásahus, mas leat teorehtalaš fágat ja eanaš fágaolbmuin lea
teorehtalaš fágaduogáš, ja dalle gártá maid fágalaš ságastallan ja deaddu dan mielde. Sámi
allaskuvla ii leat ovdamearkka dihtii nagodan doallat stuorát duodjefágalaš konferánssa, nugo
eará surggiin lea dahkan. Dien láhkai duodji lea duodji gártan maid servodaga fága-
ságastallamiid olggobeallai, ja veadjá leat ahte fágaolbmot eai leat atnán dehálažžan dáid
bargguid. Muhto čuolbman lea maid leamaš, ahte duodji lea leamaš eanaš áiggi fálaldahkan
oahpaheaddji- ja ovdaskuvllaoahpaheaddjioahpus, ja studeanttat mat leat válljen duoji, leat
seammás bargan eará fágaiguin. 

44 Allaskuvla lea maid cuiggoduvvon dan dihtii go ii leat deattuhan iežas (Norgga) nationála
ovddasvástádusa ja miehtá Sámi perspektiivva nu ahte livččii fállan duodjeoahpu dahje váldán
sisa studeanttaid eará sámi guovlluin. Dákkár cuiggodeami allaskuvla lea ferten dustet, ja go
plánegođii duoji bachelora, de mearriduvvui ahte studeanttat, geat hállet eará sámegiela go
davvisámegiela, galget sáhttit ohcat ohppui. Sámi allaskuvlla giellagáibádussan lea, ahte
studeanttat hálddašit sámegiela go álget oahpuide. Dát gáibádus guoská buot fágaide. Mii leat
geahččalan váldit giellagáibádusa duođas duoji bachelorbarggu oktavuođas, nu ahte maiddái
julev- dahje máttasámegielagat sáhttet ohcat ohppui. 

Duodji lea dehálaš suorgi Sámi allaskuvllas, go das leat nu máŋga beali: Duojis leat árbedieđut
ja čehppodagat, mat ain dálá áiggi leat áigeguovdilat sidjiide, geat eanemus háliidit daid beliid
dikšut iežaset ovdanbuktimis. Duojis studeanta sáhttá ovddidit iežas kreatiiva beliid, mat
maiddái leat ávkkálaččat bargoeallimis. Sámegiel duodjetearpmaid geavaheapmi sáhttá
ovddidit giellageavaheami ja oaidnit ođđa beliid duojis sániid bokte. Duodji lea oinnolaš oassi
min beaivválaš eallimis. 

Allaskuvla galggašii leat njunnošis duoji dutkamis. Dan huksendási geažil, mas allaskuvla
lea leamaš, fágaolbmot eai leat nu ollu geargan dutkat dahje čađahit duddjonovddidan-
bargguid. Dattetge oainnán ahte boahtteáiggis, go allaskuvlla duodjeoahput sajáiduvvet, nugo
duodjebacheloroahppu ja duoji masteroahppu, de dat gáibida mis eanet duodjedutkan- ja
ovddidandoaimmaid. Lea maid dehálaš muitit, ahte sihke oahpaheaddji- ja ovdaskuvlla
oahpaheaddjioahpus leat eará fágalaš gáibádusat, ja masa de gáibiduvvo didaktihkalaš ja 
pedagogalaš dutkan ja ovddideapmi. Danne oainnán, ahte duojis leat máŋgga suorggi, maid
galgá gokčat maid boahtteáiggis Sámi allaskuvllas. 

Gáldut

St. melding nr. 34 (2001–2002): Kvalitehttaođastus Alit sámi oahpu ja dutkama birra.
2002. Oslo. Gonagaslaš oahpahus- ja dutkandepartemeanta.

... and then we took off  for Guovdageaidnu...
My contribution to this book is a discussion about how duodji (Sámi arts and crafts) education
at the Sámi University College (SUC) has been developed over the last few decades. The
duodji ‘journey’ began in 1983 with summer courses for teachers at the Alta Teacher Training
College and continued with full time courses in 1986. When it became clear that the Sámi
allaskuvla/SUC was going to be established, we moved the duodji education from Alta (where
the Finnmark University College is located) to Guovdageaidnu. When we started the education
in Guovdageaidnu, we used the first few years to investigate and establish a methodology that
could function in a duodji education that has both roots in the Sámi society and has a higher
education dimension. We have always used skilful duojárat (craftspeople) as guest lecturers,
to provide the «traditional» duodji in our curriculum. But at the same time there has also has
been a need to hold an ongoing debate about duodji as an academic discipline.

While duodji continued to be established as a subject in the teacher training and preschool

45training programmes, and as an artistic programme at the Bachelor level, it was also necessary
to improve our own profession. Therefore, we created one Master and one Doctoral scholar-
ship in duodji. After 20 years with duodji at SUC, we have two full time Associate Professors
in duodji, the same number as we had in the beginning. 

Gunvor Guttorm
gunvor.guttorm@samiskhs.no



Gárri/Bowl. Duojár/Artist: Jon Ole Andersen. Priváhta oamastussan / private property.
Govven/photo: Jon Ole Andersen.

Láidehus

Sámi allaskuvla lea doaibman 1989 rájes guovddáš sámi alit oahpahus- ja dutkanásahussan.
Allaskuvlla vuođđudeami oktan guovddáš ággan lei, ahte dat berre hábmet sámiide heivvolaš
oahppoprográmmaid, mat váldet vuhtii sámiid dárbbuid. Sámi allaskuvla leage hábmen ja
dohkkehan árvvuid, maid ala dan olles doaibma galgá vuođđuduvvat. Allaskuvla lea ohcan
iežas dohkkehuvvot eamiálbmot alit oahppoásahussan World Indigenous Nations Higher
Education Consortium (WINHEC) ásahan kriteraid vuođul, ja jagi 2008 loahpas dát ohcamuš
dohkkehuvvui. Stáhtus eaktuda, ahte allaskuvla hábme ja ovddida oahppofálaldagaid, mat
nannejit Sámi allaskuvlla gelbbolašvuođa eamiálbmot ásahussan. Seammás dat máksá, ahte
eamiálbmot pedagogihkat ja dutkanmetodologiijat dahkkojuvvojit duohtan ja dáid bokte
sáhttit árvvosmahttit diehtosystemaid, mat nannejit sámi servodaga máhtolašvuođa ja láhčet
saji eamiálbmot studeanttaide ja bargiide. Bargu lea hástaleaddji, dasgo máŋggat dutkamušat
čájehit, ahte ii oba alit oahpahusasge leat álki dahkat duohtan eamiálbmogiid iežaset dárbbuid.

Vuođđudeami rájes allaskuvla lea skuvlen ovdaskuvla- ja dábálašoahpaheaddjiid, addán
vuođđo- ja joatkkaoahpu sámegielas ja sámi girjjálašvuođas, duodjefágas, álggahan jour-
nalista-oahpu ja vássán jagiid áigge lasihan studerenvejolašvuođaid máŋgga eará fágas. Sámi
alla-skuvlla oahpahusa vuolggasadjin leamaš ja leat sámegiella, kultuvra ja servodateallin,
nugo ásahusa strategiijaplánas daddjo: 

Sámi allaskuvla lea njunuš eamiálbmot dutkan- ja alit oahppoásahus, mii seailluha ja
ovddida sámegiela, kultuvrra ja servodateallima. Njálmmálaš árbevierut, luondduvuđđosaš
máilmmeipmárdus ja árbevirolaš dábit eaktudit min vuoiŋŋalaš árbbi ja birgejumi.
Dieđalašvuohta ja árbevirolaš máhttu giehtalaga boahttevaš buolvvaide. 
(http://www.samiskhs.no/nor/kvalitehta/intro.html.)

Dát cealkámuš eaktuda, ahte allaskuvlla oahpahusas ja dutkamis geavahuvvo sámegiella, 
doaimmat vuođđuduvvet sámi árbevieruide ja máilmmiáddejupmái, ja seammás galgat bastit
dáid gaskkustit oahpahusas ja dutkamis. Guovddáš suorgin šaddet oahpahus ja dutkan, dasgo
daiguin lea vejolaš konkrehtalaččat ollašuhttin ovddabealde namuhuvvon allaskuvlla
ulbmiliid. Mo mii leat dasto bastán konkretiseret dáid ulbmiliid? Válddán čuovvovažžan
ovdan Reforbma O97 sámi evaluerendutkama, maid Sámi allaskuvlla dutkit čađahedje jagiid
2000-2003 (geahča Hirvonen 2003 a ja b).

Sámi jurddašeami ja oahppanvugiid
sirdin oahpahussii ja dutkamii

VUOKKO HIRVONEN

48 Skuvladutkan sámi dieđu ja máhtolašvuođa huksemin

Reforbma O97 sámi evaluerendutkan lei Norgga dutkanráđi ruhtadan riikkaviidosaš vuođđo-
skuvlla evaluerenprošeakta, man Gielda- ja oahpahusdepartemeanta lei addán bargun.
Dutkanprošeakta lei Sámi allaskuvlla historjjás oalle erenoamáš, dasgo golmma jahkái
prošeakta čanai oktii allaskuvlla sierra dieđasurggiid ja daid fágabargiid. (Gč. Hirvonen 2003
b.) Fágarasttideaddji ovttasbargu mearkkašii, ahte gárttaimet duos dás čoahkkanit oktasaš
beavdde birra ságastallat sámi skuvlla ja skuvlejumi birra, ja doallat semináraid ja konferáns-
said oahpaheaddjiiguin ja skuvlaeiseválddiiguin. Dákkár dutkanvuohki lasihii synenergiija ja
dagai vejolažžan lahkonit dutkanfáttá holisttalaččat ja čatnat seammás sámi servodaga
dutkamii.

Dutkanjoavku plánii ovttas daid dutkangažaldagaid, mat orro relevánttat sámeskuvllaid
ovddideami ja sámi servodaga oainnus. Dutkanráđi stivrenjoavkkus eai vealttakeahttá buohkat
ádden, man birra mii muitaleimmet ja maid leimmet dutkamin. Sidjiide min giella lei amas ii
beare dutkama giela, sámegiela, dáfus, muhto maiddái jurddašeami hárrái. Dienu lei čielggas,
ahte leimmet máŋgii cuvkemin status quo-diliid, go čájeheimmet iežamet spiehkkaseaddji
diehtovugiid olles Norgga skuvladutkama ja dieđu buvttadeaddji systemas. Seamma láhkai
dáhpáhuvai maiddái ieš dutkančuozáhaga, sámi skuvllaid guovdu, dasgo dovddaimet
muhtumin vuostehágu ja eahpádusa Sámi allaskuvlla jođihan dutkandoaimmaide. Dát sáhtii
leat oktan sivvan, manne eat ožžon dutkanlobi buot skuvllaide dahje eat ožžon skuvla-
eaiggádiin ja oahpaheaddjiin buot daid dieđuid, maid leimmet dáhtton. Nuppe bealis ledje
maid ollu skuvllat ja oahpaheaddjit, geat ledje miehtemielalaččat dutkamii ja oidne dan sámi
skuvllaide dehálaš ovddidandoaibman.

Evaluerendutkamis árvvoštalaimet, man viidát ja mainna lágiin sámegielat ja sámegiela oahpa-
hus lea sajáiduvvan sámi skuvllaide. Dasa lassin okta árvvoštallama váldogážaldagain lei, mo
sámi árvvut, jurddašeapmi, kultuvra ja sámi sisdoalut leat mielde olles skuvlla doaimmain.
Sámi skuvlla oktan ulbmilinhan lea, ahte sámi árvvut váldojuvvošedje buorebut vuhtii ja dalle
sámi mánná oahpašii álkibut ja buorebut, go kultuvrralaš oahppan- ja oahpahusvuogit ja
áddejupmi leat guovddáš vuolggasadjin.

Dutkan čájehii ahte sámi skuvllat leat iešguđetláganat ja daid dilálašvuođat leat gitta das,
makkár guovllus dat doibmet ja makkár lea sámegiela ja sámi kultuvrra sajádat skuvlla
olggobealde. Dain fáktoriin lea váikkuhus dasa, man guovddáš saji sámegiella ja sámi
jurddašeapmi ožžot oahpahusas ja skuvlla beaivválaš doaimmain. Dán seammá čájeha maid
James A. Banks njealjebánat ráidalas, mainna son govvida máŋggakultuvrralaš skuvllaid.
Vuosttas báni Banks gohčoda mildosiid ceahkkin, nuppi lasiheami, goalmmáda nuppástumi
ja njealjáda sosiála doaibmama ceahkkin (1997: 233). Banks ráidalas lea heiveheamis maiddái
sámeskuvllaid árvvoštallamii.

Juos sámi skuvllaid dilli evaluerendutkama vuođul čilge oanehaččat, de sáhttá čájehit, mainna
lágiin dat sajáiduvvet ráidalasa bániide. Ráidalasas vuosttas báni, mielddusceahki iešvuohtan
lea, ahte skuvllaid oahppoprográmmat vuođđuduvvet nationála plánaide ja vuolggasajiide
(Banks 1997: 232). Go lea sáhka sámeskuvllain, de dalle sámi sisdoalut šaddet eanaš
mielddusin ja geavatlaččat dat mearkkaša, ahte oahpahusa guovddážis leat sáŋgárat, bassebeaivvit
ja ovttaskas kultuvrralaš elemeanttat. Ráidalasa nuppi dásis leat buvttehan vehá guhkkelabbui

49ja danne Banks gohčoda dan lasiheapmin (1997: 235–237). Sámeskuvllain dát mearkkaša,
ahte sisdoalut, doahpagat, temát ja perspektiivvat leat lasihuvvon oahppoprográmmaide
almmá ahte struktuvra dattetge nuppástuvvá, ja dienu nationála oahppoplánaid váikkuhus
vuhtto skuvladoaimmain oalle čielgasit.

Ráidalasa goalmmát dási Banks gohčoda nuppástupmin ja geavatlaččat dát oidno nu, ahte
oahppoprográmmaid struktuvrrat leat nuppástahtton, vai oahppit sáhttet dárkot doahpagiid,
fáttáid, dáhpáhusaid, temáid sierra etnihkalaš ja kultuvrralaš joavkkuid perspektiivvain (1997:
237–239). Erenoamážit váimmus sámeguovlluid skuvllat leat buvttehan goalmmát ceahkkái,
dasgo dat leat duođas bargagoahtán nuppástuhttin- dahjege transformerendoaimmain
(Hirvonen 2003a: 150–151). Banks ráidalasas njealját bátni lea buot alimus dássi, sosiála 
doaibmama dássi, mas máŋggakultuvrrat skuvla ollašuvvá buot buoremusat. Dalle studeanttat
ja oahppit leat mielde dahkamin mearrádusaid dehálaš sosiála fáttáin ja čoavdigohtet daid.
(Banks 1997: 239–242.) Dutkamuša sámeskuvllain njealját ceahkkái beassan lea ain barggu
duohken, ja muhtumat leat jo jođus dan guvlui.

Evaluerendutkan čájeha, ahte stuorámus oassi sámi skuvllain sajáiduvvá vuosttas dahje nuppi
ceahkkái (Hirvonen 2003a). Ideála lea ahte skuvllat buvttehit unnimustá nuppástupme-
dahjege transforbmašuvdnaceahkkái, dasgo dalle dat livčče ieža aktiivvalaččat hábmemin
oahpahusa sisdoalu ja bidjamin dasa kultuvrralaš mihttomeriid. Dutkamuša guovddáš
jearaldahkan šattaige, manne skuvllaide lea váttis olahit goalmmát ceahki, vaikko ieš sámi
oahppoplána mielde dat livččii vejolaš ja oassi oahpaheaddjiin leat dasa gergosat.

Okta čilgehus gávdno das, mainna lágiin sámi skuvlaáššit leat ovdánan maŋimuš 100 jagi
áigge. Sápmelaččaid skuvlahistorjjá guorahaladettiin vuohttá, ahte sámit leat olles áigge
ráđđádallan eiseválddiiguin ja easka vehážiid mielde sáhttán olahit iežaset áigumušaid oahpa-
husas ja skuvlensurggiin (mánáidgárddit, vuođđoskuvla, joatkkaskuvla, allaskuvla). Dákkár
ovdáneapmi lea maid mearkkašan, ahte loahpalaš áigumušaid lea álo bidjan stáhta ja ahte
sámit leat sorjavaččat eiseválddiid buorredáhtolašvuođas. Vai sámi dárbbut váldojuvvojit juoba
muhtun veardde vuhtii, de leat dávjá gáibiduvvon garra ákkastallamat ja nákkáhallamat. Dáin
proseassain sámit leat oahppan, ahte ferte leat olles áigge gozuid alde, amaset massit daid
vuoigatvuođaid maid juo oktii leat olahan. (Gč. maid Hirvonen – Balto 2008.)

Dávjá nuppástumi eastadit maiddái fápmogeavaheami boađusin šaddan oainnut, man birra
Michel Foucault lea čállán. Váldeguovddážiin plánejuvvon ja stivrejuvvon skuvlenortnet,
vaikko sisttisdoalláge demokráhtalaš sárgosiid, vuođđuduvvá almmolaččat rivttesláganin
jurddašuvvon árbevirrui. Olggobeale buktojuvvon jurddašanvuogi njiellan lea váldegeavahusa
nannosamus hápmi. Olmmoš ii oba fuobmáge, ahte sáhka lea veahkaválddis ja son sajáiduvvá
dasa. (Foucault 1980: 227.) Ná lea dáhpáhuvvan guhká sámiid skuvlahistorjjás ja dáhpáhuvvá
ainge, ja dieid čuovvumušaid gártat velá guhká divvut ja dikšut. Oahpaheaddjit, maiddái
sápmelaččat, leat báinnahallan dáža systemii ja sin jurdagat leat koloniserejuvvon (the
colonized mind) ja mii albmana nu, ahte earret eará sámeárvvuid ja -oainnuid lea váttis sirdit
skuvlla árgabeaivái. Danne dárbbašuvvojit doaimmat maiguin sápmelaš oahpaheaddjit ožžot
reaidduid jurddašit ja doaibmat sámi kultuvrra vuolggasajis.

Áibba nuppelágan strategiija skuvlenáššiid ovddideamis leamaš Ođđa Zealánddas, gos maorit
válde iežaset háldui bajásgeassin- ja oahppoásahusaid 1980-logus. Moriheaddjin lei Bentona

50 dutkamuš, mii čájehii ahte maorigiella lei jápmimin, eaige stáhtalaš skuvllat bastán dahkat
maidige. Maoriálbmot ii šat duhtan dasa, ahte eiseválddit bohtet ja addet juoidá, muhto baicce
nuppe gežiid, ahte sii ieža morihedje ja álge hábmet ja vuođđudit iežaset bajásgeassin- ja
skuvlenvuogádaga. Maori professor Graham Hingangaroa Smith dadjáge iežas artihkkalis,
ahte dán oktavuođas ii galgga geavahit doahpaga «de-colonization» muhto baicce hállat
diđolažžan dahkamis (conscientization) ja diđolašvuođa bajideamis (consciousness-raising),
mii bidjá ná maoriálbmoga guovddážii. Su mielas dán guovtti doahpagis lea maiddái iežas-
lágan fokus. Go hállat dekoloniseremis (eret beassamis), dalle mii bidjat guovddážii
kolonisttaid ja sin historjá ja seammás geahččat maŋgosguvlui. Muhto dalle go mis lea
ulbmilin diđolašvuođa lokten, de dalle mii álgit guorahallat iežamet áigumušaid ja govahallat
boahtteáiggi. Maoriálbmot leage huksen iežas eavttuid ja dárbbuid mielde oahppomannolaga
mánáidgárddiid rájes gitta akademiijai ja dása lea searvan olles maoriálbmotservodat. Sii leat
seammas huksen iežaset teoriija (Kaupapa Maori Theory), man vuođul buot oahppoaásahusat
ja servodagat doibmet ja man dat oamastit. (Smith 2003.) 

Smith čállá, ahte Kaupapa Maori teoriija vuolggasadjin skuvlemis ja oahpahusas lea, ahte
maorigiella, diehtu ja kultuvrra ožžot guovddáš ja lágalaš saji. Dat maid huske politihkalaš
sajádaga maoriid iežaset skuvlendárbbuid, giela ja kultuvrra ovddideapmái. Teoriija váibmosis
leat maoriid iežaset dárbbut, muhto seammás dat hállá maid kultuvrraid gaskasaš doaimmain,
vai maorigiella, diehtu ja kultuvrralaš ceavzin ollašuvvet. Teoriijas lea sáhka diehtomielalaš
ekonomalaš ja struktuvrralaš nuppástumiin ja dat čalmmustahttá eahpevuoiggalaš fápmogas-
kavuođaid ja hálddašeaddji politihka. Dan ulbmilin lea nuppástus ja dat hástala maid dálá
teoriijaid, ja nuppe dáfus doarju buohkaid geavahit teoriijaid, mat positiivvalaččat dorjot
maoriid áigumušaid. Dat maid deattuha, ahte eamiálbmogiid rahčamušat eai leat goassige
beare ovtta dásis, ja danne dárbbašuvvojit doaimmat iešguđege dásis ja bealis oktanaga. (Smith
2003.)

Linda Tuhiwai Smith mielas Kaupapa Maori teoriija ja dutkan čatná oktii maoriálbmoga, sin
servodaga ja maori dutkiid oktan ollisvuohtan. Dutkan masa maoriálbmot čatnasa oktagassan
ja servodahkan, sáhttá nuppástuhttit dutkama positiivvalažžan, juos buohtastahttá dan ovddeš
vásáhusaide, mat maoriin nugo máŋgasiin eará eamiálbmogiin leat, go leat šaddan
oarjemáilmmi dutkama objeaktan. Kaupapa Maori dutkan váldá duohtan kultuvrralaš vuođu,
mii guoská gudnejahttimii, ovttasbargui servodagain, olles prosessii ja dieđu juohkimii. Maori
dutkan lea roahkasmahttán nuorra maoriid dutkin, dasgo dat lea bastán hukset
doarjjafierpmádaga sin várás, mii seammás nanne sin gelbbolašvuođa iežaset servodagas ja
sin álbmoga árvvuid ja kultuvrralaš geavadiid vuođul. (Tuhiwai Smith 2001: 135, 183–191.)

Sámi vuolggasadji ja teoriija huksen

Leago mis sápmelaččain vejolašvuohta bargat juoidá sullasačča dego maoriálbmot lea dahkan
ja galggašeimmetgo mii dahkat nu? Mu oaivil lea ahte mii galgat dan dahkat ja Sámi alla-
skuvla berre bargagoahtit dáinna, dasgo ovdamearkka dihtii sámi mánáidgárddit, vuođđo-
skuvllat ja joatkkaskuvllat dárbbašit juogalágan oktasaš duogáža, man vuostá dat sáhttet
mieiggastit ja masa dorvvastit. Iešalddes Allaskuvla lea juo bargagoahtán dan guvlui, go lea
meroštallan iežas profiilla ja dasa laktáseaddji árvvuid jagi 2004. Dán meroštallamis daddjo,
ahte Sámi allaskuvla lea eamiálbmot ásahus, mii seailluha ja ovddida sámegiela, kultuvrra ja
servodateallima. Das maid celko, ahte min vuoiŋŋalaš árbbi ja birgejumi vuođđogeađgin leat

51njálmmálaš árbevierut, lundui vuođđuduvvi máilmmiipmárdus ja árbevirolaš dábit. Sámi alla-
skuvla lea maiddái meroštallan vihtta árvvu iežas doaimmaid vuolggasadjin. Dat leat: nanus,
luohtehahtti, geabbil, smáđáhkes ja dáiddolaš, ja árvvut galget sirdojuvvot oahpahussii,
oahpposisdoaluide ja olles allaskuvlla geavatlaš doaimmaide. Buot dát jurdagat ja čuoččuhusat
kristalliserejuvvojit dajaldagas, mii čuodjá ná: «Diehtagii vuođđudeaddji diehtu ja árbevirolaš
máhttu giehtalaga galget fievrriduvvot buorrin boahttevaš buolvvaide».

Allaskuvlla profiila ja árvvut leat buorre vuođđu, man ala mii sáhttit hukset iežamet doaibmama
prinsihpaid ja teorehtalaš vuođu. Muhto leago doarvái, ahte leat čállán dáid báhpára ala? Eatgo
mii galgga konkretiseret daid buorebut ja hukset sámi filosofiijai vuođđudeaddji teoriija, mii
lea anolaš mánáidgárddiid rájes gitta alit oahpahussii? 

Dán guoktelogi jagi doaibmama maŋŋá ja dál go ávvudit ásahusa, de Sámi allaskuvllas leat
ain máŋga hástalusa, maid berrešeimmet ovttas ovddidit ja hutkat buriid čovdosiid. Allaskuvla
bargagođiid álggos sámi oahpaheaddjioahpuin ja dán áigodagas fálaldagat leat lassánan.
Dattetge sámi oahpaheaddjioahppu lea ain min guovddáš čuolda ja nuba berretge muittuhit
iežamet jearaldagain, mo bastit skuvlet nana sámi oahpaheaddjiid, geat dustet ovddidit sámi
áššiid ja nannet oahppiid sámi identitehta. Nubbi guovddáš gažaldat dán oktavuođas lea,
makkár vuođđomáhtut galget leat min skuvlen oahpaheaddjiin ja eará studeanttain, vai sis lea
gelbbolašvuohta doaibmat čeahpes eamiálbmotjođiheaddjin ja –láidesteaddjin. Dása laktása
maiddái dat, mo mii bastit fállat dakkár oahpposisdoaluid, mat dustejit sámi nuoraid ja
servodaga beroštumiid ja seammás leat huksemin gelbbolašvuođa, mii addá buriid reaidduid
maiddái birget boahtteáiggis. 

Sámi servodat seammaláhkai go eará servodagatge dárbbaša dieđuid ja višuvnnaid maid ala
sáhttit hukset boahtteáiggi ja danne allaskuvla ferte jámma guorahallat, makkár dutkamušaid
mii dárbbašat, mat ovddidit sámi servodagaid ja mo sáhttit álggahit doaimmaid, mat buoridit
sámiid diliid (vrd. Kaupapa Maori dutkan). Dása guoská maiddái jearaldat, mainna lágiin mii
hukset nana sámi akademiija, mii hukse min iežamet álbmoga máhtuid ja seammás bastá 
doaibmat nuppástuhtti ageantan. Maŋimužžan muhto dattetge buot dehálapmosin mis ferte
leat čielggasin ja čuovgat beaivvážin dat, makkár sámi árvvuin mii doallat gitta ja main mii
eat luoba, vaikko makkár biekkat bosošedje, dasgo dáid árvvuid ala vuođđuduvvá maiddái
min filosofalaš doaibmanvuođđu. Dát leat višuvnnat, maid mun háliidan leat ovddideamen ja
doaivvun ahte máŋgasat earátge. Sávan lihku 20-jahkásaš Sámi allaskuvlii ja vuorddán ahte
muhtun beaivve beassat ávvudit Sámi universitehta vuođđudeami!

Transforming Sámi knowledge and pedagogy to 
education and research
Sámi University College was founded in 1989 in Guovdageaidnu, Norway and since then it
has been a core Sámi institution of higher education and a research facility. From the beginning,
its aim has been to draw up teaching and research programs, which are based on Sámi values
and which consider the Sámi People’s linguistic, cultural and educational needs. In practice,
this means that the Sámi University College will establish and promote programs that
strengthen its role as a Sámi and indigenous institution and that the teaching and research is
made visible through their own indigenous research methodologies and pedagogy. An example
is a study of the Sámi schools during the years 2000-2003, when the Sámi University College
assessed how the Sámi schools were carried out in Norway, in the Sámi area. The study
showed that the curriculum records of ambition are sometimes difficult to implement, as the
minority voices and needs, such as education, are not to be heard in the power centres. There-
fore measures are needed to transfer the power closer to the users and in this context this
implies a greater autonomy of educational, training and research activities. The article deals
with the manner in which the Sámi University College has, during its two decades of existence,
managed to achieve its goals and to become a leading Sámi institution in teaching and
research, and by which sovereignty can be increased.

Vuokko Hirvonen

Luonddudieđalaš dutkamis ii geavahuvvo namahus sámi dutkan. Dát fáddá lea várrejuvvon
humaniorai ja servodatdiehtagiidda. Nuppi dáfus dán guovtti suorggi siskkobealde lea fas
doaba dovddus, ja ollu oaivilat das mii sámi dutkan lea. Dávjá geavahuvvon meroštallan lea
ahte sámi dutkan lea dutkan maid sápmelaččat lea dahkan. Eará ipmárdus lea ahte ferte leat
dutkan mii guoská sámi diliide ja sámiide. Viidáseappot jurddašuvvo ahte dákkár dutkama
áinnas berrejit sápmelaččat ieža dahkat, ja ahte dákkár dutkan lea dahkkon sámi dutkanása-
husain gos sámegiella ja -kultuvra ráđđe. Gáibádussan maiddái lea ahte sámi dutkan lea
dahkkon dohkkehuvvon dieđalaš metodaiguin ja heivvolaš dieđalaš teoriijaiguin. Oallugat
leat čállán dán fátta birra. Mun válljen čujuhit Tove Bull čállosii 2002:s (Bull 2002).

Ná guhkás lea buorre, muhto mii lea dalle sámi? Oaivvilduvvo go sámiin, sámi kultuvra,  ja
jus bidjá vuođđun ahte árbevirolaš sámi vuođđoservodat mearrida mii sámi kultuvra lea, de
gávnnaha jođánit ahte dákkár servodagat leat unnimusat viđaláganat daid vihtta sámi
váldogielaid mielde (Eira 2004). Danne ferte gávdnot unnimusat viđalágan sámi dutkan. Jus
mearrida sámi vuođđoservodagaid árbevirolaš geográfalaš gullevašvuođa mielde, de leat
njeallje dákkár servodathámi (Vorren − Manker 1958), ja njealjelágan sámi dutkan. Jus diktá
otná sámi ássama leat láidesteaddjin servodagaid lohkui ja geográfalaš sajáideapmái, de šaddet
lihka ollu servodathámi go valljodagat ja bargovejolašvuođat leat, ja dat leat ollu. Sámi dutkan
mii gávdno, šaddá rikkis ja girjái. Dákkár oalle ođđa sámi servodagat, leat logu dáfus mihá
eambbo go árbevirolaš sámi servodagat. Sápmelaččaid lohku geat ásset dain  servodagain lea
maiddái eanet go lohku mii lea árbevirolaš sámi servodagain. Nappo lea dilli nu ahte eanas
sápmelaččat ásset olggobealde árbevirolaš sámi guovlluid, dábálaččat kultuvrrain maid ii sáhte
lohkat leat sámi kultuvran. Danne addá sámi mearrideapmi synonyma sámi  kulturhámiiguin,
bohtosa mii lohká ahte sámi dutkan lea dutkan mii lea ovttalágan buot dutkamiin mii
dáhpáhuvvá guhte ihkinassii našuvnna oktavuođas.

Earálágan vuohki mearridit mii sámi dutkan lea, sáhttá leat iešguhtetge dutki čearddalaš identi-
tehta. Geahččalettiin mearridit gii rievttuid sáhttá gohčodit iežas sápmelažžan, ja danne 
registreret iežas sámi jienastuslohkui, geavahuvvo iešguhtetge evttohasa  sámegielgelbbolaš-
vuohta ja su máttuid sámegielgeavaheapmi eaktun. Dása gullá ahte juohke olmmoš ferte iden-
tifiseret iežas sámivuođain. Sii geat dušše devdet ovtta gáibádusa eai sáhte dieđusge váldot
sámi jienastuslohkui ja fertejit ovdamearkka dihte gullat eanetlohkoálbmogii. Dát lea ipmárdus
mii lea ovttalágan eanemusaid ipmárdusain čearddalaš gullevašvuođas: Čearddalaš gullevaš-
vuohta lea sihke genehtalaččat ja kultuvrralaččat mearriduvvon. Árbevirolaš sámi
servodagain dovde buohkat juohkehačča čearddalaš gullevašvuođa. Olmmoš geasa dát

Oktavuođain gos lei iešguđetlágan oaidnu čearddalaš gullevašvuođas lei searvevuođa
ipmárdus mii deattuhuvvui, ii iešguhtetge olbmo ipmárdus. Dákkár oktavuođain gos
váhnemiin lei iešguđetlágan čearddalaš gullevašvuohta šattai máná čearddalaš stáhtus
dábálaččat seamma go dan váhnema geas lei alimus čearddalaš stáhtus. Dát mávssii ahte 
árbevirolaš sámi ássanguovlluin gos sámit ledje eanetlogus, šadde mánát čearddalaččat
seaguhuvvon náittosdiliin, sámit. Ássanguovlluin gos dáččat ledje eanetlogus, rehkenasto-
juvvo mánát seaguhusnáittosdiliin dáččan beroškeahttá leigo guovllu ássan árbevirolaččat
sámi dahje dáčča (Hoëm 2007).  

Ođđa dahje oalle ođđa sámi servodagain lea dilli mihá eará. Dáppe sáhttet olbmot geain lea
sámi duogáš dahkaluddat iežaset lehket dáččan ja jávkat eanetlohkoálbmogii jus háliidit. Gos
dát dáhpáhuvvá, sáhttá oallugiin báikkálaš birrasis leat sámi duogáš mii ii leat dovddus ja
sidjiide geaidda guoská, eai gehččojuvvon eará go čearddalaš dáččan. Guhte šlájat sámit gullet
dákkár álbmogii ja lea go dutkan sin birra, dahje sin dutkan, sámi dutkan?

Okta vel olmmoššládja leat sii geat sihke máhttet sámegiela ja geain leat sámi máttut geat
maiddái dahke dan, muhto geat ieža eai oainnusin identifisere iežaset sápmelažžan.
Genehtalaččat leat sii sápmelaččat, muhto kultuvrralaččat ii leat čielga ja dihto gullevašvuohta.
Sullásaččat leat čearddalaš norgalaččat geat identifiserejit iežaset sápmelaččaiguin.
Dieđalaččat leaba dát guokte joavkku hui beroštahttit juobe iešguhtetge servodat-
diehtagiiddage, muhto adnojuvvo go dutkan mii guoská dán guovtti jovkui, sámi dutkamin
beroškeahttá dutkiid čearddalaš stáhtusa? Vástádus dán gažaldahkii lea fas dan hálddus maid
oaivvilda doahpagiin sámi dutkan ja mii lea áigumuš doabageavahemiin. 

Jus geavaha sáni sámi nugo oaivilsisdoallu lea leamašan beaivválaš hállamis guovlluin gos
lea leamašan sámi dahje seaguhuvvon ássan, de lea álki boahtit ulbmilmeahttun dillái
fágalaččat. 

Jus atná dutkama validitehtagáibádusa vuođđun, de máksá sámi dutkan dieđalaš doaimma
mii addá luohtehahtti bohtosiid sámi fenomenaid birra. Sámi dutkan šaddá dalle dutkan maid
dutkit geat dovdet sámi dutkanobjeavttaid nu bures go vejolaš, leaš dál olmmoš,
olmmoščoahkki, servodat dahje kultuvra sihke dálá áiggis ja vássán áiggis. Geavahusas máksá
dát dábálaččat dutkan maid sápmelaččat leat dahkan sámiid birra.  

Okta áibbas eará vuolggasadji lea ahte sámi dahje sámi gullevaš dutkama  sáhttet dahkat buot
dutkit geain leat heivvolaš teorehtalaš máhttu, buorre dutkangelbbolašvuohta ja geat dovdet
sámi máilmmi. Dákkár sámi dutkama sáhttet buot dutkanásahusat dahkat (Stuoradigge-
dieđáhus nr. 34 2001–2002). Sámi alit oahpu ja dutkama reforbma (Kvalitetsreformen
om høyre samisk utdanning og forskning) Vástádus dán áddejupmái sámi dahje sámiide 
guoskevaš dutkamii lea doarvái álki. Buot dutkamis guoská gáibádus ahte dovdat fáttá maid
áigu dutkat. Dát guoská maiddái sámi dutkamii. Áigeguovdil lea maiddái dilli ahte beare
stuorra lagasvuohta dutkanfáddái sáhttá dahkat dutki nu eallimii gullin dasa ahte
dutkanobjeavtta deaŧalaš iešvuođat báhcet fuomáškeahttá. Muhto dát ii loahpat gáibádusa
dárkilit dovdat sámi máilmmi ovdal go sáhttá dadjat dán sámi dutkamin, baicca áibbas nuppe
láhkái.

dieđalaš gáibádusaid. Dát guoská maiddái dasa ahte dutkiin gáibiduvvo dárbbašlaš
kulturmáhttu. Go vállje dutkiid dahje dutkanbirrasiid dahkat konkrehta dutkanprošeavtta dahje
dutkanprográmma, de bohtet dutkanpolitihkalaš vuhtiiváldimat sisa. Dát vuhtiiváldimat gusket
dábálaččat gažaldahkii guhte dutkanjoavkkus dahje dutkanbirrasis lea buoremus váikkuhus
unnitlogu kultuvrralaš ovdáneapmái ja servodatovdáneapmái. Sámi oktavuođas máksá dát
dábálaččat ahte sámi dutkit dahje dutkanbirrasat geain/main lea gelbbolašvuohta berrejit
dahkat dán barggu.

Dutkama iešvuohta lea ahte dat lea sihke našunála ja riikkaidgaskasaš. Dat čuovvu prinsihpa-
laččat seamma dieđateorehtalaš vuođu oktan oktasaš buori dutkama njuolggadusaiguin ja
stuora ovttaláganvuođaiguin vugiinis organiseret doaimma. Ođđa máhttu maid dutkan buktá
govddoda idealaččat álkit akademalaš máilmmis, ja doppe šaddá árvvoštallojuvvot ja
geavahuvvot. Danne dahká gullevašvuohta stuorát dutkanoktavuhtii sámi dutkama eambbo
sullásažžan našunála ja riikkaidgaskasaš dutkanmáilmmiin. Dát lea aivve ovdamunnin
luonddudiehtagiid siskkobealde, muhto maiddái muhtun osiid servodatdiehtaga ja humaniora
siskkobealde. Muhto daid surggiid siskkobealde lea dutkama garrasit formaliseren maiddái
váikkuhan ulbmiliiddis vuostá ja eastada originála, áššáigullevaš ja luohtehahtti sámi dutkama.
Dat guoská earenoamážit daidda oktavuođaide gos árbevirolaš sámi máhttu ja ipmárdus lea
eaktun dieđalaš doibmii. Dákkár oktavuođain lea dilli dávjá ahte teoriija ja metodaovdáneapmi
ii leat dáhpáhuvvan máhtto- ja servodatvuođu mielde mii ilbmadii sámi árbevirolašmáhtu ja
áddejumi. Dán oktavuođas lea maiddái deaŧalaš čujuhit prinsihpalaš erohussii gaskal kon-
teakstafriddja ja kontekstii čadnon jurddašeami ja dieđalaš giela ja beaivválaš giela.

Čearddalaš unnitloguide main lea sierra dutkandoaibma lea diehttelas ahte dutkan ferte
geavahit unnimusat golbma giela; unnitlogu iežas giela, riikkaservodaga giela ja ovtta
riikkaidgaskasaš giela. Sámiid oktavuođas máksá dát ahte sámi dutkit fertejit máhttit
eatnigielaset sámegiela, ja maiddái dárogiela ja eŋgelasgiela. Dát vai sáhttet gulahallat sihke
iešguhtetge našunála ja riikkaidgaskasaš dieđalaš birrasiiguin ja iežaset čearddalaš joavkkuin.
Maŋemus lea váttisvuohtan iešalddis dannego gávdnojit ollu iešguđetlágan sámegielat. Geava-
husas leat sámit dán rádjái čoavdán váttisvuođa davvisámegiela geavahemiin dutkangiellan.

Lea maiddái digaštallojuvvon ii go sámi dutkamis livčče guokte giela doarvái, davvisámegiella
ja eŋgelasgiella geavatlaš sivaid geažil nugo ovdamearkka dihte ekonomalaš. Eŋgelasgiella
han lea bajimus dutkangiella nu ahte gulahallan gaskal sámi ja dáru dutkiid sáhtášii
dáhpáhuvvat eŋgelasgillii.

Dutkanmetodaid ovdánahttin lea proseassa mii lea jođus obbalaččat ja earenoamážit sámi
dutkamis. Deaŧaleamos metodalaš ođasmahttinbarggut fertejit vuolgit máhtus boares sámi
diliid birra nu ahte dát vejolažžan dahket sámi dutkama odne. Viidáseappot berre sámi dutkan
njulgejuvvot dáruiduhtton sámi servodagaid guvlui, vai ođđa diehtu vuitojuvvo kulturmassima
eavttuid birra, ja maiddái eksisteansa gullevaš diliid birra kulturmassima vuolde ja ođđa
kulturgullevašvuođa ásaheami vuolde. Leago dát eksisteansa ollislaš?

Dutkan guoskevaččat otná sámiid ja otná sámi servodagaid birra ii gáibit oktasaš sámi
dutkanmetodaid addin dihte mávssolaš dieđuid sihke praktihkalaččat ja teorehtalaččat. Lea
hui stuorra árvu jus sámi dutkan maiddái fátmmastivččii dáčča servodaga obbalaččat

dutkamiin unnitlogu bealis. Dutkan mii guoská unnitlohko-eanetlohkodiliide livččii maiddái
eambbo ollislaš jus maiddái unnitlohku livččii searvvis dieđalaš  máhttoovdánahttimis sihke
teoriija- ja metodaovdánahttima dáfus. Jus dát galgá duohtandahkkot, de gáibida dát ahte sámi
dutkanbiras ásaha gulahallankanálaid olggobeale máilmmiin. Dieđalaš áigečállagat lea okta
ovdamearka, bivnnutdieđalaš čállagat nubbi. Dárbbašuvvošii maiddái sámi lágádus  mii
almmuha sámi dutkamiid mat leat ilbman, sámi universitehtalágádus.  

Sámi servodaga dáidu váldit atnui interneahta ja eará digitála reaidduid ii leat heajut go
eanetlohkoservodaga dáidu dán dáfus. Muhto sámiid dutkan dán birra ii báljo oba gávdno ge.
Dutkan mii guoská sámi servodaga digitaliserema ásaheapmái ja ovdáneapmái attašii ollu
čuvgehusa sihke ođđa áigásaš kulturoktavuođa ja máhttoteoriija birra. 

Dutkan ii leat ieš alddis árbevirolaš sámi doaibma, muhto sisafievrreduvvon doaibma. Danin
lea dát miellagiddevaš dáhpáhus go dát lea oalle ođđa doaibma, muhto juo nu sajáiduvvan
sámi máilbmái ahte dutkan maiddái ovdanboahtá dego duohta sámi (Hoëm, 2007).

Nugo čájehuvvui álggus, de leat sámi máilmmis odne hui iešguđetlágan ássamat. Sivvan
girjáivuhtii lea sihke demográfalaš, luonddusaddon, servodatlaš ja kultuvrralaš dilit. Seammás
lea sámi máilbmi oalle álki ja rievdame jođánit. Dát addá sierranas dutkanvejolašvuođaid ja
bajilgova dárkkistuvvon eavttuid hárrái, juoga mii fas galggašii buvttihit sihke doallevaš ja
luohtehahtti dutkanbohtosiid (Gay, – Mills, – Airasian, 2006, Hoyle, – Harris,– Judd, 2002).

Muhtun dutkanfáttat sámi guovlluin ilbmet earenoamáš áigeguovdilin sihke dieđalaš oainnu
mielde ja sámi servodatvuhtiiváldima dihte. 

Sámi servodat gullá kultuvrralaččat sihke ovdal- ja maŋŋedieđalaš áigái. Dát addá ollu
vejolašvuođaid. Árbevirolaš sámi vuođđoealáhusservodagat dagahit sihke metodalaš ja
teorehtalaš hástalusaid mat measta bákkus addet originála dutkama. Sivvan dasa sáhttá
ovdamearkka dihte leat ahte boares sámi servodagain gávdnui dušše kontekstii čadnon
jurddašeapmi dahje beaivválaš eallima jurddašeapmi ja beaivválaš eallima giella. Dát fas
gáibida ahte dutkan ferte ovttageardánit ávkkástallat dán giela ja jurddašeami, jus galgá addit
luohtehahtti bohtosiid. Sierranas dáhpáhus dás lea go geahččala viiddidit máhtu ovdalaš áiggi
sosiála eallima birra. Dákkár dáhpáhusain sáhttá, go dovdá guđelágan sosiála dilit ovdalaš
áiggi ledje, ráhkadit modeallaid maid dasto geahččala bázahusaid ektui mat ledje ovdalaš sámi
servodagain, ja ođđasit ráhkadit historjjálaš servodathámiid. 

Eambbo servodatlaččat áigeguovdil ja mávssolaš livččii leamašan jus geahččala árbevirolaš
sámi servodagaid heivehančehppodaga dieđuid vuođul ovdánahttit ođđaáigásaš servodagaid
mat leat sullásaš máškidat ja rievddadanmunit. Dát livččii leamašan sihke praktihkalaččat ja
dutkama dáfus hirbmat mávssolaš.

Hui sullásažžan livččii leamašan jus livččii guorahallan mearrasámi- ja boazosámebirrasiid
máhtuid ja gálggaid, ja gávdnat daid máhttu- ja gálgaeavttuid, mat dahke bargovánddardeami
vejolažžan dán guovtti sámi heivehanmálle gaskkas, molsašuddi luonddudiliid geažil. 

Vel okta seammalágan ovdamearka. Árbevirolaš sámi servodagain ráđđii eahpenjuolga vuohki

lihkostuvvan sámi olbmo ideálaid. Guđelágan eavttuid dát bajásgeassinvuohki gáibida
ođđaáigásaš servodagas gos mánnábajásgeassima ideálat ja duohtavuođat leat duollet dálle
vuostálaga? (Hoëm, 1978,  Balto, 1997, Nergård, 2005).

Leat guhká diehtán ahte virkos servodatásahusaid ovdánahttinleavttus, maid mielde skuvla
ovdána, lea mearkkašahtti unnit leaktu go birastahtti servodagas (Hoëm, 1978 ja 2007). Sáhttá
leat dárbbašlaš joatkevašvuođa dihte, muhto sáhttá seammás leat njulgestaga billisteaddji go
vuhtiiváldá máhttosirddiheami buolvvaid gaskka. Dás sáhttá dutkan mii guoská árbevirolaš
sámi servodagaid rievdamii, addit otnábeaivvi áigeguovdilis dárbbašlaš dieđuid guđe láhkái
ásahus dego skuvla sihke sisdoalu ja organiseremii dáfus, sáhttá ordnejuvvot.     

Lea guhká leamašan dovddus ahte dieđa- ja dutkanásahusat leat deaŧalaš eaktun ođasmahttimii
ja ovdáneapmái. Unnit áicojuvvon lea ahte dieđa- ja dutkanásahusain sáhttá leat doaibma
dahkat kultuvrra ja servodaga ovttaláganin. Dát sullásažžan dahkan lea álo gievrramus
bealálačča ovdamunni. Dát lea bealli mii lea huksejuvvon buot sámi dutkamii, maid dušše
sáhttá hálddašit bisti fuolahemiin ja doaimmaiguin dán dili vuostá. 

Dán esseas lea muhtun beliin sámi dutkamis leamašan váldoberoštupmi. Go dieđa lea okta
guovddáš fáktor ođđaáigásaš servodat- ja kulturovdánahttimis, lea diehtaga ovdáneapmi Sámis
njulgestaga ja mearrideaddji mávssolaš sámiide. Oktiivástideaddji dainna lea ahte sámi dutkan
berre leat sihke árbevirolaš ja ođđasiidráhkadeaddji, sihke gáržžideaddji ja luđolažžandahkki,
leat autonoma sihke eiseválddiid ja berošteaddjijoavkkuid ektui. Oanehaččat daddjon,  leat
oktiivástideaddji diehtaga árbevirolaš árvvuiguin ja buori dutkama ideálaiguin.

58 Sámi Research

Sámi research activities have often been discussed with great intensity among researchers as
well as the mainstream. There are numerous reasons for this: the Sámi world is in a significant
period of development and decisions made now will have a profound meaning for the
development of Sápmi in the future.

In this summary the consequences for the development of Sámi social sciences will be focused
upon. Firstly, Sámi research has to be of a kind that satisfies scientific demands concerning
Sámi subjects. Similarly, knowledge about research methodologies which enable research
concerning societies from the earliest times as well as Sámi societies of today, concerning
human beings as well as different ways of arranging their worlds, are necessary.

Sámi research has to be able to make quantitative as well as qualitative approaches. Sámi
research has to be related to the different Sámi language societies as well as the societies that
have lost their mother tongue and their Sámi culture. This creates significant demands on the
development of scientific methodologies to ensure original Sámi research. Likewise theory
development has to make it possible to gain scientifically reliable knowledge.

Sámi knowledge has to be accepted as an adequate science in the international academic
community. In this connection it is important to be aware of the fact that the standardisation
of theories and methodologies can be antagonistic to the scientific demands for originality,
validity and reliability. But at the same time it is a precondition for recognition in the scientific
world.

Sámi researchers have to possess a double identity. They have to be Sámi and thereby 
understand and master Sámi society and the Sámi culture. At the same time they have to be
researchers with a corresponding understanding and mastery of what is the essence of
Sáminess, both nationally and internationally.

Čálus lea jorgaluvvon dárogielas / The essay is translated from Norwegian.

Anton Hoëm
anton.hoem@ped.uio.no

Lei 1979is historjjálaš dáhpáhus, go sámit ieža nagadedje ásahit oktasaš davviriikkalaš
čállinvuogi. Ovdalaš čállinvuohke rievdadusain eai oassálastán golmmariikka sámit.
Čállinvuohke duogášbargu, dán dehálašvuohta ja mávssolašvuohta lea bures
dokumenterejuvvon, ja máŋgasat leat ovdal jo dan čállán, e.e. Magga (1974, 1980, 1985,
1994) ja Bergsland (1952). Dan dihtii meannudan dakkár beali, mii ovdal ii leat
guoskkahuvvon, omd. mo 1979-čállinvuogi rievdadus čuozai giellageavaheddjiide. 

Dán čállinvuohke čállosa lean juohkán guovtti oassái: Váldočuokkisin meannudan mo
čállinvuohki čuozai sámegielagiidda ja giellageavaheddjiide, omd. mo váikkuhii 1979-
rievdadus daidda, geat hálddašedje jo ovddeš sámegiela čállinvuogi/čállinvugiid. Nuppi
máilmmisoađi maŋŋá lassánii olmmošlohku sakka maiddái sámeguovlluin. Sámegiella ABC
geavahišgohte soađi maŋŋá skuvllain ja sámegiella dohkkehuvvui skuvlla oahpahusgiellan
1967 Norgga bealde, maŋŋá go lei leamaš gildojuvvon skuvllain 1889 rájes. Dát namuhuvvon
buolva ja dalá nuorat oahpásmuvve juogaláhkai 1951- dahje Bergsland/Ruong-čállinvuohkái. 

Dán čállosa čáledettiinan lean jearahallan sámegielagiid: Lei go dát rievdadus sin mielas
goargŋun vai njiedjan? Mo váikkuhii čállinvuogi rievdadus sin čállindillái, omd. čálligohte
go sámegillii? Diehtoaddit ledje:

• 1979is gaskal 31 ja 21 jagi (riegádan gaskal 1948–1958)
• oahppan 1951-čállinvuogi muhtun láhkai skuvllain dahje universitehtain
• sihke dievddut ja nissonat - sihke oarjja- ja nuorttabealde

Dán čállosa nubbi ášši lea sámegiela čállinvugiid oanehis historjjálaš geahčastat 1700-jagiid
rájes 1979-rádjái, omd. mo rievddai konsonánttaid čállin nu go č, ž, š, ŋ, đ, ŧ, maiddái dás-
semolsašumi dahje konsonántaguhkkodaga, omd. vuodjit – vuoján. Dát oassi boahtá, ovdal
go meannudišgoađán informánttaid dahje diehtoaddiid dieđuid. Dán oasis deattuhan 1951- ja
1979-čállinvugiid ja dan gaskavuođaid. 

Oanehis čállinvuohke geahčastat

Davvisámegielas leat leamaš máŋga čállinvuogi. Mun galggan dás meannudit dušše Morten
Lund (1728), Knud Leem (1748/1768), Rasmus Rask (1832)1, Stockfleth (1840/1850), Nielsen
(1926), Bergsland/Ruong (1951), Itkonen (1951).

1 Sammallahti čállá ná Rasmus Rask birra: «The basis for North, Inari, and Skolt Saami orthography was laid by the Danish linguist 
Rasmus Rask at the beginning of the 19th century.» (Sammallahti 1998: 2)

Davvisámegiela čállinvuohke- 
váikkuhusat 

KJELL KEMI

60 Sámegielas leat oktiibuot logi sámegiela, muhtun maid dajahastalit logi sámegiela suopmana.
Dáid gaskkas gávdnojit guhtta sierra čállinvuogi, viđa čállinvuogis geavahit latiinnabustávaid
ja ovttas kyrillálašbustávaid – nu go gielddasámegielas. (Sammallahti 1998: 2.)

Davvisámegiella juhkkojuvvo golmma suopmanii: Duortnus-, mearra- ja siseatnansuopman.
Čállinvuogi ja suopmaniid gaskkas leat beroštahtti bealit, maid in galgga dán artihkkalis čállit.
Muhto otná čállinvuohki lea huksejuvvon Nielsena 1926-vuođu ala. Das Nielsen deattuhii
siseatnansuopmaniid: Buolbmát, Kárášjohka ja Guovdageaidnu - nuppiin sániin ii duortnus-
ja mearrasámegiela. 

Davvisámegielas lea dássemolsašupmi, dat mearkkaša ahte konsonántaguhkkodat ja 
- kvalitehta sáhttá rievdat, omd. orrut - orun, skierbmut - skierpmun, oažžut - oaččun. Dákkár
konsonántamolsašupmi lea buot sámegielain earret lullisámegielas. 

Sámegiela čállinvuohkái bođii dárbu, go kristtalašvuohta leavvagođii. Dán barggu álggahii
Ruoŧŧa sullii čuohte jagi ovdal Norgga. 

Vuosttaš girji almmuhuvai dán olis sámegillii 1619, Nils Anderson dahje Nicolaus Andreæ
almmostahtii guokte girjjáža. Nubbi lei áppesgirji (ABC) ja nubbi meassogirji dahje áltárgirji.
Giella dien guovtti girjjážiin lea váilevaš, dohko leat sehkkejuvvon ruoŧagiela ja suomagiela
sánit ja gehčosat. Bergsland čállá vuosttaš girjji gielalaš beliid birra: 

Grammatisk har sproget i disse bøker ikke særlig meget med samisk å gjøre: ordene står
ofte ubøyet eller feilaktig bøyet, og også finske elementer er blandet inn. Ordforrådet synes
for det meste å være hentet fra sydsamisk (såkalt umesamisk), formodentlig fra skogs-
dialekten i Arvidsjaur, men også nordligere elementer finnes i blant, formodenlig hentet
fra fjelldialekten i Pite lappmark, om ikke allerede innblandet i den talte dialekt i Arvidsjaur.
(Bergsland 1984.)2

Báhppa Nils Anderson duogášhistorjá lea erenoamáš, go massii báhppavirggi Bihtán-guovllus,
go orui gávpogis - ii ge sámeguovlluin. Dalle son čálii ohcama oažžut virggi ruovttuluotta: 

Son dasto čálii ohcama gonagas Gustaf II Adolf’ii, gos son ozai gonagasas lobi oažžut
virggis ruoktot. Ohcamis, mii lea beaiváduvvon 17. januar 1614, son maiddái lohpida
sámegillii jorgalit «giehtagirjji», uhca kátekismusačča ja moadde evangeliuma». Ohcan
dagai báhppii Nils’ii dan buori ahte son fas oaččui báhpavirggi Biŧum sámeguovllus,
muhto daid eavttuid alde ahte son galggai gearggahit ja prentehit daid sámegiela girjjiid
maid ohcamisttis lei lohpidan. Ja dan láhkai gárttai son sámegielalaš girjjálašvuođa
vuođđudeaddjin. (Frette 1987:156). 

Čállingielas válljejin merket dáid konsonánttaid ná: /č/, /š/ /ž/, /ŋ/, /đ/, /ŧ/, /dj/ ja vokálaid ná:
/á/ ja /o/. Morten Lund (1728) rájes gitta Stockfletha rádjái (1840) čálle dieid namuhuvvan
bustávaid máŋggageardán bustávaiguin 1728 rájes 1840 rádjái, omd. /č/ sajis geavaha Lund
guhtta sierra vuogi dan ovtta jiena čállit: 

2 Dán oasis ii logahuvvo siidolohku. 

61Tabealla 1.

Dán geahčastagas oaidnit, ahte Stockfletha ráhkadii otná konsonántavuođu. 1840 rájes otnážii
ledje diet konsonánttat sajáiduvvan čállingielas (Bergsland 1984).

Vokálat čájehit seamma tendenssa go oinniidet konsonánttain bajábealde: Álgočállosiin lei
stuorra variašuvdna 1728–1832.

Tabealla 2.

3 Nielsen (1926) earuha guhkes ja oanehis vokálaid /u/ ja /i/ 1. ja 2. stávvalis. Dán skovis meannudan vuosttaš stávvala vokálaid - in ge
nuppi. 

1979 Morten Lund
(1728) 

Knud Leem
(1748/1768) 

Rasmus Rask
(1832) 

Niels Vibe
Stockfleth

(1840/1850) 

Konrad Nielen
(1926)

Č zh, zk, zhi,
tz, zi, xi zh, zhj ch č č  

š si, sch sh, shj sh š š  

ž iz, z, tz, itz zh, zhj zh ž ž  

ŋ ng ng ŋ ŋ ŋ  

ŧ d d’ ŧ ŧ ŧ  

đ - dh đ đ đ  

d´ (dj) - igj zj gj gj  

1979 Morten Lund
(1728) 

Knud Leem
(1748/1768) 

Rasmus Rask
(1832) 

Niels Vibe
Stockfleth

(1840/1850) 

Konrad Nielen
(1926)

u u3

i i

e e

o o, a o å å (1850 o) o

á a, æ a/ae á a a

a â

oa o, aa, oa oa oa

uo uo uö uo uo

ea e, æ ea æ

ie ie ie

62 Vokálaid ja diftoŋggaid čállima čorgii Konrad Nielsen, go son ráhkadii vuogádaga, mii otne
ain geavahuvvo. 

Dássemolsašupmi dahje nuppi konsonántasajádat

Oanehis konsonánttaid molsašupmi ii buktán stuorát váttisvuođaid: oađđit - oađán, dahkat -
dagan. Dán skovis oaidnit, ahte oanehis konsonánttaid merkema ledje čoavdán sáni álggus
1728 rájes - 1926 rádjái. Muhto doppe ledje eará gielalaš bealit čoavddekeahttá, omd. mo
galgá earuhit čálalaččat guhkes konsonánttaid guhkkodaga dahje nu gohčoduvvon dás-
semolsašupmi dahje konsonántamolsašumi, omd. fierbmi - fierpmit, báhppa - báhpat, gákti -
gávttit. J. K. Qvigstad merkegođii guhkes konsonánttaid 1880-jagiin deaddomearkkain: bar’ko
- barko, áv’jo - ávjo. Muhto Qvigstad ii lean konsekveanta, go ii earuhan buot sajiin, omd.
bæsse - bæsse. Dát maŋimuš ovdamearka čájeha, ahte jus ii čále deaddomearkka, de gahččet
oktii guokte sáni: Muoras lea beassi ja Skirebeassi lea dán jagi hui badjin. Lei baicce profes-
sor Konrad Nielsen, gii 1926 doalvvui viidásat Qvigstad deaddomearkka geavaheami ja čorgii
konsonánttaid ja ráhkadii dain ortnega, man vuogádaga vuođu otne ge ávkkástallet - erohus
lea deaddomearka: bæs’se - bæsse. Dan eai lean dahkan 1728 rájes 1926 rádjái čálalaččat.

Dás čájehan mo boahtá ovdan guhkes konsonánttaid juohku historjjálaččat: 

Tabealla 3.

Dás in leat meannudan Lund (1728), su čállinvuohki sulasta muhtun sajiid Leem (1748), dasto
Rask (1832) ja Stockfleth (1840) čuovvuba Friis (1856). 

Leem (1748) Friis (1856) Konrad Nielsen
(1926) 1979

d'd' - d'd' - d' đđ - đđ - đ đ'đ - đ - đ đđ - đđ - đ

igj - igj - ij gj - gj - j g'gj - gj -j ddj - dj - j

llj - lj l'lj - lj llj - lj

bm - bm - m bm - bm b'm - bm bm - pm - m

pp - pp - b/v pp - p p'p - pp hpp - hp

bb - bb bb - bb b'b - bb bb - pp

dd - dd dd - dd d'd - dd dd - tt

rbm/rm - rbm/rm rbm - rbm r'bm - rbm rbm - rpm

d'g - d'g đgg - đg đ'g - đg đg - đgg

d'bm/d'm - d'bm/d'm đbm - đm đ'bm - đm đbm - đmm

fz - fz kc - vc k'c - vc kc - vcc

631951-čállinvuohki

Go sámegiella galggai skuvllain geavahuvvot nuppi máilmmi soađi maŋŋá, de ledje golbma
davvisámegiela čállinvuogi anus, namalassii: Friis ja Nielsena čállinvuogit Norgga bealde ja
Ravila čállinvuohki Suoma bealde. Suomabeali čállinvuohki vuhtiiválddii suomagiela 
čállingiela ja dan erenoamášvuođaid. Friis lei menddo dárkilmeahttun skuvllaatnui ja Nielsena
vuogádat lei gis menddo dárkil, go sulastahtáši fonemalaš transkripšuvnna, vrd. Magga
(1985b). Norgga-, ruoŧa- ja suomabeali giellaolbmot deaivvadedje jagiid 1950–51. Sii sohpe
dáid jienaid: /č/, /š/, /ž/, /đ/ ja /ŧ/. 

Muhto sii eai soabadan eará gielalaš beliin ja danin juohkásii dát joavku ja oktasaš davvi-
sámegiela čállinvuohki orustii 1951. Sániid álgogeahčen earuhedje dákkár gielalaš beliid:

Tabealla 4.

Nuppi konsonántasaji merkemis gárttai guovtteoaivilvuohta: Bergsland/Ruong jotkkii
Nielsena merkenvuogi deaddomearkkain ja suomabealde čuvvo ovddeš Ravila vuogi almmá
deaddomearkka haga:

Tabealla 5.  

Itkonen árvalus pargat - pargam čájeha, ahte su čállinvuohki ii nagat earuhit konsonánta-
guhkkodaga, vaikko sámegielat olmmoš earuha dan. Daid oktasaš čállingiela čoahkkimiid
loahppaboađus lei, ahte 1951as gárte guokte sierra davvisámegiela čállinvuogi daid vuođul,
maid lean namuhan. 

Bergsland/Ruong (1951) Itkonen (1951)

b (bassat) p (passat)

d (dakkat) t (tahkat)

g (guolli) k (kuolli)

å (årrot) o (orrot)

æ (ællit) eä (eällit)

Bergsland/Ruong (1951) Itkonen (1951)

Guhkes konsonanttaid guhkkodaga 
earuha deaddomearkkain: 

bæs’si - bæssis
bar’gan - bargan

Guhkes konsonanttaid guhkkodaga ii 
galgga earuhit deaddomearkkain: 

peässi - peässis
pargat - pargam

64 Jearahallama dulkonbargu

Diehtoaddit ledje:
• logu dáfus guđas
• riegádan gaskal 1948–1958 ja 1979:s ledje gaskal 31 ja 21 jagi
• oahppan 1951-čállinvuogi muhtun láhkai skuvllain dahje universitehtain
• sihke dievddut ja nissonat 
• sihke oarjja- ja nuorttabealde

Sii leat ožžon vejolašvuohta vástidit čálalaččat dahje jearahallama bokte. Jus válljejedje
njálmmálaš jearahallama, de čállen sin vástádusaid ja de maŋŋá daid lohken jitnosit sidjiide.
Máŋggas lasihedje, go gulle iežaset álgoárvalusa. 

1951-čállinvuohke hálddašeapmi 

Vuosttaš gažaldahkii dadjet eatnašat ahte sis lea leamaš lohkanhárjehallan skuvllas ja dovde
dohkkehahtti láhkai 1951-čállinvuogi. Muhtun diehtoaddi dadjá: Go máhttá máŋga čállinvuogi
nu go Friis- ja 1951-čállinvuogi, de álkibut oahppá eará. Nubbi diehtoaddi logai: Go son
hálddaša máŋga čállinvuogi, de sáhttá ráhkadit čállinvuohke vuogádaga ja dan de heiveha
1979-čállinvuohkái. 

Gielalaš rievdadusat 1951- ja 1979-čállinvugiid gaskka

Nuppi gažaldagas bivddán vástideddjiid čujuhit makkár gielalaš bealit leat sin mielas rievdan
ovddeš čállinvuogi ektui. Muhtun ii sáhttán čujuhit čielga rievdadusaid. Eatnašat cuiggodit
konsonánttaid merkenvuogi, erenoamážit go deaddomearka jávkkai, ja go ledje oahppan dan
vuogádaga. Okta diehtoaddi čilge ođđa konsonántamerkenvuogi, namalassii konsonánttaid
čuoddjilvuohta, mii ovdal ii leat čállingielas leamaš earuheaddji iešvuohta:

Otná čállinvuogis lea erenoamážit preaspirašuvdna konsonánttaid ovddabealde: báhppa -
báhpa, ja duppalkonsonánttaid čállet nu go balva - balvva. Muhto dát ii lean dat stuorra
váttisvuohta, go dat mii lei vearrát, lei dd-rievdadus tt-ii, omd. loddi - lotti. Dat lea
veadjemeahttun gullat dan rievdadusa ja daidda geain lea lunddolaš giellamáhttu, omd.
Guovdageainnu suopmanis, dain lea váttis gullat dan rievdadusa. Dat mearkkaša ahte olb-
mot, geat galget máhttit čállit, fertejit ovdagihtii oahppat nomensystemaid.

Dát seamma diehtoaddi veardida mánáid- ja joatkkaskuvlla lohkanmeriid. Son cuiggoda dan,
go mánát galget oahppat joatkkaskuvlla nomena vuogádaga: 

okta mánná omd. 6. luohkás, gii galgá máhttit čállit, ferte oahppat nomensystemaid, mii
oktiibuot gullá joatkkaskuvlla dássái. 

Dat dagaha ahte sámi mánát eai máhte čállit sámegiela, go gerget nuoraidskuvllas. Dás sáhttá
sámegiella gártat mánáid vašálažžan: 

Konsekveansa lea ahte mánná vuollána čállimis, eará konsekveansa lea ahte sámegiella
šaddá vašálažžan sidjiide. Jus livččii álkkiidahttán otná čállinvuogi, de mii livččiimet 



Sámi allaskuvla 20 jagi

65olu eanebut oahppan dan čállit ja loktet mánáid giellaárvvu ja maiddái seastán gatnjaliid 
ja eará váivves dili mánáin. Nu ahte dat gii beassá logát luohkás otne, ii máhte albmaláhkai čállit.

Oppalaččat oaivvildii muhtun diehtoaddi, ahte sutnje gárttai váttisin hálddašit ođđa
čállinvuogi. 

Gielalaš váikkuhusat sámegielagiidda

Goalmmát gažaldagas jearan mo váikkuhii ođđa čállinvuohki diehtoaddi giellageavaheapmái.
Eatnašat ledje hárjánan lohkat ja čállit ovddeš čállinvuogi 2-4 jahkái, daidda fáhkka iđii ođđa
čállinvuohki. Das ledje moadde váikkuhusa: Muhtun heittii čállimis moatti jahkái. Okta
diehtoaddi dajai: 

Ođđa čállinvuohki váikkuhii dainna lágiin ahte mu čállinmokta nogai. Mun seaguhin
čállinvugiid ja in orron šat máhttimin čállingiela oba ge. Mannen iežan mielas máŋga
čuođi lávkki maŋásguvlui. Ledjen iežan mielas aiddo oahppan čállingiela, muhto de fáhkka
in šat máhttán dan. Heiten čállimis (sullii 10 jagi). Čálán sámegiela odne, muhto ražan vel
odne čállimiin, go vuođđu orru rašši ain. In hálddaš riektačállima odne ge.

Nuppit mearkkašit dán čuoggás maid konsonántaguhkkodaga dahje dássemolsašumi. Dat
muitalit, ahte ođđaseamos čállinvuohki lea váikkuhan dan láhkai, ahte son belohahkii
vuollánii; ja muhtun gávnnai hálddašančovdosa omd. deaddomearkka merkema sadjái
ráhkadii vuogádaga, mii heive 1979-čállinvuohkái. Nubbi diehtoaddi dadjá, ahte son ballá
boasto čállimis. Buot dramáhtaleamos lea go okta diehtoaddi muitalii, ahte son heittii oalát
sámegiela čállimis. Otne ii čále artihkkaliid, iežas jurdagiid ja oaiviliid sámegillii, vaikko lea
leamaš ja lea ain servodatberošteaddji nuorravuođa áiggi rájes otnážii. 

Ođđa čállinvuohke ráhkkaneapmi 

Eatnašat moite, go Sámi giellalávdegoddi ii lean ráhkkanan čállinvuohke rievdadeapmái, eai ge
lean gihput almmuhuvvan, vai olbmot livčče diehtán buorebut ja oahpásmuvvan dan ođđa
čállinvuohke rievdadeapmái. Muhtun diehtoaddi fas láittii, go eai lean viežžan pedagogálaš veahki. 

Muhtun eará cuiggoda otná čállinvuogi ovddeš čállinvuogi ektui:

Otná čállinvuohki ii ovdánahte sámegiela, dat lea eambbo hehttehus, danin go lea nu váttis.
Mun logan álkkibut dološ Friis-čállinvuogi, omd. Nuortanástti ja dološ Biibala, mii čuovvu
Friis-čállinvuogi.

Okta diehtoaddi oaivvilda, ahte 1979-čállinvuohki čuohcá negatiivvalaččat dálá nuoraide:
«dat gii beassá logát luohkás otne, ii máhte albmaláhkai čállit. Dat čállinvuohki mii otne
lea, lea allaskuvlla ja universitehta várás.» 

Otná nuoraide gártá čállinvuohki leat váttisin, go dat lea heivehuvvon ja ráhkaduvvon 
bajitdási várás – ii ge njálmmálaš giellahálddašeddjiid várás, go dan eai oahpa buohkat -
dušše čeahpimusat: «Dat leat buot giellačeahpimusat ja -áŋgirepmosat, geat ohppet čállit
otná čállinvuogi. Ja dat lea unna proseanttaš.»

66 1979-čállinvuohki dagaha, ahte sápmelaččat dovdet, ahte sii eai máhte šat čállit eatnigiela ja
danin muhtun gohčoda dan analfabetiserema: 

Ledjen vári ala joavdan, muhto várri duolbanii mu julggiid vuolde, ja nubbi várri fáhkka lei
ceagganan. Mun ledjen analfabetiserejuvvon. Máhtten čállit iežan giela, muhto fáhkkestaga in.

Dat seamma diehtoaddi namuha eaŋgalasgiela ovdamearkan, go dan gielas ii leat rievdaduvvon
čállinvuohki guhkit áigái. Dan giela eai duostta analfabetiseret: 

Ja lean dan vásáhusa čađa ádden manne eaŋgalas gielain eai bargga dan seamma. Vaikko
lea stuorra inkonsistenssat čállin- ja hállangiela gaskkas, de diekkár fámolaš álbmoga eai
duostta nie analfabetiseret. Mii sápmelaččat leat nu máŋgii jo analfabetiserejuvvon, ja mu
váibmui gárttai dovdu ná: enough is enough. 

Konklušuvnnat

Sámegiela čállinvuogi rievdadusaid sáhttá meroštallat golmma dási ektui. Lean dán artihkkalis
juohkán golmma dássái: Oppalašvuođa dássi meannuda cealkkavuogádaga dahje
morfosyntáktalaš4 beali, omd. cealkkaosiid. Dasto lea morfologálaš dássi: Dása gullet sániid
sojaheapmi, sátneluohkát5, kasus- ja peršuvdnagehčosat. Fonemalaš dássi guoskkaha ovttaskas
jienaid, omd. /b/, /d/, /g/, /č/, /š/, /nj/ jna. Dás gártá nu ahte 1951as ja 1979is rievdadii
čállinvuogi ollislašvuođa. 1982 fas rievdaduvvui, muhto dát ii guoskka morfologálaš ja
morfosyntáktalaš dássái, dás baicce earuhuvvui nuppi stávval /a/ ja /á/, omd. dat sánit livčče
čállon seammaláhkai – nu go čiehka - čiehká, dievva - dievvá, arvat - arvát. Dán gohčodan
fonemalaš rievdadussan6. 

Dát gielalaš bealit ihtet mu skovis ná:

Tabealla 6. 

Dát skovvi čájeha, ahte sámegielas leat leamaš guokte stuorámus čállinvuohke rievdadusa
guoktelogi gávcci jagis. Goappašat rievdadusat váikkuhedje sihke morfologiai ja syntáksii.
1979is lasihedje ođđa čálalaš konsonántamerkenvuogi: Dás earuhedje maiddái čuoddjilis ja
čuojakeahtes konsonánttaid, maid ovdal sirrejedje guhkkodatmearkkain, omd. /bb/ ja /pp/
gaskkas: oabbá - oappát7. Dát namuhuvvan bealit dagahit sámegiela ollislašvuođa dahje
makrodási rievdadusa. Sámegielas gárte golbma gielalaš reforpma golbmalogi ovtta jagis,
vaikko 1982is ii leat seamma dásis go dat guokte eará reforpma. 
4 Sámegiela morfologia ja syntáksa gullaba oktii, omd. subjeakta lea dábálaččat dihto kasusas (omd. nominatiiva), objeakta (omd.

akkusatiiva), deavddapredikatiiva, adverbiálat (omd. genitiiva, illatiiva, lokatiiva, komitatiiva) fas eará kasusain. Dás berre maid vuhtii-
váldit: Makkár syntáktalaš modealla vuođul analysere. 

5 Sátneluohkáid juohku leat vuođđuduvvan morfologálaš, syntáktalaš ja semántalaš eavttuide. 
6 Dát guoská maiddái sániid sisdollui ja danin dan sáhttá maid gohčodit semántalaš rievdadussan. 
7 Dása gullet maiddái dákkár ovdamearkkat: addit – attán, oaggut – oakkun, gazza – gaccat, oažžut – oaččun. Dát rievdadusat guske dušše

klusiillaide ja affrikáhtaide. 

Reforpmat Gielalaš bealit  

1951 Morfosyntáktalaš ja morfologálaš dássi

1979 Morfosyntáktalaš ja morfologálaš dássi

1982 Fonemalaš dássi  

67Máilmmi giella dego eaŋgalasgiella ii leat rievdadan makrodásis dego sámegiella. Mu
diehtoaddit moitet 1979-čállinvuohke rievdadusa, omd. 
• go konsonánttaid merkenvuogi dego deaddomearka jávkkai, 
• go eai viežžan pedagogalaš veahki, 
• ođđa čállinvuogi gohčoda dan universitehta giellan, mii ii heive mánáide ja nuoraide, 
• ođđa čállinvuohki gártá mánáid vašálažžan, dat njeaidá mánáid giellaárvvu ja čállinmovtta, 
• sámegielagat heitet čállimis sámegiela ja sii gártet analfabetiserejuvvot. 

Čállin- ja lohkangiela hálddašeames orrot leamen dovddut čadnon, omd. go okta diehtoaddi
geavahii doahpagiid nugo váibmogiella, nubbi fas gatnjalat: 

Ledjen oahppan heahpada giela, mii seammás lei mu váibmogiella. Ja go de ledjen
oahppan, de rievdaduvvui. Mu oaivi áddii, áddii ahte lei buorre go sápmelaččain šattai
oktasaš čállingiella, áddii ahte lei buorre politihkalaččat, go sápmelaččat leat ieža
mearridan dan ođđa vuogi. Áddii ahte vuohki lei eambbo ođđaáigásaš ja dakko bokte
eambbo funkšuvnnalaš. Muhto mu váibmu ii dan ádden, ja mun in šat čállán.

Bargodilálašvuođas čuožžilit dovddut reforpmaid rievdadeami geažil, go olmmoš lea vuos
bargan oahpásmuvvat ovtta reforbmii ja de dat fáhkkestaga hilgojuvvo. Olmmoš sáhttá dalle
eaddut diekkáraš reforpmaide. Sámegielas leat leamaš golbma čállinvuohke reforpma oanehis
áiggis. Dalle ihtet gažaldagat: Sáhttet go dáid sivaid geažil bohciidit dovddut? Sáhttá go
buohtastahttit čállinvuohke rievdadusa reforpmain? Lea go váddáseabbu hálddašit čállingiela
reforpmaid, go guoská unnitálbmot gillii ja dasa lassin lea vel vealahuvvan giella? 

Eanaš diehtoaddit ledje jo oahppan 1951-čállinvuogi, ja 1979 rájes fertejedje oahppat fas eará.
Muhtun diehtoaddi lei gorgŋon várrečohkkii, muhto de fertii njiedjat, ovdal go fas fertii
goargŋugoahtit. Lei go 1979-čállinvuohke rievdadeapmi dán buolvva goargŋun vai njiedjan?
Dán beali gánnáhivččii suokkardit lagabuid, go dan in vástit dán artihkkalis. Mun buvttán
baicce diehtoaddiid oaiviliid ja jurdagiid ja daid geahččalan analyseret. 

Mu diehtoaddiid dieđut čájehit, ahte sin buolva bahkkašuvai guovtti čállinvuogi gaskii. Danin
nubbi diehtoaddi cuiggoda, ahte čállinvuogi ráhkadettiin eai oro viežžan pedagogalaš veahki.
Dan čuovvoleapmi čájeha juoidá, go omd. skuvllat ja eará oahpahagat eai dan čađahan
njuovžilit. Dat manai omd. lagabuid vihtta jagi, ovdal go Oslo Universitehta geavahišgođii
1979-čállinvuogi. Dien gaskaáiggis doaimmai 1951-čállinvuohki. Dás maid ihtet gažaldagat:
Manne ádjánii nie guhká? Dasa lassin eai gávdnon oahppofálaldagat ja dan čuovvoleapmi:
Mo galgá lágidit rávisolbmogurssa daidda, geat hálddašedje 1951-čállinvuogi? Danin cealká
muhtun nu duostilit, ahte dát buolva analfabetiserejuvvui. Manne eai sáhttán dás juoidá
ráhkkanahttit, go Girko- ja oahpahusdepartemeanta dohkkehii almmolaččat sámegiela čállinvuogi
1979is? Manne ii Davviriikkaid Sámeráđđi ohcan ruhtadoarjaga čađahit čállinvuohke gurssaid,
masa pedagogat ja giellabargit bovdejuvvojit logaldallin ja bagadallin? Dáid logaldallamiid de
čohkkešii ja de almmohivččii oahpahagaid ja sápmelaččaid várás. Dás lea mearkkašahtti, ahte
easkka 1991is lágiduvvui diekkár gursa, mii livččii galgan čađahuvvot 1979is.

Artihkkala čuovvoleapmi

Dán artihkkalis bohciidit čuovvoleaddji bealit, maid ferte čuovvolahttit ja mat eai leat ovdal

68 guorahallojuvvon. Dat livččii mávssolaš historjjálaččat, dat soaittášii buktit ođđa dieđuid dahje
dat gomihivččii ovddeš dieđuid dahje dat nannešii daid. Dát artihkkal ii geahččal buot áššiid
čoavdit ja vástidit, danin báhcet dákkáraš jearaldagat guorahalakeahttá:

• Lea go vuogádat dusten dáid olbmuid, geaid dás jearahan?
• Makkár sámegielat teavsttat gávdnojedje 1951 rájes 1979 rádjái skuvllain ja ruovttuin?

Lei go Nuortanásti áidna sámegielat áviisa mii gávdnui?
• Guđe čállinvuohki attii olbmuide čálagova? Lei go Biibbal-čállinvuohki?
• Manne leat muhtun olbmuin negatiiva čállinvuohke vásáhusat? Mii dagaha dan? Manne

leat nu ollu dovddut ja vuostehágut čadnon sámegiela čállinvuohke rievdadeapmái?
• Gallis ohppe 1951-čállinvuogi gaskal 1951 ja 1979? Sáhttá go statistihkaguorahallan dan

vástidit? 
• Váikkuhii go 1967-mearrádus sámegiela čállimii, go sámegiella dohkkehuvvui skuvlla-

giellan? Guđe guovlluide guoskkai dát erenoamážit? 
• Dás berrešii dutkat mánáid sámegiela čállindáiddu vuođđo- ja joatkkaskuvllain, vai beassá

diehtit: Hálddašit go mánát ja nuorat otná čállinvuogi? 

The implications of  North-Sámi ortography
It was an historical event when, in 1979, the Sámi people in the Nordic countries made a
common North-Sámi orthography – before that it was fragmented. For this article I have
interviewed people born between 1948–1958 who had just learned the written language 
established in 1951, when a new one emerged in 1979. My informants were between 21 and
31 years old in 1979. 

The changes to the North-Sámi orthography can be divided into three main levels:
Morphosyntactic, morphological and phonematic. The North-Sámi written language has gone
through two major reforms at the highest level in a short period of 28 years (between 1951
and 1979). By way of comparison, major languages in the World such as English have only
had changes at the lowest level and never went through changes like the North-Sámi language
has. My informants complained about the changes in orthography, e.g.: 

• The consonant length and gradation sign was abolished.

• Pedagogical help to establish it was not called upon.

• The new orthography was called a university language which was not suitable for children
and youth.

• The new orthography became ‘an enemy’ to children and it diminished the children’s
language level and joy in writing.

• Sámi speakers, like my informant, stopped writing in the Sámi language and became
illiterate.

Kjell Kemi
kjell.kemi@hum.uit.no



Náhkefanas/ Boat of sealskin. Duojár/Artist: Jon Ole Andersen. Guovdageainnu gilišiljus.
Govven/photo: Jon Ole Andersen.

Láidehus

Dán čállosis áiggun govvidit muhtun hástalusaid, mat mu mielas leat čuvvon sámi oahpahus-
vuogádaga ja mat sakka leat váikkuhan sámi oahpaheaddjiohppui. Nu lei maiddái dilli go
plánegođiimet Sámi allaskuvlla ásaheami. Hástalussan lei sámi servodaga oppalaš dárbu
vuođđudit virggálaš oahppoásahusaid; oaččuhit lassi ja fásta ruhtadandoarjjaortnegiid fágalaš
ovdáneapmin oahppoásahusain; ja seammás geahččalit álggahit oahpahusa dutkanprográmma.
Govvidan dihtii dáid hástalusaid válljen dihto áššiid ja ovdamearkkaid, mat ain otnege leat
áigeguovdilat go eai leat čoavdašuvvan. 

Sámi guovlluid skuvllat Norgga ideálaid ja sámi duohtavuođa gaskkas

Válljen álggus vuos čujuhit sámi skuvladillái 1980-logu gaskamuttus. Vuođđoskuvla Sámis
lei vuosttažettiin dáža skuvla, masa lei ráhkaduvvon sámi lasáhus. Lasáhus lei vuosttažettiin
sámegiela geavaheapmi, muhto maid fágaide ásahuvvon fáttát main vuolggasadji lei sámi
dilli. Oahppoplánii (M74) ledje ásahuvvon sierra doaibmabijut, mat čujuhedje guđe ulbmiliin
ja movt skuvla galggai doaibmat sámi guovlluin. Seamma dilis lei sámi oahpaheaddjioahppu,
mii lei ásahuvvon dáža ásahussii ja dárogielat birrasii.

Høgmo sihke raporttas (1983) ja girjjistis (1989) govvida sámi skuvlla čuolmmaid ja
ovddidandárbbuid daid dieđuid vuođul, maid čohkkii 1980-logu gaskamutto. Dás válljen
čujuhit su girjái. Høgmo árvvoštallá skuvlaovddideami organisašuvnna ovddideami čalmmii-
guin ja tearpmaiguin. Son čujuha oppalaččat ásahusaid čuolmmaide ja vejolašvuođaide
ollašuhttit iežaset mihttomeriid ja ulbmiliid. Nu son govvida maiddái skuvlavuogádaga ása-
husaid čuolmmaid, dás sámi skuvllaid. Vuogádaga ulbmilollašuhttin lea čadnon earet eará
oassálastiid vejolašvuhtii hálddašit iežaset gullevašvuođa dahje identitehta skuvlla doaimma
oktavuođas. Høgmo čujuha, mo skuvllat leat sosiála ovttadagat ja seammás didaktihkalaš
vuogádagat. Sosiála ovttadagain, dás sámi skuvllain, leat hástalusat mo muddet doaimma vai
sihke ásahus doaibmá ulbmiliiddis ektui ja oassálastit máŋggakultuvrralaš dilálašvuođas
dovdet skuvlla iežaset skuvlan. Son čujuha maiddái dihto dilálašvuođaide, maid geažil skuvllat
ovdánit iešguđetládje. Dát lahkonanvuohki addá viiddiduvvon vejolašvuođa ipmirdit sámi
skuvllaid hástalusa.

Sámi oahpaheaddjioahppu ja
vuođđoskuvla nuppástuhttináiggis
1980-logu gaskamuttus – soames 
pedagogalaš ovddidanhástalusat 

JAN HENRY KESKITALO

72 Skuvlavuogádaga dilli sámi guovlluin lei nu iešguđetlágan. Áššit maid orru álki čoavdit
vuosttaš geahčastagas ja álki čađahit dihto guovlluin, sáhtte dagahit hástalusaid eará dilis ja
eará guovlluin. Go Høgmo lei dutkan skuvllaid golmma skuvlabiires, de maiddá sáhtii
ovdanbuktit dutkanbohtosiid duohta skuvladilis. Nu lei vuogas oažžut áigeguovdilis bohtosiid,
maid sáhtii geavahit barggus pedagogihkkafágain.

Høgmo čujuha vuođđoskuvlla vuogádaga dárbbuide vuhtiiváldit birrasa historjjálaš ja
etnihkalaš dilálašvuođa. Skuvllain lei legitimerenváttisvuohta, váttisvuohta duođaštit iežaset
dohkálašvuođa kultuvrralaččat, etnihkalaččat ja sosiálalaččat iežaset doaibmabirrasis. Dainna
lágiin Høgmo čujuhage dárbui ipmirdit skuvlla hástalusaid eanet doaibmahástalussan go
skuvlla iežas lahkonanvuohkin, mii dábálaččat lei ulbmil- ja reaidojurddašeapmi. Son čujuha
dárbui ipmirdit sámi skuvlaovddideami eanet ollislaš gažaldahkan. Duohta máilmmis leat
sihke sosiála, kultuvrralaš ja etnihkalaš čuolmmat. Dilálašvuohta lei 1980-logu gaskamuttus
dáru skuvla, mas ledje sámi oasit, ja skuvla doaimmai (Høgmo 1989: 186) dakkár dilis, mas
ii nagodan searvat sámi servodaga máhttodárbbu ovddideapmái. Skuvla ii nagodan dustet
sosiála, kultuvrralaš ja etnihkalaš hástalusaid, iige dainna lágiin searvan jierpmálaččat
kultuvrralaš geardduhanbuvttadeami prosessii.

Sullii seamma áigge go Høgmo čohkkii iežas dieđuid, ledje álggahuvvon stuora sámi
áššečielggadeamit, dego sámi vuoigatvuođat ja sámi kulturčielggadeapmi. Maiddái
čađahuvvui čielggadeapmi (Det regionale høgskolestyret for Finnmark 1983) sámi oahpa-
headdjioahpu birra. Dát stuora čielggadanbarggut buohkat unnit eanet loahpas váikkuhedje sámi
allaskuvlla ceggemii. Lei maid álggahuvvon bargu ođasmahttit vuođđoskuvlla minsttarplána
M74. Dás áiggun oanehaččat váldit ovdan Sámi oahpahusráđi 1983–84 čielggadeami (Samisk
utdanningsråd 1984) sámi skuvlla ovddidanbargguid birra. Dát lei siskkáldas čielggadeapmi,
mii geavahuvvui ruhtaohcamiid oktavuođas. Sisdoalu dáfus dat sisdoallá beliid, mat vel otnege
leat čoavddekeahttá. Álggos vuos geahčadan, mii lea namuhuvvon skuvlla ovddidandárbbuid birra.

Skuvlla ovddidandárbbut 1980-logu gaskamuttus

Oahpaheaddjioahppu sámi guovlluide ja skuvlafálaldat sámiide leat eiseválddiid dáfus leamaš
áiggiid čađa oasit seamma áššis. Diet oktiigullevašvuohta álggii juo miššuvdnaáigge, ja 
historjjás oahppat, movt dat gearddašuvvá. Juo fargga 300 jagi lea sámi guovllu oahpa-
headdjioahppu leamaš sámi oahppofálaldagaid stivrenreaidun. Stivrenreaiddu sisdoallu fas
speadjalastá eiseválddiid molsašuddi politihka sámiid ektui. Sámi guovlluid oahpa-
headdjioahppu, oahpaheddjiid virgeeavttut ja skuvlla dáruiduhttináigumuš mannet mealgadii
giehtalaga, muhto dat maid molsašuddá áigodagaid mielde. Lagamus áiggiid historjjás maŋŋil
nuppi máilmmisoađi oaidnit maid sullasaš ovdamearkkaid. Oahpaheaddjioahppu sámi
guovlluide leamaš fárus sámi skuvlafálaldagaid guovddáš áššiin oktan sámi skuvlafálaldaga
sisdoaluin ja sámegielain. Almmolaš čielggadeamit dán áigodagas duođaštit diekkár
meannudeami. Dás in leat jurddašan go namuhit dien ja čujuhit vejolaš gálduide dego: 
Tilråding om Samiske skole- og opplysningsspørsmål, 1948 s. 6; Innstilling fra utvalget til
å utrede samespørsmål, 1959 s. 57–58; St.meld. nr. 21 1962–1963 s. 39; Innst. S. Nr. 196
1962–1963 s. 492, NOU 1987:34 s. 148–149.

Gávdnojit gal vel eambbo čielggadeamit, sihke ráđđehusa almmolaš čielggadeamit ja
čielggadeamit, maid leat vuolggahan eiseválddiid olggut vuogádagat sin fágaráđit dego 

73Grunnskolerådet (vuođđoskuvlaráđđi), Forsøksrådet for skoleverket (skuvlavuogádaga geahččalad-
danráđđi), Rådet for videregående opplæring (joatkkaoahpahusráđđi), Lærerutdanningsrådet
(oahpaheaddjioahpahusráđđi). Dát ráđit ledje máŋggaid logiid jagiid áigge guovddážis
stivremin iežaset surggiid profešuvnna ja fága ovddideami. Dat ledje maid guovddáš reaiddut
stáhta fágalaš stivrenvuogádagas. Go Sámi oahpahusráđđi nammaduvvui 1975, de
vuođđuduvvui eiseválddiid bealis maid sámi oahpahusa váras áššedovdi orgána. Sámi oahpa-
husráđđi válddii máŋgga dáfus badjelasas ofelačča rolla sámi oahpahusas. 

Sámi Instituhtta čađahii 1978 čielggadeami (Sámi Instituhtta 1978). Dán čielggadeamis
čujuhuvvo dárbbuide álggahit (ibid s. 2 ja 14) dutkan- ja ovddidanbargguid čoavdin dihte 
hástalusaid. Das namuhuvvo maiddai, movt sierra davviriikkalaš sámi allaskuvlla ceggen
sáhtášii buoridit dili. 1980-logu gaskkamuttus leige sámi oahpaheaddjioahppu ja sámi
vuođđoskuvlafálaldaga dilli vuosttaš ođđa áiggi institutionaliserema ja ođđa hástalusaid
gaskkas. Institutionaliseremiin jurddašan dás sámi ásahusaid ja vuogádagaid ceggema. Sámiid
oahpaheaddjioahppu lei ásahuvvon Álaheaju oahpaheaddjiskuvlii 1973, muhto ii lean lihkostuvvan.
Finnmárkku guovllu allaskuvlastivra čielggadišgođii 1982 kultur- ja dieđadepartemeantta
ávžžuhusa mielde sámi oahpaheaddjioahpu (Samisk lærerutdanning 1983). Čielggadeamis
vuhtto čielga oaivil, movt oahpaheaddjioahppu ja sámi vuođđoskuvlla áššit gullet oktii. Das
čujuhuvvo sámi servodaga dárbbuide ja dutkandárbbuide (ibid s. 24–26), sámi oahpa-
headdjioahpu kvalifiserenprinsihpaide ja ulbmiliidda, maid fas dulkon ođđa hástalussan.
Čielggadeamis govviduvvojit máŋga ollašuhttinhástalusa, ja earet eará namuhuvvo sámi
oahpaheaddjioahpu viidáset institutionaliserendárbu. Guovddážis lea ásahit vuos ossodaga
Álaheaju oahpaheaddjiallaskuvlii, dasto ásahit sierra oahpaheaddjiallaskuvlla, loahpalaš
jurdagiin lea ásahit (ibid s. 25) davviriikkalaš sámi dieđaallaskuvlla. Ođđa geaidnu lei ovtta
ládje dáidda áššiide vuohkkasit dihkkáduvvon. 

Sullii seamma áigge (1983) álggahuvvui Girko- ja oahpahusdepartemeanttas bargu ođas-
mahttit vuođđoskuvlla Minsttarplána (Samisk utdanningsråd 1984). Barggu duogážin lei earet
eará buoridit skuvlla ja servodaga gaskavuođaid. Nuppi bealis lei Sámi oahpahusráđđi ožžon
čállosa ovtta skuvlastivrras ávžžuhusain čielggadišgoahtit, movt skuvlla sisdoallu heive sámi
birrasii ja man dihte skuvla ii adno dárbbašlažžan dahje ávkalažžan. Mii vuohttit nuppás-
tuhttinhástalusaid, ja nu sáhttitge dán áigodaga gohčodit nuppástuhttináigodahkan. 

Dutkan- ja geahččaladdandárbbut

Dás áiggun geahččalit govvidit ovtta viggamuša beassat ođđa institutionaliserendássái ja
buoret dillái sámi oahpahusas ja sámi oahpaheaddjioahpus. Sámi oahpahusráđđi álggahii 1983
ovdaprošeavtta čielggadan dihte eavttuid buoridit sámi skuvlla dili. Lávdegottis leigga Anton
Hoëm ja Jan Henry Keskitalo ja čállin lei Therese Sand. Čielggadeamis (Samisk utdanningsråd/
Sámi oahpahusráđđi 1984 s. IV ja V) čujuhuvvo historjjálaš linnjáide maŋŋil nuppi
máilmmisoađi. Nu leige 1980-logu gaskamuddui čilgejuvvon, mo dáža skuvla oaččui sámi
oasi, mas eanemusat deattuhuvvui sámegiella pedagogalaš veahkkeneavvun. Seammás
čujuhuvvui, mo válddii guhkit áiggi dohkkehit sámi giela ja kultuvrra iežas árvvu.

Dilli 1980-logu gaskamuttus de lei árvvoštallon sivvadit rievdat ovttaárvosaš sámi skuvlla guvlui.
Čilgejuvvui maiddái, mo oahpahusáššiid rievdan dáhpahuvvá jođánepmosit hutkkusdásis,
njoazibut čađaheami dásis. Čađaheami dásis čujuhuvvui dárbbuide ásahit ovddasvástideaddji

74 ásahusa, dasto váilevaš ruhta- ja bargonávccaide ja maiddái váilevaš dieđuide. Dieđuid háhkan
oruige dárbbašlaš. Ja nu de bođii čielggadeapmi áigái jurdagiin geahččalit oažžut ruđaid 
viidáset čielggadanbargguide ja dutkandárbbuide. Čilgejuvvui dárbu (ibid s. 47) ásahit sihke
vuođđodutkanbargguid ja geavatlaš dutkanprošeavttaid. Evttohusaid vuođđun lei dilli, nugo
lei čielggaduvvon, ja dasa galggai gávdnat čovdosiid.

Dutkanviidodagat vuođđuduvve jurdagiidda ollašuhttit sámiide skuvlafálaldaga ovttaárvosažžan
riikka eará ássiid ektui. Dan dihtii lei dárbu čielggadit sápmelašvuođa vuođđoeavttuid, dasto
mo daid bidjat vuođđun skuvlla hábmemii. (ibid. s. 48). Dutkan- ja ovddidanfáttát ledje 
válljejuvvon oaiviliin ovdanbuktit dieđuid skuvlla viidáset hábmemii ovttaárvosaš skuvlan
sámiide. Dás áiggun namuhit dáid prošeavttaid ja daid einnostuvvon mearkkašumiid. Lean
čohkken vuogas kategoriijaide ja lasihan vel, gokko lea vejolaš, moadde kommentára ášši
maŋit áigge ovdáneames. 

Movt oahpaheaddjit árvvoštallet skuvlla hástalusaid

Vuosttaš prošeavttas (ibid s. 52) lei jurdda jearahit oahpaheddjiin, movt sii árvvoštalle fágalaš
hástalusaid dain skuvllain, main lei sámegiel oahppu, ja seammás kártet oahpaheddjiid
oahppoduogáža ja bargohárjáneami. Praktihkalaččat dát galggai leat ávkin sámi oahpa-
headdjioahpu didaktihka sisdoalu ovddideames. Barggu teorehtalaš bohtosiin lei einnostuvvon
sámi oahpaheaddji profešuvnna ovddideapmi. Dasa gulai namalassii ipmirdit sin bargodili
mihtilmasvuođaid ja sin miellaguottu oahpaheaddji bargui. Jurddašuvvon dutkanvuohki dás
lei jearahallanskovvi. Mii vuohttit dás lagas oktavuođa oahpaheaddji fágaoahpu ja boahttevaš
oahpaheaddji rolla gaskkas. 

Dákkár kárten lea dieđus guovddáš ášši skuvlla ovdáneamis, mii dalle ii menestuvvan. Easka
Norgga beale sámi skuvlareforpma (O97S) árvvoštallama oktavuođas čađahuvvojedje
prošeavttat, mat sulastahttet namuhuvvon čuolmmaid. (Gč. omd. Hirvonen 2003a ja b, 
Keskitalo 2003, Lauhamaa 2003). Oaidnit gal čielgasit, man dehálaš livččii leamaš oažžut 
diekkár vejolašvuođa juo árabut oahpaheaddjioahpu ceggemis. Jus sullasaš prošeakta lei
čađahuvvot 1980-logu gaskkamuttus, de dat livččii leamaš mealgat buoret vuođđu olles sáme-
skuvlla ovddideapmái.

Ohppiid máhttu guovddáš skuvlafágain

Nubbi árvaluvvon prošeakta lei iskat ohppiid máhtu guovddáš skuvlafágain luohkáin 4, 6 ja
9, sámi guovddášguovlluin. Jurddan lei čađahit iskkadeami joavkogeahččalemiin golmma
ahkeluohkás. Praktihkalaš mearkkašupmin lei árvaluvvon sámi guovddášguovlluid skuvlla
fágalaš sisdoalu ja fágahuksehusa ovddideapmi. Teorehtalaš mearkkašupmin dás galggai leat
ipmirdit beliid guovllu ohppiid máhtu birra guovddáš skuvlafágain. Doallevaš diehtu oahppi
máhtu birra lea guovddáš ja dehálaš reaidu oahpaheaddjái oahpásnuvvat oahppi fágalaš
ovdáneapmái, ja dasto oahpaheaddjáige njulget ja buoridit iežas bargoárvvoštallamiid.
Oahppáiges dat addá vejolašvuođa oažžut realisttalaš gova iežas barggus. Nuppi bealis dat
addá vuođu árvvoštallat, guđe muddui skuvla joksá iežas ulbmiliid. Ii vel otnege leat sihkkaris
diehtu dáid áššiid birra, iskojuvvon vugiin, man vuođđun leat sámi skuvlla ulbmilat ja eavttut.
Nationála geahččaleamit eai duste sámi skuvlla hástalusaid ásahit dohkálaš árvvoštallanvugiid.
Baicca dálá vuogádagas vuhtto, movt skuvlla sámáidahttinviggamušat hehttejuvvojit váilevaš

75árvvoštallanvugiid geažil. Dálá sámi skuvllas árvvoštallanreaiddut leat eanaš huksejuvvon
dáža skuvlavuogádahkii, ja danne dat eai atte duohta ja doallevaš gova sámi oahppi fágalaš
oahppamis.

Giellaoahppama dilli

Juo 1980-logu gaskamuttus lei sáhkan, movt sáhttit ásahit buriid giellaoahppandilálašvuođaid.
Okta árvaluvvon prošeavttain leige innovašuvdnabargu árvvoštallat oahppandilálašvuođa
ulbmila, sisdoalu ja lágideami. Oahppandilálašvuohta galggai nu bures go vejolaš ovddidit
daid ohppiid giellaoahppama, geain lei iešguđetlágan vuosttašgielladuogáš. Jurddan lei
gávdnat lahkonanvugiid iešguđetlágan guovlluid skuvllaide vai fidnašuvvet buoremus vejolaš
oahppandilálašvuođaid giellaoahppamii, ja dasa galggai hutkat pedagogalaš bagadallan-
materiála ja lassioahpu oahpaheddjiide. Teoriijas galggai ovddidit oahppoplána, oahppo-
materiála ja giellaoahpu lágidemiide ávkkálaš prinsihpaid sihke fágalaččat ja metodalaččat.
Bargu galggai fátmmastit ohppiid, geain lei iešguđetlágan vuosttašgielladuogáš, guovttegielat
ohppiid ja oahppofálaldagaid sihke vuosttaš giellan, nubbin giellan ja vierrogiellan.

Oaidnit ahte dás lei jurdda oppalaččat árvvoštallat, movt ovddidit oahppofálaldaga, go galggai
fátmmastit buot giellajoavkkuid. Seamma suorggi siskkobealde ledje namuhuvvon goit
golbma sierra dárbbu: gielladiagnostalaš teasttaid ásahit árvvoštallan dihte oahppi vuosttaš
giela skuvlavázzima álgogeahčen; ráhkadit gielladiagnostalaš veahkkeneavvuid sierranas
luohkáide (1., 2., ja 7. luohká) ohppiide sihke sidjiide geain lei dárogiella, sámegiella vuosttaš
giellan, ja ohppiide geat ledje iešguđetlágan guovttegielatvuođadásiin. Vel okta bargu lei
ovddidit ja geahččaladdat prinsihpaid lohkan- ja čállinohppui ođđaseamos dutkanbohtosiid
vuođul. Easka dáid maŋimus jagiid leat lihkostuvvan oažžut áigái duođalaš ovddidanbarggu
sámi álgolohkanoahpu váras. Giellakártenreaiddut muhtin muddui gávdnojit, muhto 
doaimmaid čohkken ja daid ain ovddasguvlui doalvun ii oro lihkostuvvame ovdalgo biddjojit
lassi ruhtanávccat bargguide.

Skuvlla ja ruovttu gaskasaš ovttasbargu 

Guhká beaggán čuolbma ja dárbu, masa čielggadeamisge čujuhuvvui, lea ovttasbargu sámi
guovllu skuvlla ja mánáid ruovttuid gaskkas. Dán jurdaga vuođđun čielggadeamis (Samisk
utdanningsråd 1984: 5) lei dat, ahte jus galgá ollašuhttit ovttaárvosaš skuvlafálaldaga
buohkaide, de ferte olles skuvlavuogádat vuođđuduvvat ruovttu kultuvrii. Dan dihtii
gáibiduvvo duohta ja ovttaárvosaš ovttasbargu gaskal skuvlla ja báikegotti. Jurdda bargguin
lei innovašuvdnabargu, mii ovddida ovttasbargui eavttuid ja vugiid sihke dilálašvuođain gos
ledje juogekeahtes ja juhkkojuvvon ealáhus-, kultur- ja giellabirrasat.

Praktihkalaš mearkkašupmin ledje einnostuvvon ovttasbargovuogit, ja daid duohta
čađaheapmi. Teorehtalaš bohtosiinges einnostuvvon boađus lei vuođđudit sámi skuvlii hámi
ja gárggiidahttit sámi fágadidaktihkka.

Skuvlla fágalaš sisdoallu

Jurddan lei čađahit oalle viiddes innovašuvdnaráhkkaneami skuvlla fágalaš sisdoalu dáfus.
Das lei prinsihpalaš mieđiheapmi, ahte báikegottiin leat sierra máhttogáibádusat, maid ii sáhte

76 duhtadit dábálaš skuvlamáhtu sisdoaluin. Dán jurdagii gulai praktihkalaš bohtosiin ovddidit
sámi skuvlii plánavuogádaga, seammás go lei jurdda ásahit teorehtalaš modealla, man mielde
sáhtášii ásahit jurddašuvvon sámi skuvlla. Lei maid einnostuvvon dárbu gárggiidahttit
seammás oppalaš sámi fágadidaktihka. Fágadidaktihkka, ja fágalaš huksehus oppalaččat
galggai vuođđuduvvat sámi gillii, kultuvrii ja servodahkii. (ibid s. 39 ja 55). Prinsihppa lei
ollašuhttit sámi skuvlla ovttaárvosažžan dáža skuvllain. Oppalaš fágadidaktihkkii gulláge
árvvoštallat ja ákkastallat buot skuvlema eavttuid, ja válljet skuvlla bargui vuogas čovdosiid
ja neavvuid.

Seamma jurdagii sáhttá čatnat nuppi innovašuvdnajurdaga, man váste lei jurddašuvvon sierra
bargu. Sámi skuvlla vuođđudeami jurdaga eavttuide gulai gullevašvuohta sámi báikegottiide.
Sámi báikegottit leat sihke hámi ja sturrodaga iešguđetláganat, nu gártá dárbun sámi skuvlla
sturrodaga ja hábmema árvvoštallat báikegotti mihtilmasvuođaid mielde. Dás livččii
praktihkalaš mearkkašupmin heivehit skuvlla vuogádaga birrasa ektui, ja dat teorehtalaččat
ovddidivččii sámeskuvlla oppalaš vuođđojurdaga. Goalmmát sullasaš fáddá, seamma
ákkaiguin, lei ásahit sámi guovddáš guovlluide dákkár prošeavtta. Dáin fáttain boahtáge ovdan
jurdda sámeskuvlla oppalaš heiveheapmin viiddes ja máŋggašlájat dilálašvuođaide. 

Sullasaš fáddá, muhto mii gullá oahpponeavvuide, lei maiddái evttohuvvon. Oahpponeavvo-
jurdda vuođđuduvvá maid sámeskuvlla girjáivuhtii, go ohppiin lea iešguđetlágan gielladuogáš
ja kultuvrralaš čanastupmi sámi servodahkii. Dattetge vuođđoášši lei ásahit oahppo-
materiáladilálašvuođa, mii lei heivehuvvon sámi skuvlla ja sámi birrasa oktasaš árvvuide ja
beroštumiide (ibid s. 55–59). Diet čuolmmat leat vel otná nai skuvllas, ja báikegotti dásis leat
skuvllain ain stuora hástalusat hábmet skuvlla iežaset dárbbuid ektui. Oahpponeavvodárbu
orru ain hástalussan, ja erenoamážit go šaddá dárbu heivehit oahpponeavvuid báikegotti
skuvllaide.

Loahpaheapmi

Lean dán čállosis geahččalan govvidit sámi oahpaheaddjioahpu ja sámi vuođđoskuvlla
áigeguovdilis hástalusaid nuppástuhttináigodagas 1980-logu gaskkamuttus. Geavahan sáni
nuppástuhttináigodat máŋgga ipmárdusas. Sámi vuođđoskuvla ja sámi oahpaheaddjioahppu
goappašagat leigga dien áigodagas vártnuhis dilis, Norgga oahpahusásahusaide goallostuvvon.

Stuorit nuppástusat ledje vuhttogoahtán go sámi suohkanat ja sámi organisašuvnnat
gáibidišgohte goallostit skuvllaid buorebut sámi servodahkii. Nu lei dát nuppástupmi lassi
sámi institutionaliseremis. Seammás lei maid sihke politihkalaš dáhpáhus ja profešuvnnalaš
ovdáneapmi, oasit oktasaš sápmelašvuođa huksemis. Dan dáfus leige nuppástupmi. Dáid
rahčamušaid oktavuođas čuoččuhuvvui dárbu ja gáibádus ásahit dieđuid ja máhtu dutkama ja
ovddidanbargguid ollašuhttin. Bargu gal álggahuvvui, ja vehážiid ja vehážiid mielde lea
ovdánan, muhto vel otnege váilot deaŧalaš oasit dutkandárbbuin. Mealgadii leat dutkan- ja
ovddidanbarggut masa čujuheimmet 1980-jagiid gaskamutto ain čoavddekeahttá.

Sámi teacher training and basic training in the transition time of  the
mid 1980’s – some educational improvement challenges 
By the early 1980’s, the Sámi education sector faced many basic challenges to its existence.
Most solutions created thus far were based on Sámi as being a supplement to Norwegian in-
stitutions and solutions. The basic Sámi education was primarily Norwegian schooling with
the Sámi language added. Sámi teacher training was very much in a parallel situation.
Throughout history these two parties had been inseparable parts of the authorities’ education
policy towards the Sámi. The overall challenge for the Sámi community, in the mid 1980’s,

78 was to create its own public educational institutions; achieve additional and permanent fund-
ing, as well as to establish educational research programs. This paper describes some examples
of the challenges at that time. Educational research defined the basic education delivery to
the Sámi as being rather insufficient in terms of not handling the linguistic, cultural and ethnic
challenges. Many public and professional committees had already by that time advised new
directions. The need to implement research and school improvement actions was urgent. New
alternative solutions had to be established. Such interventions were planned by the Sámi
Education Council. The interventions did not reach the funding stage. It aimed at strengthening
the close reciprocal ties and professional reciprocity needed between the basic education and
teacher training. This was the situation upon which the planning of a Sámi Teacher Training
College was founded. Some challenges have slowly during the years reached a solution, but
many of the challenges still remain unsolved. 

Jan Henry Keskitalo
jan-henry.keskitalo@samiskhs.no

Álgu

Sámi álbmot lea nubbi dan guovtti álbmogis maid duovdagiid ala Norgga váldegoddi lea
vuođđuduvvon. Ná celkkii Norgga gonagas Harald logenáre jagi dás ovdal. Dát ođđa
jurddašanvuohki duddjo geatnegasvuođaid buot servodaga váldosurggiide. Ja dutkan lea dán
áiggi eahpitkeahttá okta servodaga váldosuorgi. Jurddašan dás geahčastit mo Norgga
Dutkanráđđi lea hálddašan ja ruhtadan sámi dutkama maŋemus moaddelogi jagi Norggas.
Dutkanbarggut dahkkojuvvojit dieđus máŋgga dásis ja guovddážeamus bargu bargojuvvo
rievtti mielde dutkanásahusain. Dan dásis lea Sámi Instituhtta bargan earenoamáš buori
barggu. Dasto lea sámi dutkan doaimmahuvvon maiddái eará surggiin omd. dearvvašvuođa-
dutkan ja boazodoallodutkan. Dás geahčadan goitge duššefal guovddáš dutkanorgána doa-
immaid. 

Dát ii leat mihkkege historjjálaš vuođđočilgehusaid. Dat lea duššefal persovnnalaš smiehttan
man vuođđun leat eanas iežan vásáhusat, go lean ieš leamaš mielde hábmemin ja hálddašeame
Dutkanráđi doaimmaid.

Sámit dutkanobjeaktan ja dutkansubjeaktan

Oba guhkes áiggiid leat sámit leamaš dutkanobjeaktan, namalassii jogamanin man earát leat
imaštallan ja suokkardan. Hui hárve leat sámit ovdal min áiggiid lihkostuvvan dohkkehuvvot
dutkin. Anders Porsanger (1735–1780), eret Leaibevuonas Porsáŋggus, ollašuhtii jagi 1761
teologalaš ámmáteksámena vuosttaš sápmelažžan. Sus leai alla dási máhttu sámegiela
dutkamis, muhto su vuostá čuožžiledje garra fámut, mat nagodedje eastadit su beassamis
njunušvirggiide (Martinussen 1992). Israel Ruong (1903–1986), eret Árjjátluovis, gal šattai
professorin jagi 1963. Son čájehii iežas ovdamearkkain ahte sámit sáhttet dutkat. Son leai
okta sámi dutkama áŋgireamus ovddideddjiin ja Sámi Instituhta ja dakko bokte maiddái dálá
Sámi allaskuvlla vuođđudeddjjiin. Porsangera ja Ruonga gaskka ledje áiggit rievdan nu ahte
ovdalaš rasismmalaš ákkat, mat adnojedje Porsangera vuostá, ledje basttohuvvan. Ruong
doarjjui nannosit nuorra sámiid geat 1970-jagiid ledje álgán jurddašit ahte sámi dutkan
galggašii dás duohko leat vuosttamuččat sámiid iežaset dutkan. Dat leai ođas maiddái min
iežamet olbmuide dalle ja oallugat imaštalle mii bat jur diet Sámi Insitituhtta mahká galggašii
leat ja maid dat barggaš. 

Sámi dutkama organiseren ja 
ruhtadeapmi Norggas – Norgga 
Dutkanráđi doaimmat

OLE HENRIK MAGGA

80 Dieid áiggiid nubbi njunuš jurddašeaddjin leai Alf Isak Keskitalo, Guovddageainnus eret. Su
ovdasáhka «Research as an inter-ethnic relation» (Dutkan álbmogiidgaskasaš gaskavuohtan)
davviriikkalaš etnográfaid čoahkkimis 1974 (Keskitalo 1994) lea geaidnomearkan boares ja
ođđa áiggi gaskka. Son leaige Sámi Instituhta ossodatjođiheaddjin ja dan doaimmas sámi
dutkama ofelažžan moanaid jagiid. Ođđa áiggi iđđesveaigi leai jorragoahtán beaivin. Man
muddui iđđesbeaivi lea joavdan, dan birra viggáge dát čálus muitalit.

Sámi ja láddelaš prográmma 1981–1990

Norggas lea dutkama hálddašeapmi ja ruhtadeapmi maŋŋil máilmmisoađi leamaš organisere-
juvvon máŋgga suoragin. Okta suorgi leai Norges almenvitenskapelige forskningsråd (NAVF)
mii leai ásahuvvon jagi 1949 ja mii hálddašii ee. kultuvradutkama ruhtadeami riikadásis. Dan
vuollásaš humanisttalaš dutkanráđđi (Rådet for humanistisk forskning, RHF) leai jagi 1975
fuobmán ahte unnitloguálbmogiid kultuvradutkan leai sakka bázahallan. Dan dihte anii RHF
jagiid 1976–80 sullii 3 mill. kr. sámi dutkamiidda. Dát čálli leai okta gii oaččui dutkan-
stipeandda diein juolludemiin jagi 1977. Ná ollu jagiid maŋŋil duosttan dovddastit ahte eanas
áiggi fertejin dalle atnit davvisámi čállinvuogi gárvvisteapmái ja oahpaheapmái. Ja de bođii
Álaheai-ášši mii golahii maid olu mu bargoáiggi. Easka máŋga jagi maŋŋil asten gárvet
doavttergrádabargon. 

Jagi 1980 mearridii RHF álggahit viiddis dutkanprográmma namain «sámit ja láddelažžat:
giella, historjá ja kultuvra». Prográmma doaibmaáigi leai álggus mearriduvvon 1981–1990,
muhto muhtun prošeavttat joatkašuvve gitta jahkái 1992. Dán prográmma bokte
ruhtaduvvojedje birrasiid 60 dutkandoaimma. Muhtun juolludeamit ledje váldofága-
stipeanddat ja maiddái doarjja njuolga ásahusaide vai sii sáhtášedje álggahit ođđa virggiid.
Oktiibuot juolluduvvui 18 mill. kr., eanemus jagi 1988 goas prográmmastivra nagodii juolludit
2,5 mill. kr. 

Okta prográmma mearkkašahtti áigumušain leai doarjut sámiid iežaset dutkamiid ja
gelbbolašvuođa huksema. Eanas ođđa virggiid ásaheami doaimmat (ng. «ásahusdoarjja» jagiid
1986–91) manai Sámi Instituhttii ja Sámi allaskuvlii, ee. ásahit professor II-virggiid. Muhtun
Sámi Instituhta stivralahtuin moittii garrasit dán doarjunvuogi ja oaivvildii ahte RHF leai
stivregoahtán Sámi Instituhta dieiguin ruđaiguin. Mun ledjen ieš leamaš dutkanprográmma
stivrra lahttun ja dan maŋŋil jura álgán Sámi Instituhta ossodatjođiheaddjin. Muittán ahte
Even Hovdhaugen (Oslo universiteahta gielladiehtaga professor) leai dalle sihke RHF-stivrras
ja Sámi Instituhta stivrras, ja son leai beanta suorganan dien moaitagis. Mun viggen čilget
mo doaibma leai álggahuvvon ja ahte Sámi Instituhtta leai iešmielaid ohcan doarjaga – ii RHF
lean bággen midjiide ruđa.

Prográmma bohtosiid árvvoštalai jagi 1992 joavku man ovdaolmmoš leai prof. Evert Baudou,
Ubmi universiteahtas. Sin loahppaárvvvostallamis daddjui ee. «Loahpalaš boađus dan stuora
prográmma doaimmain lea šaddan earenoamáš buorre» (NFR 1992: 42). Muhto árvvoštallanjoavku
cuiggodii maiddái sihke prográmma jođiheami ja muhtun fágalaš beliid. 

Dát leai eahpitkeahttá dan rádjái buot stuorimus doaibma mii goassege leai biddjojuvvon sámi
dutkamiid ovddideapmái. Prográmma rievdadii dutkandili sámi ja láddelaš dutkamiin,
earenoamážit dainnago nu ollu sámi ja láddelaš dutkit besse hukset dutkangelbbolašvuođa ja

81dainnago ásahusat besse nanosmuvvat. Prográmma nannii Sámi Instituhta ja Sámi allaskuvlla
ja lea leamaš okta nana ráidalasbátnin boahttevaš sámi universiteahta huksemis.

Sámi dutkanprográmma 2001–2005

Evert Baudou ja su bargoguoimmit árvaledje juo 1992:s ahte sámi dutkandoarjja berre
jotkojuvvot man nu dutkanprográmmahámis. Muhto máŋgga jahkái ii dáhpáhuvvan mihkkege.
Okta sivva dasa leai ahte Norgga dutkanhálddašeapmi leai organiserejuvvomin ođđasis. Earret
NAVF ledje dien áiggi dát 4 dutkanráđi (oanádus ja vuođđudanjahki lea ruođuid siste):

– Norges Teknisk-Naturvitenskapelige Forskningsråd (NTNF, 1946)
– Norges landbruksvitenskapelige forskningsråd (NLVF, 1949) 
– Norges fiskeriforskningsråd (NFFR, 1972) 
– Norges råd for anvendt samfunnsforskning (NORAS, 1987).

Jagi 1993 ovttastahttojuvvojedje visot dát ráđit oktasaš ráđđin man namman šattai Norges
Forskningsråd (Norgga Dutkanráđđi). Oktasaš dutkanráđđi doarjjui ain sámi dutkanálgagiid
iešguđet hámis miehtá 1990-jagiid. Jagiid 1993–2001 adnui birrasiid 36,5 mill. kr. dáid doai-
mmaide. Norgga ráđđehus gohčui juo 1992–93 ođđa dutkanráđi čilget mo sáhtášii doarjut ja
ovddidit sámi dutkama. Sámediggi ásahii 1995:s lávdegotti čilget sámi dutkama. Lávdegoddi,
man jođihii Josef Vedhugnes, gárvii čilgehusas jagi 1996. Dutkanráđđi ráhkadii buohtalaga
Sámedikki čilgehusain iežas čilgehusa 1988:is. Ja viimmat mearridii Dutkanráđi váldostivra
6.9.2000 álggahit sierra ođđa sámi dutkanprográmma. Dan oktavuođas celkkii ráđđi ná:

Norgga dutkanráđis leat guokte áigumuša iežaset sámi dutkama nannemiin. Nubbi lea
ruhtadit dutkama mii dahká vejolažžan sámiide sihkkarastit ja ovdánahttit gielaset,
kultuvrraset ja servodagaset, Vuođđolága ja Sámelága mielde. Stuoradiggi lea čujuhusain
sámi dilálašvuođaide olggosbuktán ipmárdusa ahte jus galgá gáhttet iežas kultuvrralaš
identitehta, de das ferte maiddái leat ávnnaslaš vuođđu. Sámi dutkan ferte danin fátmmastit
eanet go kultuvrralaš ja servodatdieđalaš surggiid.

Dutkanráđi nubbi áigumuš lea ruhtadit dutkama maid stuoraservodat dárbbaša sámi
dilálašvuođaid ja sámiid ja stuoraservodaga relašuvnnaid birra. Maŋemus áigumuš lea
liikká dehálaš go vuosttaš: Stuoraservodat diehtá unnán dološ ja dálá sámi kultuvrra ja
sámi servodatdilálašvuođaid birra, ja dain lea beare unnán sámivuohta oassin
kollektiivvalaš dovdamušaset. Dutkan galgá oažžut ovdan ođđa dieđuid ja oainnusin
dahkat sámiid ja dahkat sin kultuvrra oassin Norgga oktasaš máhttovuođus. (NFR 2000).

Dát čálli gárttai prográmmastivrra jođiheaddjin mas ledje lassin 3 lahtu ja doaibmaáigi leai
2001–2005. Álggus leai dutkanprográmmas 3,5 mill. kr. Prográmmastivra bivdojuvvui háhkat
eanet ruđa. Ja dat lihkostuvai. Juolludus lassánii jagi 2003 6,7 mill. kruvdnon ja Gielda-
departemeanta juolludii dađistaga eanet ja eanet prográmmii, nu ahte maŋemus jagi leai
bušeahtta oktii 9,2 mill. kr. Oktiibuot hálddašii stivra 35,2 mill. kr. olles doaibamáigodagas.

Prográmmas ledje guokte váldosuorggi: 1. sámiid iežaset artikuleren (kultuvrra, giella jnv.)
ja 2. ásahusat ja relašuvnnat sámi servodateallimis. Sámegiela birra daddjui prográmma doai-
bmaplánas ná:

82 Sámegielas lea sierra sajádat sámi dutkamis. Earret identitehtaráhkadeaddji dimenšuvnna
mii gielas lea dan dáfus ahte lea gaskaoapmin man bokte muhtin oassi sámi dutkamis
julggaštuvvo, de das maid lea politihkalaš ja geavatlaš funkšuvdna. Movttidahttit eanet
geavahit sámegiela dutkamis ja dutkangaskkusteamis, lea čielga kulturpolitihkalaš-
mihttomearri, seammás go muhtin oktavuođain lea váttis čađahit dutkama almmá
sámegiela máhtu ja gelbbolašvuođa haga. Danin sáhttá dadjat ahte sámegielas lea
golmmaoasát posišuvdna ja funkšuvdna sámi kultuvrralaš doaimmas, mas dutkan áibbas
čielgasit lea oassin; sihke politihkkan, neavvun ja fágan. (NFR 2001).

Máŋggasuorggat dutkan deattuhuvvui ja ovttasbargu dutkiid ja ásahusaid gaskka.
Earenoamážit gozihii stivra dáid beliid: rekrutteren, sámegiela ovddideapmi, kultuvrralaš
mánggasuorgáivuohta ja etihkka. Čuovvovaš tabellas leat juolludeamit juhkkojuvvon dábálaš
fágajuoguid mielde. Boađus šattai ná olles juolludemiin dien 5 jagis (Tab. 1):

Tab. 1.

Dutkan- ja 
gaskkustan-
prošeavttat 

Eará (ovda-
prošeavttat ja
stipeanddat)

Oktii 
Juolluduvvon
(olles duhát
kruvdnon)

Arkeologiija  3 3 4 162

Etnologiija 1 1 1 873

Historjá 1 1 2 343

Konserveren- doaimmat  1 1 1 1983

Dáiddahistorjá + duodji 1 3 4 278

Girjjálášvuođa dutkan 1 1 2     308   

Pedagogihkka 3 1 4     431

Láhkadieđa 2  2     363   

Sosial-antropologiija 2 2 4  3 252

Sosiologiija  1 1       85   

Gielladieđa 2 6 8  7 058

Stáhtadieđa 2 2  1 1812

Buohccedikšun-dieđa  1 1     105

Ekonomiija 1  1     860

Máŋggadieđat prošeavttat  11 4 15  9 099   

Oktii 24  27 51 32 012  

83Tabeallas eai leat buot smávit juolludeamit, omd. golut dutkanbeivviid doallamiidda. Oktiibuot
ledje Romssa, Oslo ja Bergena universiteahtat njunnožis juolludemiid sturrodaga dáfus.
Julevsámi guovddáš Árran leai juolludemiid sturrodaga dáfus (4,7 mill. kr.) ovdalis sihke
Sámi Instituhta ja Sámi allaskuvlla, mat gal oktii oaččuiga badjel 7 mill. kr. Duššefal Romssa
biras oktii oaččui eanet. Nissonolbmuid jođihan prošeavttat ledje 32 ja 19 fas maid dievddut
jođihedje. Prográmmastivra váillahii ieš eanet kultuvradutkamiid, mánáid diliid dutkamiid ja
sámi álmmolašvuođa bohciideami dutkamiid. Ohcamat ledje oktiibuot valjit. Duššefal
goalmmádas oasi leai prográmmastivra sáhttán mieđihit dien viđa jagis, mii lea sullii seamma
sturrosaš oassi go dat maid Dutkanráđđi gaskamearálaččat doarju ohcamiin. Nu go oidno, de
eanas dutkan lea leamaš kultuvra-, servodat-, láhka-, giella- ja historjádutkan. 

Prográmmastivra ávžžuhii Dutkanráđi joatkit seammasullasaš prográmma ja bidjat guhkit
doaibmaáiggi, dainnago viđa jagis ii háhppet baljo álggahitge stuorit dutkandoaimmaid. Áigi
oainnat gollá almmuhemiide ja ohcamiid gieđahallamiidda. 

Sámi dutkanprográmma 2007–2017

Jahki 2006 gárttai Dutkanráđi barggus gaskajahkin sámi dutkama ektui. Muhto juo 2007 rájis
leai ođđa prográmma jođus, ja dán hávi 10 jahkái. Prográmma galgá gal árvvoštallot 5 jagi
geažes. Buot dát lea aitto nu go ovddit prográmmastivra leai rávven. Mearkkašahtti lea maid
ahte ođđa prográmmastivrras leat dál 9 lahtu ja 1 dain lea Suomas ja 1 fas Ruoŧas eret.
Jođiheaddjin lea 1. amanueansa Bjørn Bjerkli Romssa universiteahtas. 

Ođđa prográmma olleslaš bušeahtta logi jahkái lea jurddašuvvon 94 mill. kr. sturrosažžan.
Dat lea oalle olu eanet go ovddit prográmma bušeahtta, vaikko ruhtaárvu lea dieđus veahá
eará. Goitge dát lea oalle stuora lassáneapmi ja deavdá muhtun muddui goit ovddit pro-
grámmastivrra ávžžuhusa dan hárrái ahte ruhtadeapmi ferte nannejuvvot. 

Ođđa prográmma vuoruheapmi ii leat nu earalágán go ovddit prográmmas leai: 

– giella, árbevirolaš máhttu, njálmmálaš árbevierut ja girjjálašvuohta
– kultuvrailbmamat
– demografiija 
– eallineavttut ja eallinkvaliteahtta
– mánát ja nuorat – bajásšaddan ja iežaset ovdanbuktimat
– ođđa áiggi sámi servodathuksen
– ressurssat ja vuoigatvuođat.

Okta stuora erohus lea gal. Árvaluvvo ahte maiddái luonddudieđalaš dutkamat boađášedje
prográmma vuollai, ovddemustá boazodoalu ja dálkkádatrievdamiid birra. Dat leat dán rádjái
leamaš dán dutkanprográmma olggobealde. Ja boazodutkamii lea leamaš ja lea ain sierra
ortnet, nu go álggus juo namuhin. Daidda ulbmiliidda sáhttá boahtit lassi ruhtadeapmi
Dutkanráđi eará surggiin. (NFR 2007). 

Ovddit prográmmastivra leai vuoruhan nissonolbmuid. Dat lihkostuvai nu bures ahte dál ii
oro dárbu šat dan beali deattuhit, earret go lea sáhka post.doc.-stipeanddain. Baicca orru dárbu
earenomážit geasuhit nuorra dievdduid dutkamii ja alit ohppui. Dilli lea oainnat nu ahte stuora

84 eanetlohku sis geat leat alit oahpuin, leat nissonolbmot. Dat oidno maiddái das ahte muhtun
luohkáin Sámi allaskuvllas leat juo guhká leamaš dušše nissonolbmot. 

Na mo de boahtteáiggi?

Dát doaimmat čájehit Norgga Dutkanráđi duođalaš áigumuša nannet sámi dutkama ja
namalassii maiddái sámiid iežaset dutkama, mii deattuhuvvo maiddái dálá dutkanprográmmas.
Oalle mearkkašahtti láhkái lea maid ruhtadeapmi lassánan. Dat lea visot hui buorre. Oažžut
roahkka cealkit giitavašvuohtamet Dutkanráđđái. 

Galgágo dalle bisánit ja duhtavašvuođain cealkit ahte buot váldohástalusat leat ollašuvvan?
Nu ii gal dáidde leat. 

Vuosttaš dárbu lea ođasmahttin. Eanas sámi áššiid dutkit, sámit ja earát, leat oalle alla agis.
Mii dárbbašit ođđa, nuorra fámuid. Oahppan ja gelbbolašvuođa huksen manná njozet. Máŋgga
suorggis boahtá leat heahti moatti jagi geažis juo. Dan dihtii dárbbašuvvo ođasteapmi. Ja sámi
servodaga iežas oassi dutkamis lea ain oalle uhci. 

Dasto lea ain váldohástalussan mo sámi servodat ieš galgá beassat váikkuhit dutkan-
vuoruhemiid. Dat sáhttá olahuvvot máŋgga láhkái. Sámediggi lea háliidan beassat nammadit
lahtu Norgga Dutkanráđi váldostivrii. Jus nu geavašii, de sáhtášii atnit ahte Dutkanráđđi lea
sámi álbmoga ja dáža álbmoga oktasaš dutkanhálddašeaddji orgána Norggas. Muhto nie ii
leat lihkostuvvan goit vuos. Jagi 2007 nammaduvvui gal dát čálli Dutkanráđi váldo-
stivralahttun, muhto dan nammadeami dagai Ráđđehus ieš. Ráđđehus orru ballamin addimis
dan válddi Sámediggái. 

Nubbi geaidnu livččii ásahit sámi dutkanráđi, goit vuos Norgii. Dan birra lea Ráđđehus
cealkán ná logenáre jagi dás ovdal:

Sámi dutkama eanet ollislaš organiserema gažaldaga dáfus našuvnnalaš dásis, lea
Ráđđehusa mielas lunddolaš atnit vuođđun dálá dutkanvuogádaga vejolašvuođaid dan
sadjái go ásahit ođđa orgánaid. Dat gáibida ahte Dutkanráđđi meannuda sámigullevaš
dutkama ollislaččabut ja iežas suorgejuohkima rastá...Ovttasbargu dutkanásahusaiguin
geat barget sámi dutkamiin ja Sámedikkiin lea maid dehálaš vai vuosttilda biđgema.
Ráđđehus lea dasa lassin bivdán Dutkánráđi leat dihtomielalažžan dasa ahte sámi
beroštumit ja gelbbolašvuohta galgá muttágit ovddastuvvon sin orgánain... Earret dan
sáhttá Sámediggi ieš árvvoštallat iežas dárbbu vuollásaš orgánii mii bargá
dutkangažaldagaiguin... (GOD 1999).

Jagi 2000 árvalii Mjøs-lávdegoddi ásahit davvirikkalaš ráđđeaddi lávdegotti sámi alit oahpu
ja dutkama várás (NOU 2000-14: 395). Ii dasge leat šaddan mihkkege.

Boahtte áiggi buot deaŧalaččamus ja duostileamus gažaldaget lea dát: Mo sáhttit ovttastahttit
sámi dutkama olleslaččat oktasaš sámi doaibman? Dohko orru vuos guhkes mátki. Ráđđehus
lea cealkán maŋemus go dát aššit árvvoštallojuvvojedje, ná:

Ráđđehus ii áiggo nuppástuhttit dálá hámádaga. Dát mearkkaša ahte dutkanruđat, maiddái

85ruđat sámi dutkamii, ain galget juolluduvvot osohahkii njuolga univeriteahtaide ja alla-
skuvllaide, osohahkii Norgga dutkanráđi bokte. (OD 2002: 41.)

Muhto liikká ii leat Ráđđehus dahppan buot uvssaid:

Ráđđehus áigu dahkat álgaga ságaskuššat lagat davvirikkala ovttasbarggu sámi dutkama
organiserema hárrái (seamma sajis).

Leago sámiin oktasaš dáhttu lihkastahttit ášši dás gosage? Go Sámi Instituhtta heaittihuvvui
sierra ásahussan ja doaibma laktojuvvui oktii Sámi allaskuvllain, de ii oidnon olus dáhttu sámi
politihkariin doalahit iige ovdánahttit oktasaš sámi dutkanorgánaid. Norgga Dutkanráđi ovddit
sámi prográmmastivra lea geahččalan čohkket dutkiid ja sámi politihkkariid ráđđádállat
oktasaš dutkanhálddašeami ja dutkanruhtadeami birra. Dasa ii orron leamen fávdnádit
beroštupmi. Jos nu leaš dilli ahte sámit ieža eai beroš aššis, de šaddá váttis lávket ovddus sámi
dutkama ovttastahttimis. Muhto dát čálli lea goitge alo atnán ja atná ain ahte áidna rievttes
geaidnu lea sámi áššiin ohcat oktasaš čovdosiid.

86 The organization and funding of  Sámi research in Norway – the
activities of  the Research Council of  Norway

The fact that the Sámi people is one of the two peoples on whose territory the state of Norway
has been established, imposes certain obligations on all major branches of society. Gradually
have members of the indigenous Sámi people managed to become active participants in
research, with the establishment of the Nordic Sami Institute in 1973 as an important first
step. The Research Council of Norway has played an important role by launching three
research programs since 1981 with an aim at furthering Sámi research carried out by Sámi
researchers. The first was the Sámi and Kveen program 1981–1990, which funded 60 research
initiatives with a budget volume of 18 mill. NOK. The Sámi research program in 2001–2005
funded more than 51 projects, mainly within the fields of humanities and social sciences,
within a budget of more than 32 mill. NOK. A Program for Sámi Research II has been initiated
for the period 2007–2017 with an estimated total budget of 94 mill NOK, over these 10 years.
A possible development could now be to strengthen Sámi self-determination further within
this field, but the most important prerequisite for this is a common will among the Sámi 
politicians on the direction of this development. 

Ole Henrik Magga 
ole-henrik.magga@samiskhs.no



Sámi allaskuvla 20 jagi

87

Mo visot álggii

Jagi 1895 almmustuvai vuosttaš davvisámegielat olles Biibbal. Dan váldojorgaleaddji lei
beakkán Jáhkoš-Lásse, Lars Jakobsen Haetta. Son lei gárvvistan vuođđojorgaleami juo
guoktelogi jagi ovdal go Biibbal almmustuvai, muhto teavstta dárkkisteapmi válddii iežas
áiggi. Dárkkisteaddjit ledje Just Knut Qvigstad ja Jens Andreas Friis, geat aniiga fuola
teologalaš gažaldagaid lassin maid buot das mii gulai čállima, sátnesojaheami ja syntávssa
systemáhtalašvuhtii. Ii dáidde doallat deaivása dat jáhkku ahte Biibala prentema ájihii Dáčča
Biibbalsearvvi ruhtavátni dahje beanta hánástallan. Biibala oččodeapmi deaddilanmuddui lei
ja lea ain lossa ja áddjás bargu.

Boares davvisámegielat Biibala jorgaleami oktavuođas ferte namuhit Nils Vibe Stockfletha,
gean Ođđa Testameantta jorgalus ilmmai 1850.1 Go Jáhkoš-Lásse jorgališgođii Biibala, de
son galggai ovddemus ođastit Stockfletha jorgalusa. Orru leamen nu ahte son ii arvan
bearehaga lihkahallat Guovdageainnu ovddeš báhpa duoji. Ođđa Testamentii leatge báhcán
muhtin veardde dakkár syntáksačovdosat, mat muđui leat earenoamáš unnán Haetta iežas
jorgalusas, dego mat dánskka/dárogiela málle mielde dahkkojuvvon ageantaráhkadusat. 

Manne ođđa Biibbal?

Dáčča Biibbalsearvi bijai johtui jagi 1988 prošeavtta, man ulbmilin lei gárvvistit ođđa davvi-
sámegielat olles Biibala. Prošeakta galggai leat davviriikkalaš, nu ahte mielde livčče leamaš
Dáčča, Ruoŧa ja Suoma biibbalsearvvit. Viehka árrat goit čielggai ahte Ruoŧa Biibbalsearvi ii
sáhttán leat mielde beare beaktilit. Oktan sivvan lei dat ahte dat álggahii seamma áiggiid Ođđa
Testameantta jorgaleami julevsámegillii. 

Ođđa Biibbal adnojuvvui dárbbašlažžan moatti siva geažil. Boares Biibala giella lei čađat
báinnagan dánskka/dárogillii, Jáhkoš-Lássiihan lei addojuvvon rávan jorgalit dárkilit sánis
sátnái dan dánskkagielat Biibalis, mii dalle lei anus Dáččas. Go vel Biibalis ovdan
buktojuvvon áššit leat dávjá hui váddásat, de álggu rájes juo dan teaksta lei eatnagiidda measta
juo veadjemeahttun áddet. Nu lei eandalii Suoma bealde, danne go min riikka váldogiella ii
dorjon ii veahášge biibballohkama. Dáččas ja Ruoŧas lei juo don doloža rájes leamaš oalle
ollu vuoiŋŋalaš jorgalangirjjálašvuohta, muhto Suomas váillui vel datge. De lei vel dat ahte
juohke giella earáhuvvá áiggi mielde, ja daninge ođđa buolvvat eai šat ipmirdan boares Biibala
giela ollásit. Máŋgga gillii leat aiddo dan dihte jorgalan Biibala ođđasis 50–70 jagi gaskkaid.

1 Eanet sámegielat biibala historjjás sáhttá lohkat Per Oskar Kjølaas girjjis Bibelen på samisk (1996).

Ođđa biibbal davvisámegillii

TUOMAS MAGGA (GUHTUR NIILLAS DUOMIS)

88 Okta sivva laktása giela teknihkalaš sárgosiidda, dego mat čállinvuohkái ja dás-
semolsašuddama ja sojahemiid merkemii. Boares Biibalis adnojuvvon «čállingovva» ii šat
rahpas álkit dán áiggi lohkkiide. 

Go biibbalprošeakta álggahuvvui, de ulbmilin lei dušše ođastit boares Biibala giela. Jurdda
lei dakkár ahte go boares Biibala giella ođastuvvo, de dat lea ollu álkit ja geahppaset bargu
go dan jorgaleapmi ollásit. Juo Ođđa Testameanttain barggadettiin čielggai ahte dan giella ii
leat ođasteamis. Ođasteddjiin livččii galgan leat dat giellamáhttu mii lei Stockfethas ja Jáhkoš-
Lásses. Dasa lassin Qvigstad ja Friis molssuiga eanet uhcit dan teavstta maid Jáhkoš-Lásse
lei čállán. Dađistaga álggiimet atnit dán barggu čielgasit jorgalanbargun. Dat ii leat miige
ipmašiid, go vel dárogielat Biibala (mii almmustuvai 1978) ođasteaddjitge leat gávnnahan,
ahte sin bargu leage jorgaleapmi, vaikko álggus siinai galge dušše ođastit Biibala giela.

Ođđa Biibala giellavuođđu

Dán prošeavtta áigge lea šaddan hui čielggasin ahte min jorgalanbarggu «geađgejuolggit» leat
Konrad Nielsena sátnegirji ja giellaoahppa. Daid vuođđun leat Guovdageainnu, Kárašjoga ja
Buolbmága suopmanat. Lea hui lunddolaš ahte ođđa Biibalis adnojuvvojit dáid suopmaniid
sánit ja sojaheamit. Diehttelas Suoma beale oarje- ja nuortasuopmaniid (mat gullet duoidda
seamma suopmaniidda) sánit ja idiomat leat muhtun veardde váldojuvvon mielde. Mis livččii
gal lean miella atnit eambbo dan sátneriggodaga mii lea anus Ruoŧa beale davvisámegielas,
muhto dan dovdiin lea leamaš hui unnán dilli oassálastit dán bargui. 

Davvisámegielas lea leamaš oktasaš čállinvuohki 1970-logu loahpa rájes. Eatnagiid mielas
oktasaš čállinvuohki lea seamma go oktasaš girjegiella, muhto dát ášši ii leat nie oktageardán.
Go sámegillii almmustuvvagohte ain eambbo iešguđetlágan duojit das maŋŋil go oktasaš
čállinvuohki lei dohkkehuvvon, oktasaš girjegiela váili bođii čielgaseabbon ahte
čielgaseabbon. Vaikko giellagáhttendoaimmaide eandalii Suomas ja Dáččas leat biddjojuvvon
oalle ollu návccat dán vássán golmmalogi jagi áigge, de dál mii goit šaddat gávnnahit ahte
oktasaš girjegiella váilu ain. Lea oalle álki vuohttit, leago muhtun čálus čállojuvvon
Dáččas/Ruoŧas vai Suomas. Muhtumin giellaerohusat leat nu stuorrát ahte dat beanta heađuštit
ipmirdeami.

Mas dat erohusat dasto bohtet? Dás ferte geahčastit vuos davviriikkaid giellakartta. Suoma ja
Dáčča gaskasaš ráji ja vel Suoma ja Ruoŧa gaskasaš eananráji mielde manná hui dehálaš
giellarádji. Dan ráji nuorttabealde váldogiella gullá suoma-ugralaš giellabearrašii ja dan
oarjjabealdegis indoeurohpalaš giellabearrašii. Suomagiella ja dáro/ruoŧagiella leat hui
iešguđetlágánat eandalii syntávssa dáfus. Suomagiella lea sojahangiella, mii máksá dan ahte
das leat ollu kasusat, muhto dáro/ruoŧagiella lea preposišuvdnagiella. Váldogielat leat addán
ja ain addet nana málle čállojuvvon sámegillii, danne go čáledettiin sámegielagat atnet
lunddolaš mállen čállojuvvon váldogiela maid leat oahppan skuvllas. 

Go biibbaljorgaleapmi lea namalassii davviriikkalaš prošeakta, de dat lea bidjan min duođas
guorahallat maid oktasaš davviriikkalaš davvisámegiela. Dán guorahallama lea dahkan vel
dehálaččabun dat ahte Dáčča beale jorgaleddjiide lei addojuvvon rávan jorgalit dárogielat Bii-
bala mielde, ja Suoma beale jorgaleaddjitgis galge jorgalit suomagielat Biibala mielde. Lea
bures áddemis ahte jorgalusaid giellageavahusa gaskkas leat earret eará stuorra syntáksaero-

89husat. Ii leat goit dohkkeheames ahte muhtun girjjit Biibalis «dárronjaddet» ja earát fas
«suopmanjaddet». Prošeaktajoavku leage ferten oččodit «oktasaš girjjálaš koda», man juo
Dáčča/Ruoŧa beale ja Suoma beale sámegielagat áddejit ja atnet buorrin ja lunddolaš giellan. 

Earenoamáš biibbalgiella?

Biibalis leat 66 girjji. Das leat ee. profehtalaš girjjit, láhkagirjjit, historjjálaš girjjit, viissis-
vuohtagirjjit, ráhkisvuohtalávlagat, muitalusgirjjit, sálmmat, evaŋgeliumagirjjit ja oahpahus-
girjjit. Go leat nu iešguđetlágán girjjit, de lea čielggas ahte maiddái daid stiillat leat hui
iešguđetlágánat. Min viggamuššan lea leamaš čuovvut dan stiilla, mii guđege girjjis dahje
guđege teakstakonteavsttas lea adnojuvvon álgogielas (Ođđa Testameanttas greikkagielas,
Boares Testameanttas hebreagielas).

Go ledje jorgaleamen dan Biibala mii almmustuvai Suomas 1930-logus, de jorgaleddjiid
ulbmilin lei atnit earenoamáš biibbalgiela. Dan stiila galggai leat «alit» go dábálaš suoma
girjegielas. Go dasto ledje jorgaleamen dan Biibala mii almmustuvai 1992, de hilgo
earenoamáš biibbalgiela ja dadje, ahte dakkár ii galgga oppa leatge. Liikká dasge eai leat atnán
ovdamearkan dábálaš beaivválaš giela dahje virgegiela, muhto leat heivehan giela stiilla ain
guđege girjji sisdoalu mielde. Biibbal lea nu earenoamáš girji, ahte das adnojuvvojit visot
giela albmabuktinvuogit. 

Dáro/ruoŧagiela ja suomagiela girjjálaš atnu lea viiddis ja bures sajáiduvvan. Juo
skuvlamánáide oahpahuvvojit giellageavahusa iešguđetlágán bealit, ja nu sin gielladovdu
nanusmuvvá. Sámegielas dilli ii leat nie buorre. Sámegielat mánáide lea stuorra vuoitu juo
datge ahte sii besset oahppat iežaset eatnigiela lohkan- ja čállindáiddu. Goittotge
girjjálašvuohta lea rájálaš, eaige leat beare ollu oažžumis sierra stiillaid mielde čállojuvvon
girjjit dahje iežá teavsttat. Liikká dán áiggi nuorat ja mánát leat giellaoahpuid dáfus buori
dilis biibbaljorgaleddjiid buolvva ektui. 

Iešalddes lea stuorra erohus das, jorgaluvvogo Biibbal sámegillii vai muhtin dakkár gillii man
girjjálaš anus ja oahpahusas lea guhkes ja stáđásmuvvan árbi. Suoma- dahje dáro/ruoŧagillii
jorgalettiin illá leat nu stuorra váttisvuođat gávdnat buriid čovdosiid sániid, dadjanvugiid ja
oppalohkái álgogielaid moalkás ráhkadusaid jorgaleapmái. Goittotge min ulbmilin lea ráhkadit
dakkár biibbaljorgalusa mii giela, kulturhistorjjá ja teologia dáfus lea doallevaš ja buorre
duodji. Dán oainnu mii leat muhtumin gártan ákkastallat biibbalservviidege, maid olbmot eai
liikká buot áiggiid leat atnán sámegielagiid dárbbu oažžut buori Biibala seamma lunddolažžan
go váldogielagiid dárbbu.

Leago ođđa Biibala giella dasto earenoamáš biibbalgiella? Muhtumassii juo, muhtumassii ii.
Mii boahtá oppalaš giellageavahussii, de min viggamuššan lea atnit dábálaš njuovžilis
sámegiela. Eat ane ad hoc- čovdosiid, mat veajášedje gal leat áddemis juste dihto biibbalkon-
teavsttas, muhto eai muđui adnoše sámegielas. Eat dáhtul oččot teavstta dakkáražžan mii stiilla
dáfus lea gáidan olbmuid beaivválaš gielas. Biibala sáhka ja sisdoallu lea goit nu earenoamáš
ahte dat ii veaje daddjojuvvot «šilljogielain». Go Ipmil ieš cealká juoidá, de dan cealkámuša
gielalaš hámi šaddá vihkkehallat vuđoleappot go jos cealkin livččii olmmoš. Seamma guoská
maid profehtaid ja apostaliid cealkámušaide. Miige olbmuid čállin dujiid ii leat sisdoalu dáfus
veardideames Biibala sisdollui, ja dat ferte dihttot maiddái dan gielas.

90 Oarje- vai nuortasuopmaniid mielde?  

Eandalii dakkár gielain mat leat adnon guhká girjjálaččat leat iešalddes sierra giellageavahusa
dásit. Okta lea olbmuid beaivválaš giella, maid sáhttá gohčodit suopmaniid dássin. Dat lea
eanas njálmmálaš giellageavahus, ja jos dat lea girjjálaš, de dalle das dávjá lea soames
earenoamáš ulbmil. Nubbi lea almmolaš giella. Dan vuođđun leat giela suopmanat, muhto go
dat galgá áddejuvvot olles riikkas, de sierra suopmaniid iešvuođat leat dulbejuvvon
dakkáražžan ahte almmolaš giella heive eanas giellahubmiid njálbmái. Almmolaš giella lea
vuosttažettiin čállojuvvon giella ja danin dat gohčoduvvoge girjegiellan. Go olbmot dasto
atnet girjegiela hubmon giela mállen ja ovdagovvan, de dat iešalddes lea hui ártet. Dallehan
giela čállingovva máhcahuvvo jietnagovvan. Ná šaddan giela ođđa jietnagovva veadjá leat
gáidan guhkás suopmaniid dásis.

Vaikke davvisámegiella lea geavahuvvon guhká girjjálaččat, de liikká dan girjjálaš atnu lea
leamaš ja lea ain gárži ja asehaš. Dat ii leat nagodan váikkuhit olbmuid dábálaš hubmojuvvon
gillii. Ná sámiid njálmmálaš sámegiella lea ain suopmaniid dásis. Oktasaš čállinvuohki lea
gal addán vejolašvuođa oččodit maid oktasaš njálmmálaš girjegiela, muhto dat ii leat goit
šaddan. Dát dilli, mas buot davvisámegielagat hupmet iežaset suopmana, veadjáge leat stuorra
riggodat. Iešalddes mis ii oppa leatge dakkár giellahápmi mii sulastahtášii riikkaid
girjegielaide ja maid sáhtášii gohčodit almmolaš davvisámegiellan.

Davvisámegiela oarjesuopmanat spiehkastit máŋgga dáfus nuortasuopmaniin. Erohusat leat
jietnadatráhkadusas, morfologias, sátneriggodagas ja idiomatihkas, muhto dat eai leat dakkár
erohusat mat dagahivčče gulahallanváttisvuođaid háleštettiin eaige baljo čáledettiinge. Vaikko
mii maŋimuš logiid jagiid leat hárjánan gullat ja vel lohkatge vierrosuopmaniid, de liikká olb-
mot dahket čielga ráji iežas «eatnisuopmana» ja vierrosuopmaniid gaskii. Dat ii leat mihkkige
ipmašiid, dainna go olbmo giella lea nu mávssolaš oassi su persovnnalašvuođas. 

Biibala teavstta jurddašettiin jietnadatráhkaduserohusat eai jur dagat váttisvuođaid. Orru goit
leamen nu ahte go moaddelogi jagi dás ovdal čállinvuohkegažaldagat ledje giellaságastallamis
hui guovddážis, de máŋgasii šattai dakkár jáhkku ahte čállinvuohki govvida hupmama dárkilit
ja ahte dainna sáhttá dahkat dehálaš mearkkašupmeerohusaid. Lea goit nu ahte čállinvuohki
nagoda govvidit dušše roavvát davvisámegiela jietnadatráhkadusa. Dat máksá ee. dan ahte
allegrovokalaid geavaheapmi sirret mearkkašumiid lea hui rájálaš.

Morfologias leat šaddan muhtun dáhpáhusain válljet, atnitgo nuorta- vai oarjesuopmaniid
vuogi. Ovdamearkan leat válljen njulget párrastávvalsániid partisihpa perfeaktahámiid
vuosttas/goalmmát stávvala diftoŋŋa aiddo diftoŋŋaid njuolgama váldonjuolggadusa mielde
nu mo oarjesuopmaniin dahkko (buohcci > buhcciid, guođoheaddji > guođoheddjiin). Eatnat
dáhpáhusain eat leat mearridan váldit dušše ovtta vuogi, muhto atnit juo nuorta- ja
oarjesuopmaniid hámi mo ain heive, ovdamearkan boarrásabbot, boarráseappot.  

Sátneriggodat lea gielas dakkár oassi, maid variánttaid lohkkit áicet hearkkit. Das leat
geahččalan atnit buot suopmaniid sániid, vai ii boađe dakkár dovdu ahte soames suopmansánit
leat «kanoniserejuvvon», muhto earát fas eai leat dohkálaččat Biibalii. Dás lea buorrin veahkkin
Paratext-jorgalanprogramma, mainna lea vuogas dárkkistit sániid geavahusa. Eandalii
sátneriggodaga dáfus lea vahát ahte eat leat fidnen Ruoŧas bisovaš lahtu jorgalanbargui.

91Idiomat leat jorgaleaddjái stuorra hástalus ja biibbaljorgaleaddjái aivve earenoamážit. Eatnat
boares biibbalveršuvnnain leat jorgalan hebreagiela dadjanvugiid ja vel hebraismmaidge sánis
sátnái. Dat leat cieggan vuoiŋŋalaš gillii, vaikko dávjá daid mearkkašumiid leat gártan
árvádallat dahje dat eai leat oppa heivenge dan gillii, masa dat leat jorgaluvvon. Ii leat goit
miige álkes bargguid oččodit hebreagiela idiomaid davvisámegillii nu ahte jorgalus vel dá-
vistivččii biibballohkki gielladovdui. Aiddo idiomaid jorgalettiin badjána millii máŋgii dat
sávaldat ahte bargojoavkkus galggašedje leat eambbo olbmot. 

Biibbaljorgaleami mihttomearit

Biibala jorgaleapmi lea earenoamáš hástalus, dego dánnai čállosis lean gávnnahan. Dat lea
stuorra hástalus dallege go ovddit jorgalus ii leat beare boaris, nugo mat jorgalus dárogillii,
man ovddit veršuvdna almmustuvai golbmalogi jagi dás ovdal. Jorgalanoainnut leat maid
veadján rievdat ovddit jorgalusa rájes. Galggašiigo ovdamearkan álgoteavstta giellagovaid
bisuhit, vai livččiigo buoret buhttet govvagiela njuolggoságain? Jos jorgalusaid gaskkas lea
hui guhkes áigi, maiddái giella lea rievdan eanet uhcit, nu ahte ođđa buolvvat eai šat ipmir
bures boares veršuvnna. Biibbaldutkamuš ja hebreagiela dutkamuš leat maid ovdánan dan
rájes go Biibbal jorgaluvvui sámás ovddit háve. Go muitá dan ahte ovddit biibbaljorgalus
vulggii Jáhkoš-Lásse gieđas guoktelogi jagi ovdal go dat ilmmai fálmmas Biibbalin 1895 ja
ahte dat lei sánis sátnái jorgaluvvon dánskkagielat veršuvnnas, de lea bures áddemis ahte ođđa
Biibbal ferte leat máŋgga dáfus earálágán go boares Biibbal.

Min gielalaš mihttomearit leat gudneáŋgirat. Vuosttaš gáibádus lea dat ahte Biibala giella lea
riekta davvisámegiela siskkáldas ortnega dáfus. Juos mis livččii atninládje davvisámegiela
normatiiva giellaoahppa, de dat livččii stuorra veahkki, muhto dakkár ii leat vuos čállojuvvon.
Nielsena giellaoahppa lea dat vuođđogiellaoahppa masa mii dorvvastit. Dat lea ovtta ládje
gal normatiiva, danne go dat fállá ee. vearbbaid, nomeniid ja pronomeniid sojahanminstariid
ja čielggada kasusgeavahusa ja sátnesuorggideami. Dat ii goit leat čállojuvvon
sámegielagiidda sámegiela aktiivvalaš geavahusa várás, muhto baicce vierrogielagiidda vai
dat besset dovdat sámegiela iešvuođaid. Dan dáfus dat ii leat álggage normatiiva ahte dat
dohkkeha rievttes hápmin maid dakkár dadjanvugiid, mat leat čielgasit báinnagan dárogillii.
Seamma doaladupmi lea vuohttimis maid Nielsena sátnegirjjis.

Mii leatge šaddan bidjat ollu návccaid dan guorahallamii, mii lea buorre syntáksa dav-
visámegielas. Dáččas vuoiŋŋalaš sámegielas lea guhkes ja nana árbi, man boares Biibbal lea
maid leamaš ráhkadeamen ja nannemin. Suomas vuoiŋŋalaš giela árbi ii jur oppa leatge.
Sámegiela fuolkegiellan suomagiella addá álkit heajos málle, muhto das leat viežžamis maid
buorit mállet. Go vuođđojorgaleaddjit leat eret juo Dáččas ja Suomas ja leat jorgalan dáro- ja
suomagielas, de lea bures áddemis ahte prošeaktajoavku (dá. prosjektutvalg), mii ee. galgá
addit Biibala gillii loahpalaš hámi, lea šaddan čavggadit sakka syntáksagažaldagaiguin.  

Min gielalaš mihttomeriide gullá maid dat ahte Biibala giella galgá leat ovttačilggolaš. Dat
máksá dan ahte mii galgat nagodit addit jorgalussii dakkár hámi, man ii sáhte ipmirdit moatte
ládje. Biibalis leat muhtin veardde dakkár sajit, mat vuođđoteavstta eahpečielggasvuođa dahje
váilevašvuođa dihte leat váddásit jorgaleames. Dalle leat gártan árvalit konteavstta ja sierra
biibbalveršuvnnaid ja giehtagirjjiid vuođul, makkár čoavddus lea dohkálaš dahje buoremus.
Eat leat válljen bargat nu mo ruoŧagielat Biibalis (mii ilmmai jagi 2000) lea dahkkojuvvon.

92 Das ollu vearssat leat guđđojuvvon ollásit jorgalkeahttá. Mii jorgalit juohke vearssa dan
ipmárdusa mielde mii mis lea eatge guođe teakstaváilli dulkoma lohkki bargun. Muhtun
dáhpáhusain siiddu vuolleravdii lasihuvvo juolgenohta čilget čuolmma.

Biibbaljorgaleamis dehálaš doaba lea sátnekonkordansa. Dat máksá dan ahte teologalaččat
mávssolaš dahje guovddáš sánit jorgaluvvojit álo ovttain ja seamma sániin. Dievaslaš sátne-
konkordansa ii leat vejolaš, ja stuorimus sivat dasa leat gávdnamis dain gielain maidda Biibbal
jorgaluvvo. Muhtumin lea njulgestaga bággu jorgalit dihto sáni eará sániin dahje vuogas daja-
husain, vai áššesisdoallu čielgá. Mis lea goit oppa áigge leamaš čielga ulbmilin atnit sátne-
konkordanssa nu bures go fal vejolaš. Dásge eat dáhto guođđit sisdoalu áddema árvideami
vehkii.

Biibalis lea hui ollu govvagiella. Lea suige nu ahte ollu vuoiŋŋalaš áššiid ii sáhte oppa
muitalitge muđui go govvagielain ja veardádusgovaiguin. Mii leat válljen bisuhit govvagiela
maiddái sámegielat jorgalusas. Dán seamma čulbmii gullet máŋggat hebreagiela
albmabuktinvuogit, mat eai buot áiggiid rahpas sámegielat lohkkái, juos daid jorgala «sánis
sátnái». Go Boares Testameanta vel doalvu lohkkiid kulturhistorjjálaččat vieris birrasii máŋgga
duhát jagi duohkai, de lea bures árvideames ahte biibbaljorgaleddjiin leat valjis gielalaš hás-
talusat.

Lean dán čállosis juo muitalan ahte prošeaktajoavku šaddá addit jorgalussii dan loahpalaš
gielalaš hámi. Geavadis dat dáhpáhuvvá nu ahte mii mannat čađa Biibala juohke girjji vearssas
versii álgojorgalusa vuođul, maid teologalaš konsuleanta lea juo dárkkistan ja divodan. Dávjá
geavvá dainna lágiin ahte easkka prošeaktajoavkkus bohtet ovdan máŋggat teologalaš ja
kulturhistorjjálaš áššit, mat eai liikká leat vel váldon vuhtii doarvai bures teavsttas dan rádjai.
De ii leat eará go jorahit teakstaevttohusaid dassá go visot teologalaš ja kulturhistorjjálaš áššit
leat riekta ja prošeaktajoavkku lahtut leat duhtavaččat maiddái jorgalusa gielalaš hápmái. Go
muhtin girji dasto lea gárvvistuvvon, de dasa leat goit vel báhcán iešguđetlágán meattáhusat.
Daid ferte divodit ng. doaimmahanlávdegoddi, man bargungis lea gárvvistit teavstta
prentenmuddui. 

Dohkkego ođđa Biibbal?

Go Biibbal jorgaluvvo muhtin gillii ođđasis, de vuordámušat dan hárrai leat hui
iešguđetlágánat. Illá goasge lea geavvan nu ahte biibballohkkit dalán livčče leamaš ollásit
duđavaččat ođđa jorgalussii. Mađe eambbo leat earáhusat ovddit veršuvnna ektui, dađe
eambbo biibballohkkiin lea dasa dadjamuš. Dasa sis lea vuoigatvuohta ja dat lea measta juo
sin geatnegasvuohtage. Ii leat biibbaljorgaleddjiid iige biibbalservviid miela mielde, jos eai
gullo makkárge reakšuvnnat. Go jorgaleaddjit ja teologat leat bargan nu bures go fal leat
máhttán, de sin sávaldahkan diehttelas lea oažžut miehtemielalaš máhcahusa. Biibbalbarggu
lundui gullá dat ahte máhcahusat vedjet goit dalán álggus leat hui garrasat ja cuiggodeaddjit.
Dábálaččat váldá máŋga jagi ja juobe ovtta olles buolvva ovdal go ođđa biibbaljorgalus
dohkkehuvvo lávdaládje. 

Ođđa Biibbal davvisámegillii šaddá sakka earálágán boares Biibala ektui juo dange dihte,
ahte boares Biibala almmustuvvamis lea gollan nu guhkes áigi. Gielladillige lea dál máŋgga
dáfus eará go 1800-logu loahpageahčen. Dán áiggi sámit máhttet riikkaid váldogielaid ja

93vierrogielaid, nu ahte sidjiide lea vejolaš veardádallat sierra biibbalveršuvnnaid. Sii sáhttet
válljet lohkat sámegielat Biibala jos dat sin mielas lea buorre, muhto muđui sii válljejit lohkat
dárogielat, ruoŧagielat dahje suomagielat Biibala. Visot dát buktá biibbaljorgaleddjiide stuorra
hástalusaid. Ođđa Biibbal ferte leat duođai buorre gielalaččat, teologalaččat ja kulturhistorjjá-
laččat jos dat áigu geasuhit sámi lohkkiid.

Eat goit leat aivve diehtemeahttumat dan hárrai, mo olbmot váldet min biibbalgiela. Dán rádjai
leat almmustahttojuvvon Ođđa Testameanta, Vuosttaš Mosesa girji ja Sálmmaid girji. Sámi
servodat ii leat dakkár mas dalán ja álkit gullá olbmuid doaladumiid ja jurdagiid. Leat goitge
ožžon buori máhcahusa dain teavsttain, maid geahččalanprentosat leat ilbman dán rádjai.
Earenoamáš somá lea leamaš gullat ahte skuvlamánát ja nuorat leat váldán daid vuostá bures.
Dán prošeavtta oktan ulbmilin leage leamaš atnit Biibalis dakkár giela maid nuorat áddejit ja
dohkkehit. Dat buktá buriid doaivagiid das ahte ođđa Biibbal dávista vel máŋgga sámi bulvii.

Gáldu

KJØLAAS, PER OSKAR 1996: Bibelen på samisk: en bok om samisk bibeloversettelse [Oslo]:
Det norske bibelselskap.

A New Bible in North Sámi

The Bible in North Sámi was first published in 1895. It was translated from Danish, and 
because of that its language became difficult for Sámi readers, especially for those living in
Finland. In 1988, the Norwegian Bible Society started a Nordic project to prepare a new trans-
lation in modern North Sámi. The Finnish and Swedish Bible Societies accepted the bid, but
the latter was not able to recruit translators and linguists. In addition, they started translating
the New Testament into the Julev Sámi language at the same time.

In spite of the fact that the North Sámi language is written in a common orthography, there
are big syntactic differences between the varieties used in Norway and Sweden on the one
hand and in Finland on the other. This is due to the majority languages, Norwegian and
Swedish belonging to the Indo-European family of languages and Finnish to the Finno-Ugric
one. Therefore forming a unified code for the North Sámi language in these three countries
became a crucial task in the translating process. In addition, differences between Eastern and
Western dialects had to be taken into account. The New Testament and two books from the
Old Testament have been published this far, and the feedback has been mainly positive and
encouraging.

Tuomas Magga
marja.magga@oulu.fi 

Mini skulptuvra / Miniature sculpture. Duojár/Artist: Jon Ole Andersen. 
Priváhta oamastussan / private property. Govven/photo: Jon Ole Andersen.



Sámi allaskuvla 20 jagi

95

Allaskuvllain ja universitehtain geat ovddastit smávva giellaguovlluid lea erenomáš ja stuorra
bargu. Dat galget gaskkustit dieđuid nu mo earáge allaskuvllat. Dasa lassin galget oahpahit
gillii ja gielas mas eai leat gárvvis oahpponeavvut ja muhtimin váilot oahpaheaddjit
gelbbolašvuođain. Danin leat oahpponeavvobuvttadeapmi ja oahppan oahpaheaddjit
deaŧalaččat. Vel guokte stuorra barggu leat lassin: seammás ovddidit giela nu ahte giella-
árbevierru gudnejahtto ja giella ovddiduvvo dego servodatguoddi ja dieđalaš giella, ja gaskkustit
dan erenomáš dieđu mii vurkejuvvo giellakultuvrras viidát birrasiidda, lagasservodagas gitta
gaskariikkalaš dieđalašservodahkii. Ollu gáibádusat aktanaga leat báidnan Sámi allaskuvlla
oahpahus- ja dutkanstrategiija. Dát boahtá ovdan maiddái allaskuvlla bargohámis ja allaskuvla
lea rámiduvvon pedagogalaš bohtosiid dihte. Muhto ii leat álki duohtandahkat gáibádusaid
praktihkalaččat. Dálá globaliserejuvvon máilmmis dutkamušat almmuhuvvojit dávjá eaŋgalas-
gillii ja maiddái dutkanbohtosiid árvvoštallamat eaŋgalasgillii. 

Dát čálus dárkkista Sámi allaskuvlla giellastrategiija buot allaskuvlla hástalusaiguin. Duogáš
leat gaskaboddasaš vákšumat gaskariikkalaš buohtastahtti prošeavtta oktavuođas. Dát dárkkis-
tit movt máŋggagielalašvuohta duohtandahkko sierra universitehtain ja eará ásahusain
Eurohpas (DYLAN). Čálus ohcala lasihuvvon ipmárdusa mearkkašupmái ahte eami-
álbmotgielat ožžot vejolašvuođa autonoma diehtoovdáneapmái universitehtadásis. Sámi alla-
skuvla lea okta ovdamearka ahte hástalusat sáhttet deaivvadit ávkkálaš vugiid bokte,
positiivvalaš bohtosiiguin. Eavttut leat ahte giellastrategiijat ožžot guovddáš saji oahpahusa
ja oahpahusbirrasa hábmemis. 

EU- perspektiiva

EU-ruhtaduvvon prošeavttas Språkets dynamik och hantering av språklig mångfald (DYLAN)
(Giela dynamihkka ja gielalaš girjáivuođa meannudeapmi) oktavuođas gullá nalysa čieža
davveeurohpalaš allaskuvllain ja universitehtain main soames ládje lea bargun doarjut giela
mii ságastuvvo unnitlogoálbmogis. Dán buohtastahttimis Sámi allaskuvla Guovdageainnus
lea erenomáš máŋgga ládje. Oasseprošeakta mii buohtastahttá davveeurohpálaš allaskuvllaid,
Linguistic Diversity in Higher Education in Northern Europe (DY-LINE) lea válljen suokkardit
giellastrategiijaid earret eará sámegillii Norggas (Romssa universitehta ja Sámi allaskuvla
Guovdageainnus), ruoŧagillii Suomas (Helsinki universitehta, Åbo Akademi), suomagillii
Ruoŧas (Mälardalens högskola), dánskkagillii davvi Duiskkas (Flensburga universitehta) ja
ruoššagillii Estlánddas (Tallina universitehta).

Sámi allaskuvla – strategiija sámegiela
máŋggabealálašvuhtii alit oahpahusas
eurohpalaš geahččanvugiin

TOM MORING JA LIA MARKELIN

96 Dáid allaskuvllaid ja universitehtaid oktasašvuohta lea ahte váldet bargun, viiddis oaiviliin,
doarjut Eurohpalaš Uniovnna giellastrategiijaid gielalaš girjáivuhtii. Norga, mii lea oassi
Eurohpás ja EES bokte lea čadnon buot EU:a lonohallanprográmmaide, lea čavga čadnon
Eurohpalaš Uniovdnii. Analysas globálalaš giellabirrasa ovdáneami birra Peter Maassen ja
Therese Marie Uppstrøm (2005) čálliba:

In the Nordic higher education institutions as in the rest of Europe the use of English as
the «lingua franca» is increasing. This increase can be expected to continue, for example,
because of the growing pressure on Nordic academics to publish in international
(=English) journals; the growing involvement in research funded by the EU; the transition
from a focus on small, independent national research projects to involvement in larger
international projects; and new teaching patterns in the form of master programmes, with
more textbooks and courses in English. It seems unrealistic that the clock can be turned
back. This implies that the use of other Rethinking Nordic Cooperation in Higher
Education languages in addition to English has to be stimulated, instead of assuming that
another language or set of languages can become an alternative lingua franca.

EU lea goitge hábmen iežas giellapolitihka nu, ahte gielat mat ságastuvvojit unnitlogus, galget
čáhkat rávvejuvvon giellagiisái. Mearrádusas 2002 rájes mii dárkkistii dan eurohpalaš
giellajagi, eurohpalaš stáhtaoaivvit mearridedje ahte goitge guokte giela, earret eatnigiella,
galget oahpahuvvot árra agis. EU guhkit áiggi ulbmiliidda biddjui maiddái ahte juohke oktasaš
olbmos galgá leat praktihkalaš máhttu guovtti gielas earret eatnigielas (geahča Decision of
the European Parliament and the Council concerning the European Year of Languages 2001
(1934/2000) of 17/07/2000; ja maiddái COM (2003) 449: Promoting Language Learning and
Linguistic Diversity: an Action Plan 2004 – 2006; ja maiddái COM (1995) 590: White Paper
‘Teaching and Learning’). Galggašii moaitit EU:a go ilá sakka deattuha instrumentála árvvu
giellamáhtuin go jurddaša bargomárkana dárbbu johtalemiide, ja eai atte nuogis stuorra
beroštumi mearkkašupmái unnit, muhto árvvolaš kultuvrralaš gielaide. Muhto gávdnojit
maiddái kultuvrralaš ulbmilat duogážis. Deaŧalaš oassi uniovnna etosii lea árvvusatnit Eurohpa
máŋggakultuvrralaš duogáža, vuođđojurdda lea e.e. dadjon čuovvovaččat (Resolution on
Linguistic Diversity and Language Learning of 14 February 2002, The Council of the 
European Union):

«all European languages are equal in value and dignity from the cultural point of view
and form an integral part of European culture and civilisation»

Iežas rámmastrategiijas máŋggagielalašvuhtii jagis 2005:s, A New Framework Strategy for
Multilingualism (2005), čilgejuvvojit eurohpalaš kommišuvnna golbma oaiveulbmila:

• to encourage language learning and promoting linguistic diversity in society;
• to promote a healthy multilingual economy, and
• to give citizens access to European Union legislation, procedures and information in their

own languages.

Erenomáš doaivagat biddjojit dakkár oahpahusvugiide mas giella ja substánsa oahpahuvvo
bálddalaga. Dakkár oahpahus lea šaddan dábáleabbo vuolit dásiin dađi mielde go dat nu
gohčoduvvon giellalávguonskuvllaid lohku lea lassánan máŋgga riikkas. Alit oahpahusas

97vuohki ii leat seamma dábálaš. Dan nu gohčoduvvon Nancy-deklarašuvdna, mii dohkkehuvvui
eurohpalaš giellaráđis (European Language Council (CEL/ELC)) jagis 2005 gávnnahuvvo 

While the teaching of content through other languages has become a success story in pre-
tertiary education across Europe, this approach has hardly been professionally developed
at HE (higher education) level.

Dan buohtastahtti dutkamis mii dahkko DY-LINE-prošeavtta oktavuođas diktá min- 
gaskaboddasaččat dán dásis min dutkamis-vákšumis buohtastahttis Sámi allaskuvlla strategiijaid
eará strategiijaiguin Davvi-Eurohpas. EU ulbmiliid vuođul mii gávnnahit ahte gávdno
almmolaš dihtomielalašvuohta das ahte alit oahpus leat giellastrategiijat mávssolaččat. Hels-
sega Universitehta dohkkehii dakkára jagi 2007 (Helssega universitehta giellaprinsihpat 2007),
ovddit guovttegielatvuođa prográmma sadjái. Buot allaskuvllain Suomas lea geatnegasvuohta
jagi 2009 ovddidit giellastrategiijaid mat gokčet olles sin doaimma. Alit oahpahusain maiddái
eará riikkain Davvi-Eurohpas lea olu diehtu giellaváttisvuođa mearkkašumis. Dávjá dát diehtu
guoská eaŋgalasgiela lassánan mearkkašupmái ja váikkuhusaide maid dát sáhttet buktit
našuvnnalaš gielaide (o.m.d. árvalus Mål i mun – Förslag till handlingsprogram för svenska
språket 2002). Daid allaskuvllaid maid mii erenomážit leat geahččan, de leat erenomáš
giellavuoruheamit dánskkagillii Flensburga universitehtas, Duiskkas, suomagilli Mälardalena
allaskuvllas Ruoŧas ja sámegillii sihke Sámi allaskuvllas ja Romssa universitehtas Norggas.
Daid maŋemus namuhuvvon skuvllain lea Sámi allaskuvllas Guovdageainnus erenomáš rolla,
mii čilgejuvvo eambbo maŋŋelis.

Oktasaš eanas allaskuvllain maid erenomáš bargun lea doarjut unnán geavahuvvon gielaid
sin birrasis lea ahte dát bargu lea lassebargun. Vuolggasadjin lea ahte studeanttat máhttet
našuvnnalaš váldogiela (Norggas dárogiela, Suomas nuppi dain našuvnnalaš gielain
suomagiela dahje ruoŧagiela). Molssaeaktun vurdo ahte ohppiin leat máhttu mii gáibiduvvo
vai sáhttet čađahit oahpu gaskariikkalaš prográmmain mat meastá dušše leat eaŋgalašgillii.
Dát mearkkaša dávjá ahte unnitlogugielat, eai dain ge ásahusain main dat lea erenomáš
bargunnagot oažžut doarjaga dakkár dithomielalašvuođain ja fámuin ahte duođaid ásahuvvo
oahppogiellan mii addá ohppiide dievas máhtu dan gielas. Dán oktavuođas lea Sámi allaskuvla
okta dain hárvenaš báikkiin, ja maiddái moadde ovttagielalaš ossodaga mat doibmet Suomas.

Sámi allaskuvlla erenoamáš sadji

Sámi allaskuvllas leat sihke oahpahusulbmilat ja praktihkalaš ja dieđalaš doaibma bures
ovdánan ja leat ođđaáigásaččat. Dat vástidit maiddái, erenomáš ja sierranas ládje, dáid
gáibádusaid maid sáhttet biddjot EU ulbmiliid máŋggagielalašvuhtii.

Ovttas Romssa universitehtain Sámi allaskuvlas Guovdageainnus lea našuvnnalaš bargun
addit oahpahusa sámegillii ja ovddidit sámegiela. Muhto Sámi allaskuvla lea okto geavahit
davvesámegiela hálddahusgiellan ja geatnegahtton giellan bargiide. Sámi giellakultuvra
hálddašuvvo Sámi allaskuvllas ollislaš proseassan mii gáibida giela geavahuvvot buot dásiin
juohkelágan diliin. Dát lea maiddái mielddisbuktán ahte davvesámegielas lea rolla trans-
mišuvdnagiellan sierra giellakultuvrraid gaskkas mat gávdnojit dan sámi giellaguovllus, ja
maiddái eará sámi gielaide, ja našuvnnalaš gielat dego dárogiella, ruoŧagiella, suomagiella ja
ruoššagiella.

98 Vástideaddji transmišuvdnagiellastrategiijat eai leat nu dábálaččat, muhto gávdnojit fal. Åbo
Akademias, dego muhtin eará allaskuvllain Suomas, barget seamma ládje čađat ruoŧagillii.
Dát dahká vejolažžan o.m.d. ohppiid- ja oahpaheaddjelonohallama eará riikkaiguin davvin
gos skandinávalaš gielat leat transmišuvdnagielat. Muhto ruoŧagielat ásahusaid giellarolla ii
leat seamma erenomáš go Sámi allaskuvllas. Sámi ásahusat eai sáhte doarjaga viežžat ovtta
našuvnnalaš gielas ja nášuvnna oktasaš návccain, danin go sis lea ollu váddásit bargu. Movt
Sámi allaskuvla jođihan dán barggu? 

Giellastrategiija Sámi allaskuvllas

Solbakka (2004: 91) jelgii gávdnojedje guokte ákka vuođđudit Sámi allaskuvlla Guovdageainnus,
nammalassii 1) ásahit sámi gielalaš, kultuvrralaš ja sisdoalu dáfus birrasa ja maiddái 2)
ovddidit sámi alit oahpahusásahusa máŋggalágán prográmmafálaldagain sámi servodahkii.
Giella leai juo álggu rájis vuolgga allaskuvlla doibmii. Sámi allaskuvlla višuvdna (2006–2011)
lea: 

Sámi allaskuvla lea njunnuš eamiálbmot oahpahus- ja dutkanásahus, mii seailluha ja ovddida
sámegiela, kultuvrra ja servodateallima. Njálmmálaš árbevierut, luondduguoski máilmmi-
ipmárdus ja árbevirolaš dábit eaktudit min vuoiŋŋgalaš árbbi ja birgejumi. Dieđálašvuohta ja
árbevirolaš máhttu giehtalaga boahttevaš buolvvaide. (Strategiijaplánan 2006–2011.)

Sámegiela seailluheapmi ja ovdáneapmi geavatlaččat erenoamážit davvisámegiela, lea alla-
skuvlla váldogiellastrategiija. Dahje nugo rektor čielgasit dajai, go DY-LINE-prošeavtta
oktavuođas jearahallojuvvui allaskuvlla giellastrategiija birra:

Huvudstrategin är samiskt språk (…). Personligen tror jag att om Samisk högskola inte
lyckas med sin språkpolitik, så vill det ha stora konsekvenser för utvecklingen av samiskt
språk generellt (…) det måste finnas en högre utbildningsinstitution i världen som har
samiska som huvudspråk. (Pedersen 2008: 1-2; 11.)

Rektor Pedersen, nugo earát geat leat jearahallon DY-LINE-prošeavttas, duođaštit ahte otná
sámegieladilli Norggas lea obba buorre. Giella oažžu ovdánit ja stáhta lea hámuhan
positiivvalaš ulbmiliid dán oktavuođas. Našuvnnalaš hámuhuvvon mandáhtta jelgii Sámi alla-
skuvllas lea ovddasvástádus erenomážit ovddidit sámegiela dieđalaš giellan. Geavatlaččat
beaivválaš giellabargu lea vel viidát. 

Go Sámi allaskuvla vuođđuduvvui 1989, rievddai našuvnnalaš ovddasvástádusjuogus alla-
skuvllaid gaska Norggas. Romssa universitehtas lei okta ulbmil vuođđudeami rájes 1972 
ahte «legge forholdene til rette for utdanning og forskning både for det norske og det samiske
samfunn» (Láhšit eavttuid oahpahussii ja dutkamii sihke norgga ja sámi servodahkii). Finn-
márkku Allaskuvla vuođđuduvvui maiddái 1973 muhtin muddui sámi dárbbuid vuođđun,
erenomážit oahpahit sámegieloahpaheddjiid (St.dieđáhus. 34 (2001-2002) kapihtal 4). 1989
rájes sirdasii oahpahus ja sámi oahpaheddjiid oahpahusovddasvástádus Sámi allaskuvlii, ja
ovddasvástádus ovddidit sámegiela dieđalaš giellan šattai almmolaš dan stuorra kvalitehta-
reforbmas alit oahpahusa oktavuođas Norggas 2000-logu álggus. Go guorahalle sámi alit
oahpahusa ja dutkama reforpma čuoččui maiddái ahte «Videre utvikling av Samisk høgskole

99vil (…) være et vesentlig bidrag til oppbygging og omstilling av det samiske samfunnet fra et
primærnæringssamfunn til et moderne kunnskapssamfunn» («Sámi allaskuvlla viidáset
ovdáneapmi lea ... dettolaš veahkkin hukset ja nuppástuhttit sámi servodagavuođđoealáhus-
servodagas ođđaáigásaš diehtoservodahkan») (ibid. kapitel 9.3) 

Sámi allaskuvlla vuođđudeami ja barggu sáhttá geahččat buohta sámi rivttiidalmmolaš
ovdánemiin Norggas, dasa gullá maiddái Norgga vuođđolága artihkal 110a jagi 1988 rájes,
mas daddjo ná: «Det paaligger Statens Myndigheder at lægge Forholdene til Rette for at den
samiske Folkegruppe kan sikre og udvikle sit Sprog, sin Kultur og sit Samfundsliv» (Lea stáhta
eiseválddiid ovddasvástádus láhčit dili nu ahte sámi álbmot sáhttá nannet ja ovddidit gielaset,
kultuvrraset ja iežaset servodateallima). Dat láhka mii eanemus duohtandahká
vuođđolágaparagráfa, nu gohčoduvvon Sámeláhka, lasihuvvui jagis 1990 nu ahte guoská gillii
ja addá vuoigatvuođa oahpahussii sámegielas, ja maiddái nanne ahte dárogiella ja sámegiella
leat dássásaš gielat Norggas (LOV-1987-06-12-56, paragraf 1–5). 

Otne stáhtaráđđi čállá ahte «Samisk høgskole er etablert for å ivareta og styrke det samiske
samfunns utvikling og behov for kompetanseoppbygging. Høgskolen har et nasjonalt ansvar
for å ivareta og utvikle reindrift, duodji og samisk språk som vitenskapsfag» (St.dieđáhus nr.
28 (2007-2008), 13.1). (Sámi allaskuvla lea ásahuvvon nannet ja váldit vára sámi servodaga
ovdáneamis ja gelbbolašvuođahuksema dárbbus. Allaskuvllas lea našuvnnalaš ovddasvástádus
ovddidit ja váldit vára boazodoalus, duojis ja sámi gielas dieđalašgiellan). Seammás Sámi
allaskuvlla rolla olles áiggi lassána.

Samisk høgskole har en viktig rolle i å formidle samisk språk og kultur. Regjeringen ser
det som viktig at Samisk høgskole kan bidra mer aktivt inn mot kompetanseoppbyggingen
innen ulike deler av offentlig sektor; helse, skolevesen, politi/fengselsvesen osv. Regjeringen
mener at det er behov for at særlig omsorgs- og helsepersonell har tilstrekkelig kunnskap
om samiske forhold og kultur til å kunne møte samiske brukere, pasienter og pårørende
på en god måte. Det er behov for at sosial- og helsefaglige utdanninger settes bedre i stand
til å gi studentene tilstrekkelig kunnskap om samiske forhold og kultur. (ibid.) 

Dát maŋemus namuhuvvon rollat leat ođđasat allaskuvlii, danin go o.m.d. dearvvašvuohta
dahje sosiálafuolahus eai gula allaskuvlla ovddasvástádusguovlluide otne. Sihke Sámi alla-
skuvla rolla ja dárbu lassána dađistaga.

Sámegiella oassin gaskariikkalaš giellabirrasis

Nu mo namuhuvvon de Sámi allaskuvla lea erenomáš go doaibmá ollislaččat eamiálb-
motgielain, gos eatnasat, sihke gievkkanbargit, profesovrrat ja hálddahusbargit geavahit
sámegiela váldogiellan. Eanas oahpahus lea sámegillii ja hálddahusgiella lea sámegiella.
Doalahit dán policy gáibida ahte bargit geat ožžot bistevaš barggu allaskuvllas, galget máhttit
sámegiela- dahje jus eai máhte giela virgáibidjamis, de galget oahppat dan golmma jagis.
Buohkat geat jearahallojuvvojedje prošeavtta oktavuođas oaivvildedje policy doaibmat bures.
Sin geat eai sámás háliidit mielas oahppat sámegiela, ja prorektor lohká ahte eatnasat ohppet
dan mađe ahte sáhttet čuovvut čoahkkimiid (Henrikssen 2008). Nu ládje dollet sii sámegiela
váldohálddahusgiellan. Seamma ládje gáibidit ohppiin. Lassin dábálaš lohkangelbbolašvuhtii,
mii mearkkaša omd. máhtu eanetlogugielas (dárogielas, suomagielas dahje ruoŧagielas) ja

100 eaŋgalasgielas, dahje sullásaš ámmátgelbbolašvuohta, ja maiddái sámegielmáhtu (FOR 2007-
01-31 nr 173, § 4–10; www.samiskhs.no ’Sisaváldingáibádusat’ vuolil). Dán máhttu studeantta
lea háhkan go lea lohkan sámegiela vuosttašgiellan joatkkaskuvlladásis, dahje oahppi dahká
Sámi allaskuvlla giellageahččaleami.

Sámi allaskuvla fállá oahpahusa moanaid dieđalaš fáttain, davvesámegiella lea stuorimus dáin.
Allaskuvlla rektor čujuha, mii guoská sámegillii: «språk är ett av våra absoluta huvudsatsnings-
områden. Idag har vi världens största stab när det gäller språkforskare, språkmedarbetare»
(Pedersen 2008: 11). (Giella lea min stuorimus doaibmasuorgi. Otne mis lea máilmmi
stuorimus bargoveahka mii guoská gielladutkiide, giellamielbargiide). Allaskuvlla vuosttaš
masterprográmma šaddá leat sámegielas ja girjjálašvuođas, ja álggahuvvo 2009 giđa.
Giellaovddidanbargu lea bistevaččat jođus gielladieđasuorggis allaskuvllas. Das guovddáš
olbmot geat ovddidedje sámi ođđaáigásaš čállingiela 1970-loguin, ain leat doaimmas. Muhto
dutkit geat čállet sámegillii, leažžá dat luonddodieđalaš dahje servodatdieđalaš bargu, galget
bargat terminologiijain, ja ráhkadit ođđa doahpagiid mat gávdnojit o.m.d. eaŋgalasgielas.
Doarjuma dihte dieđalaš buvttadeami sámegillii gávdno o.m.d. sierra sámi dieđalaš áigečála,
Sámi dieđalaš áigečála, ja lea áidna dieđalaš áviisa máilmmis mii almmuha visot dieđalaš
artihkkaliid sámegillii. Áigečála, mii vuođđuduvvo referee-ortnega mielde, almmuhuvvo
ovttasbarggus Sámi allaskuvllain/Sámi dutkaninstituhttain ja Romssa universitehtain. Dasa
lassin dutkaninstituhtas lea iežas almmuhus-ráidu Dieđut, mii almmuhuvvo sámegillii,
dárogilli, ruoŧagillii, suomagillii, ruoššagillii ja eaŋgalasgillii. Sámi dutkanmáilmmis leat
moanat gielat, mas eaŋgalasgiella lea okta dain, váikko leage guovddáš giella, de dat lea dušše
okta máŋggaid gaskkas.

Áigeguovdilis hástalusat

Seamma ládje go eará allaskuvllaide, mat doibmet ollát dahje oassin unnit leavvan gielain,
de lea Sámi allaskuvlii hástalussan go almmuheamit galggašedje leat eaŋgalasgillii . Nuorra
allaskuvlan mii bargá hukset sámi akademalaš birrasa, das vuoruhuvvojit almmuheamit,
mielas sámegillii, muhto giellaválljema dutki ieš dahká. (Porsanger 2008: 6-7). Seammás
háliida dieđusge beaggit gaskariikkalaččat, mii dagaha jorgaleami bivnnuhis – vaikko hás-
taleaddji – vejolašvuohtan. O.m.d. lea jorgaleaddjevátni. Sámi allaskuvla njunnošat
árvvoštallet eaŋgalasgiela eanet vejolašvuohtan go uhkádussan: Lea baicce eanetlogogiella,
dás dárogiella, mii adno leat uhkádussan sámegillii. Joksat viidát akademalaš lohkkiid lea
deaŧalaš maiddái oppa unna dutkanservodahkii, ja dát čilge giellapolicy Dieđut almmuhussii.
Jus buohtastahttá eará allaskuvllaiguin Norggas, de eaŋgalasgiella ii leat seamma viidát geava-
husas. Váikko eaŋgalasgiella globálalaččat lea deaŧaleamos giella juogadit dutkanbohtosiid
ja oasálastit gaskariikkalaš akademalaš servodagas, de ii leat áigeguovdil Sámi allaskuvlii
bargat nu ahte eaŋgalasgiella šaddá eksámen- dahje gursegiellan vuođđooahpahusas. Dađis-
taga go allaskuvla ovddida oahpahusa masterdásis ja dutkanoahpahus lassána, lassána dárbu
bargat giellarájiid rastá, erenomážit eaŋgalasgillii. Plánat gaskariikkalaš prográmmaide
gávdnojit juo, o.m.d. journalistaoahpahusas. Maiddái eará gielat mat geahpidit gulahallama
sihke lagasguovlluin ja eará eamiálbmotguovlluiguin – o.m.d. ruoššagiella dahje spánskka-
giella – sáhttet šaddat ain deaŧalabbot allaskuvlii. 

Seammás allaskuvla rahčá eará áššiiguin. Muhtin ovddasteaddji dutkanjođihusas jearahallo-
juvvui DY-LINE prošeavttas, gávnnaha:

101En sak är att nordsamiska är, vad kan jag säga, det är vår samiska engelska, som ganska
många behärskar... Vi har en massa arbete med att stärka nordsamiskan, som faktiskt ur
synpunkten av ett mindre samiskt språk kan ses som ett väldigt starkt språk. Så det kan
ske också att de mindre samiska språken kan försvinna, fördi nordsamiska är mycket
starkare än de mindre samiska språken. Det anser jag vara ett stort problem. Men jag har
inget lämpligt svar på hur det kunde göras annorlunda. (Porsanger 2008: 9)

Davvisámegiella lea, hearkkes dilistis, ain ovdáneamen. Muhto dat unnit sámi gielat leat vel
heajut dilis. Ovddasvástádus daidda unnit gielaide Norggas, julev- ja máttasámegiella ektui,
lea dán rádjái leamašan Bodåddjå allaskuvllas (julevsámegiella) ja Savvi -Trøndelága alla-
skuvllas (máttasámegiella). Sámi allaskuvllas orru lassánan jearaldat fállat oahpahusa eará
sámegielaide, ja geahččaleapmi máttasámegielain lea dál álggahuvvon duodji-fágas. Okta
dain kritihkalaš gažaldagain lea movt galgá sáhttit lasihit dieđalaš teavsttaid buvttademiid
daid unnit sámi gielain. Olbmot geat dál čállet dieđalaš teavsttaid daid unnit sámi gielaide eai
leat nu olus, seammás go sihke dulkon- ja jorgalanbálvalusat leat gitta das movt dieđalaš
terminologiija ovdána.

Váttis jearaldat unnit giellaguovlluide lea rekruterenvuođu viidodat. Rektor oaivvilda Alla-
skuvlla stuorimus hástalussan leat ohppiidháhkan dábálašoahpaheaddje- ja ovda-
skuvlaoahpaheaddji oahpahussii, ámmát mii lea mearrideaddjin sámegielaid joatkevaš
ealáskahttimii. Muhto dás mearridit eará oasit go nuoraid preferensat oahpahusa válljemii. Ii
gávdno nuogis ollu statistihkka das man ollu olbmuin lea sihke oppalaš lohkangelbbolašvuohta
ja sámegielmáhttu, muhto ohppiidlohku geat jahkásaččat loahpahit joatkkaskuvlla-dási oahpu
Norggas ja geain lea sihke oppalaš lohkangelbbolašvuohta ja sámegiella eatnigiellan, soitet
leat vuolil čuohti – dahje soitet vel vuolil vihttalogi (Pedersen 2008: 5). Allaskuvla háliida
danin viiddidit iežas háhkanvuođu nu láhkái ahte ovttasbargguin sámi giellaguovddážiiguin
Norggas fállat jahkásaš vuođđooahpahusa sámegielas. Dat addá vejolašvuođa sidjiide geat
eai máhte sámegiela, ohcat allaskuvlii. Earret dan ahte jođihit almmolaš háhkankampánjaid
nu mo buot allaskuvllat, de allaskuvla galggašii leat mielde ráhkadit iežaset háhkanvuođu.
Seammás Sámi allaskuvla galggašii oažžut čielga konkrehtalaš saji giellaealáskahttimis
guovlluin gos sámegiella ii lea nu nanus dál.

Loahppasátni

Sámi allaskuvlla sajádat rievdá ja viidána olles áiggi. Allaskuvla lea nuorra, jus buohtastahttá
davveriikkalaš allaskuvlabirrasiin, muhto lea duođastan iežas saji ja dárbbu. Allaskuvllas lea
stuorra jáhkku iežas rollii sámi giellabirrasis. Dáhkidit nanu sámegiela ohppiin geat válbmanit
Allaskuvllas, geat juo máhttet goitge ovtta dain našuvnnalaš eanetlogugielain ja eaŋgalasgiela,
allaskuvla fállá vejolašvuođa ámmátlaš doibmii mas sámegiella ii dušše lea unnitlogogiella,
muhto ealli ja ođđaáigásaš servodatgiella. Go doalaha sámegiela dieđalašgiellan ja háldda-
husgiellan, de nanusmahttojuvvon vásáhusaid sirdin sámi servodaga ja dieđalašservodaga
gaskkas. Dađi mielde go alit oahpahus ja dutkan ovdána Sámi allaskuvlla rámmaid siste, de
lassánit Sámi allaskuvlla hástalusat. Dáid hástalusaid allaskuvla goitge lea válmmas duostut,
ja ii ge dan dihte hilgut iežas gielalaš vuođđoidentitehta. Nu ládje sámegiela boahttevaš áiggi
gávdnon dáhkiduvvo oassin Davveriika ja Eurohpá máŋggagielalašvuođas maiddái boahtte-
áiggis. Seammás allaskuvla addá, iežas dihtomielalaš ja dynámalaš giellastrategiija bokte
erenomáš doarjaga ságastallat daid hástalusaid, mat eai dušše leat riikkain Eurohpas ja EU:s,

102 muhto maiddái iežá guovlluin máilmmis gos erenomáš giellaárbevierut deaivvadit
globáliserema gáibádusaiguin. 

103The Sámi University College – Sámi Strategies for Linguistic Diversity
in Higher Education in a European Perspective

This essay discusses the particular tasks of institutions in higher education in small language
areas, focusing on how the Sámi University College has interpreted these tasks. The Sámi
University College carries a broad responsibility for the development of Sámi language and
culture. This includes a responsibility for the development of Sámi as a scientific language,
and the production of educational material in various fields in the Sámi language. Language
awareness and language policy is consequently a main task for this college; it is a cornerstone
in the University College’s own fundamental principles and it has also been spelled out by
the Norwegian State in its brief. In comparison with other institutions for higher level
education in Northern European countries, studied within the comparative EU-funded project
«Language Dynamics and Management of Diversity» (DYLAN), the Sámi University College
stands out as particularly language-sensitive and language-oriented in its own language, only
matched by some Swedish educational institutions in Finland. In addition, however, in order
to reach audiences outside of its own designated cultural sphere, the Sámi University College
needs to maintain a diverse language policy in terms of e.g. publications. Here English is 
important, but not the only additional medium of communication. 

Čálus lea jorgaluvvon ruoŧagielas / The essay is translated from Swedish.

lia.markelin@hanken.fi



Náhppi/ Shape of milking bowl. Duojár/Artist: Jon Ole Andersen. Priváhta oamastussan /
private property. Govven/photo: Jon Ole Andersen.



Sámi allaskuvla 20 jagi

105

Álgu 

Stuorra historjjálaš mearkkašupmi lei das go Sámi allaskuvla ásahii sierra journalistaoahpu.
Mus lei alddán dat illu ahte doibmen professor II virggis dán oahpus 2000–2003 bajis. 

Sámi áirasat ožžo 1989:s Norsk Journalistlag (NJ) riikačoahkkima mielde mearrádussii ahte
ásahuvvo sierra sámi oahppu. Sámekulturlávdegotti árvalus NOU 1987:34 lei mieđihan
seammaláhkai1. Guorahallan mii lei Sámi journalistaoahpu lávdegotti 1990/1991 olis lei
almmustahttán stuorra oahppodárbbu. Das duođaštuvvui ahte sámegiel mediain lei 38 
doaimmahuslaš mielbargis dušše njealjis journalistafágalaš oahppu. 

1970-logu álggus lei dalá rektor Jon Dørsjø doaimmahan eari ovtta sámi studeantta nammii,
juohke háve go galggai Norgga journalistaallaskuvlii váldit sisa oahppiid. Dørsjø čájehii áigá
áddejumi ahte fertii nannet sámi journalistihka ja álggahii sierra stipeanddain sámi journalis-
tastudeanttaide. Stipeanda loahpahuvvui maŋŋil Dørsjø jápmima (Ottosen 1996, 2004). 

Allaskuvlastivra Nordlánddas nammadii 1991 lávdegotti mas prográmmadoaimmaheaddji
Magne Ove Varsi lei ovdaolmmoš. Dat galggai čielggadit sierra sámi journalistaoahpu.
Lávdegotti árvalusa vuođul ásahuvvui sámi journalistaoahppu golmmajagáš geahččalan-
prošeaktan mas Varsi lei jođiheaddjin, go dan ledje mearridan Finnmárkku regionála alla-
skuvlastivra ja Nordlándda allaskuvlastivra (Varsi 1994). Girko-, dutkan- ja oahpahus-
departemeantta juolludemiid mielde álggahuvvui 1991 čavčča geahččalanprošeakta mii lei
ovttasbargu gaskal Sámi allaskuvlla Guovdageainnus ja Allaskuvlaguovddáža Nordlánddas.
Sámi allaskuvla oaččui ovddasvástádusa lágidit kursafálaldaga sámegielas ja sámi
servodatdiliin, ja journalistaoahppu Budeajjus lágidii heivehuvvon guovttejagáš oahpu jour-
nalistihkas davviriikkalaš sámi studeanttaide. 

Vuosttaš oahppit besse álgit 1992, 10 studeantta álge Sámi allaskuvlii, main gávccis ledje
Norggas eret, ja okta goappáge riikkas Ruoŧas ja Suomas. 

Raporttas geahččalanáiggi birra konkluderii prošeaktajođiheaddji Magne Ove Varsi ahte lea
váttis jođihit oahpu mii lea vuođđuduvvon guovtti oahppobirrasii (Varsi 1994). Go gáibiduvvo
liige motivašuvdna studeanttaide fárret eret sámi birrasiin vázzit skuvlla norgalaš gávpogiin,
de evttoha son ahte ásahuvvo bissovaš journalistaoahppu allaskuvlii Guovdageainnus. Ja ná
de šattai. Sámi allaskuvla ásahii sierra journalistaoahpu geahččalanortnegin 2000 rájes. Fága-

1 Historjjálaš ovdanbuktin lea Ottosen 2004 vuođul.

106 ja lohkanplánat vižže inspirašuvnna norgga stáhtalaš journalistaoahpuin. Muhto daid
guovttejagáš stáhtalaš oahpuid ektui, de galggai sámi journalistaoahppu leat golmmajagáš.
Vuosttas guokte jagi lágiduvvon oasselohkamiin čoagganemiiguin, ja studeanttat galge vel
leat barggus. Maŋimuš jagi lei ollesáigeoahppu. 

Magne Ove Varsi bálkáhuvvui beaivválaš jođiheaddjin ja vuolláičálli bálkáhuvvui professor
II:in. 15 studeantta besse jagis 2000 sisa vuosttaš joavkun, golbmasis sis lei suomá duogáš
mii signaliserii dáinna ahte galggai leat davviriikkalaš oahppu olles Sápmái. 

Dárbbašuvvui gelbbolašvuohta

Čájehuvvui ahte sámi, fágagelbbolaš journalisttaide lei sakka jearru. NRK sámi sáddagiid 
lassáneapmi dat ráhkadii dakkár dárbbu kvalifiserejuvvon bargofápmui. Ovdal bissovaš sámi
journalistaoahppu ásaheami, čujuhii NRK Sámi Radio ieš cealkámušas ahte sidjiide bohte
ollu ohccit virggiide, muhto áibbas moaddásis dáid virggiid ohcciin, lei allaskuvlaoahpu 
journalistihkas dahje sámegielas.2 Sámeradio duođaštii sámi journalistaoahppodárbbu go dat
doaibmilit rekruterii studeanttaid álgooahppiid gaskkas guđet gerge oahpuin 2003:s, ovdal go
juo ledje gergen oahpuset. 

Sámeradio iežas prognosaid mielde lei nu ahte jahkeduhátmolsašumis lei rekruterendárbu
sullii viđa journalistii jahkásaččat. Lassin ledje vel sámi aviissaid dárbbut. Sámi journalista-
searvi lea čielggasin dahkan ahte sámi journalisttaid dárbu lassána boahttevaš jagiid ja ahte
uhcimus gáibádus sihkarastit rekruterema lea doalahit journalistaoahpu Sámi allaskuvllas. 

Vuosttas geahččalanbaji loahpageahčen vásihii Sámi allaskuvla bušeahttaheađi mii čuzii 
journalistaohppuige. Dalá oahppojođiheaddji Torkel Rasmussen, guhte válddii badjelasas 
doaimma go Varsi sirddii eará doibmii, ja vuolláičálli, gáibideimme eanet resurssaid jus plána
dahkat oahpu bissovažžan galggai sáhttit ollašuhttit. Reivves departementii čujuhuvvui ahte
Norggas lea geatnegasvuohta lágidit sierra sámi journalistaoahpu. 1998 bođii fápmui
Eurohpalaš charter regionála ja minoritehtagielaide. Norga lea dás eaktodáhtolaččat
geatnegahttán iežas doallat sierra sámi journalistaoahpu. Chartera artihkkala 11 mielde
mediaid birra daddjo 1 g čuoggás ahte riika galgá: «doarjut oahpu journalisttaide ja eará media
fidnojoavkkuide mat geavahit regionála ja minoritehtagiela» (Ottosen – Rasmussen 2003). 

Norgga eiseválddit danne váruhuvvojedje atnit bissovaš sámi journalistaoahpu ásaheami dušše
Sámi allaskuvlla siskkáldas bušeahttaáššiin. 

Geahččalanortnet ásahuvvui Kultur- ja oahpahusdepartemeantta liigejuolludemiin.
Departemeanta signaliserii dalle ahte sávai journalistaoahppu jotkkojuvvo, muhto ahte dat
fertii leat dálá bušeahttarámmaid siskkobealde. Dan ektui go nannet fágalaš birrasa Sámi alla-
skuvllas oassin plánain šaddat dieđalaš allaskuvlan, de bijai departemeanta dánláhkai iešguđet
studeantajoavkkuid vuostálaga. Jus galggai joatkit fálaldagaiguin, de fertii dat čuohcat eará
fálaldagaide Sámi allaskuvllas. Allaskuvla lei máŋgga oktavuođas ákkastallan departementii
ahte galggašii juolludit lassi ruđa journalistaohppui, muhto ii lean ožžon olus áddejumi dasa
ahte máksá jođihit fágalaččat dohkálaš fálaldaga. Departemeanta vuolidii garrasit allaskuvlla
journalistaoahpu bušeahttaevttohusa ovdal álgima 2000:s, ja lei guktii biehttalan juolludeamis
liigeruđa. Departemeanta buohtastahtii ákkastallamistis mearreruđa daid eará journalista-

2 Gulaskuddancealkámuš NRK Sámi Radios.

107oahpuiguin, ja badjelgeahčai danne daid sierranas hástalusaid mat leat jođihit oahpu
eamiálbmogiidda, daid gáibádusaiguin mat leat giellaoahpahussii. 

Oahpahusgiella

Midjiide guđet jođiheimmet oahpu, lei čielggas ahte lea divrasat juohke studeantta oahpahit
smávit joavkkus mas visot oahpahus galgá leat sámegillii, jus buohtastahttá stuorát
joavkkuiguin dárogiel oahpuin, mas visot oahpahus lea majoritehtagillii dárogillii. Lea mearri
galle fáttá máŋgga suorggis nugo rihkosjournalistihkka, etihkka, radio- ja tv-journalistihkka,
webdesign ja doadjin, sámegiella, šaŋgeroahppu ja eamiálbmotjournalistihkka, maid guokte
dahje golbma fágabargi sáhttet gokčat. Danne dárbbašuvvojedje mealgat olggobeale
logaldallit. Dulkondárbu oahpaheamis lasihii goluid sakka, ja dán birra dárogiel oahpus ii
dárbbašan jurddašit. 

Eaktun lei vel álggos ahte studeanttaide galggai leat vejolašvuohta čiekŋudit radio-, tv- dahje
aviisajournalistihkkii. Uhca studeanttajovkkožii lei dát divrras. Studeanttat galge oažžut
mediaspesifihkka oahpahusa iežaset medias vai galge nákcet bargagoahtit sin fágasuorggis
mediafitnodagain. Loahpas bođii liigejuolludeapmi ja ođđa joavku sáhtii beassat sisa. Dalle
go dát joavku gergii eksámena, de bisánii doaibma, oainnat ferte vuordit dassáigo ođđa
oahppoviessu lea gárvvis 2009:s. 

Dutkama dárbu3

Go galgá jođihit dutkanvuođđuduvvon oahpahusa, de lea eahpitkeahttá dárbu ođđa dutkamii
sámi mediaid birra. Jámma lea gealdu gaskal sápmelaččaid eamiálbmogin ja stáhta, gaskal
sámi minoritehtakultuvrra ja daid ovdanbuktinvugiid nuppi bealde ja norgga majoritehta
kultuvrralaš ja politihkalaš ráđđejumi nuppi bealde. Dákkár dilalašvuođaidge ferte sierra
mediadutkan dustet. Stuorra preassahistorjjálaš prošeavttas mainna dál lea bargamin, lea oassi
sámi preassahistorjjás. Dan lea sámi journalistaoahpu dálá oahpahusjođiheaddji Arne Johansen
Ijäs (Johansen Ijäs 2005) čállán. Dás earret eará ovddiduvvo ođđa vuođđodutkan Nuorttanaste
aviissa birra, mii lea veahkkin lasihit dihtomielalašvuođa dan erenoamáš sámi journalistavieru
birra. 

Ferte lassin vel eanet vuođđodutkama bargat, vai oažžu ovdan ođđa dieđu sámi mediaid birra.
Maid mearkkaša defineret sierra sámi journalistihka? Mii lea sámi journalistihkka aitosaččat
historjjálaš perspektiivvas? Gullágo dat journalisttalaš fáttáide, gillii dahje dasa guhte 
doaimmaha journalistihka? Lunddolaš čuovvoleapmi dán čuolmmas lea gažaldat ahte leago
sierra sámi journalistaidentitehta. 

Mu oaivila mielde berrešii muhtin sámi mediaid válljet dutkan dihtii publikašuvnna ideo-
logalaš, ealáhuslaš ja kultuvrralaš skihkadusa govdodaga. Fertešii vel válljet guorahallamiid
áigemuttuid mii sihkkarasttášii guhkes historjjálaš áksá. Makkár eavttuid vuođul
ásahuvvojedje dat áramus sámi mediat? Vuođuštuvvuigo ovdamearkka dihtii ásaheapmi
stuorradáža servodaga ja dan oktiisuddadanpolitihka soahtamušas? Vai ledjego ealáhus-
politihkalaš ákkat almmuhit sierra publikašuvnnaid? Muhtin mediaide diehtit ahte dat fertii
leat mišunerema ja evangeliserema vuoiŋŋas (nugo lea leamaš Nuorttanasttiin) (Johansen Ijäs
2005, Somby 2008). 

3 Dát oassi atná olu ávkin muhtin gulaskuddancealkámuša maid vuolláičálli čálii Norgga dutkanráđđái mediadutkama birra 
Sámi allaskuvlla olis beaiváduvvon čakčamánu 28. b. 2001.  

108 Mii lea sámi journalistarolla

Min Áigi ásaheami oktavuođas jagis 1993 lei dan ovdal miellagiddevaš almmolaš digaštallan
sámi journalistihka birra. Digaštallamis sámi mediaid kvalitehta ja etihkalaš dási hárrái, lei
Odd Mathis Hættas kritihkalaš oaidnu ja čállá earret eará: 

Guđe oainnus dal vállješ geahččat mediaid, gielalaččat, journalistalaččat vai servodatlaččat,
de lea stuorra gaska gaskal sámi mediaid ulbmila ja sisdoalu. Go juo sámi mediat eai
árvvoštallojuvvo, de ii leat jáhkehahtti ahte dat sáhttet buoridit kvalitehtaset. Journalisttaid
ja sin barggu guorahallama dáfus – ii dušše sámi – de lea dego boŋkalit oaivvi seaidnái.
Kritihkkárat álkidit duvdojuvvojit go jođiheaddjit ja journalisttat dakkaviđe leat
bealuštanposišuvnnas. Journalisttat leat dakkaviđe bealuštusas, go sii leat hárjánan earáide
bidjat ovddasvástádusa, dan ektui go ieža masá leat luvvejuvvon kritihkas. (Hætta 1992.)

Dá lea dehálaš ášši resonnementtas ahte sámi mediat logu dáfus leat nu moadde ahte dat eai
leat ožžon šaddaneavttuid girjás birrasis, mas leat lunddolaš korrektiivvat márkana
gilvaleddjiin. (Samiske massemedier Nordisk medienytt 3/92). 

Hætta bihtá maŋŋil čuovui báhkka digaštallan. Vuostečállosis moittii Sámeradio Arne Store
ahte son šloavggihahttá dola sidjiide guđet eai hálit olus doarjut sámi mediaid ovdáneami.
Arne Store earret eará deattuha dan man olu návccaid Sámeradio ferte atnit jorgaleapmái ja
gielalaččat heiveheapmái, go sii barget minoritehtagielain. «Dat moattis guđet čohkkájit
dihtoršearpmaideaset ovddas Kárášjogas eai moktege birge daid čuđiid mielde dárogiel 
journalisttaiguin, guđet juohke diimmu devdet bálsttáid ja sáddagiid. Dán issoras media-
fálaldathivvodagas lea sámi media rávki, masá juo kvalitehta haga». Store mielde dat guokte
bahá vearránahttet de dili: «Váillálaš resurssat dagahit kritihka ja heajos stáhtusa, mii fas
dagaha ahte eai nu gallis hálit leat journalistan». Maŋimuš čuoččuhus berrešii duođaštuvvot
vuostá go juo nu ollusat ohce journalistaohppui Sámi allaskuvlii. Store ii leat vuostá dasa ahte
sámi journalistihkka ii sáhte buoriduvvot, muhto son ballá dan uhca sámi journalistabirrasačča
hádjánit: «Muhto jus sámi journalisttat eai dal olus doaimmat analyhtalaš journalistihka, de
lea dát seamma olu symtoman go sivvan.» (Store 1992). 

Áššu ásaheapmi lei earret eará dainna vuođuštusain ahte dárbbašuvvui girjáivuohta sámi
mediain earret eará sihkarastin dihtii cealkinfriddjavuođa. Dát čájeha ahte siskkáldas sámi
digaštallan dihto áigemuttus váikkuhii sámi mediagova ja ásahahtii ođđa publikašuvnna. Dát
lei dan áiggis go sámepolitihkka lei miehtebiekkas maŋŋil Áltá-ášši ja Sámedikki ásaheami. 

Mu mielas ii dárbbaš ballat dákkár dearvvašlaš digaštallamiin sámi birrasiin. Dát dat
ovdánahttá sámi journalistaidentitehta. NRK Sámi Radio doaibmage lea duollet dálle
digaštallanfáddán. 

NRK sámi sáddagat

Sámi sáddagat NRK:s leat eahpitkeahttá doaibman gielladikšun ja sámi kultuvrra ja
dihtomielalašvuođa diehtogaskkusteaddjin. Muhto leago dat defineren sajádagas vuosttažettiin
álbmotčuvgejeaddjin vai journalisttalaš median? Fápmočielggadus NOU 1982:44 bidjá
gáibádusaid dan journalistihkkii maid eat oainne NRK Sámi Radio mihttomearis: 

109• Dat galgá gaskkustit ođđa dahje áigeguovdilis informašuvnna
• Dat galgá iežas álgagis kritihkalaččat guorahallat almmolaš eiseválddiid ja priváhta

fámohasaid
• Dat galgá prinsihpalaččat čahkket saji vaikke guđe oaivilii vaikke geas

NRK njuolggadusain biddjo prográmmadoaimmaheamis gáibádus buotbealatvuhtii, balánsii
ja bealatkeahtesvuhtii. NOU:s 1987:34 «Samisk kultur og utdanning» konkretiserejuvvo mo
lea jurddašan sámi sáddehagain (kringkasting):

Go lávdegoddi vuođđooainnus oaivvilda ahte berre rahčat ovttadássásašvuhtii gaskal sámi
ja dáža kultuvrra ja ahte «sámi preassa ja sáddehat ii berre árvvoštallojuvvot mediagovas
dušše erohusažin». Go sierra geahčada sámi preassa ja sáddehaga, de berrešedje dát mediat
ovdanboahtit dego sámi servodaga govvádus iešguđet variánttain. Berrešii nuppiin sániin
oktiibuot ráhkadit earalágan ja máŋggabealat gova sámi servodat- ja kultureallimis. (NOU
1985:14, 7. kap.) 

NRK sámesáddagiid sierra analysa sáhttá dán vuođul biddjot sihke sámepolitihkalaš ja media-
politihkalaš oktavuhtii, mii sáhttá midjiide muitalit juoga sierra sámi journalistakultuvrra
ovdáneami birra. Oažžugo NRK Sámi Radio doarvái resurssaid šaddat dievaslaš journalisttalaš
fálaldahkan sámi álbmogii? Buorre ovdamearkan dasa ahte álo ii leat leamaš nu, lei go Ođđasat
sihkkojuvvui sáddenplánas dan beaivvi go USA:s ledje terrordagut čakčamánu 11. b. 2001.
Go juoga duođalaš ášši geavai, de fertii dán muitalit dárogillii, ja sámegielhállit fertejedje
vuordit olles jándora ovdal go dát bođii sin gillii. Systemáhtalaččat ferte dutkat gávnnahan
dihtii ahte leatgo máŋga sullasaš ovdamearkka. Livččii miellagiddevaš diehtit ahte leago ain
dakkár guoddu eiseválddiid gaskkas ahte omd. Sámeradio ja sámi aviissat leat erohusažat,
«valljilassin» mediagovas vai iehčanas ja diehttelas mediafálaldagat. 

Našuvdnahuksen vai kritihkalaš vierru

Go sámi journalisttat leat geahččalan ásahit sierra kritihkalaš vieru dan láhkai ahte leat
geahččalan kritihkalaččat árvvoštallat Sámedikki ja eará sámi vieruid, de lea dáhpáhuvvan
ahte sin leat dusten kritihkain ahte eai leat lojála. Dan oinniimet ovdamearkan go Sámeradio
almmustahtii ahte Sámedikki sadjásaš presideanta Johan Mikkel Sara manai Kanadai Statoila
rehkega alde. Dákkár kritihka duogábealde lea vuordámuš ahte sámi journalistihkka
vuosttažettiin galgá leat veahkkin sámi našuvdnahuksemii nannet sámi identitehta. Dát lea
sámi journalistaohppui váttis go galget leat guokte jurdaga oktanaga. Berre dovddastit ovddas-
vástádusa leat veahkkin nannemis sámegiela ja sámi identitehta ja seammás leat veahkkin
doarjumis sámi kritihkalaš mediaalmmolašvuođa. Sámi mediain lea eahpitkeahttá ovddas-
vástádus gaskkustit informašuvnna Sámedikkis ja eará ásahusain dáža ja sámi almmolašvuhtii,
danne go dáža mediat dađibahábut eai daga dán barggu doarvái bures (Rasmussen 1997: 22). 

Ahte balánsa gaskal «našuvdnahuksejeaddji» ja kritihkalašvuođa veadjá leat váttis hástalussan
bođii ovdan dalle go Sámi allaskuvlla bargit 2007 giđa almmolaččat moite NRK Sámi Radio
ahte das lei menddo garra ođasdeaddu kritihkalaš oainnus sámi smávvaservodaga ektui, ja
váruhii ahte dákkár stigmatiseren vahágahttá. 

Dát dagahii issoras reakšuvnnaid NRK Sámi Radio njunnošiid ja journalisttaid gaskka. 

110 Journalista Eilif Aslaksen manai nu guhkás ahte várrii nuorra sápmelaččaid guđet áigo šaddat
journalistan ohcat Sámi allaskuvlii. Son čuoččuhii ahte bargit leat «báidnon mišunjurdagiidda
ja oaivvildit ahte journalisttat galget álbmotčuvgehusa dahkat našuvdnahuksejeaddji
motiivvain» (Svendsen 2007). 

Gažadeamis Journalisten fágabláđis doarjjui NRK Sámi Radio hoavda, Nils Johan Heatta,
dán kritihka ja dovddahii ahte soittii lean seamma buorre ahte muhtin áigái bissehuvvui 
journalistaohppui ohppiid váldit dan ođđa dieđaviesu huksendoaimma geažil. «Jus leš nu ahte
oaivvildit ahte sámi journalisttat eai galgga oahpahuvvot šaddat kritihkalaš journalistan, de
lea seamma buorre ahte oahppu bissehuvvo boddosaččat. Mun jearan mii lea dáhpáhuvvamin,
ja seamma dahkaba Nordlys-doaimmaheaddji Hans Kristian Amundsen ja Per Edgar 
Kokkvold Presseforbundas. Lea oainnat nu ahte journalisttat eai leat našuvdnahuksejeaddjit,
sii leat journalisttat», čálii Heatta (Olsson 2007). 

Oahppojođiheaddji Arne Johansen Ijäs dajai vuostá muhtin váldočállosa Nordlys: s mii lei
journalistaoahpu vuostá. Johansen moaitá Amundsena vuođđudeamen váldosága boasttočuju-
headdji čállosii Finnmarken aviissas, ja čállá: «-Finnmarken artihkal miessemánu 8. b. lea
skuvlaovdamearka das ahte tihttel ii vástit sisdollui. Tihttel «-Sámeradio hehtte našuvdna-
huksema» leat sánit maid aviisa ieš lea fuomášan iige mu cealkagiid sitáhta. Iige leat duohta
ahte lean gažadeamis dien guvlui hállan» (Johansen Ijäs 2007). Son joatká čállimin ahte son
«iige leat atnán dajaldaga dan smávva servoža duolbmat» nugo artihkkalis čuožžu. Lean
baicce dadjan ahte šaddá boastut go leat ovttageardánit kritihkalaš oainnut ođasságain.
Johansen loahpaha čujuheamis ahte Nordlys ieš lea «našuvdnahuksejeaddji» Davvi-Norgga
beales, earret eará kampánjajournalistihkain OL beale Romssa gávpogii. Loahpas čállá:
«Aviissas leat garra oaivilat Davvi-Norgga sajádagas, ja geahččala hukset davviguovlluid
«boahttevuođa riikan». Aviisa vel jođiha sámi našuvdnahuksema go juolluda ruđa lágidemiide
nugo Riddu Riđđui. Doaimmaheaddji ii dárbbaš mu mielas heahpanaddat dákkár journalis-
tihkain, go seammás fuolaha kritihkalaš geatnegasvuođaidis. Dat nanne davvinorgalaččaid
oadjebasat. 

Dás galggašii Sámeradio juoga oahppat. Leat kritihkalaš ja roastil, muhto seammás
deattuhit daid olu buriid mat Sámis leat. Dát nannešii givrodaga ja rámi dan nuorra sámi
našuvdnii (Johansen Ijäs 2007). 

Ja dat berrešii leat buorre vuolggasadjin ođđa jovkui dan ođđa oahppoviesus 2009 čavčča.  

Sámi journalism education between nationbuilding 
and critical tradition
This article discusses the first attempt to build a Sámi journalism education from the initial
attempts in 1991 to the permanent Bachelor education, presently offered by Sámi University
College. Some of the historical experiences are discussed, including the difficulties in getting
the authorities to acknowledge the need for resources to run an education that, compared to
the traditional Norwegian journalism education, required funding for translation and teaching
materials in the Sámi language. The special challenges to develop a specific education and a
journalistic culture among the indigenous Sámi people is also addressed. In this respect the
task for Sámi journalism education is to take responsibility for being a part of the Sámi nation
building, but at the same time develop a critical tradition in the Sámi media is addressed.
From time to time this double expectation is a source of conflict within the Sámi journalism
community. Such conflicts offer an interesting breeding ground for future challenges when
Sámi journalism education can enter a new period in the new scientific building, Diehtosiida.

Čálus lea jorgaluvvon dárogielas / The essay is translated from Norwegian.

Rune Ottosen
rune.ottosen@jbi.hio.no

Sámi allaskuvla deavdá 20 jagi. Dan oktavuođas lea lunddolaš giitit sin, geat garra bargguin
leat rahčan ásahit ja ovddidit Sámi allaskuvlla ásahussan, mas dál lea hui alla fágalaš
máhtolašvuohta. Sii leat lokten ja nannen ollu beliid sámi servodagas. Jos min ovdavázzit eai
lean váldit ovddasvástádusa ja álggahan dáid oahpuid 1989, de makkár livččii ovdamearkka
dihtii sámegielat oahpaheaddjiid ja ovdaskuvlaoahpaheaddjiid dilli?

Mis lea sámegiella sihke oahpahus-, hálddahus- ja mealgat muddui maiddái dutkangiellan,
danin ii dieđus leat eahpelunddolaš, ahte mis lea maiddái stuorámus ja nannosamos sámegiel
fágabiras máilmmis. Dat lea dahkan vejolažžan álggahit min vuosttaš masteroahpu dán jagi
álggogeahčen – ja min vuosttaš doavttirgrádaprográmma maid berre leat sámegielas. Dat fas
doalvu min lagabui vuosttaš ovdánanáigumuša – šaddat dieđalaš allaskuvlan.

Dieđalaš allaskuvla berre leat lávkin olahit vel dobbelii, namalassii juksat universitehta dási,
maid dán oktavuođas áiggun eanemusat guoskkahit. Go lea sáhka nu stuorra ášši birra go
Sámi universitehtas, de lea dárbu namuhastit muhtun doahpaga, mat leat sihke miella-
giddevaččat, áigeguovdilat ja áššái gullevaččat. Doahpagat leat našuvdna, nationalisma ja
našuvnnahuksen. Dieid doahpagiid birra leat ollu lonohallan oaiviliid almmolaččat, eaige
uhcimusat našuvnnahuksema birra. Buot dáid tearpmain lea man nu láhkai čanastat sámi 
universitehta áššái, sihke historjjálaččat ja otnábeaivválaččat.

Sámit leat okta álbmot, okta našuvdna. Dat lea mu mielas váldu teorehtalaš ja ideologalaš
vuolggasadji dasa, manne sámiin berre leat iežaset universitehta. Dat ii leat nationalisma,
muhto lunddolaš oassi dan našuvnnahuksenproseassas, man ulbmilin lea sihkkarastit
sápmelaččaid boahtteáiggi riikkarájáid rastá. Danin lea dehálaš ovddidit Sámi allaskuvlla vuos
dieđalaš allaskuvlan, dasto universitehtan. 

Dieđán bures, ahte doaba našuvnnahuksen sáhttá bajidit máŋggalágan jurdagiid olbmuid
gaskkas. Sivvan dasa dieđus lea, ahte ollu váldoálbmogiid našuvnnahuksenproseassat leat
mannan giehtalagaid stáhtaid huksemiin ja seammás maiddái duššadan uhcit álbmogiid
beroštumiid áibbas oalát. Sámit eai leat huksemin iežaset stáhta, danin ferte deattuhit, ahte
našuvnnahuksen-doahpaga sisdoallu sámiid oktavuođas lea positiiva: Dat mearkkaša namalassii
buot doaimmaid, maid ulbmilin lea nannet sámi giela, vuoigatvuođaid, kultuvrra ja
oktasašvuođa ja dan, ahte das eai leat ákkat guđege eará álbmoga vuostá. 

Sámi allaskuvla, Sámi dieđalaš 
allaskuvla, Sámi universitehta –
muhtun jurdagat

REKTOR STEINAR PEDERSEN

114 Sámi álbmoga našuvnnahuksen ii leat báinnahallan dan garra ja ovttačalmmat nationalismii,
mii lei 1800-logus eanetlohkoálbmogiid gaskkas Davviriikkain. Ovdamearkka dihtii Norggas
lei dážavuođa ovddideapmi sihke servodaga ja eiseválddiid buot alimus figgamuš. Dat lei
smávit čearddaid dáfus hui negatiiva. Eatnat doaimmaid ulbmilin lei jávkadit smávit čearddaid
kultuvrra ja giela. Sámit gárte dien politihka dovdat guhká ja garrasit.

Diet stáhtaid nationalisttalaš kultursoardinpolitihkka smávit čearddaid ektui lea okta
váldosivva dasa, manne sámit dálá áige nu garrasit fertejit ražadit servodagaset nannemiin
dahje našuvnnahuksemiin. Ja das lea universitehta – nugo ollu eará álbmogiinge leamaš –
okta váldogaskaopmi nannet giela ja kultuvrra vuođu.

Danin mii galgat sáhttit vuordit ollislaš doarjaga universitehta áigumuša ovddideapmái, ii
dušše sámi politihkalaš servodagas mii juo máŋgii lea ovddidan jurdaga, muhto maiddái
Davviriikkaid eiseválddiin ja maiddái universitehtain ja allaskuvllain dan njealji riikkas gos
sámit ásset. 

Jearaldagat sámi universitehta dáfus

Máŋgasat jerret go lea sáhka sámi universitehtas, alit oahpahusas ja dutkamis, leatgo sámit
háliideamen sierra dutkanmetodologiija, sierra dutkanvugiid, maidda vuogáiduhtton dieđalaš
kvalitehtagáibádusat eai guoskka. Vástádus lea: eai. Mii eat goassige sáhte dahje oppa berre
jurddašitge ložžet dieđalaš vuođđogáibádusaid daid dutkanbargguin maid mii čađahat. Dás
lea sáhka das, ahte sámit ieža galget sáhttit defineret dutkanfáttáid, nu ahte gaskavuohta
dutkamis ja sámi servodagas lea nu oanehaš go vejolaš. Dakko bokte mii maiddái sihkkarastit,
ahte dutkanideologiija dahje paradigma vuođđuduvvá sámi árvvuide.

Nuppe dáfus gullá álgoálbmogiid dieđakritihkalaš barggus jearrat: Leago oarjemáilmme
dutkanvuogádat heivehuvvon váldit vuhtii eará diehtogálduid nugo omd. sámiid dahje eará
álgoálbmogiid árbevirolaš máhtu. Diekko bokte lea Sámi allaskuvllas ja eará sullasaš ása-
husain stuorra hástalus geavahišgoahtit árbevirolaš vuogádagaid sihke dutkamis ja
oahpaheames. Mis lea juo dahkkojuvvon hui buorre álgu dien guvlui, ja die lea okta dainna
surggiin mas mii fertet atnit erenomaš fuola boahtteáiggis.

Dat ferte leat nu ahte ásahusat, mat ceggejuvvojit sámiid namas dahje eará álbmogiid namas,
galget leat álbmoga biiggát ja reaŋggat. Allaskuvllain, universitehtain lea áibbas sierra ja
dehálaš sajádat diekkár oktavuođain. Dat galget čatnat oktii dan vássánáiggi servodatlaš suona
nu, ahte dat suotna lea geavahahtti maiddái odne. Dasa lassin dat galget nannet ja joatkit dan
suotnageaži ja geiget dan boahtteáigái, nu ahte servodagas lea gaskaoapmi gakculit dustet
ođđa hástalusaid. 

Dát máksá ahte sámi alit dutkan- ja oahpahusásahusa ovddemuš fágalaš ovddasvástádus lea
sihkkarastit, ahte álbmoga duogáš ja árbevierut váldojuvvojit vuhtii alit oahpahusas ja
dutkamis. Jos mat geahčastat Norgga beale universitehta- ja allaskuvlalága, de dat
geatnegahttá buot alit dutkan- ja oahpahusásahusaid bargat ovttas oppa servodagain dainna
ulbmiliin, ahte fálaldagat mat addojuvvojit duođaid galget boahtit servodahkii ávkin. Diekkár
jurddašeapmi lea konstruktiiva. Dat nanosmahttá servodaga, nu ahte dat lea gárvvis dustet
sihke vejolašvuođaid ja uhkádusaid mat leat ovddabealde. 

115Soapmásat sáhttet maid jearrat go universitehtajurdaga birra lea sáhka, ahte leatgo sámit dál
šaddan nu earenoamáš olmmoščeardan, ahte akademalaš máilmmis eai šat sáhte earáiguin
ovttas bargat? Ii datge leat eisege nu. Lagaš oktavuođaid ja fierpmádagaid haga lea váttis
dahje juo veadjemeahttun birget. Danin lea ovttasbargu sávahahtti buot ásahusaiguin, gos
bargojuvvo man nu láhkai sámiid ja álgoálbmogiid kultuvrra, giela ja ealáhusaid nannemiin.

Sámiin ii leat makkárge árbevierru sierastallat sierastallama dihtii. Sámi universitehta ii leat
áittan geasage, muhto dat dahká universitehtasystema vel ollislaččabun go maiddái dán oasis
máilmmis lea universitehta, mas áibbas čielgasit lea sámi ja álgoálbmot perspektiiva vuođđun
ja man oahpahusas ja dutkamis sámegiella lea guovddážis. 

Sámi universitehta ásaheami ovdáneapmi čatnasa politihkalaš áigumušaide ja mearrádusaide.
Jos politihkalaš máilbmi ii doarjjo ášši, de universitehta ceggen ii ovdán. Dán oktavuođas
leamaš hui illudahtti vásihit, ahte Sámiráđđi, Sámiid konferánsa ja dasa lassin maid Sámi
Parlamentáralaš Ráđđi (SPR) leat buohkat hui čielgasit cealkán, ahte Sámi allaskuvla berre
ovddiduvvot Sámi universitehtan. SPR lea 2009 váldán vuosttaš lavkkiid álggahit
čielggadeami ovttasráđiid sámiid ja davviriikkalaš eiseválddiiguin árvvoštallat ja árvalit, mo
dán áigumuša sáhtášii geavatlaččat čađahit. 

Sihke dieđalaš allaskuvlla ja universitehta plánedettiin lea okta bealli, masa ferte erenoamáš
fuola bidjat, namalassii sámi nuoraid dárbbuide ja áigumušaide. Alit oahpu ja dutkanásahusa
garrasamos árvvoštalli dahje sensor lea dat, mo geasuhit studeanttaid daid fálaldagaide, mat
ásahusas leat. Vuohki lea hui álki: Ollu studeanttat – bures lihkostuvvan. Uhccán studeanttat
– dárbu buoridit fálaldaga. Danin lea áibbas dárbbašlaš vuđolaččat kártet, makkár višuvnnat
nuorain leat sámi servodaga boahtteáiggi hárrái. Dat višuvnnat fertejit leat vuođđun daid
oahppofálaldagaid hábmemis, maid Sámi universitehta addá.

Giellageavaheapmi

Dálá dilis Sámi allaskuvllas lea Norgga universitehta- ja allaskuvlavuogádaga siskkobealde
váldoovddasvástádus ovddidit sámegiela dieđalaš giellan. Dan ovddasvástádusa lea Sámi
allaskuvla guoddán hui bures, muhto dás nugo earáge áššesurggiin leat maiddái hástalusat. 

Oktan hástalussan lea internationaliseren ja garra gáibádus eaŋgalasgiela geavahit dieđalaš
oktavuođain. Mo dat soahpá geatnegasvuođain ovddidit sámegiela dieđalaš giellan? Ja vel
dasa lassin, mo dat soahpá gáibádusain ja vuordámušain, ahte min dutkamušaid sámi servodat
ádde ja dasto áddejuvvo maiddái Davviriikkain ja Ruoššas? Diet lea gažaldat, mainna mii
fertet hui ollu ražadit boahtteáiggis.

Sámi allaskuvlla geatnegasvuohta lea bálvalit sámi servodaga ja leat sihkkarastimin, ahte
sámegielas ja kultuvrras lea nana boahtteáigi. Dat ahte mii geavahat sámegiela alit oahpahusas
ja dutkamis, lea buoššudeamen sámegiela dievaslaš dieđalaš giellan ja muđuige giellan, mii
doaibmá ođđaáigge servodagas juohke dáfus, ii dušše njálmmálaččat, muhto maiddái ollásit
dan čálakultuvrralaš máilmmis, gosa maiddái sámi servodat eanet ja eanet lea johtimin.

Iige das vel galle – min giellageavaheapmi bajida maid hástalusaid olles Sámi perspektiivva
dáfus. Mii diehtit, ahte leat ollu sámit, geat eai máhte sámegiela. Mo diet «olles Sámi»

116 áigumuš doaibmá daid sámi nuoraid ja eará sámiid ektui, geat eai leat ožžon vejolašvuođa
oahppat sámegiela? Ja erenoamážit dát lea dehálaš daid guovlluin, gos sápmelašvuohta lea
fas ealáskan degomat mearrasámeguovlluin Norggas, gos olbmot dál leat gáibidišgoahtán
sámegiela skuvllain.

Diet lea min dálá doaimma čuolbma. Dat čuovvu min dás ain ovddasguvluige, dasgo lea
áibbas čielggas, ahte mii eat sáhte luoitit sámegiellagáibádusa oahpaheamis, dutkamis,
almmuheames eatge beaivválaš doaimmain. Jos dan dahkat, de leat mealgat muddui
láivudeamen iežamet legitimitehta. Muhto jos galgá leat ollislaš ja jáhkehahtti sisdoallu min
olles Sámi áigumušain, de mis lea bággu fátmmastit maiddái daid sápmelaččaid, geat eai
máhte sámegiela. 

Mii leat hui ilus daid studeanttaid dihtii, geat leat válljen oahpu gazzat min allaskuvllas. Muhto
mii oaidnit maid, ahte mii fertet álggahit earenoamáš doaimmaid, jos áigut nagodit gárvet
doarvái sámegielat ja sámegiela oahpaheaddjiid ja ovdaskuvlaoahpaheaddjiid. Rekrutteren
lea erenoamáš váttis, go geahčastat daid, geat gerget joatkkaskuvllain jahkásaččat ja geain lea
sámegiella vuosttaš giellan ja dasa lassin vel lohkangelbbolašvuohta, namalassii sii geat
dakkaviđe deavddášedje Sámi allaskuvlla vuođđogiellagáibádusaid beassat studeantan.

Vuosttažettiin ii oro leamen makkárge statistihkka. Iežamet iskkademiid vuođul orru, ahte
diet lohku lea vuollil čuođi oktiibuot sihke Norggas, Ruoŧas ja Suomas. Ruošša bealde ii
dáidde leat oktage? Jos dieinna rekrutterendiliin ii dahkkojuvvo mihkkege, de mis ii leat
vejolašvuohta ee. oahpahit doarvái sámegielat ovdaskuvla- ja dábálašoahpaheaddjiid deavdit
daid dárbbuid, mat dušše lassánit. Danin leage bággu, oktiiráđiid politihkalaš eiseválddiiguin
ohcat vugiid, nu ahte maiddái sii, geat eai álggos hálddaš sámegiela, sáhtášedje álgit
studeantan min ásahussii. Danin okta min stuorámus sávaldagain lea, ahte sáhtášeimmet
álggahit systemáhtalaš ja viiddes álgooahpahusa sámegielas buot riikkain, gos sámit ásset,
dakkáriid várás geat sáhtášedje leat vejolaš studeantan Sámi allaskuvllas.

Norgga beale Sámediggi lea guoddán stuorra ovddasvástádusa diekkár prográmma
ruhtadeames. Lean viehka vissis, ahte jos guovddáš eiseválddit maiddái daid eará riikkain
juolludivčče doarvái ruđa Sámedikkiide, de livččii ollu álkit diekkár prográmmaid álggahit.
Erenoamáš dárbbašlaš lea, vaikko ii galggašii leat, oppa áigge muittuhit eiseválddiide ahte
sivva, manin nu ollu sámit leat massán gielaset, lea dat stáhtaid almmolaš politihkka mii sis
ovdalis áigge lei. Danin berrešedje leat maiddái buorit stipeanddat studeanttaide, geat čuvvot
dakkár giellagurssaid, maid figgamuššan lea beassat lohkagoahtit Sámi allaskuvllas. Olbmot
eai leat ieža válljen guođđit gielaset, sii leat bággehállan.

«Olles Sámi» -perspektiiva maid iešalddes gáibida, ahte Sámi universitehta oahpahus- ja
dutkandoaimmat fertejit atnit fuola daid ollu sámi suopmaniin ja gielain, mat leat davvi-
sámegiela lassin. Mii leat gárvásat váldit dán ovddasvástádusa. Mo dan galgá dahkat, ferte
gávnnahit ovttasráđiid daid sávaldagain, mat iešguđege giellajoavkkus leat ja ovttasráđiid
daiguin dutkan- ja oahppofálaldagaiguin, mat eará sajiin juo leat ásahuvvon.

Mii sáhttit leat viehka vissásat das, ahte mii gullat ollu ákkaid Sámi universitehta plánema ja
ásaheami vuostá. Dakkárat leat ovdamearkka dihtii dat ahte buot oahpposuorggit leat juo eará
sajes, dat šaddá menddo smávis, fágabiras lea menddo gárži. Diekkár ákkastallan lea measta
dego luondduláhka ja leamaš dábálaš dadjat juo álo go ođđa universitehtaid birra leamaš
sáhka. Muhto sii geat leat áŋgiruššan áššiiguin, leat lihkostuvvan. Universitehtat leat
ásahuvvon ja hui bures lea mannan.

Dás loahpas lea vuogas muittuhastit, ahte mii leat váldán juo máŋga dehálaš lávkki sámi 
universiteahta guvlui. Ollu Allaskuvlla bargiin lea doavttirgráda dahje leat geargga geargga
dainna. Min dutkan- ja oahpahusdoaimmat dál leat organiserejuvvon vel eanet nu, ahte dutkan
lea vuođđun ja nanne oahpahusa. Dasa lassin mis lea ođđa visti Diehtosiida, mii addá lanjaid
ja ođđaáigásaš veahkkeneavvuid dáfus buot buoremus vejolašvuođaid sihke studeanttaide ja
bargiide. 

Danin – realisttalaš rájáid siskkabealde – mii leat gárvásat váldit vel stuorát ovddasvástádusa
dan dáfus, mii guoská sámegielat alit oahpahussii ja dutkamii. 

The Sámi University College – A Specialized University Institution –
The Sámi University – Some Reflections
The Sámi University College (SUC) has had an important role in promoting Sámi language
and culture, since it was established in 1989. However, we are looking forward and the Sámi
political establishment has a clear vision that the SUC should be developed to be the future
Sámi University. It is a natural step in the nation-building process going on – not to establish
a state, but to create the best conditions how to safeguard and develop the Sámi language and
culture, across the borders. We appreciate that the Sámi Parliamentarian Council, is intending
to make a report on the question. 

Our language of instruction and administration, and to a large degree also our language of
research, is Sámi. Due to former policies of the states where the Sámi are living today, the
situation of recruitment to higher education with the language of instruction being Sámi is
extremely difficult. That is a fact which we have to take into account, and a solution is obvio-
usly to establish broad programmes to teach Sámi from «scratch» to potential students who
want to have their higher education through the Sámi language.

We know that many obstacles have to be overcome in the process to become the Sámi 
University. But, what we know for sure is that most ideas of starting new universities have
been met with resentment from those already established. Either way, they have succeeded.

Steinar Pedersen
steinar.pedersen@samiskhs.no

Geahčadettiin perspektiivvas leat sierra sámi diehtoásahusaid ásaheamit dehálaš bealli
dekoloniserenproseassas Sámis. Ainjuo danne go dutkan- ja oahppoásahusat rahpet vejolaš-
vuođaid iehčanas diehtoovddideapmái ja -hálddašeapmái. Dát sáhttá bidjat standárddaid dasa
makkár diehtu lea dehálaš sámi servodagaide ja bidjat rájáid gaskal oarjemáilmmálaš
standárdadiehtaga ja árbedieđu, dieđu mii lea vuolggahuvvon iežas árbevieruin. Dákkár
rádjageassin siskkilda gažaldagaid nugo: Makkár stáhtus galgá leat árbedieđus? Mo sáhttá
dán stáhtusa ođđasit ásahit? Makkár laktásumit ja rádjageassin galgá leat oarjemáilmmálaš
diehtaga ektui? Man láhkai sáhttet máŋggalágan dieđut lotnolasat riggudahttit nubbi nuppi ja
leat veahkkin čoavdit hástalusaid sihke sámi ja eará servodagain? Dása oassin sáhttá eamiálb-
motdiehtu vel váikkuhit oarjemáilmmálaš diehtaga ovdáneami. 

Dát leat hástaleaddji doaimmat, ainjuo go árbevirolaš sámi dieđus ain lea heajos stáhtus
guhkes áiggi assimilerenpolitihka geažil. Viehka olu gáibiduvvo rihkkut ásahuvvon diehto-
hegemoniija. Oarjemáilmmis lea oainnat positivisttalaš dieđaideálas ain dominánta
posišuvdna. Objektiivva dieđu ideála maid sáhttá geavahit gohcit ja hálddašit luonddu lea
garrasit vuostá eamiálbmogiid árbevirolaš ollislaš áddejumi, dasa mo lea gaskavuohta gaskal
olbmo ja luonddu. Earutkeahtes servodagat leat vel rahpasat dasa ahte mentála fámut sáhttet
váikkuhit fenomenaid das birra seamma bures go olbmuidgaskasaš relašuvnnaid (Douglas
1996). Linda Tuhiwai Smith (1999) deattuha dan ahte koloniseren lea olu eanet go vuollástit
eatnamiid ja resurssaid, ja ovdandoallá ahte kolonifámut leat bággehan iežaset jurddašanvuogi
sidjiide guđiid koloniserejit. Eamiálbmotvierut, - historjját ja -kultuvrrat leat mihtiduvvon ja
guorahallojuvvon, ja máhcahuvvon jorgojuvvon diliin (Smith, op.cit.). Professor Martin
Nakata (2007) čujuha ahte ásahuvvon «diehtorájus» eamiálbmogiid birra, maid oarjemáilmmi
dutkit leat ráhkadan, leat mielde čilgemin eamiálbmogiid dulbmojuvvon posišuvnnaid, sihke
historjjálaččat ja dálááiggis. Jus eamiálbmogat galget ieža beassat stivret iežaset dutkama ja
diehtoovdáneami, de lea Smith mielde (op.cit.) dárbu dekoloniseret vuođđojurddašeami,
seammás go son aiddostahttá: 

Dekoloniseren ii datte mearkkaš (…) ollislaš hilgun visot teoriija, dutkama dahje
oarjemáilmmálaš dieđu. Dát lea baicce dan birra ahte bidjat dárbbuideamet ja 
oainnuideamet máilmmi ektui guovddážii ja olahit dasa ahte diehtit ja áddet teoriija ja
dutkama iežamet perspektiivvain ja iežamet ulbmiliidda (Smith, 1999: 39). 

Sámi modernitehta ja teorehtalaš
boazodoallodiehtu: 
Reflekšuvdna diehtočoahkkimiin

JAN ÅGE RISETH

120 Guovddáš ášši dáid dutkiin lea ahte eamiálbmogat galget beassat luovus daid rámmain maid
oarjemáilmmálaš diehtoteoriijat leat bidjan, mat eanaš háviid leat apmasat eamiálbmogiid
iežaset jurddašanvugiide (Porsanger 2004). Sámi premissaid diehtoovdáneami ferte oaidnit
dego dehálaš elemeantan sierra sámi modernitehta ovdáneamis. Modernitehta lea oažžut
nuppástusa, dan boaresvuođa ođđagovvádusas (Rossvær 1998). Dan ektui go dat boares ja
árbevirolaš dávjá biddjo vuostálasvuohtan dasa mii lea ođđa ja ođđaáigásaš, de mearkkaša
modernitehta dynamihka mas áimmahuššá guoskevaš dološ dieđuid ja integrere daid ulbmillaš
ođđa dieđuide. Nakata (op.cit.) čujuha ahte fágadisipliinnat leat geavahuvvon disiplineret
eamiálbmogiid ja sin dieđu ja oaivvilda ahte dál eai galgga fágadisipliinnat šat sáhttit hehttet
joatkka diehtoovdáneami. Son oaidná ahte dál dohkkehuvvo dat kompleaksa duohtavuohta
mas eamiálbmogat ásset, kultuvrralaš oktavuođas gaskal iežaset árbevirolaš kultuvrraid ja
majoritehtakultuvrraid, mii lea buoremus vuolggasadjin ođđa metodologiijai. Nakata (op.cit.)
evttoha ahte eamiálbmogat guorahallet sin dálááiggi strategiijaid «an indigenous standpoint
theory» vehkiin, namalassii ahte duohtavuođa sáhttá dohppet dihto mearrádusas, dás
eamiálbmogiid mearrádusas. 

Áiggun atnit Smith ja Nakata oainnuid geahčadit mo sámi boazodoalus deaivvadit vásáhus-
vuođđuduvvon ja akademalaš diehtu. Čálalaš ávdnasiid ja iežan vásáhusaid vuođul áiggun
identifiseret relašuvnnaid gaskal árbedieđu ja standárdadiehtaga ja mo dat ovdánit. Vásáhusat
leat olggobealeposišuvnnas (Otterstad 2008) sámi hálddašeamis ja dutkamis. Geahčadan dalle
vel iežan geavada beliid, ja gávnnahan leat áššáiguoskevaš jearrat: Ráhkadago máŋggalágan
diehtovugiid integrašuvdna juoga ođđa? Sáhttitgo oaidnit ahte sierra sámi modernitehta
ovdáneapmi veahkeha mearridit mii adnojuvvo teorehtalaš boazodoallodiehtun? Leago
boazodoallosámi vásáhusdieđu integrašuvdna dárbbašlaš eaktun sámi boazodili gustojeaddji
dieđalaš guorahallamiidda? Leatgo mii paradigmalaš molsašumis mii geahpeda boazodili
olggobealeáddejumi legitimitehta? Áiggun geahčadit golbma ovdamearkka das mo vásá-
husdieđu uhcit eanet dynámalaš deaivvadeamit leat eará dieđuin; álggos luonddudiehtagiin
kolonialismma áigge, dasto modearna eanadoallodiehtagiin ja loahpas fágarasttildeaddji 
gaskavuođain. 

Oarjemáilmmálaš luonddudiehttit leat guhká beroštan sámi dieđuin. Buorre ovdamearka lea
Carl von Linnè beavdegirječállagat sámi boazodilledieđu birra su mátkkiin Laplanddas: 

Boazu vahágahttojuvvo sakka, jus čakčat muohttá, suddá, ja dasto jiekŋu, ja jeagil jiekŋu,
go visot biebmu, dálvet dat lea Coraloides Montium (Cladonia rangiferina); jus dat ii leat
fidnemis, de dat jápmá, ii dat bora suinniid (Gullander 1977: 62).  

Hui máŋga Linnè maŋisčuovvu leat bargan seammaláhkai, namalassii lotnolasat iežaset
oahppobargguin ja boazosámiid gažademiin (Tømmervik 2007). (De-)koloniserenperspektiivvas
lea datte áibbas dehálaš ahte sámi diehtu čohkkejuvvo diehtaga diehtoarkiivii (Nakata op.cit.).
Govvideaddji ovdamearkan leat čielggadeamit Norgga ja Ruoŧa gaskasaš boazoguohtun-
kommišuvnna oktavuođas dasttá maŋŋil uniovdnaluohpama. 1909 kommišuvnna
čielggadeamit leat guhtta girjji, ja 1913 kommišuvdna buvttadii oktiibuot 18 girjji, mat gokčet
visot guohtun- ja muohtadilálašvuođaid rájes gitta gáimmademiid rádjai (Renbetes-
kommisionen 1912, 1914). Vaikke dát leat áibbas áidnalunddot gáldoávdnasat dálá áiggi
dutkiide, de dat leat čohkkejuvvon dainna čielga ulbmilin ahte galggai geahpedit
rádjarasttildeaddji boazodili, áinnas Romssa fylkkas. Kommišuvnnat das maŋŋil leat čuvvon

121seamma luottaid; ja maŋimuš dáin bijai vuođu 1972 boazoguohtunkonvenšuvdnii (Norberg
2007). Ulbmil olahuvvui eanaš muddui. Dan máŋga dutkái guđet oassálaste dán barggus, ii
lean nu váttis diehtit ahte sii ledje kolonifámu bálvalusas. Danne easka dat buot maŋimuš
čielggadeapmi (Reinbeitekommisjonen 2001) ovddida buotsámi ovdalis nationálstáhta 
perspektiivva. Mearkkašanveara lea ahte dát geavai maŋŋil go almmolaš sámepolitihkka,
ainjuo Norggas, lea ožžon bajit dekoloniserejeaddji perspektiivva. Geavadis lea leamaš váttis
ollašuhttit dáid ođđa intenšuvnnaid (Broderstad et al. 2007, Nordberg op.cit.). 

Eará dehálaš diehtodeaivvadeapmi lea deaivvadeapmi gaskal árbevirolaš sámi boazodoallo-
hálddašeami ja eanandoallo- ja šibitdoavttirdiehtaga. Álggos eallostrukturerema birra: Ealu
produktivitehta biologalaš vuođus leat guokte relašuvnna: (1) Mađi stuorát áldooassi, dađi
stuorát guoddinproseanta ja eallolaskan. (2) Mađi nuorat njuovvanbohccot, dađi stuorát šaddan
juohke bohcco nammii, go nuorra elliin lea sakka eanet biergobuvttadus go boarrásat elliin.
1970-logu rájes lea eallostrukturerema diskursa jorahuvvon mo heivehit miessenjuovvama.
Máttasámi guovllus lei miessenjuovvan vierrun muhtin orohagain sihke ovdal ja maŋŋil nuppi
máilmmisoađi. Statens Reinforsøk (SR) Lodegiin sáhtii juo árrat 1960-logus raporteret
vuosttain bohtosiin ahte jus leat buorit guohtumat, de varihat čoavjudedje dábálaččat áldduid.
Dievas geahččaleapmi boazodilis álggahuvvui Riast-Hyllingas Plassjes ja jotkojuvvui eará
máttasámi orohagain gos boazodoallit geahččaladde jođihanvugiid mat ledje ellui
gánnáhahttibut. Váikkuheaddji boazoeaiggádat fuolahedje ahte Eanandoallodepartemeanta
virgádii siviilaagronomaid sámefáldin goappašiid trøndelágaguovlluide. Ođđa geavat
vuođđuduvvon lassi biergobuvttadeapmái guohtunheiveheami ja eallostrukturerema bokte
oaččui coavcci eanaš máttasámi orohagain dan sivas go lei ávkkálaš diehtodeaivvadeapmi
gaskal vásáhusdieđu ja akademalaš dieđu ja mii boazodoallošiehtadusa bokte dorjojuvvui
(Riseth 2000). 

Dat positiivva ovdamearka lea seammás vel negatiivva, danne go boazodoalloeiseválddit bidje dán
geavada vuođđun ja ásahedje riikaviidosaš boazodoallopolitihka mas ambišuvnnat ledje muddet
boazologu boazodoallolága bokte ja seammás oalgguhit buvttadeami boazodoallošiehtadusa
bokte. 1980-logi botta eahpelihkostuvai dát erenoamážit daid stuorra boazodoalloguovlluin
Finnmárkkus. Guovdageainnus ja Kárášjogas lei dilli áibbas earalágan go máttasámi guovllus,
áinnas luonddugeográfalaččat ja historjjálaččat. Sihke dálvedilli ja guohtumiid juohkin ráddjii
leavvanvejolašvuođa máddin, dan ektui go davvin dat rabas eanadagat geasuhedje eks-
pansiivva strategiijaide, áinnas daid stuorra siiddain mat ledje vuohkkasit johtinráiddus.
Máttasápmelaččain lea maiddái guhkit ja nannosat vierru ahte ieža ordnejit ja ovttasbarget
eiseválddiiguin, go mii davvin lea. Boađus šattaige áibbas eará go mii áigumuššan lei. Dan
sadjái go lasihuvvui buvttadeapmi, de lassánedje bohccot ja guohtumat gurbe (Riseth ja Vatn
2009). Váttisvuohta ii oro vel čovdojuvvon. Riikarevišuvnna dieđiheapmi guorahallat
Boazodoallohálddahusa deattuha ahte guovddášeiseválddiid mielas lea dát duođalaš ášši
(Riksrevisjonen 2009). 

Dás ii leat vuođđováttisvuohtan dat buvttadanmálle mii lea vuođđuduvvon miessenjuovvamiidda.
Dán sáhttá atnigoahtit sihke Guovdageainnus ja Kárášjogas, nie mo lea geavvan Várjjagisge,
go doarvái máŋga boazodoalli mielas lea ávkin nuppástuhttit. Sámi Instituhtta (SI) ja Sámi
Dutkama Guovddáš, Upmi universitehta (CESAM) almmutkeahtes diehtoávdnasiin «Analyse
av den samiske reindriftens økonomiske tilpasning» ovttasbargoprošeavttas leat gažadeamit
sihke Oarje- ja Nuorta-Finnmárkku boazodolliin guđet guorrasit boazodoalloekonomalaš

122 jurddašanvuohkái áibbas máttasámi ovdavázziid mielde. Váttisvuohtan lea ahte vaikke leatge
dehálaš mielhálddašanelemeanttat nu go stivrenorgánain main boazodoallit leat eanetlogus ja
ovttasbarggus Norgga Boazosápmelaččaid Riikaservviin ja eiseválddiiguin, de dovdo
hálddašandoaimmahat menddo autoritára ja «top-down». Eai leat vel gávnnahuvvon stivren-
mállet maid mielde šattašii duohta dialoga boazodoalli eavttuid mielde. Dátge boahtá čielgasit
ovdan árvvoštallamis dan proseassa go galggai mearridit boazologu Oarje-Finnmárkkus, mii
dagahii Boazodoallostivrra mearrádusa 2005:s (Joks et al. 2006). Okta daid čuoggáin lei juste
ahte boazodoallit viehka muddui dovde iežaset olgguštuvvon proseassas ja ahte
áššemeannudeamis váillui plána mo integreret boazodoallesámi dieđu, ee. bohte sii menddo
maŋŋit prosessii (Kemi 2008). Dát lea moaitámuš maid eiseválddit fertejit vuhtii váldit. Danne
lea miellagiddevaš oaidnit Eanadoallodepartemeantta bargojoavkku evttohusa go galget
gávnnahit kriteriaid/indikáhtoriid ekologalaš ceavzi boazolohkui (LMD 2008). Vaikke
mihtideaddji luonddudieđalaš indikáhtorat leat vuoruhuvvon, de dán evttohusas liikká vuhtto
ahte duođaid áigot geahččalit searvidahttit boazodolliid vásáhusdieđu mearridanvuđđui. Dát
šaddá čielggas jus buohtastahttá 20 jagi árabut boazolohkoproseassaid mearrádusvuođuin
(Riseth 1988). 

Earret dáid hálddašeami gulli ovdamearkkaid áiggun vel váldit ovdan muhtin vásáhusaid SI
muohta- ja jiekŋa-prošeavttas mii lei ovttasbargu gaskal máŋga dutkanásahusa ja Saarivuoma
ja Gábna čearuid ja mas Abisko luonddudieđalaš stašuvdna lei guovddážin. 2006 ja 2007
jagiid čađahii fágaidgaskasaš dutkanjoavku ja hárjánan boazodoallijoavku njeallje bargobáji
olgun gulli digaštallamiiguin. Mii galggaimet dutkat mo vásáhusdiehtu ja luonddudieđa sáhtte
riggudahttit nubbi nuppi. Moanat miellagiddevaš fuomášumi mat leat guoskevaččat
dálkkádatdutkamii bohte ovdan (Riseth et al. 2009): 

• Lea go goikkádat/buolaš vai bivval/njuoskkas go vuosttas bisti muohta bisána, sáhttá
mearridit mo dálvvi guohtumat šaddet. Dát lea guovddážis boazodoalu iežas vásá-
husdieđus (geahča vel Linné-sitáhta bajábealde), muhto das ii leat dutkanbiras olus
beroštan. 

• Guohpa šattuin go lea olu muohttán liegga eatnama ala maŋŋitčavčča, soaitá leat sivvan
«čilgetkeahtes» miessemassimiidda. Mii rávvet dán eanet dutkat ovttasbargguin hárjánan
boazodolliiguin ja šibitdoaktáriiguin. 

• Midjiide čájehuvvui ahte sosiála muitu ovdalis roassodálvviid birra bidjá vuođu
boazosápmelaččaid heiveheapmái váttis dálvviide. 

• Midjiide čájehuvvui ahte boarrásat sápmelaččaid muitu muohta- ja jiekŋadiliid nuppás-
tuvvamiid hárrái soaitá buktit ođđa vuođu dulkot meteorologalaš dieđuid. 

• Midjiide čájehuvvui oktavuohta gaskal sámi muohtaterminologiija ja min mihtideamit
gassa ja garra muohttagis. Gaskageartni beaktu maŋŋil maŋŋálas suddama/galbmima lei
erenoamáš čielggas ja das lea stuorra mearkkašupmi vássi dálkkádatnuppástusaid ektui. 

• Mii beasaimet oažžut ovdan potensiála ovttasbargui gaskal vásáhusdieđu ja luonddu-
diehtaga, áinnas go atnigoahtit rádára ja satelihtta-teknologiija. 

Dát leat oppalohkái ođđa dieđut sihke dutkiide ja daid eallilan boazosápmelaččaide ja
čájehuvvui vel ahte lea ávkkálaš lonohallat iešguđet diehtovugiid. Jáhkán ahte lihkostuvaimet,
danne go bijaimet eallilan boazosápmelaččaid dieđu guovddážii, ja go dutkanjoavkkusge ledje
miellahtut guđiin lei sámegielmáhttu ja vásáhusdiehtu miellahttun. Dát lei dehálaš
gulahallamii ja lotnolas áddejupmái. 

123Dán essaya áigumuššan galggai leat dutkat gaskavuođa gaskal vásáhusdieđu ja standárda-
diehtaga ja oaidnit mo sierra sámi modernitehta ovdáneapmi, nappo ođđa hálti mas bidjá sierra
sámi premissaid vuođđun, maiddái váikkuha diehtaga gaskavuođa sámi vásáhusdihtui ja dasa
mii sáhttá dohkkehuvvot gustojeaddji diehtun. Jus dáid ovdamearkkaid bidjá oktii, de lean
dán geahčadeamis deattuhan guokte goabbatlágan dili: Diehtočohkkema/buvttadeami
áigumuša ja gaskavuođa gaskal vásáhusdieđu ja standárdadiehtaga. Eamiálbmotmetodologat
Smith (op.cit.) ja Nakata (op.cit.) giddeba fuomášumi dasa ahte dárbbašuvvo ođđa háltti
eamiálbmogiid iežaset perspektiivvas ja ulbmilis, muhto ahte geavaha dan (inter) kultuvrralaš
rájáge go integrere oarjemáilmmi dieđu dasa maid Rossvær (op.cit.) gohčoda modernitehtan.
Man guhkás lea dáinna joavdan? Man olu lea sámi vásáhusdiehtu nannen posišuvnnas? 

Vuosttas ovdamearka čájeha ahte sámi vásáhusdieđu integrašuvdna lea geavahuvvon
koloniseremisge. Dutkiidege gullá dat ovddasvástádus. Boahtte ovdamearka čájeha ahte
ávkkálaš diehtočoahkkimat leat vejolaččat, muhto deattuha vel diskurssaid dárbbu gos sihke
eiseválddit, organisašunolbmot, fágaolbmot ja dábálaš boazosápmelaččat leat guoski bealit.
Máttasámi guovllus orrot čađaheamen dán diskurssa ja dat bidjá vuođu boazodoallopolitihkkii
maid eanaš boazodoallit leat dohkkehan. Dát lea mealgat earalágan go Guovdageainnus ja
Kárášjogas, ja go dan čielgasit ádde maŋŋil, de ii leat gal váttis fuobmát ahte dalá
Boazodoallohálddahus, mas vuolláičállis lei ovddasvástideaddji posišuvdna 1980-logus, ii
livččii galgan nie doapmat dustet boazodoallováttisvuođa Finnmárkkus, muhto bargat eanet
guhkesáigásaš dialoga ásahemiin. Dasto čájehuvvo daid ođđa njuolggadusain boazo-
lohkoárvvoštallamis ahte vásáhusdiehtu lea fidnemin ođđa posišuvnnaid. Dutkanovdamearka,
nugo dat maŋimuš, sáhttá čájehit ahte lea álkit čáhkket vásáhusdieđu dutkamii go
hálddašeapmái. Ii álo leat nu. Sihke ovttaskas dutkiin ja fágadisipliinnain sáhttet leat
posišuvnnat maid galgá bealuštit, boazoeaiggádatge. Dutkijoavkku álgu lei vuogas,
fágaidrasttildeaddji joavku mii ozai vástádusaid vásáhusdieđus dannego standárdadiehtaga
vástádus ii lean doarvái. Dás ledje buorit bohtosat. Oppalohkái, oainnán čielga mearkkaid
dasa ahte sámi modernitehta lea ovdáneamen, maiddái teorehtalaš boazodoallodieđu
oktavuođas. 

Sámi modernity and theoretical knowledge of  reindeer management: 
A reflection over knowledge encounters. 
The establishment of Sámi knowledge institutions are important in a decolonisation per-
spective in providing room for traditional knowledge and its combination with western science
and thereby contribute to the solving of challenges within Sámi and other societies. Indigenous
methodologies point to the need for a reconfiguration of all knowledge based on indigenous
perspectives and aims. This essay asks how the development of a new Sámi modernity 
influences the interaction of traditional knowledge and science within reindeer management.
Three examples are discussed. Within the age of colonialism natural scientists collected
traditional knowledge that were used to advance nation state interests. In the 1960’s and 1970s,
South Sámi herders sought for ways to enhance productivity. They achieved this using their

125traditional knowledge in co-operation with modern agricultural science. Governmental
attempts to use this new praxis as a basis for a countrywide policy failed in most of Finnmark,
due to the unconsidered differences between the regions. The basic problem seems to be the
lack of a governance model that includes herder knowledge and real dialogue. Moreover, in
a climate project on snow and ice, a multidisciplinary group of scientists and a group of
experienced Sámi herders explored the potential of combining traditional knowledge and
science. The project gave a number of new findings indicating a potential for new knowledge
by combining knowledge types. 

Čálus lea jorgaluvvon dárogielas / The article is translated from Norwegian

Jan Åge Riseth
jan.age.riseth@norut.no

Álggahus – Sámi allaskuvlla luohti 

Sámi allaskuvla
sámiid guovssonásti
láidesta min čehpiid

hui viššalit juo
Ref: lo – le loi- le ...

Dá leat muhtun dajahusat Sámi allaskuvlla luođis ja ledje ge studeanttat vuosttaš
studeantajoavkkus allaskuvllas geat bidje Sámi allaskuvlii luođi jo ásahusa álggadettiin. Lei
Sámi allaskuvlla almmolaš rahpanseminára 1989 skábmamánu vuosttaš beivviid ja fáddá lei
sámi árvvuid birra. Muhtumat sis jurddašedje ge luođi birra, ahte luohti lea árvu iešalddis ja
ahte olbmot atnet luođi árvvus. Guovttis dáin studeanttain muitaleigga1 ahte muhtimat sis
čoagganedje ja bidje luođi Sámi allaskuvlii ja dat luohti ii lean gal sin dieđu mielde ovttage
olbmo luohti, dat «bođii sidjiide dalle». Sii hárjehalle dan luođi ovttas, juige dan čađat moadde
jándora ja sin dalá oahpaheaddji, lektor Piera Jovnna Jernsletten muittii2 ge dien dáhpáhusa
ja láhttestii vel suohttasit: «Eai sii viššan bargat, sii dušše juige beaivvi». Ávvudoaluid
oktavuođas juige studeanttat de allaskuvlla luođi almmolaččat vuosttaš geardde. Kristtalaš
álbmotbellodaga stáhtaráđđi, kulturministtar Eleonore Bjartveit rabai ge Sámi allaskuvlla
almmolaččat skábmamánu 1. beaivvi 1989:s. Ja vissásit lei nu ahte allaskuvla šattai vuosttaš
ásahus mas lei iežas luohti3. Nu leage Sámi allaskuvlla luohti ovdánan áiggiid čađa, ođđa
studeanttat leat ain lasihan ođđa dajahusaid luohtái- ja muhtun álgodajahusaid eat muitte ge
šat odne. In leat gal jearahallan buohkaid vuosttaš studeantajoavkkus Sámi allaskuvlla
luohtebidjama birra. Muhtumat dáin studeanttain besse vel dieid áiggiid Sámeradio
Idjarávgga- prográmmas juoigat Sámi allaskuvlla luođi ja muitalit mo luohti bođii sidjiide.
Dajahusat mat dál leat «fámus» leat dás čuovusin, muhto go ásahus ain ovdána, de dat maid
vissásit rivdet. Luođi boahtima birra gávdná čilgehusaid omd. Maj-Lis Skaltje Luondu juoiggaha
girjjis, ee. dajai Hurre Ánne ahte go boahtá juoiganheagga, de olmmoš juoiggasta (Skaltje
2005: 101).

Juoigan ja muitaleapmi- oahppofálaldaga duogáš 

Juoigan ja muitaleapmi šattai oahppofálaldahkan 1999 čavčča. Go jo juoigan ii lean gosge
máilmmis ovdal leamašan sierra oahppofálaldahkan ja go dat gullá nu nannosit sámivuhtii (ii

1 Telefonságastallan Karen Alette Eirain 2009 giđa ja Anne Marie Gaup Eirain 2009 geasi.
2 Telefonságastallan Piera Jovnna Jernsletteniin 2009 geasi.
3 Maiddái eará eamiálbmogat leat bidjan árbevirolaš lávlluid iežaset ásahusaide, ee. Davvi Amerihká Sioux indiánaid allaskuvla

Montánas, Fort Peck Community College, guldal sin lávllu dán čujuhusas: http://www.fpcc.edu/

«Ja luođis dat álgá...» – muitalus 
luođi saji birra Sámi allaskuvllas

MAI BRITT UTSI

128 juoigan leat earáin go sámiin), de lean mun válljen muitalit mo dát oahppu álggahuvvui ja
čađahuvvui vuosttáš geardde. Lea 10 jagi áigi dassá go Sámi allaskuvlla dalá rektor Asta Balto
dáhtui mu álggahit ja jođihit Juoigan ja muitaleapmi -oahpu allaskuvllas. Sámi allaskuvla lei
guhká viggan álggahit sámi teáhteroahpu, muhto ii lean vejolaš oažžut eiseválddiin jáhku ja
ruhtadeami dasa. Daid rahčamušaid oktavuođas lei jo ráhkaduvvon sámi teáhteroahpu oahppo-
plána hábmestat mas sámi njálmmálaš árbevierut nugo juoigan ja muitaleapmi ledje guovddáš
fáttát. Danne leige lunddolaš álggahit sierra oahppofálaldaga juoigamis ja muitaleames, go
dat fáttát eai goit oahpahuvvon davviriikkaid teáhterallaskuvllain. Nu de ruhtaduvvui Juoigan
ja muitaleapmi oahppofálaldaga plánen ja álggahanbargu ja dasa válljejuvvui referánsajoavku
mii barggai olles 1999 giđđalohkanbaji áigge. Referánsajoavkkus ledje olbmot iešguhtetge
fágasurggiin; Johan Sara jr., musihkkár, juoigi ja vuosttaš jagiid juoiganoahpaheaddji
oahppofálaldagas, Sámi allaskuvlla sámegiela álgokurssa ja sámi olgopedagogihka lektor
Elisabeth Utsi Gaup, teáhterbagadalli Terje Lindberg, ruonáeatnanlaš inuihtta, dráma-
oahpaheaddji, dáiddár ja neavttár Elisabeth Heilmann Blind ja dutki Jelena Sergejeva. 

Lei hui dárkilis oahppoplána-ráhkadanproseassa ja mis ledje máŋga čoahkkima mas dáid
iešguđet fágaolbmuid ja dáiddáriid/juigiid čehppodat beasai lieđđut ja lassin referánsajovkui,
de lei maid buorre siskkáldas proseassa.4 Go dál smiehtan ášši birra, de oainnán ahte lei
lunddolaš nie dan čađahit, go juoigan seamma go duodji ja sámegiella lea «buhtes» sámi fáddá
ja fága. Juoigan han vel iešalddis sáhttá leat oalle rašes fáddá máŋgga oktavuođas, ee. lei 
juoigangielddus Guovdageainnu skuvllain dalle ain oalle bures muittus olbmuid gaskkas.5
Oahppoplána dohkkehuvvui allaskuvlla fágalávdegottis 1999 čavčča, maŋŋá go gula-
skuddancealkámušat ledje váldon vuhtii árvalussii6. Okta mearkkašupmi leai Sámi Teáhter
Searvvis geat balle ahte oahppu šaddá eanemusat oahpaheddjiid várás ja ahte teáhterolbmot
eai soaitte ohcat dan geažil. Čájehuvvui ahte vuosttaš studeanttat geat ohce bohte iešguđet
oahpuin Sámi allaskuvllas (6), Suoma ja Norgga beale oahpaheaddjit (3), teáhterbargit (3) ja
eará kulturbargit gielddain (6), ledje oktiibuot 18 studeantta geat ohce 1999/2000 oahppojagi
čavčča. Dát juohkin leige sullii nu mo mii leimmet ovdagihtii vuordán ja loahpas ledje 15
studeantta geat álge ja buohkat maid čađahedje eksámeniid. 

Juoiganoahpahusa sisdoallu ja čađaheapmi 

Go dál smiehtan oahpu vuosttaš jagi čađaheami, de oainnán ahte dat vuohki man mii dalle
álggaheimmet, ahte mii bovdiimet árbevirolaš juigiid miehtá Sámi juoigat ja juoiggaidahttit
studeanttaid, dat lea bistán dan rájes ja lea leamašan hui bivnnuhis oassi oahpahusas. Omd.
ledje juoigit vuosttaš jagi: Ruoŧa Sámis Per Hurri ja Johan Märak, Johan A. Andersen
Várjjagis, Per Mikkel P. Siri, Johan Pentha, Berit Karen Gaino, Ole Larsen Gaino, Ánte
Mikkel Gaup, Ellen Inga Eira Sara ja Ole Henrik Magga Guovdageainnus, Per Tor Turi
Kárášjogas, Ruošša bealde nuortalaš Anfisa Maksimovna Ageeva. Professor Ole Henrik
Magga oahpahii ge fáttás Luohti kulturdávvirin ja dutkanfáddán ja son lei 2000 čavčča juoigan
ja vurken lagabui 400 luođi iežas dihtorii. 1. am. Harald Gaski (Gaski 1987, 1996, 2007)
oahpahii maid dán vuosttaš joavkku njálmmálaš árbevieruid ja luohteárbevieru birra. Per Hurri
juoiggai ruoŧabeale davvisámi luđiid, julevsámi báhppa Johan Märak gis juoiggai olu
4 Ee.buvttiiga professorat Ole Henrik Magga ja Vuokko Hirvonen maid mearkkašumiid. Magga lea mediai muitalan luođi birra, omd. VG

avisii 18.5.2005 bajilčállagiin: En joik viser vei. Hirvonen čálii luođi birra sihke prográdu (Hirvonen 1991) ja dr.gráda barggustis oasi:
Mo luohti eallá sámi lyrihkas (Hirvonen 1998:118-140).

5 Guovdageainnu suohkana ovdagoddi mearridii 4 jienain 1 jiena vuostá (23.02.1993) ahte juoigan lea sámi kulturovdanbuktin ja sii celke
ahte hellodatustit Isak Hansen Kárášjogas buktá boasttu ja negatiivvalaš dieđuid sámi juoigama birra ja ahte sii áinnas dorjot juoigama
Lillehammer Olympia gilvvuid oktavuođas. Sámi Girkoráđđi celkkii geassemánus 1993:s ahte sii dorjot juoigama nugo sámi
kulturovdanbuktimin.

6 Oahppoplána sáddejuvvui gulaskuddamii ee.sámi dáiddaservviide, teahterallaskuvllaide, sámi teahteroahpu plánenjovkui ja earáide –
bohte sisa guokte cealkámuša, nubbi Oslo allaskuvllas ja nubbi STS:s (Sámi allaskuvlla arkiivvas nr. 423-v/ áššenr. 99/916).

129julevsámi luđiid ja Johan A. Andersen gis olu Várjjatluđiid. Guovdageainnu juoigit juige
iežaset guovllu luđiid, vaikko vel muhtimat máhtte maiddái eará guovlluid luđiid. Omd. máhtii
Per Mikkel P. Siri7 (dál rohkki) čuojahit rievssatstreaŋggain ja saháin ja son čuojahii maiddái
muhtun Kárášjot- luđiid ja ruoŧabeale luđiid. Go studeanttat juoiggastedje muhtun luođi, de
son čuojahii daid ja studeanttat maid hárjehalle streaŋggain čuojahit. Berit Karen Gaino 
juoiggai guliid, elliid ja divrriid luđiid, ee. vuskona, čuoikka ja herggiid luđiid. Ánte Mikkel
Gaup muitalii Juffá8 birra ja son sihke muitalii ja juoiggai. Son oahpahii maid praktihkalaš
juoigama muđui oahpus. Per Tor Turi9 Kárášjogas juoiggai iežas ovdánahtton vuogi mielde,
mii muhtun láhkái muittuhii indiánaid lávlunvuogi. Ruošša bealde nuortalaš Anfisa
Maksimovna Ageeva juoiggai nuortalaš luđiid ja máhtii maid dánssuid ja son ovdanbuvttii
nuortalaččaid juoiganárbevieru.

Ja maiddái studeanttat leat leamašan miehtá Sámi studeanttat, geat bohte ohppui iežaset
guovlluid juoiganárbevieruiguin ja juoiganvugiiguin ja čájehuvvui ahte máŋggas juo
hálddašedje árbevirolaš juoigama ovdalaččas.

Leige juo dalle álggu rájes nu ahte oahppofálaldagas ledje golbma váldooasi maid studeanttat
ovttas earáiguin galge čađahit ja dat lei sihke juoigat, muitalit ja ovdanbuktit/drámatiseret.
Drámakursa čađahuvvui sihke áibbas álggus oahpus ja vel loahpas ja leige drámaturgiija
oahpaheaddji Terje Lindberg10 gii oahpahii das ja bagadalai studeanttaid vel ovdal eksámena. 

Ruonáeatnan inuihtta Elisabeth Heilmann Blind (gii lei maid plánenoasis mielde) oahpahii ja
čađahii inuihta máskadánsuma ja nie studeanttat besse oahpásmuvvat eará eamiálbmoga
lávlun ja dánsunárbevirrui. Máskadánsun lea árbevirolaš inuihta dánsun mas máskkat dahje
hámut balddihit ovttas jienaguin. Inuihta mánát ohppe nie hálddašit balu juo mánnán ja dat
lei ávkin maŋŋá eallimis omd. jiekŋaguovžabivddus.

Ovdanbuktinoassi mas juoigan ja muitaleapmi lei váldoáššin leige deattuhuvvon praktihkalaš
čađaheames ja máŋga studeantta geat jo ovdalaččas máhtte árbevirolaš juoigama, lohke ahte
sii šadde ain duostileappot juoigat, maiddái almmolaččat, maŋŋel go ledje čađahan juoigan
ja muitalanoahpu Sámi allaskuvllas. 

Maiddái logaldallamiid oktavuođas lei praktihkalaš juoigan lunddolaš ja studeanttat sáhtte
juoigat maiddái dalle, iešguđet fáttáid čađaheami oktavuođas. Omd. muittán bures go
luohtehistorjá lei fáddán ja Áillohačča (Valkeapää 1984) birra lei sáhká (omd. mo son dagai
luođi ja juoigama dovddusin máilbmái), ahte máŋga studeantta juoigagohte su luđiid ieža
áibbas lunddolaččat ja earát maid čuovvoledje nu jitnosit ahte dušše dávistii miehtá allaskuvlla.
Nie sii čájehedje man árvvus sii atne Áillohačča, erenoamážit dainna morrašiin ahte son
roasmmahuvai biilalihkuhisvuođas 1996:a dálvvi. Olu eará fáttáin lei seamma, orui leamen
nu ahte muitaleapmi ja muittašeapmi cahkkánahtii juoigama, go fal muhtin muitái dáhpáhusaid
dahje olbmuid, de sin luođit luovvanedje ja earát čuovvoledje lunddolaččat. Maiddái go juoigit
serve oahppodilálašvuhtii, de šattai measta álo nu ahte maiddái studeanttat juige, go sii
fuomášedje árrat ahte juoigit buorebut juige go gulle sin maid juoigamin. Mii hálešteimmet
ge studeanttaiguin dien birra, ahte juoigan juoiggaha11 ja dan oktavuođas heivii čađahit máŋga
fáttá luođi birra; omd. luohtebidjama ja luđiid ráhkadeami birra. Per Mikkel P. Siri muitalii

7 Son almmuhii cd Bier Migon cd-39 DAT- lágádusas www.dat/main.htlm.
8 Ánte Mikkel Gaup lea áiggiid čađa almmuhan máŋga Juffá cd; maŋimus geahča čujuhusas www.dat.net/main.htlm (golbma cd; Juffá

šaddá garján, Mearragoaskin ja Oaivvehis olmmoš).
9 Per Tor Turi almmuhii CD singela 2001:s Skádja studios: http://www.karport.no/cgi-bin/kp/imaker?id=10279.

10 Terje Lindberg-Áččoš Niillas Rávnná Terje (su eadni Várjjatolmmoš), drámabagadalli NRK:s Oslos.
11 Vrd. Maj-Lis Skaltje Luondu juoiggaha- girjji (Skaltje 2005).

130 ge studeanttaide mo son bijai luđiid olbmuide, makkár dat proseassa lei ja man guhká dainna
sáhtii ádjánit12. 

Lassin juigiid guossástallamiidda ledje studeanttain oktagaslaš dahje individuála praktihkalaš
jietnahárjehusat, dainna lágiin ahte sii besse jietnastudios geahččaladdat iežaset jiena ja
maiddái geahččaladdat juoigat. Lei erenoamáš dárbbašlaš oahpásmuvvat iežas jienain, go
galggai duostagoahtit earáid gullut juoigat, nu lohke muhtun studeanttat. Johan Sara jr. jođihii
ge dalle dán oasi oahpahusas ja dasa lassin ledje maid oktasaš «juoigankonsearttat» main
studeanttat juige ovttas, dávjá go Johán čuojahii muhtun čuojanasain. Lean maŋŋá háleštan
muhtun ovdalaš studeanttain gii logai ahte lei dárbbašlaš hálddašit árbevirolaš juoigama
ovdalgo musihkain juoigagoahtá, muđui luohti dego láhppo musihkkii. Praktihkalaš
juoiganhárjehusat veahkehedje ovttaskas studeantta duostileappot juoigat, sihke musihkain
ja árbevirolaš vuogi mielde. Lea goitge boastut jáhkkit ahte dološ sámiin eai lean čuojanasat.
Luondu juoiggaha girjjis (Skaltje 2005: 51, 137, 156, 187, 284) namuhit muitaleaddjit ahte
dološ sámiin ledje čuojanasat numo lullogat, spánnjat, skuvanat, spižohat ja rumbbut/
meavregárit. Lullogat leat sieđganjurggonasat (2005: 55), skuvan lea boallu mas ledje ráiggit
ja báttit (2005: 156) ja spižot lea lasttus dahkkon ja das leat ráiggit (2005: 187).

Manin juoigama oahpahit, ovdánahttit ja dutkat – cahkkániin juigiid iežaset
muitalusain juoigama birra

Sámi njálmmálaš árbevierut ja dain erenoamážit juoigan ja muitalanárbevierru lea fáddá masa
čiekŋudin váldofágas (Utsi 1998). Nugo jo namuhin dás ovdalis, ahte go studeanttat maiddái
ieža besse juoigat ja muitalit, de sii ohppe teorehtalaš osiid buorebut. Diet lei iešalddis
proseassa mii ovdánahtii olles studeantajoavkku ja movttiidahtii sin ja dagai sin duostileabbon
juoigamis, seammás go juoigama diehtu stuorui ságastaladettiin gaskkohagaid juoigama ja
muitaleami.

Lean dávjá imaštallan manin studeanttat válljejit Juoigan ja muitaleapmi -oahpu allaskuvllas,
vaikko juoigan ii leat ge fágan vuođđoskuvllain vuos. Studeanttaid gaskkas ledje maiddái
hárjánan juoigit geat háliidedje formaliseret iežaset juoigandáiddu. Munnje cahkkánii
sáhkkivuohta dasa maid juoigit ieža jurddašit juoigama birra jo 1996:s, dallego jearahallen
juigiid ja báddejin sin iežan váldofágabarggu oktavuođas. Go mun gieskat vel lohken sámi
multidáiddára Maj-Lis Skaltje Luondu juoiggaha- girjji (2005), de su muitaleddjiid vásáhusat
ja muittut bukte munnje ain stuorát dárbbu lahkonit sin «jienaide» ja luođi iešvuođaide,
erenoamážat daidda mat čuoččuhedje man guovddážis juoigan lei sámi eallimis dolin. Go jo
Sámi allaskuvla lea fállan Juoigan ja muitaleapmi 1 ja 2, de gal oainnán ahte mis han gusto
lea jo vásáhus das mo luođi oahpaha goit rávis olbmuide juoigama ja muitaleami vehkiin.
Dán oasis dárbbašuvvo ge de čađahit dutkama ja ovdánahttima, sihke daid vásáhusaid vuođul
mat odne jo gávdnojit ja maiddái ođđa studeantajoavkkuiguin. Nubbi eará lei ahte studeanttat
lohke oahpu árvvoštallamis ahte sii šadde duostileappot juoigat almmolaččat maŋŋá go alla-
skuvllas hárjánedje dasa, sihke oktagaslaš hárjehallamis ja oktasaš ovdanbuktimiin. Muittán
hui bures ahte mii čađaheimmet praktihkalaš eksámena Guovdageainnu skuvlla
valáštallanlanjas ja ledje dievva skuvlamánát geahččin. Ledje sámi fáttát nugo omd. máttasámi
sivdnádusmuitalusa13 birra ja čáhkalaggáid14 birra. Somá lei maid dalle jurddašit ahte Nils-
Aslak Valkeapää dahje Áillohaš rohkki han álggahiige vuosttaš beassáš-juoigankonsearttaid

12 Per Mikkel P. Siri logaldallan/juoiganboddu Sámi allaskuvllas 10.03.2000.
13 Máinnas gávdno girjjis Fosmark, Moe: Guder, volver og sjamaner, Huitfeldt forlag, 1998 s. 57-58 ja gávdno maid digitála veršuvnnas

omd. dás: http://urn.nb.no/URN:NBN:no-nb_digibok_2009041504055
14 Čáhkalakkis (-gg)- máidnasat gávdnojit Just K. Qvigstad: Lappiske eventyr og folkesagn I. s. 390-394, mas maid govahallojit ná:

«Čakkalag`gak læk mainas-æl`lek. Dain læ hamme dego ucca manačak alas»...jnv. 

131dan sáles moaddelogi jagi das ovdal ja dagai nu luođi eanet almmolažžan. Valkeapää leage
máŋgii dadjan ahte lei dárbu sirdit luođi eret árbevirolaš luohteipmárdusas ja dan fertii dahkat
go luohtái ledje jahkečuđiid čađa čadnon nu olu negatiivvalaš konnotašuvnnat (Jones-Bamman
1993: 400).

Luođis ii leat álgu iige loahppa- dás gal loahppasánit

Lean muitalan Sámi allaskuvlla luohtebidjama birra ja mo Juoigan ja muitaleapmi-oahppu
álggahuvvui ja čađahuvvui vuosttaš geardde. Dat vuohki mii dalle geavahuvvui bijai
ovttaláhkái minstara dasa mo oahppu maŋŋá maid čađahuvvui. Dat mii lea leamašan eanemus
mávssolaš maŋŋá go oahppu lea čađahuvvon jo máŋgii, lea ahte muhtun ovdalaš studeanttat
dál leat beakkán juoigit geat leat almmuhan vel juoigan cd-skearruid ge ja sii leat fárus
ovddideamen juoigama servodagas, omd. Sámi Juoigiid Searvvis. Maiddái eará surggiin
servodagas leat dál nuorat olbmot geat leat čađahan dán oahpu, nugo omd. teáhterfágas ja
muhtun gielddain mánáid bajásgeassin –ja kultursurggiin. Lea maid mávssolaš jurddašit ahte
juoigan lea loktejuvvon alit oahppun ja ahte dan árvu lea badjánan servodagas maiddái dan
geažil. 

Sámi allaskuvla luohti

Čuovus

Sámi allaskuvla
čohkke ollu nuoraid
lullin, davvin, oarjin
ja nuortan maiddái

Ref: lo – le lo – le...

Sámi allaskuvla
Sámi guovssonásti

láidesta min čehpiid
hui viššalit juo

Ref: lo – le lo – le...

Sámi allaskuvla
oahpaheddjiid dahká,
journalisttaid, duojariid

ja giellačehpiid

Ref: lo – le lo – le...

Sámi allaskuvla
eará oahput maiddái,
boazodoallu, juoigan

ja muitaleapmi

Ref: lo – le lo – le...

Sámi allaskuvla,
Universitehtan šaddá
Sámiid boahtteáigi

ja Sámi Guovssonásti

Ref: lo – le lo – le... (2 geardde)

133«And it starts with the Yoik…» The Story about the Position of  Yoik
at the Sámi University College

The Sámi song tradition Luohti or Yoik have been used among the Sámi in their everyday life,
in most conditions, from ancient times and the luohti have followed the Sámi into new areas,
also to the area of higher education. When we this year celebrate the 20th anniversary of the
Sámi University College, it becomes natural to remember the position of yoik in the short
history of the Sámi University College. The college has its own luohti that came up already
when it was established in 1989.Yoik has been a subject of instruction at the Sámi University
College from the beginning, first in the Sámi Language and Literature programmes and later
in the Teacher training and Preschool Teacher Training Programmes, in subjects such as
literature and music. As time went by a wish came from the society to establish a Sámi Teacher
Programme (in the end of 1990), but as it was impossible to finance a whole programme, the
Yoik and Storytelling-programme was initiated. As yoik never has been a subject of instruction
anywhere else in the world and because it is tied so strongly to Sáminess (because yoik is
only found among the Sámi), I have chosen to tell about how this programme was established
and how the teaching methods were applied the first time the programme was arranged. I have
also thoughts about what we learned from this, what kind of knowledge we need to develop
and what kind of research subjects that can be associated with yoik.

Mai Britt Utsi
mai-britt.utsi@samiskhs.no

Fanas modealla / Model of sealskin boat. Duojár/Artist: Jon Ole Andersen. 
Priváhta oamastussan / Private property. Govven/photo: Jon Ole Andersen.



Sámi allaskuvla 20 jagi

135

Álgosánit

Ávvudettiin Sámi allaskuvlla 20-jagi vássán doaibmanáiggi, áidna alitoahppoásahusa mas lea
sápmelaš ja álgoálbmoga duogáš, hálidan dán kapihttalis beavdádit muhtin gávdnosiid
prošeavttas Ođastusa Máhttolokten evalueren (Evaluering av reformen Kunnskapsløftet).
Ulbmilin lea čuovggahit muhtin beliid fylkkagielddalaš ja gielddalaš skuvlaeaiggádiid
prioriteremiin ja lasseoahppovuolggahemiin, čadnon dan oktavuhtii mii bođii das go riikka
guhkimussii fátmmasteaddji oahpahusođastus ja oahppoplánaođastus biddjui doibmii. 

Jo ovdalgo stáhta álggahii skuvlaođastusdoaimmaidis ledje sámit ožžon muhtin vuođđolágalaš
ja álbmogiidgaskasaš vuoigatvuođaid beassat leat fárus hábmemin oahppo- ja kultur-
politihkaset ovttas stáhta eiseválddiiguin. Váldoeaktun dákkár ovttasbarggus leamaš ahte sámit
ieža čielggadit ja mearridit mii livččii álgoálbmogiidda mávssoleamos oahppoáššiid ja
kulturgažaldagaid hárrái. Danne leamaš sámit dán vuođul mielde hábmemin iežaset oahppo-
plána (L97-Samisk) danláhkai ahte Sámedikki oahppoossodat, Sámi allaskuvla ja arvatmađi
oahpaheaddjit geat leat čađahan oahpahusaset Sámi allaskuvlla vuolde, leat juo álggu rájis
bures veahkehan válbmet oahppoplánaráhkadusa.  

L97-Samisk oahppoplána pedagogalaš vuođđun lei čuovvovaš: 1) Sámi skuvllat dárbbašit
oahppoplána mas lea áibbas čilges guovttegielatvuođa mihttomearri ja giellapolitihkka mat
mielddisbuktet gielalaš ealáskahttinperspektiivva. 2) Iežas oahppoplánainis nagoda álgoálb-
mot buorebut bissut fárus fuolaheamen gielalaš, kultuvrralaš, árvvuide ja máhttui guoski beliid
ja servodatberoštumiid sámeálbmogiid buorrin. Dákkár vuođustusaiguin nappo lea mis otne
guokte ovttadássásaš oahppoplána Norggas, namalassii Máhttolokten – Našunála (Kunnskaps-
løftet – Nasjonalt) ja Máhttolokten – Sámi (Kunnskapsløftet – Samisk) (Øzerk 2006).

Guokte málle mot ipmirdit ovttadássásaš oahppoplánaid

Ovdalgo čájehan gávdnosiid evaluerenprošeavttas, hálidan veahá guoskkahit guokte ipmárdus-
málle maid sáhttit ávkinatnit oažžut áddejumi guovtti seammadássásaš oahppoplánabuktosiid
gaskavuođas. Gohčodan dán guokte modealla sirkuleara ipmárdusmodeallan (den sirkulære
forståelsesmodellen) ja sisabáhkkema ipmárdusmodeallan (den inngripende forståelses-
modellen).

Ii oidnosis, ii ge mielas – muhtin sápmái-
guoski bohtosat skuvlaodastusa
«máhttolokten» evalueremis 

KAMIL ØZERK

136 Sirkuleara ipmárdusmodeallas doalahuvvojit dát guokte oahppoplána seammadássásaš
oahppopolitihkalaš ja pedagogalaš háldendokumeantan, muhto a) iežas mearuštuvvon
ulbmiljoavkkuiguin ja skuvlabiireguin, ja b) goabbatbealat váikkuhusgaskavuođain. Govvádus
dás vuolábealde čájeha sirkuleara ipmárdusmodealla:

Govus 1. Sirkuleara ipmárdusmodealla

Dán modeallas oaidnit goabbatbealat váikkuhangaskavuođa mii lea dán guovtti oahppoplána
válbmema duohkin. Moadde ovdamearkka: 1) Jurddašeamit mat hálidivčče sisaváldit sámi
beroštumiid buot fágaide, leamaš mielde dalle go oahppoplánaráhkadus hábmejuvvui; nappo
leat sámi čuolddat máhttoloktema siste. 2) Dokumeanttas Máhttolokten – Sámi leat máŋga
oasi mat leat vižžon dokumeanttas Máhttolokten našunála. 3) Oahppanplakáhtas leat 11
čuoggá 12 čuoggás ideanttalaččat.    

Ii oaččo doarvái áddejumi dán guovtti oahppoplána dokumeanttaid gaskavuođas jos vuođđun
biddjo dušše sirkuleara ipmárdusmodealla. Sirkuleara ipmárdusráma ferte dievasmahttot
nuppiin rámmain, namalassii sisabáhkkema ipmárdusmodeallain. Dán modeallas sorrojit
Máhttolokten – Našunála ja Máhttolokten – Sámi oasis oktii nubbi nubbái. Boahtte govus dás
vuolábealde čalmmusta dan bures:

Govus 2. Sisabáhkkema ipmárdusmodealla

Dán modeallas lea dán guovtti oahppoplánaráhkadusas oktiisorron gaskavuohta nubbi nubbái.
Jos rátká dán oktavuođa, dalle čuožžila hedjoneapmi goappaš beallái. Sisabáhkkema modealla
čájeha maiddái dohko ahte fuomášahtti oassi plánaid ovdáneamis lea dáhpáhuvvan oktanaga.
Sáhttá maiddái dadjat áhte dát guokte oahppoplánadokumeantta sisttisdoallaba oalle olu
oktasaš áđaid. Dan seammás modealla čájeha ahte dán guovtti oahppoplánadokumeanttas
gávdnojit muhtin oasit ja perspektiivvat mat eai leat oktasaččat; danne lea-ge guokte oahppo-
plánadokumeantta ja ii dušše okta.       

137Máhttolokten – Sámi lea oaivvilduvvon galgat ovddastit sámi perspektiivva, álgoálbmot-,
máŋggakultuvrralaš perspektiivva ja guovttegielatvuođa perspektiivva skuvlla sisdoalus ja
áššáiguoski mánáid oahpus ja ovdáneamis, lávdagit jurddašuvvon. Dákkár perspektiivvat
mielddisbuktet e.e. čuovvovaš:

• Sámegiela ja kultuvrra fuolahus, gáhtten, seailluhus ja ain čálgilis boahtteáiggi ovdáneapmi
(Balto 1996, Darnell ja Hoëm 1996, Hoëm 2007, Todal 2002, 2007, Øzerk 2006, 2007).

• Guovtte-/eanetkultuvrralaš ja guovtte-/eanetgielat gelbbolašvuohta (Stordahl 1996).
• Bearraša ja báikkálaš servodaga ealli njálmmálaš ja duodječehppodaga árbevieruid

fuolaheapmi ja ávkkástallan (Keskitalo 1996). 
• Ceavzit eallindilis harmonalaččat luonddubirrasa ja lundui čatnasan ealáhusaid

oktavuođas.

Álgoálbmotlahttun, čadnon guovtti sosiokultuvrralaš dillái, dárbbašettiin guovttekultuvrralaš
ja guovttegielat ovdáneami, mánáin geain lea sámi duogáš, lea erenoamáš vuolggasadji. Sámi
skuvlla ektui, mii kvalitatiivalaččat lea seammaárvosaš go dároskuvla, lea legitiibma vuordit
ahte sámi skuvla vuhtiiváldá ulbmiljoavkku vuolggasaji ja guovttegeardát ánsodárbbu mii
álelassi gávdno veahádaga ulbmiljoavkkus. Sámiid sosiokultuvrralaš ja sosio-materiála
duohtavuođat ovddastit ereliiggánis hástalusaid skuvllaide go dat vigget ovddidit árvo- ja
beroštusoktavuođa mat sáhtašedje leat vuođđun nannemin sosialiserema (Hoëm 1978, Engen
1989, Øzerk 2006). 

Álgoálbmotáššit leat nugo buot eará-ge veahádagaide guoski gažaldagat, dovdos ja rašis áššit.
Eai gierdda fuolahisvuođaid. Áigumušat fertejit doibmiibiddjot vai oaivvilduvvon oahppo-
plána áddejuvvo njuolgga, nappo čađahuvvo nugo galgá, nu ahte ulbmiljoavku, namalassii
oahppit ožžot oahppobohtosa mii siddjiide lea dáhkiduvvon ja nu ožžot dan gelbbolašvuođa
maid Máhttolokten – Sámi bagada.    

Lohkama ja sisdoalu áddejupmi guovddážis

Kapihttala loahpageažis buvttán ovdan moanaid gávdnosiid prošeavttas Máhttoloktenoyas-
mahttima evaluahttin (Evaluering av reformen Kunnskapsløftet). Guovddážis lea gažaldat
makkár návccaid skuvlaeaiggát juolluda lohkamii ja sisdoalloipmárdussii. Váldosivvan dasa
manne dákkár jearaldagat bohtet ovdan evalueremis, lea dehálašvuohta dakko ahte oahppit
oppalassiige hálddašit lohkandáiddu duhtavaččat sihke a) lohkan oahppama dihtii, b) lohkan
čuvgehusa oažžuma dihtii, ja c) lohkan nannema dihtii dieđuid lagašbirrasa birra skuvllas ja
skuvlla olggobealde. Nubbin tendeansan lea ahte ohppiid lohkandáiddut vuođđooahpahusas
Norggas leamaš guovddážis PISA-bohtosiid ságastallama oktavuođas ja ođastusa Máhttolokten
doibmiibidjama geažil.    

Go dás beavdádan gažadanskovi bohtosiid, de analyseren vihtta skuvlaeaiggátkategoriija.
Lean ráhkadan kategoriijaid vai oččošin nu dárkilis gova go vejolaš das movt guhte-ge
mieldoaibmi lea addán ovdasaji ja vuolggahan dahkamušaid mat ovddidivčče ohppiid
lohkandáidduid. Kategoriijat leat: 

1. Fylkkagielddaid skuvlaeaiggádat fylkkain gos eai leat sámi gielddat. Min juogus sisdoallá
15 dákkár skuvlaeaiggáda. Dát ovddastit 100% kategoriija veahkadagas. 

138 2. Fylkkagielddaid skuvlaeaiggádat fylkkain gos leat sámi gielddat. Min juhkosis leat njeallje
dákkár eaiggáda. Dát ovddastit 100% kategoriija veahkadagas.     

3 Gielddalaš skuvlaeaiggádat sámegiela hálddašanguovllu siskkobealde. Miehtá riikka leat
oktiibuot 8 gieldda dán kategoriijas. Buohkat dáin ožžo mis gažadanskovi. Dušše viđas
vástidedje min jearaldagaide. Ovddastedje dan sivas 62,5% dán kategoriija veahkadagas
gielddaid skuvlaeaiggádiid gaskkas.  

4. Gielddalaš skuvlaeaiggádat mat eai ovddas fylkka váldobáikki, ja mat seammás eai gula
sámegiela hálddašanguovllu vuollái. Leat 93 gielddalaš skuvlaeaiggáda min juhkosa
suokkardeamis. Ja dat ovddastit sullii 23% kategoriija veahkadagas danne-go dán
kategoriijas leat 403 gieldda oppa riikkas.  

5. Gielddaid skuvlaeaiggádat mat ovddastit fylkka váldobáikki, mat eai leat sámegiela
hálddašanguovllu siskkobealde. Leat 17 dákkár gielddalaš skuvlaeaiggádat min juhkosis.
Dát ovddastit 89,5% dán kategoriija skuvlaeaiggádiid veahkadagas, dannego oppa riikkas
leat 19 dákkár gieldda.

Guokte gažaldaga bohtet guovddážii jos áigu kártet pedagogalaš bargoveaga joatkkaoahpu
viidodaga dan oktavuođas ahte Máhttolokten boađášii johtui dakkár temáin mat mu mielas
njulgestaga leat áššáigulli sámegielat ohppiid oahpahusas: 1) Man guhkás leat skuvlaeaiggádat
fállan joatkkaoahpu temás ohppiid fágateavsttaid áddennákca. 2) Man govdagit lea skuvla-
eaiggádat fállan joatkkaoahpu mii temadahttá sámegielat mánáid oahpahusa joatkka- ja
vuođđoskuvllain. Ulbmilin leamaš kártet fylkkagielddaid ja gielddalaš skuvlaeaiggádiid
oktavuođa sámegielat ohppiid oahpaheapmái. Sámegielat ohppiin lea – nugo lea fámuiduhtton
Oahppolágas kap. 6 – vuoigatvuohta oažžut oahpahusa sámegielas báikefylkkas ja ás-
sangielddas beroškeahttá. Dan oktavuođas Máhttolokten maid deattuha máŋggakultuvrralaš
perspektiivva ja álgoálbmotkultuvrra sisaváldima oahpahussii miehtá álgooahpahusa áiggi. 

Dehálaš lea bidjat fuomášumi, go gávdnosat dulkojuvvojit, dasa ahte mu bohtosat čuvgejit
tendeanssaid ja eai vealtameahttumit buvtte oppalaš gova riikka duođalaš dilis.

1. Fylkkagielddalaš ja gielddalaš skuvlaeaiggádiid prioritehtat ohppiid
lohkandáiddu ovddideami álgagiidda 

Álggahan nu ahte ovdanbuvttán vástádusaid gažaldahkii dasa movt skuvlaeaiggádat addet
ovdasaji dahkamušaide mat ovddidivčče ja doibmiioččošedje ohppiid lohkannávccaid
nannema. Gažaldatiskkadeamis skuvlaeaiggádat ožžo 3 vástidanmolssaeavttu: unnán, muhtin
muddui ja hui valjit. Čuovvovaš geahčus lean bidjan guovddážii dušše fal molssaeavttu «hui
valjit».   

Govus 3 čájeha ahte álgagiid ovdáneapmi ja doibmiibidjan ohppiid lohkandáiddu buori-
deapmái riikka joatkkaskuvllain dušše 20% ožžot prioritehtadási hui valjit, mii mearkkaša
juohke viđát fylkkagielda. Mii gusto sullasaš prioritehta addimii fylkkain main leat gielddat
sámegiela hálddašanguovllu siskkobealde, oaidnit ahte dušše juohke njealját, nappo aiddo
okta njealji fylkkas dán kategoriija skuvlaeaiggádiin dahket nu. Dát čájeha ahte báhcá ain ollu
dagakeahttá. Ja dalle: Sápmáilagaš fylkkat leat riikka nuppiid fylkkaid maŋábealde dakko mii
gusto prioritehta addimii álgagiidda mat ovddidivčče ja doibmiibijašedje ohppiid lohkandáiddu
buoridanfiggamušaid. Ii leat badjelmearálaš doaivut ahte buot sápmáilagaš fylkkat boahtteáiggis
čađahit dákkár prioriteremiid.   

139Mo dilli dalle lea gielddaid skuvlaeaiggádiid gaskkas? Dá govus 1 čájeha ahte buot vihtta gieldda
sámi hálddašanguovllu siskkobealde mat vástidedje jearranskovi (n=5) leat addán ovdasaji
čálgadit ja vuolggahit figgamušaid mat nannešedje ohppiid lohkandáidduid. Tendeansa leage
nu ahte hálddašanguovllu gielddat leat diđovaččat dán dárbbus árvvoštallon PISA-ságastallama
vuođul ja dan vuođul mii čavgagit deattuhuvvo Stuoradiggedieđáhusas nr 30: Kultuvra
oahppamii (Kultur for læring), mas návccat biddjojit ohppiid lohkandáidduid ovdánahttimii.  

Govus 3. Skuvlaeaiggádiid prioritehtat figgamušaide ovddidit ja johtuioažžut ohppiid
lohkandáidduid buorideami. 

Čoahkkáigeassun doalahan čuovvovačča: Sámi ohppiid geográfalaš lagašvuohta ii leat addán
dovdanmađi mearkkašumi njealji sápmáilagaš fylkkaid prioriteremis dán suorggis. Dat ahte
sullasaš tendeansa maiddái oidnostallá fylkka-Norggas muđui, sáhttá ipmirduvvot oppalaš
fylkkagielddalaš oaidnun mii dovddaha ahte a) ii oro čájeheamen dehálažžan addit garra
prioritehtaid vuolggahemiide mat nannešedje joatkkaskuvlla ohppiid lohkannávccaid ja b)
dákkár prioriteren gehččojuvvo gieldda ovddasvástádussan mii hálddašuvvošii gieldda
skuvlaeaiggádiid geatnegasvuohtan, namalassii vuođđoskuvla. 

2. Joatkkaoahppofálaldat temás «Ohppiid fágateavssta áddejupmi» 

Joatkkaoahppu mii addo oahpaheddjiide ja skuvlajođiheddjiide – ja dalle pedagogalaš
bargoveaga gealboovdánahttin – leamaš ovdasajis stáhta bealde. Sihke strategidokumeanta
Sánis doibmii ja Oahpahusdirektoráhta dahkamuš dákko, lea čájehan ahte guovddáš
eiseválddit dovddahit pedagogalaš bargiid gealboloktema dehálašvuođa. Mu boahtte
guovddášáššin lea man muddui dát lea váikkuhan joatkkaoahppofálaldaga viidodahkii temás
«Ohppiid fágateavsttaid lohkanipmárdus» mii addui guhtege fylkka- ja gielddadássásaš
skuvlaeaiggádiid kategoriijain.  

Proseantaoassi fylkkagielddalaš ja gielddalaš skuvlaeaiggádiin geat hui valjit 
addet ovdasaji álgagiidda mat ovddidit ja vuolggahit doaimmaid ohppiid 
lohkandáidduid nannemii

140 Govus 4. Joatkkaoahppofálaldaga viidodat temás «Ohppiid fágateavsttaid lohkanipmárdus».

Govus 4 čájeha ahte dušše okta, njealji fylkkagielddas, mii mearkkaša 25 %, main leat gielddat
sámegiela hálddašanguovllu siskkobealde, leat nagodan fállat joatkkaoahpu skuvlajođiheddjii-
dasaset ja oahpaheddjiidasaset temás «Ohppiid fágateavsttaid lohkanipmárdus», «5–7 dii»
dahje «8 diimmu ja eanet» danrájis go Máhttolokten bođii fápmui. Nuppit fylkkat (n=15) fas
čájehit ahte 53% dain, dát mearkkaša 8 fylkka 15 fylkkas leat dahkan nu. Ja fas ain sáhttit
čuoččuhit ahte golbma njealji sápmáilagaš fylkkagieldda skuvlaeaiggádis eai leat doallan
geatnegasvuođaset dán dehálaš áššis. Doalahan ášši «Ohppiid fágateavsttaid lohkanipmárdus»
dehálažžan dandihtii go maŋimuš áiggiid dutkamat čájehit ahte dát lea hástalahtti gažaldat
min servodaga vuođđooahpahusas gos čállon fágateavsttat viiddis fágalaš doahpagiiddisetguin
ja sániideasetguin leat čavges hástalussan ollu ohppiide (Øzerk 2008).

Mo dilli lea gielddalaš skuvlaeaiggádiid luhtte? Njeallje gieldda viđa gielddas mat vástidedje
gažaskovi ja mat leat hálddašanguovllu siskkobealde leat arvagit fállan dákkár joatkkaoahpuid
kurssaid pedagogalaš bargiidasaset. Ja tendeansan dát lea gaskameari bajábealde riikka dási
dakko mii gusto gielddaide. Ovddosguvlui čájeha govus dás bajábealde ahte veahá eambbo go
40 % ii-valdobáikkegielddain ja 65 % váldobáikkegielddain mat leat sámi hálddašanguovllu
olggobealde, leat addán gealboloktenkurssaid skuvlajođiheddjiide ja oahpaheddjiide. Dalle
dát muitala ahte fuopmášahtti oassi gielddain eai atte temái vuollegis prioritehta dahje unnán
prioritehta vaikke dál lea ge ođasmahttima áigodat gos leat valljis áigeguovdilis temát. 

3. Skuvlaeaiggádiid joatkkaoahppofálaldat temás «Oahpahus sámegielat
ohppiide» 

Maŋimuš temá man áiggun geahčadit lagabuid kápihttala rámmaid siskkobealde, lea
joatkkaoahpu fálaldaga viidodat mii addo oahpaheddjiide ja skuvlaeaiggádiidda dakko mii

Proseantaoassi skuvlaeaiggádiin geat leat nagodan fállat joatkkaoahpu 
oahpaheaddjiidasaset ja skuvlajođiheaddjiidasaset temás «Ohppiid fágateavssta 
lohkanáddejupmi», «5–7 diimmu» dahje «8 diimmu dahje eanet».  

141guoská sámegielat ohppiid oahpaheapmái Máhttoloktema oktavuođas. Jurdagiin čájehit
čoahkkáigesson muhto aŋkke nyansejuvvon gova dán dilis, áiggun joatkit suokkardemiinan
seamma viđain skuvlakategoriijaiguin nugo dás ovddabealde lean dahkan.  

Govus 5 boahtte siiddus čájeha ahte joatkkaoahpu fálaldagat sámegielat ohppiide ođas-
mahttima «Máhttolokten» johtuibidjamis, ovddimustá oidnojuvvui álggafiggamuššan dan
njealji fylkkas gos leat gielddat sámegiela hálddašanguovllu siskkobealde (n=4) ja dain
gielddain mat leat hálddašanguovllu siskkobealde (n=5, ledje 5 gieldda 8 gielddas mat vás-
tidedje gažaskovi). Buot 4 gieldda main lea unnimustá okta gielda sámegiela hálddašanguovllu
siskkobealde, buot 5 gieldda hálddašanguovllu siskkobealde ja mat leat vástidan gažaskovi,
leat nákcen addit «5–7 diibmosaš» dahje «8 diibmosaš dahje eanet» joatkkaoahppofálu oahpa-
heddjiidasaset ja skuvlajođiheddjiidasaset dakko mii gusto sámegielat ohppiid oahpaheapmái
Máhttoloktema doibmiibidjama oktavuođas. Nuppiid kategoriijaid skuvlaeaiggádiid oassi
geat leat arvatmađi rahčagoahtán dáinna temáin, ii dattege leat stuoris: 8% ii-váldobáikke-
gielddain, dušše 7 gieldda 93 gielddas dán kategoriijas, ja 18% váldobáikkegielddain,
namalassii 3 gieldda 17 gielddas mat leat hálddašanguovllu olggobealde ja mat vástidedje
gažaskovi.         

Govus 5. Joatkkaoahpu fállu oahpaheddjiide ja skuvlajođiheddjiide sámegielat ohppiid
oahpahusas

Čoahkkáigeassu

Dan vuođul mii dán suokkardeamis lea boahtán ovdan, orru mu mielas ahte temá «Oahpahus
sámegielat ohppiide» riikka skuvllain ain lea ravdatemán go lihkadišgoahtá dan njealji fylkka
olggobeallái gos lea unnimustá okta gielda sámegiela hálddašanguovllu siskkobealde ja daid

čilget dili doahpagiin «Ii oidnosis, ii mielas».

Loahpas hálidan deattuhit Sámi allaskuvlla saji gos skuvla lea leamaš vuolggahemiid ja
skuvlajođiheddjiid ja oahpaheddjiid joatkkaoahpahusa ovdánahttima njunušin dain geo-
gráfalaš guovlluin gos dákkár doaimmat duođas leat čađahuvvon. Vuđoleabbo dutkandoaibma
allaskuvlla olggosfaŋuhahtti dahkamušain ja dutkangaskkusteamis, čájeha ahte 14 skuvlla
fágabargiin leat buktán dutkanbohtosiid kurssain gos giella, giellaođasmahttin, heivehuvvon
oahpahus, álginoahpahus, lohkan, lohkanoahpaheapmi ja sámegielat ohppiid oahpaheapmi
leamaš lean temán. Danne duostan heahkka cealkit ahte maŋimuš 20 jagi áigodagas lea Sámi
allaskuvla nagodan duddjot servodahkiidehálaš ja govdagis fágagealbbu mii ii dušše leat
heivvolaš sápmáilagaš gielddaide, muhto maiddái miehtá riikka.  

Out of  sight, out of  mind? – Some Sámi related findings in the
evaluation of  the school reform Knowledge Promotion
Some Sámi-people related findings in the evaluation of the school reform Knowledge 
Promotion. This article addresses the educational policy changes towards the indigenous
people of Norway, the Sámi people. The significant changes in educational policy and
educational approaches during the last four national curriculum reforms are identified and
discussed. The article direct its main focus on the commitments of the local educational
authorities (county level and municipal level) with regard to measures they have taken to
increase Sámi students reading skills and content area reading comprehension, and in-service
training of teachers within and outside the Sámi administrative areas. The study draws on
empirical data gathered through a research survey. 

The findings indicate that local educational authorities closer to or in the Sámi administration
area are more active on the mentioned issues than the local educational authorities which are
away from the main Sámi populated areas, even though it is mandatory to take the Sami
population into consideration regardless where they reside in the country. 

The article concludes that there is a tendency in the system which can be characterized by the
saying ‘Out of sight, out of mind’.

Čálus lea jorgaluvvon dárogielas / The essay is translated from Norwegian.

Kamil Øzerk
kamil.ozerk@samiskhs.no

Čoarvebasttet/ Spoons of antlers. Duojár/Artist: Jon Ole Andersen. Priváhta oamastussan /
Private property. Govven/photo: Jon Ole Andersen.

Felles muligheter – felles ansvar
Oktasaš vejolašvuođat – oktasaš ovddasvástádus

Vi takker Samisk Høgskole for godt samarbeid og leveranser 
gjennom mange år, og ønsker lykke til med nytt høgskolebygg!

Annonsat

www.hifm.no

Høgskolen i Finnmark ønsker
Samisk høgskole lykke til
med 20-årsjubileet, og
ser frem til videre
samarbeid.

www.ntkl.no 

 

 

NRK Sámi Radio lea stuorimus sámi mediaásahus mas dál barget badjel 90 olbmo.
Mii leat sierra prográmmadivišuvdna NRK: s.  NRK Sámi Radio váldobargun lea ráhkadit buori ođas-,

kultur-, mánáid- ja nuoraidfálaldagaid sápmelaččaid várás  sihke radios, TV:s ja neahtas.
Ásahusa beaivválaš bargogiella lea sámegiella.

NRK Sámi Radios leat báikkálaš kántuvrrat Gáivuonas, Snåsas, Divttasvuonas, Oslos, Skániin,
Romssas, Deanus ja Guovdageainnus. 

NRK Sámi Radio lea njunnožis buvttadeame prográmmaid fárrolaga eará sámi mediaásahusaiguin
Ruoŧas, Suomas ja Ruoššas.  Sámi Radios leat maid prográmmabuvttadanguoimmit eará

álgoálbmotguovlluin, omd Canadas, Aotearoas, Kallaallit Nunaatas, Taiwanas jna.

Eanet dieđuid NRK Sámi Radio fálaldagaid birra gávnnat www.nrk.no/sami. 

Beaivváš Sámi Našunálateáhter sávvá Sámi allaskuvlii 
olu lihkku 20 jagi ávvudemiin ja maiddái ođđa

visttiin.

 

 

Riddu riđđu
Sandmælen, 9144 Samuelsberg • Tlf.: 77 71 61 60

Riddu riđđu sávvá lihkku Sámi allaskuvlla 20 ávvudeapmái
ja sávvá buori ovttasbarggu viidásit.

WINHEC sávvá
olu lihkku 

Sámi allaskuvlla
20 jagi ávvudemiin.

Vi på Thon Hotel Kautokeino vil benytte 
anledningen til å gratulere Samisk høgskole 
med 20-års jubiléet og med 
et nytt og praktfullt bygg.

Vi takker for samarbeidet 
som har vært og ser fram 
til et godt samarbeid i 
framtiden.

Biedjuvaggeluodda 2, 9520 Kautokeino. Tlf. 78 48 70 00
kautokeino.booking@thonhotels.no. www.thonhotels.no/kautokeino

 

 

Romssa universitehta Sámi dutkamiid 
guovddáš sávvá Sámi allaskuvlii lihku ođđa 
Diehtosiiddain ja 20-jagi ávvudemiin. 
Mii illudit joatkit ovttasbarggu sámi dutkamii 
buorrin maiddái boahttevaš jagiid.

Senter for samiske studier ved Universitetet
i Tromsø gratulerer Samisk høgskole med det 
nye vitenskapsbygget og 20-årsjubileet. 
Vi ser fram til videre samarbeid til beste for 
samisk forskning i årene som kommer.

Gratulerer med jubileet!Lihkku ávvudemiin!

Romssa universitehta
Universitetet i Tromsø

SPILL PÅ LAG

med miljøet!
Nord-Norges første svanemerkede trykkeri

Tromsø: Tlf. 77 67 78 30. Fax 77 67 78 31
Postboks 2367, 9271 Tromsø.

Alta: Tlf. 78 44 68 00. Fax 78 44 68 01
Postboks 1124, 9504 Alta.

www. fagtrykkide.no

